
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐊᐃᑉᐱᖅ, ᔫᓂ 5, 2007 
 

ᖁᑉᐱᕐᓂᓖᑦ 1558ᒥᒃ 1637ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᔫᓂ 5, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, 
ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, 
ᐊᖓᔪᖅᑳᖅ ᐃᐊᑦ ᐲᑯ, ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᐊᓚᕋᓚᒃ ᑐᒃᓯᐊᓂᒃᑯᑦ 
ᓯᕗᒧᐊᑦᑎᑦᑎᒍᓐᓇᕐᒪᖔᖅ. ᒥᔅᑕ ᐊᓚᕋᓚᒃ. 
 
>>ᑐᒃᓯᐊᖅᑐᑦ 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐅᓪᓗᒃᑯᑦ ᒪᓕᒐᓕᐅᖅᑏᑦ, [ᓯᕗᓕᖅᑎ], ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐳᓛᖅᑎᕗᓪᓗ, ᑐᓐᖓᓱᒋᔅᓯ.  
 
ᑲᑎᒪᔾᔪᑎᔅᓴᑎᓐᓂ, ᒫᓐᓇ ᑲᑎᒪᔾᔪᑎᔅᓴᕗᑦ ᑎᑭᒋᐊᓚᐅᓐᖏᓂᑦᑎᓐᓂ, ᓇᓗᓇᐃᖅᓯᓂᖃᕈᒪᒐᒪ.  
 

ᐅᖃᖅᑎᐅᑉ ᐋᖅᑭᒋᐊᕈᑎᖓ 
 
ᐃᑉᐸᔅᓴᖅ ᐊᐱᖅᓱᕐᓇᐅᑎᓪᓗᒍ, ᑖᓐᓇ ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ ᐊᐱᕆᓚᐅᕐᖓᑦ ᒥᓂᔅᑕᖓᓐᓂᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᐊᐱᖅᑯᑦ ᐱᔾᔪᑎᖃᓚᐅᖅᑐᖅ ᐃᓅᒍᓐᓃᖅᑐᒥᓂᐅᑉ ᒥᔅᓵᓄᑦ, ᑲᖏᖅᓯᓂᐅᑉ 
ᐋᓐᓂᐊᕕᖓᓂ.  
 
(ᑐᓵᔨᑎᒍᑦ) ᒥᓂᔅᑕᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ ᑭᐅᔪᒪᓚᐅᓐᖏᒻᒪᑦ ᐊᐱᖅᓱᖅᑕᐅᑎᓪᓗᒍ 
ᒪᓕᒐᖅ ᐊᑐᕐᓗᓂᐅᒃ 23 (g) (ii), ᐃᒪᓐᓇ ᐅᖃᖅᓯᒪᖕᒪᑦ:  
 
“ᑲᑎᒪᑎᓪᓗᒋᑦ ᐅᖃᖅᑏᐅᑉ ᑭᓇᑐᐃᓐᓇᖅ ᒪᓕᒐᓕᐅᖅᑎᐅᖃᑕᐅᔪᖅ ᑕᐃᒃᐸᒍ,  
 

(g) ᑕᐃᓯᒃᐸᑦ ᑭᓱᑐᐃᓐᓇᕐᒥᒃ ᐱᔾᔪᑎᒋᔭᐅᔪᒥᒃ:  
 

(ii) ᐃᖅᑲᖅᑐᐃᕕᐅᑉ ᓵᖓᒎᕈᑕᐅᔪᒥᒃ ᐊᒡᓚᕝᕕᒃᑯᓘᓐᓃᑦ ᖃᐅᔨᓴᖅᑕᐅᔪᒥᒃ, ᒪᓕᒐᓕᐅᕐᕕᖕᒥ 
ᖃᐅᔨᓴᖅᑕᐅᖁᔭᐅᓯᒪᔪᓂᒃ ᐅᕝᕙᓘᓐᓃᑦ ᐱᔪᓐᓇᕐᓂᖅ ᐊᑐᖅᑕᐅᓗᓂ ᐱᖁᔭᕐᔪᐊᖓᑦ 
ᒪᓕᒐᓕᐅᖅᑎᒃᑯᑦ, ᑭᒃᑯᑐᐃᓐᓇᐃᑦ ᐊᔾᔨᒌᑎᑕᐅᓐᓂᓐᖏᑉᐸᑕ ᑕᕝᕙᓂ ᑕᐃᔭᐅᓯᒪᔪᒥ;”  

 
ᐅᖃᑎᔪᒪᔭᒃᑲ ᒪᓕᒐᓕᐅᖅᑏᑦ, ᑖᒃᑯᐊ ᓴᖅᑭᑦᑎᓚᐅᕐᒪᑦ ᐊᐱᖅᓱᕈᑎᒋᔭᖓ ᒫᓐᓇ ᖃᐅᔨᓴᖅᑕᐅᒻᒪᑦ 
ᑐᖁᖓᔪᓕᕆᔨᕐᑯᓐᓂᑦ, ᒪᓕᒃᖢᒍ ᑐᖁᖓᔪᓕᕆᓂᕐᒧᑦ ᐱᖁᔭᕐᔪᐊᖅ. ᑖᓐᓇ ᑐᓐᖓᕕᒋᓚᐅᕐᒪᒍ ᒥᓂᔅᑕᐅᑉ 
ᑭᐅᔪᒪᓐᖏᔾᔪᑎᒋᓪᓗᓂᐅᒃ ᐊᐱᖅᑯᑕᐅᔪᒧᑦ. 

ᑖᒃᑯᐊ ᒪᓕᒃᖢᒋᑦ ᒪᓕᒐᖅ 23, ᐱᒻᒪᕆᐅᖕᒪᑦ ᐃᖅᑲᐅᒪᔭᕆᐊᖃᕋᑦᑕ ᐱᔾᔪᑎᖃᕐᒪᑦ ᒪᓕᒐᐃᑦ ᑕᒪᒃᑯᐊ 
ᐃᖅᑲᖅᑐᐃᕕᐅᑉ ᓵᖓᓃᑦᑐᑦ. ᐃᖅᑲᖅᑐᐃᕕᐅᑉ ᓵᖓᓃᑦᑐᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᑎᑐᑦ ᓴᓐᖏᓂᖃᖅᑐᑎᑐᑦ 
ᐊᑯᓐᓇᖏᖅᓯᔪᐃᑦ ᓵᖓᓃᑦᑐᖅ ᑖᒃᑯᐊ ᒪᓕᒐᓕᐅᕐᕕᖕᒥ ᑲᒪᒋᔭᐅᔪᓐᓇᓐᖏᒻᒪᑕ.  
 
ᑖᓐᓇ ᐃᒻᒪᓐᓇ ᑐᑭᖃᓐᖏᑦᑐᖅ, ᐊᐱᖅᑯᑎᒃᓴᓕᒫᑦ ᓈᒻᒪᓈᔾᔮᓐᖏᑦᑑᓐᖏᒻᒪᑕ ᐆᒃᑑᑎᒋᓪᓗᒍ ᓈᒻᒪᒃᑲᔭᖅᑐᖅ 
ᐊᐱᖅᓲᑎᖃᖃᑦᑕᕈᔅᓯ ᐃᖏᕐᕋᓂᕆᔭᖓᓂᒃ ᐊᒻᒪᓗᑦᑕᐅᖅ ᖃᖓᒃᑯᑦ ᑲᒪᒋᔭᐅᔪᒃᓴᐅᖕᒪᖔᑕ ᓇᓗᓇᐃᖅᑕᐅᓗᑎᒃ. 
 
ᐊᓯᒋᖕᒪᒍ ᐊᐱᖅᑯᑎᖃᖅᑎᓪᓗᒍ ᓇᓗᓇᐃᖅᓯᒪᕙᒌᖅᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᖅᑐᐃᕖᑦ 
ᓵᖓᒎᕈᑕᐅᓯᒪᔪᖃᖅᑎᓪᓗᒍ ᐆᒃᑑᑎᒋᓪᓗ ᓲᕐᓗ ᓇᓗᓇᐃᖅᓯᓇᓱᒃᑎᓪᓗᒋᑦ ᖃᐅᔨᓴᐃᔪᖃᕐᓂᐊᕐᒪᖔᑦ 
ᐃᓱᒪᓕᐅᕈᑎᒥᒃ ᓴᖅᑭᑦᑐᖃᕐᓂᐊᖅᑎᓪᓗᒍ ᑖᓐᓇ ᐃᕐᖐᓐᓇᖅ ᐋᖅᑭᒃᓯᒪᓐᖏᒻᒪᑦ ᑕᕝᕗᖓ ᓇᓚᒎᓐᖏᖦᖢᓂ.  
ᖁᔭᓐᓇᒦᒃ.  
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᖅᑯᓯᓕᕆᓂᕐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᓪᓗ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 071 - 2(4): ᐅᖃᐅᓯᓕᕆᓂᕐᒧᑦ ᒪᓕᒐᓕᕆᓂᖅ: ᓇᓗᓇᐃᒃᑯᑕᓕᒃ ᐅᖃᐅᓯᕐᓄᑦ 

ᐃᓕᓴᕆᔭᐅᓯᒪᔪᓄᑦ ᒪᓕᒐᖅ ᐊᒻᒪ ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᔾᔪᑎᒃᓴᖏᓐᓂᑦ ᒪᓕᒐᖅ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᖁᔭᓐᓇᒦᕕᒃᔪᐊᖅ ᐊᒻᒪᓗ ᐊᓕᐊᓇᐃᒍᓱᒻᒪᕆᒃᐳᖓ ᐅᓪᓗᒥ ᐃᓛᒃ 
ᐅᓐᓄᓴᐅᔪᖅ ᑕᒪᑐᒪᓂ ᓴᖅᑮᓂᐊᕋᒪ ᑖᒃᑯᓂᖓ ᒪᓕᒐᒃᓴᓂᑦ ᐅᖃᐅᓯᓕᕆᓂᕐᒧᑦ ᐊᒻᒪᓗ ᓄᑖᒥᒃ ᐃᓄᐃᑦ 
ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖏᓐᓄᑦ ᒪᓕᒐᒃᓴᖅ.  
 
ᑕᒪᓐᓇ ᐃᒃᐱᖕᓇᑦᑎᐊᒻᒪᕆᒃᑐᖅ ᓄᓇᕗᒻᒥ ᐱᕙᓪᓕᐊᑎᓪᓗᑕ ᐃᓛᒃ ᐅᒃᐱᕆᔭᐅᓂᐊᖅᑐᕐᓗ ᓄᓇᕗᒻᒥ ᓴᓇᔭᐅᒐᖅ 
ᒪᓕᒐᒃᓴᐅᓂᐊᖅᑐᖅ. ᑖᒃᑯᓂᖓ ᑐᕌᒐᖃᕐᒪᑦ ᐱᖓᐃᖑᔪᑦ ᐅᖃᐅᓰᑦ ᐊᔾᔨᒌᑦᑎᐊᒥ ᓴᓐᖏᓂᖃᕐᓂᐊᖅᑎᓪᓗᒋᑦ 
ᐅᑯᐊ: ᐃᓄᒃᑎᑐᑦ, ᖃᓪᓗᓈᑐᑦ, ᐊᒻᒪᓗ ᐅᐃᕖᑐᑦ. 
 
ᒫᑦᓯᒥ ᒪᓕᒐᓕᐅᖅᑎᒃᑯᑦ ᐃᒃᓯᕙᑎᓪᓗᒋᑦ, ᑕᕝᕘᖓ ᓴᖅᑮᓚᐅᕋᒪ ᓴᒡᕙᐃᓚᐅᕋᒪ ᑖᒃᑯᓂᖓ ᑕᐅᑐᖅᑰᖅᑕᑦᑎᓐᓂᑦ 
ᒪᓕᒐᖃᓕᖅᐸᑦ ᐃᒪᓐᓇᐃᓐᓇᔭᖅᑰᕆᐊᒃᓴᖏᓐᓂᑦ ᑐᓴᖅᑎᑕᐅᔪᒪᓪᓗᑕ ᐃᓄᑐᐃᓐᓇᕐᓂᒃ. ᐱᔭᕆᐊᒃᖠᓕᕆᔩᑦ 
ᐅᖃᐅᓯᓕᕆᓂᕐᒧᑦ ᒪᓕᒐᒃᓴᒧᑦ ᐱᓕᕆᔨᐅᔪᑦ ᑕᓪᓕᒪᐃᒃᓱᖅᖢᑎᒃ ᑲᑎᒪᑎᑦᑎᓚᐅᕐᒪᑕ ᑭᕙᓪᓕᕐᒥ, ᕿᑭᖅᑖᓘᓪᓗ 
ᐊᒡᒍᐊᓂ, ᕿᑎᕐᒥᐅᓪᓗ ᐱᖓᖕᓇᖓᓂ, ᕿᑎᕐᒥᐅᓪᓗ ᑲᓇᖕᓇᖓᓂ ᐊᒻᒪᓗ ᕿᑭᖅᑕᓘᑉ ᐅᖅᑯᐊᓂ, 
ᓄᓇᕗᒻᒥᐅᓕᒫᖑᔪᐃᑦ ᑕᒪᕐᒥᒃ ᐃᓚᐅᑎᓪᓗᒋᑦ.  
 
ᑐᓴᕐᕕᒋᓚᐅᕋᑦᑎᒍᑦ ᐊᓱᐃᓛᒃ ᑐᓴᕈᒪᓚᐅᕋᑦᑕ ᐊᒻᒪᓗ ᑖᒃᑯᐊ ᑐᓴᕈᑎᒋᓚᐅᖅᑕᕗᑦ ᑖᒃᑯᓄᖓ 
ᐃᓚᔭᐅᒋᐊᒃᑲᓐᓂᖅᓯᒪᓕᖅᐳᑦ ᑖᒃᑯᓄᖓ ᒪᓕᒐᒃᓴᐅᓂᐊᖅᑐᓄᑦ ᓴᖅᑭᓐᓂᐊᖅᑕᓐᓂᑦ ᐅᓐᓄᓴᐅᔪᒥ ᑕᒪᑐᒪᓂ 
ᐅᖃᐅᓯᓕᕆᓂᕐᒧᑦ ᑐᕌᖓᔪᖅ ᓄᓇᕗᒻᒥᐅᓄᑦ. 
 
ᑐᕌᒐᖃᖅᐳᒍᑦ ᑖᒃᓱᒧᖓ ᒪᓕᒐᒃᓴᒧᑦ, ᐅᖃᖅᑎᑦᑎᔨ. ᑖᒃᑯᐊ ᓄᓇᕗᒻᒥᐅᑦ ᓇᖕᒥᓂᖅ ᒐᕙᒪᐅᒻᒪᑕ ᑕᒫᓂ ᑲᓇᑕᒥ. 
ᐊᒻᒪᓗ ᐃᓄᐃᑦ ᐅᖃᐅᓯᖏᑦ ᑖᓐᓇ, ᐃᓛᒃ ᐊᑐᕐᓂᖅᐸᐅᓪᓗᓂᓗ, ᐅᓄᕐᓂᖅᐹᓪᓗ ᐅᖃᓪᓚᓲᖑᒻᒪᑕ ᐃᓄᒃᑎᑐᑦ 
ᑕᒫᓂ ᓄᓇᕗᒻᒥᐅᓂᑦ. ᑕᐃᒪ ᐃᓕᓴᕆᔪᒪᑦᑎᐊᒻᒪᕆᒃᑲᑦᑎᒍᑦ ᑖᒃᑯᐊ ᐱᔪᒪᔭᖏᑦ ᐊᒻᒪᓗ ᐱᔪᓐᓇᐅᑎᖃᖅᑐᑦ 
ᖃᐅᔨᒫᓂᒃᑲᑦᑕ ᐃᓄᐃᑦ ᓇᖕᒥᓂᖅ ᐅᖃᐅᓯᕐᒥᒍᑦ ᐊᑐᕆᐊᖃᕐᓂᕐᒥᓂᒃ ᐊᔾᔨᒋᓕᖅᑕᐅᓂᐊᕐᖢᑎᒃ ᑕᒪᒃᑯᓄᖓ 
ᐅᖃᐅᓯᐅᑉ ᐅᖃᓪᓚᐅᔪᓂᑦ ᐃᓕᓴᕆᔭᐅᓯᒪᔪᓂᑦ ᒪᓕᒐᐅᑉ ᐃᓗᐊᓂ.  
 
ᓄᓇᕗᑦ ᒐᕙᒪᒃᑯᑦ ᐅᒃᐱᕈᓱᑦᑎᐊᒻᒪᕆᒃᐳᑦ ᒪᓕᒃᑕᐅᔭᕆᐊᖃᖅᑑᑎᒋᓪᓗᑎᒃ ᐅᕝᕙᓘᓐᓃᑦ ᐅᑉᐱᕈᓱᖕᒪᑕ 
ᒪᓕᒐᒃᓴᑦᑎᐊᖑᓂᐊᕆᐊᒃᓴᒥᖕᓂᑦ ᑎᒥᐅᔪᓄᑦ ᐊᓯᖏᓐᓄᑦ ᑕᒪᑐᒥᖓ ᐱᓕᕆᓂᐊᖅᑎᓪᓗᑕ. ᑕᐃᒪᐃᒃᑲᓗᐊᖅᑎᓪᓗᒍ 
ᑕᒪᒃᑯᐊ ᑎᒥᒋᔭᐅᔪᑦ ᓄᓇᕗᒻᒥ ᑕᒪᒃᑯᐊᓗ ᐱᔅᓂᓯᖃᖅᑐᑦ ᐊᒡᓛᑦ, ᐃᓄᐃᓪᓗ, ᐊᒻᒪᓗ 
ᐊᖅᑳᖏᕐᓂᑯᓕᐅᕋᓱᐊᓐᖏᖦᖢᑎᒃ ᑲᑐᔾᔨᖃᑎᒌᑦ, ᓄᓇᓕᖕᓂᓗ ᒐᕙᒪᒋᔭᐅᔪᑦ, ᒐᕙᒪᑐᖃᒃᑯᓐᓄᓪᓗ  

ᐱᓕᕆᕝᕕᒋᔭᐅᔪᑦ ᑖᒃᑯᐊ ᓴᖅᑮᓯᒪᔭᕆᐊᖃᕐᓂᐊᕐᒪᑕ ᑕᒪᒃᑯᓄᖓ ᑭᓱᓕᕆᕝᕕᐅᒻᒪᖔᕐᒥᖕᓂᒃ ᑎᑎᖅᑲᓂᒃ ᐊᒻᒪᓗ 
ᐱᔨᑦᑎᕋᕆᐊᖃᕐᓂᐊᖅᖢᑎᒃ ᓲᖃᐃᒻᒪ ᑕᒪᒃᑯᓂᖓ ᐱᔨᑦᑎᕋᖅᑕᐅᔭᕆᐊᓕᓐᓄᑦ ᐃᓄᐃᑦ ᐅᖃᐅᓯᖏᑦ ᒪᓕᒡᓗᒋᑦ.  
 
ᐃᓕᓴᖅᓯᔪᒪᑦᑎᐊᒻᒪᕆᒃᐳᖓ ᐊᒃᓱᕉᖅᖢᑎᒃ ᐱᓕᕆᒻᒪᕆᓚᐅᕐᒪᑕ ᐅᖃᐅᓯᓕᕆᓂᕐᒧᑦ ᐱᔭᕆᐊᒃᖠᓕᕆᔩᑦ 
ᒪᓕᒐᒃᓴᐅᓂᐊᖅᑐᒧᑦ. ᑖᒃᑯᐊᓗ ᓲᖃᐃᒻᒪ ᐃᓕᖅᑯᓯᓕᕆᔨᒃᑯᓪᓗ ᐊᒻᒪᓗ ᑖᒃᑯᐊ ᐃᖅᑲᖅᑐᐃᓂᓕᕆᔨᒃᑯᑦ ᑕᒪᑐᒥᖓ 
ᐱᓕᕆᕐᔪᐊᒻᒪᕆᓚᐅᕐᒪᑕ ᐋᖅᑭᒃᓱᐃᓇᓱᐊᖅᖢᑎᒃ ᐊᒻᒪᓗ ᑕᒪᓐᓇ ᓲᖃᐃᒻᒪ ᐃᑲᔪᐃᓐᓇᕐᓂᐊᖅᑐᓪᓗ 
ᓇᓗᓇᓐᖏᒻᒪᑕ ᑕᒪᒃᑯᓄᖓ ᕿᒥᕐᕈᔭᐅᑎᓪᓗᒍ ᒪᓕᒐᒃᓴᐅᓂᐊᖅᑐᖅ. 
 
ᐅᖃᖅᑎᑦᑎᔩ, ᓂᕆᐅᑦᑎᐊᖅᑐᒻᒪᕆᐊᓘᕗᖓ ᑖᒃᑯᐊ ᒪᕐᕉᒃ ᒪᓕᒐᒃᓴᐅᓂᐊᖅᑑᒃ ᑕᕝᕙᓂ ᓂᕈᐊᖅᑕᐅᖃᑎᒋᓯᒪᔭᕐᓄᑦ 
ᐱᓕᕆᐊᖑᓕᖅᐸᑕ, ᑖᒃᑯᓇᓂᑦᑕᐅᖅ ᐃᓚᐅᕕᒋᒃᑲᓐᓂᕈᒪᕙᕗᑦ. ᖁᔭᓐᓇᒦᒃ, ᓇᑯᕐᒦᒃ, Merci, Thank you. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. [ᓯᕗᓕᖅᑎ.] 
 
ᐊᖓᔪᖅᑳᑉ ᐅᖃᐅᓯᖓ 072 - 2(4): ᑕᓚᕖᓴᒃᑯᑦ ᑲᑎᒪᕝᕕᐅᖃᑦᑕᕐᓂᐊᖅᑐᓂᒃ ᓄᓇᕗᒥ 

ᐃᖅᑲᖅᑐᐃᕕᖓᓐᓂᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᐊᓇᖅ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒃᑯᐊ ᓄᓇᖁᑎᒋᔭᕗᑦ 
ᑐᓴᐅᒪᖃᑎᒌᑦᑎᐊᕆᐊᖃᕐᒪᑕ ᐱᒻᒪᕆᐊᓘᖕᒪᑦ ᑕᒪᒃᑯᓂᖓ ᐅᐊᔭᒨᖅᑐᓂᑦ ᐊᑐᖃᑦᑕᕆᐊᖃᖅᑕᑎᓐᓂᒃ 
ᑐᓴᐅᒪᔭᐅᔭᕆᐊᓖᑦ ᑕᖅᑲᑯᓄᖓᕆᐊᖃᕐᒪᑕ ᓇᓂᔭᕆᐊᖃᕋᑦᑎᒍ. 
 
ᑖᒃᑯᐊ ᐃᓱᒪᒋᓪᓗᑎᒍ ᐱᓕᕆᕕᖓᑦ ᒪᓕᒐᓕᕆᔨᒃᑯᓐᓄᑦ, ᓄᓇᓕᕆᔨᒃᑯᓪᓗ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 
ᐃᓄᓕᕆᔨᒃᑯᓪᓗ ᑲᑐᔾᔨᓪᓗᑎᑦ ᐊᑐᓕᖅᑎᑦᑎᔪᒪᓕᖅᐳᑦ ᑕᓚᕖᓴᒃᑯᑦ ᑲᑎᒪᕝᕕᐅᖃᑦᑕᕐᓂᐊᖅᑐᓂᒃ ᓄᓇᕗᒥ 
ᐃᖅᑲᖅᑐᐃᕕᖓᓐᓂᑦ ᓄᓇᕗᒥ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐃᖅᑲᖅᑐᐃᕕᖕᒥ ᓄᓇᕗᒥᓗ ᓄᓇᓕᖏᓐᓂᑦ ᐊᒻᒪᓗ 
ᓄᐊᑦ ᐊᒥᐊᕆᑲᓐ ᓄᓇᖁᑎᖏᓐᓂᑦ.  
 
ᐅᐊᔭᒨᖅᑐᑦ ᑖᒃᑯᐊ ᓯᕗᒧᐊᑦᑎᐊᕐᓂᖃᖃᑦᑕᕐᒪᑕ ᐊᑐᖅᑕᐅᑎᓪᓗᒋᑦ ᓄᓇᕗᒥ ᐱᕋᔭᖃᑦᑕᖅᑐᓄᑦ ᑲᑎᒪᔨᖏᑦ 
ᑲᑎᒪᑎᓪᓗᒋᑦ ᑐᓴᕋᓱᐊᖃᑦᑕᖅᑐᑎᓪᓗ ᕿᑐᕐᖓᒥᖕᓂᑦ ᕿᒪᐃᖃᑦᑕᖅᑐᑦ ᐊᑭᓖᔭᕆᐊᖃᕐᓂᖏᓐᓄᑦ ᐱᖁᔭᖅᔪᐊᖅ 
ᐊᒻᒪᓗᑦᑕᐅᖅ ᐊᑯᓐᓇᖏᖅᓯᔨᐅᔪᑦ.  
 
ᑖᒃᑯᐊ ᑕᓚᕖᓴᒃᑰᕈᑕᐅᖃᑦᑕᕐᓂᐊᖅᑐᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᑐᖁᖓᔪᓕᕆᔨᒃᑯᓐᓄᑦ 
ᐊᑐᖅᑐᐊᖅᑕᐅᖃᑦᑕᕐᓗᑎᒡᓗ ᐊᒻᒪᑦᑕᐅᖅ ᐃᖅᑲᖅᑐᐃᕕᒃᑎᑐᑦ ᐊᑯᓐᓇᖏᖅᓯᔪᖃᖅᑎᓪᓗᒍ ᑲᑎᒪᔨᐅᔪᓂᑦ. 
ᓯᕗᓂᒃᓴᑦᑎᓐᓂ ᑖᒃᑯᐊ ᐊᑐᖅᑕᐅᖃᑦᑕᕐᓂᐊᕐᒥᔪᑦ ᓄᓇᕗᒥ ᐃᓕᓐᓂᐊᖅᑎᑦᑎᔾᔪᑎᒋᔭᐅᓪᓗᑎᒃ ᐃᖅᑲᖅᑐᐃᕕᖕᒥ 
ᐃᖅᑲᓇᐃᔭᖅᑎᓄᑦ ᑐᖁᖓᔪᓕᕆᔨᓄᑦ ᐊᒻᒪᓗ ᐃᖅᑲᖅᑐᐃᔨᕋᓛᓂᑦ.  
 
ᐃᖅᑲᖅᑐᐃᔩᑦ ᓄᓇᕗᒥ ᐃᖅᑲᖅᑐᐃᕕᖕᒥ ᓴᖅᑭᑦᑎᓚᐅᕐᒪᑕ ᓇᓗᓇᐃᖅᓯᓯᒪᔪᓂᒃ ᑎᓕᓯᔾᔪᑎᐅᔪᓂᑦ ᔪᓚᐃ 1, 
2007-ᒥᑦ. ᑕᐃᒃᑯᐊ ᐃᖅᑯᖅᑐᐃᕕᐅᑉ ᓯᓚᑖᓂᑦᑐᑦ ᑕᑯᓐᓇᖅᑐᕕᓃᑦ ᑕᒪᐅᖓ ᐃᖅᑲᖅᑐᐃᕕᒻᒧᑦ ᑎᑭᑎᑕᐅᔭᕆᐊᓖᑦ 
ᑕᓚᕖᓴᒃᑯᑦ ᓴᖅᑭᔮᖅᑎᑕᐅᖃᑦᑕᕐᓂᐊᓕᕐᒪᑕ. ᑭᓯᐊᓂ ᐃᖅᑲᖅᑐᐃᕕᒃᑯᑦ ᑎᑭᖁᔭᐅᔭᕌᖓᑕ ᑎᑭᑎᑕᐅᕙᒡᓗᑎᑦ. 
ᑖᓐᓇ ᐱᐅᓯᕆᔭᐅᔪᖅ ᑎᓕᐅᕆᐅᕆᔪᖅ ᑕᓚᕖᓴᒃᑯᓐᓂᑦ ᐊᑐᖅᑕᐅᖃᑦᑕᖁᓪᓗᑎᒃ ᑕᐃᒃᑯᓂᖓ 
ᐊᐃᕙᐅᑕᐅᓐᖏᑦᑐᓂᒃ ᐃᖅᑲᖅᑐᐃᕕᖕᒥ ᑕᑯᔪᕕᓂᕐᓂᒃ ᐅᖃᓪᓚᒍᑕᐅᖃᑦᑕᕐᓗᓂ. 
 
ᑖᓐᓇ ᐅᐊᔭᒨᖅᑐᖅ ᐊᑑᑎᖃᓪᓚᕆᖕᓂᐊᖅᑐᖅ ᐊᐅᓪᓚᑲᑕᖃᑦᑕᕆᐊᖃᕐᓂᐊᕈᓐᓃᖅᑐᑦ ᐃᓚᖏᑦ ᓄᓇᓕᖕᓄᑦ 
ᐃᖅᑲᖅᑐᐃᕕᑦ ᐊᑭᑭᓐᓂᖅᓴᐅᓕᕐᓂᐊᕐᒪᑦ ᐃᖅᑲᖅᑐᐃᕕᒃᑎᒍᑦ ᐊᑐᖅᑕᐅᖃᑦᑕᖅᑐᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑲᑎᒪᔾᔪᑎᔅᓴᕗᑦ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᖅᑯᓯᓕᕆᓂᕐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 073 - 2(4): 2007-ᒥ ᐱᔨᑦᓯᕋᖅᑎᐅᓕᖅᑐᑦ ᑲᒥᓴᐃᑦ ᑲᑎᒪᔭᖅᑐᖅᓯᒪᔪᑦ 

ᐃᖃᓗᓐᓂ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᒫᓐᓇ ᓇᖏᖅᓯᔾᔪᑎᒋᔭᕋ ᑖᒃᑯᓂᖓ ᑐᓐᖓᓱᖁᔨᓪᓗᖓ 
ᑲᑎᒪᔭᖅᑐᖅᓯᒪᔪᓂᑦ ᑲᓇᑕᓕᒫᒦᓐᖔᖅᑐᑦ, ᐃᖃᓗᓐᓄᐊᖅᓯᒪᖕᒪᑕ ᔫᓂ 4-ᒥᒃ 6-ᒧᑦ ᑲᑎᒪᔭᖅᑐᖅᓯᒪᔪᑦ 2007-ᒥ 
ᐱᔨᑦᑎᕋᖅᑎᐅᓕᖅᑐᑦ ᑲᒥᓴᓇᒥᑦ ᑕᕝᕙᓂ ᑕᒫᓂ ᑲᑎᒪᑎᓪᓗᒋᑦ. 
 
ᐅᖃᖅᑎᑦᑎᔩ, ᑖᒃᑯᓇᓐᖓᑦ ᐱᔨᑦᑎᕋᖅᑎᐅᕙᒃᑐᓄᑦ ᑲᑎᒪᓴᓇᒋᔭᐅᔪᖅ ᑕᒪᓐᓇ ᑲᑎᒪᓂᐅᔪᖅ ᐊᕐᕌᒍᑕᒫᑦ 
ᑲᑎᒪᑎᑦᑎᖃᑦᑕᕐᒪᑕ ᑕᒪᒃᑯᓂᖓ ᐊᖓᔪᖅᑳᕆᔭᐅᓂᖅᓴᐅᔪᓄᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ 
ᐱᔨᑦᑎᕋᖅᑎᐅᖃᑦᑕᖅᑐᓄᑦ ᑖᒃᑯᓇᓖᓛᒃ ᐊᕕᒃᑐᖅᓯᒪᔫᔪᓄᑦ ᑲᓇᑕᒥ ᒐᕙᒪᒃᑯᓐᓄᑦ ᐊᔾᔨᒌᓐᖏᑦᑐᓄᑦ ᐊᒻᒪᓗ ᑕᒫᓂ 
ᐅᑭᐅᖅᑕᖅᑐᒥᐅᓄᑦ. 
 
ᑕᒪᑐᒪᓂ ᐊᕐᕌᒍᒋᔭᑦᑎᓐᓂ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑐᓕᕆᔨᒃᑯᖏᑦ ᑕᒪᑐᒥᖓ ᒫᓐᓇ 
ᑐᓐᖓᓱᒃᑎᑦᑎᖕᒪᑕ ᑕᒪᐅᖓ ᑲᑎᒪᔭᖅᑐᖅᑎᑦᑎᓯᒪᔪᓄᑦ.  
 
ᐅᖃᖅᑎᑦᑎᔩ, ᐱᔨᑦᑎᕋᕐᓂᕐᒧᑦ ᑕᒪᒃᑯᐊ ᑲᒥᓴᓇᒋᔭᐅᔪᖅ ᑲᑎᒪᓂᐅᔪᖅ ᑕᒪᒃᑯᓂᖓ ᓲᕐᓗ 
ᑐᓴᐅᒪᖃᑦᑕᐅᑎᑦᑎᖃᑦᑕᖅᑐᑦ ᐊᒻᒪᓗ ᐋᔩᕌᖃᑎᒌᑉᐸᒃᖢᑎᒃ, ᑕᒪᒃᑯᐊᓕ ᖃᓄᖅ ᐃᖅᑲᓇᐃᔭᖅᑎᐅᕙᒃᑐᑦ 
ᐊᑲᐃᓪᓕᐅᕈᑎᒋᕙᒃᑕᖏᓐᓂᑦ ᐋᖅᑭᒃᓯᓇᓱᐊᖅᖢᑎᒃ ᐊᒻᒪᓗ ᓯᕗᓕᕆᓂᐊᖅᑕᑦᑎᓐᓂ ᑕᒪᒃᑯᐊ 
ᐊᑲᐃᓪᓕᐅᕈᑕᐅᖃᑦᑕᖅᑐᕕᓃᑦ ᓇᐅᒃᑯᑦ ᐋᖅᑭᒃᓯᒪᓂᖅᐹᖑᔪᓐᓇᕐᒪᖔᑕ ᑲᑐᔾᔨᖃᑎᒌᓐᓂᒃᑯᑦ ᑕᒪᒃᑯᐊ 
ᖃᓄᖅᑑᕈᑕᐅᓕᕐᒪᑕ. 
 
ᑕᒪᑐᒪᓂ ᐊᕐᕌᒍᒋᔭᑦᑎᓐᓂ ᑖᒃᑯᓇᓂ ᑲᑎᒪᔾᔪᑎᒃᓴᖏᓐᓂᑦ ᓇᓗᓇᐃᖅᓯᒪᔪᖅᑕᖃᕐᒪᑦ ᓄᓇᕗᑦ ᒐᕙᒪᒃᑯᖏᓐᓂᑦ, 
ᑖᒃᑯᐊ ᑐᓴᖅᑎᑦᑎᓚᐅᕐᒪᑕ ᐃᖅᑲᓇᐃᔭᖅᑐᓕᕆᔨᐅᖃᑦᑕᖅᑐᓄᑦ ᑕᒫᓂ ᓄᓇᕗᑦ ᒐᕙᒪᒃᑯᑦ 
ᖃᓄᐃᓕᐅᖃᑦᑕᕐᒪᖔᕐᒥᓐᓂᒡᓕ ᐱᔾᔪᑎᖃᓗᐊᖅᖢᑎᒃ ᑕᕝᕙᓂ ᑐᕌᒐᕆᔭᑦᑎᓐᓂᑦ ᐱᓇᓱᐊᖅᑕᕗᓐᓂ ᐊᒻᒪᓗ 
ᐃᓛᒃᑰᖓᔪᒥ 23-ᒥᑦ ᓄᓇᑖᕈᑎᐅᑉ ᐃᓗᐊᓂ ᑖᒃᑯᐊ ᐊᑐᕋᓱᐊᖅᖢᑎᒍᑦ ᖃᓄᐃᓕᖓᖃᑦᑕᕐᒪᖔᑕ.  
 
ᐅᖃᖅᑎᑦᑎᔩ, ᐅᓪᓘᔪᒥ ᑕᒪᑐᒪᓂ ᑖᒃᑯᐊ ᑲᑎᒪᔭᖅᑐᖅᓯᒪᔪᑦ ᐅᐸᒃᓯᒪᓂᐊᕋᒃᑭᑦ ᐃᓄᐃᓪᓗ ᐃᓕᖅᑯᓯᖏᑦ 
ᐅᖃᐅᓯᖏᓪᓗ ᐊᒻᒪᓗ ᑭᐱᓐᖑᐃᔭᐅᑎᒋᕙᒃᑕᖏᑦ ᖃᓄᕈᓘᔭᖅ ᑕᑯᒃᓴᐅᑎᑕᐅᓂᐊᕐᒪᑕ ᐊᒡᓛᑦ ᓂᕿᓂᑦ 
ᐆᒃᑑᒪᔭᑦᑎᑕᐅᓂᐊᖅᖢᑎᒃ. ᑖᒃᑯᐊ ᐃᓱᒪᓇᕋᓗᐊᖅᐳᑦ ᑲᑎᒪᔭᖅᑐᖅᓯᒪᔪᑦ ᑲᑎᒪᑦᑎᐊᖁᓪᓗᑎᒍᑦ ᑕᒫᓂ 
ᐃᖃᓗᓐᓃᕐᒥᓂᑦ ᐱᓇᓱᐊᕈᓯᕆᔭᑦᑎᓐᓂ ᐊᒻᒪᓗ ᑐᓐᖓᓱᒃᑎᐊᕐᓕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 074 - 2(4): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᓂᕐᕈᑎᓄᑦ ᐃᑲᔪᖅᓯᕈᑎᓄᓪᓗ 

ᐊᑐᐊᒐᖓᑦ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓴᖅᑭᑎᑦᑎᓂᐊᕋᒪ ᑐᓐᓂᖅᑯᓯᐊᑦ 
ᐃᑲᔫᓯᐊᖃᑦᑕᖅᑐᕕᓂᕐᓄᑦ ᐊᑐᐊᒐᖓᓐᓂᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᓐᓂᑦ. 

ᑖᓐᓇ ᓄᑖᖅ ᐊᑐᐊᒐᐅᔪᖅ ᑕᖅᑲᒃᑯᓇᓐᖓᑦ ᓴᖅᑭᑦᑎᓂᐊᖅᑐᖅ ᑎᑎᕋᖅᑕᐅᓯᒪᓗᑎᒃ ᐃᑲᔫᓯᐊᖃᑦᑕᖅᑐᕕᓂᖅ 
ᐱᓕᕆᕕᑦᑎᓐᓃᓐᖔᖅᓯᒪᔪᖅ ᐱᓕᕆᐊᑎᒍᑦ. ᐅᖃᖅᑎᑦᑎᔩ, ᑖᒃᑯᐊ ᐱᖃᓯᐅᑎᓯᒪᔪᑦ ᑕᐃᒃᑯᐊ ᒪᓕᒐᐃᑦ 
ᒪᓕᑦᑕᐅᔭᕆᐊᓖᑦ ᑮᓇᐅᔭᖅᑖᕈᓐᓇᕐᓂᐊᖅᑐᑦ ᓄᓇᕗᑦ ᐃᓗᐊᓂ ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐱᔾᔪᓯᖅᑕᐅᔪᓂᒃ. 
 
ᑲᑎᖦᖢᒋᑦ ᑐᓐᓂᖅᑯᓯᐊᑦ ᐃᑲᔫᓯᐊᓪᓗ ᐊᑐᐃᓐᓇᐅᔪᑦ 2006-07-ᒥ $17,500,000 ᖃᓂᒋᔭᖓᓃᑦᑐᑦ. 
ᐊᔾᔨᑲᓴᖏᓪᓗ ᑕᐃᒪᓐᓇᐃᓐᓂᐊᕐᒥᔪᑦ ᑮᓇᐅᔭᓕᕆᓂᐅᑉ ᐊᕐᕌᒍᐊᓂ 2007-08-ᒧᑦ. 
 
ᐅᖃᖅᑎᑦᑎᔩ, ᐃᖅᑲᓇᐃᔭᖃᑎᖃᖅᑐᒍᑦ ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᑖᒃᑯᐊ 
ᐱᔭᕐᓂᕐᓂᖅᓴᐅᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓃᑦᑐᑦ, ᑮᓇᐅᔭᖅᑖᕆᔭᐅᖃᑦᑕᖅᑐᑦ ᑐᒃᓯᕋᐅᑎᓕᐅᖃᑦᑕᖁᓪᓗᒋᑦ 
ᐱᔭᕐᓂᕐᓂᖅᓴᒥᑦ. ᐱᓕᕆᕕᑦᑎᓐᓄᑦ ᐱᔨᔅᓯᖅᑕᐅᔪᓂᑦ ᓄᑖᓂᑦ ᐊᑐᐊᒐᖅᑖᖅᑐᑦ. 
 
ᑖᒃᑯᐊᓗ ᓄᓇᓖᑦ ᑮᓇᐅᔭᖅᑖᖃᑦᑕᖅᑐᑦ ᐊᔾᔨᒌᓐᖏᑦᑐᓂᑦ ᑐᒃᓯᕋᐅᑎᓕᐅᕈᓐᓇᖁᓪᓗᒋᑦ, ᑐᒃᓯᕋᐅᑎᖏᓪᓗ 
ᑐᓂᔭᐅᖃᑦᑕᖁᓪᓗᒋᑦ ᐅᓂᒃᑳᓕᐅᖃᑦᑕᖁᓪᓗᒋᓪᓗ. 
 
ᐅᑲᖅᑎᑦᑎᔩ, ᑖᒃᑯᐊ ᐊᑐᐊᒐᐃᑦ ᐃᑲᔪᖅᑐᐃᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. ᐱᔨᑦᑎᕐᓂᖅ, ᐊᖏᖃᑎᒌᑦᑎᐊᕐᓂᖅ, 
ᐱᓕᕆᖃᑎᒌᑦᑎᐊᕐᓂᑦ ᐊᒻᒪᓗᑦᑕᐅᖅ ᐱᓇᓱᐊᖅᑕᕗᑦ ᑐᕌᒐᒃᓴᕆᔭᖏᑦ ᓄᓇᓕᖕᓂ ᐋᓐᓂᐊᖁᓇᒋᑦ, 
ᐱᔭᕐᓂᕐᓂᖅᓴᐅᖁᓪᓗᒋᓪᓗ ᐊᑕᐅᓯᐅᖁᓪᓗᒋᓪᓗ. 
 
ᐊᒻᒪᓗᑦᑕᐅᖅ ᐊᑐᐊᒐᐃ ᑖᒃᑯᐊ ᑎᒍᔭᐅᔪᓐᓇᓂᐊᕐᒪᑕ ᖃᕋᓴᐅᔭᒃᑯᑦ ᐊᑐᐃᓐᓇᐅᑎᑕᐅᓂᐊᖅᑐᖅ ᓄᓇᕗᑦ 
ᒐᕙᒪᒃᑯᖏᑕ ᑐᑭᓯᒋᐊᕐᕕᖏᓐᓂ ᖃᕋᓴᐅᔭᖏᓐᓂ ᐊᔾᔨᖏᓪᓗ ᓄᓇᓕᖕᓄᑦ ᑐᓂᐅᖅᑲᖅᑕᐅᓂᐊᖅᑐᖅ 
ᑕᖅᑲᒃᑯᓄᖓᓗ. 
 
ᐅᖃᖅᑲᐅᒐᒪᐃᓛᒃ, ᓴᖅᑭᓐᓂᐊᕋᒃᑭᑦ ᑖᒃᑯᐊ ᐊᔾᔨᖏᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃ ᐅᖃᐅᓯᔅᓴᖏᑦ. ᓄᓇᕘᒥ ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ 
ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 075 - 2(4): ᓇᒻᒥᓂᖅ ᐃᓪᓗᑖᕈᒪᔪᓄᑦ ᐃᓕᑕᕆᔭᐅᔪᓐᓇᕈᑏᑦ ᐊᒻᒪ 

ᐊᑐᐃᓐᓇᐅᓂᖏᑦ ᐊᓯᔾᔨᖅᑐᑦ (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ ᒪᓕᒐᓕᐅᖅᑎᐅᖃᑎᒃᑲ.  
 
ᐅᓪᓗᒥ ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ ᐱᒋᐊᖅᑎᑕᐅᓴᕋᐃᑦᑐᓂᑦ ᓄᓇᕗᒥ ᐃᒡᓗᓕᕆᔨᕐᔪᐊᑯᓐᓄᑦ ᑖᒃᑯᐊ 
ᐋᖅᑭᑦᑕᐅᓵᑦᑎᐊᕐᒪᑕ ᐃᓕᓐᓂᐊᖅᑎᑕᐅᖁᓪᓗᒋᑦ ᑕᐃᒃᑯᐊ ᓇᖕᒥᓂᖅ ᐃᒡᓗᑖᕈᒪᓂᐊᖅᑐᑦ ᓄᓇᕗᒻᒥ.  
 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓯᕗᓕᖅᐹᒥᒃ ᐱᒋᐊᖅᑎᑦᑎᓯᒪᓂᐊᖅᑐᑦ ᐊᔾᔨᒌᖏᓂᒡᓗ ᐱᖃᖅᑎᑦᑎᓂᐊᖅᖢᓂ 
ᐊᐅᓪᓚᖅᓯᒪᑎᑦᑎᔪᓂᒡᓘᓐᓃᑦ ᐊᑐᐃᓐᓇᕈᖅᑎᑕᐅᓗᑎᒃ ᓇᖕᒥᓂᖅ ᐃᒡᓗᖃᖅᑎᑦᑎᔩᑦ ᑲᑐᔾᔭᐅᓗᑎᒃ. 

ᑕᒪᓐᓇ ᐊᓯᔾᔨᕐᓂᖅ, ᐱᒋᐊᖅᑎᑦᑎᔾᔪᑕᐅᓂᐊᖅᑐᖅ ᑕᐃᒃᑯᓄᖓ ᑮᓇᐅᔭᓕᐅᕈᑎᒋᔭᐅᔪᓄᑦ ᑕᐃᒃᑯᐊᓗ ᓇᖕᒥᓂᖅ 
ᐃᒡᓗᖁᑎᒋᔭᐅᔪᑦ ᓲᕐᓗ ᐃᒡᓗᑖᕐᓂᐊᖅᑎᓪᓗᒋᑦ ᐱᒋᐊᕈᑎᒃᓴᐃᑦ ᓄᑖᓐᖑᕆᐊᕈᑎᒃᓴᐃᑦ, ᐃᓐᓇᕐᓄᑦ ᑐᕌᖓᔪᑦ 
ᓄᑖᖑᕆᐊᖅᑎᑦᑎᔾᔪᑏᑦ ᐊᒻᒪᓗ ᑐᐊᕕᕐᓇᑐᒃᑯᑦ ᐋᖅᑭᒃᓱᖅᑕᐅᔪᒃᓴᑦ ᐃᒡᓗᑦ ᑕᒪᒃᑯᐊ ᑮᓇᐅᔾᔭᒃᓵᕆᔭᐅᔪᑦ 
ᒪᓕᒃᑕᐅᓗᑎᒃ. 
 
ᐅᖃᖅᑏ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐊᖏᓂᖅᐹᓂᒃ ᐃᑲᔫᓯᐊᒃᓴᓂᑦ ᐊᑐᕈᓐᓇᖅᑐᓂᑦ ᐋᖅᑭᒃᓯᓯᒪᔪᑦ 
ᓄᑖᓐᖑᕆᐊᖅᑎᑦᑎᓂᐊᖅᑐᓄᑦ $50,000-ᖏᓐᓃᓚᐅᖅᑐᖅ $65,000-ᖏᓐᓃᓕᖅᑐᖅ. $50,000-
ᖏᓐᓃᖏᓐᓇᕐᓂᐊᖅᖢᑎᒃ $15,000-ᓗ ᐊᑐᐃᓐᓇᕈᖅᑎᑕᐅᓗᑎᒃ ᓄᑖᓐᖑᕆᐊᖅᑎᑦᑎᓂᐊᕐᓗᑎᒃ 
ᐆᒻᒪᖅᑯᑎᑐᓐᖏᓂᖅᓴᐅᓕᕈᓐᓇᕐᓂᐊᕐᒪᑕ. 
 
ᑕᒪᒃᑯᐊ ᐊᓯᔾᔨᖅᑕᐅᓯᒪᔪᑦ ᐃᒡᓗᓕᕆᔨᕐᔪᐊᒃᑯᑦ ᐊᖏᖅᓯᒪᔭᖏᓐᓂᒃ ᒪᓕᒃᓯᒪᕗᑦ. 
ᑮᓇᐅᔭᖅᑐᓐᖏᓐᓂᖅᓴᐅᑎᑦᑎᓇᓱᒃᖢᑎᒡᓗ ᓇᖕᒥᓂᖅ ᐃᒡᓗᓕᐊᕆᔭᐅᔪᓂᑦ ᐱᓇᓱᐊᖅᑕᕗᑦ ᒪᓕᒡᓗᒋᑦ. 
 
ᐅᖃᖅᑏ, ᐃᒡᓗᓕᕆᔨᕐᔪᐊᒃᑯᑦ ᑐᓐᖓᓱᒃᑎᑦᑎᕗᑦ ᐃᓗᓕᑯᓘᔭᖏᓐᓂᒡᓗ ᐅᓂᒃᑲᐅᓯᖃᒃᑲᓐᓂᕐᓂᐊᖅᖢᑎᒃ ᓄᓇᕗᒻᒥ, 
ᐃᒡᓗᓕᕆᔨᕐᔪᐊᑯᓪᓗ ᖃᕋᓴᐅᔭᒃᑯᑦ ᐊᑐᐃᓐᓇᕈᖅᑎᑕᐅᓯᒪᓂᐊᖅᖢᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᑭᓱᒃ, ᑖᓐᓇ ᐅᖃᓕᒫᕋᑖᖅᑕᐃᑦ ᒪᐅᓐᖓᖅᑕᐅᑎᒍᑦ ᓇᓕᖅᑲᑦ 
ᐊᔾᔨᖏᓐᓂᑦ ᐱᓯᒪᓐᖏᓇᑦᑕ. ᖁᔭᓐᓇᒦᒃ. 
 
ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃ ᐅᖃᐅᓯᔅᓴᖏᑦ. ᑮᓇᐅᔭᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 
ᐃᖏᕐᕋᔪᓕᕆᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 076 - 2(4): ᖃᖓᑕᓲᒃᑯᑦ ᐊᐅᓪᓚᕐᓂᐊᕐᓗᓂ ᒪᓕᒐᐃᑦ ᐊᓯᔾᔨᖅᑐᑦ (ᓯᒪᐃᓚᒃ) 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐱᕕᖃᕐᓂᓐᓂ ᓄᓇᕗᒻᒥᐅᑕᐃᑦ 
ᖃᐅᔨᖁᔭᒃᑲ ᓄᑖᓂᑦ ᑲᓇᑕᐅᑉ ᒐᕙᒪᒃᑯᖏᑦ ᒪᓕᒐᖃᓕᕐᒪᑕ ᓇᓗᓇᐃᒃᑯᑕᖃᕆᐊᖃᓂᕐᒥᑦ ᐱᔾᔪᑎᓖᑦ 
ᖃᖓᑕᓲᕐᓂᐊᖅᑎᓪᓗᒋᑦ ᓄᓇᕗᑦ ᓯᓚᑖᓄᑦ. 
 
ᔫᓂ 18, 2007-ᖑᓕᖅᐸᑦ ᖃᖓᑕᓲᒃᑰᕐᓂᐊᖅᑐᓕᒫᑦ ᓄᓇᕗᑦ ᓯᓚᑖᓅᕐᓂᐊᖅᑐᑦ 12-ᓂ ᐊᕐᕋᒍᓖᑦ 
ᐃᓐᓇᐅᓂᖅᓴᐃᓪᓗ ᒐᕙᒪᒃᑯᓃᖔᖅᑐᓂᑦ ᐊᔾᔨᓐᖑᐊᓕᖕᓂᑦ ᐱᖃᕆᐊᖃᕐᓂᐊᓕᖅᑐᑦ. ᑖᓐᓇ ᐃᓄᒃ ᐊᔾᔨᓐᖑᐊᓕᖕᒥᒃ 
ᐱᖃᓐᖏᑉᐸᑦ, ᒪᕐᕉᖕᓂᒃ ᒐᕙᒪᒃᑯᓐᓃᖔᖅᑑᖕᓂᒃ ᓇᓪᓗᓇᐃᒃᑯᑕᓂᒃ ᓴᖅᑭᑦᑎᔪᓐᓇᖅᑐᑦ 
ᐊᔾᔨᓐᖑᐊᖃᓐᖏᒃᑲᓗᐊᖅᑐᓂᒃ. 
 
ᑕᒪᒃᑯᐊ ᒪᓕᒐᐃᑦ ᑲᓇᑕᐅᑉ ᒐᕙᒪᑯᖏᓐᓄᑦ ᓴᖅᑭᑕᐅᓚᐅᖅᓯᒪᔪᑦ ᐊᑦᑕᓇᔾᔭᐃᖅᓯᒪᓂᖅᓴᐅᓂᐊᕐᒪᑕ 
ᖃᖓᑕᓲᖅᐸᒃᑐᑦ ᐊᒻᒪᓗ ᐊᑐᓕᖅᑎᑕᐅᓂᐊᖅᖢᑎᑦ ᖃᖓᑕᓲᖅᑎᓄᑦ.  
 
ᐱᕙᓪᓕᐊᔪᓕᕆᔨᒃᑯᑦ ᓄᒃᑕᐅᑎᓕᕆᔨᒃᑯᓪᓗ ᒫᓐᓇ ᑐᓂᓯᖃᑦᑕᖅᑐᑦ ᓄᓇᕗᒻᒥ ᓇᐃᓗᐃᒃᑯᑕᓂᑦ ᑕᐃᒃᑯᐊ 
ᓄᓇᓯᐅᑎᓕᕆᔩᑦ ᐊᖅᑯᑎᒋᓪᓗᓂᔾᔪᒃ ᐅᕝᕙᓘᓐᓃᑦ Hᐋᒻᓚᒃᑯᑦ ᓄᓇᓕᖕᓂ.  

ᐊᑐᓕᖁᔨᓪᓚᕆᒃᑐᖓ ᓄᓇᕗᒻᒥᐅᑕᐃᑦ ᐃᓘᓐᓇᖏᑦ ᐃᓚᒥᖕᓂᒃ ᐊᔾᔨᓕᐅᖅᑕᐅᑎᑦᑎᖃᑦᑕᖁᓪᓗᒋᑦ 12-ᓂᒃ 
ᐊᕐᕌᒍᖃᑐᐊᖅᐸᑕ, ᐃᓐᓇᐅᓂᖅᓴᐅᑉᐸᑕᓘᓐᓃᑦ ᓄᓇᕗᑦ ᓯᓚᑖᓄᑦ ᐊᐅᓚᕆᐊᖃᕐᓂᐊᖅᐸᑕ ᐋᓐᓂᐊᕕᓕᐊᕐᓗᑎᒃ 
ᐊᓯᖏᓐᓂᒡᓘᓐᓃᑦ ᐱᔾᔪᑎᖃᕐᓗᒋᑦ.  
 
ᓄᓇᕗᑦ ᒐᕙᒪᒃᑯᑦ ᑐᓴᒐᒃᓴᓂᒃ ᓴᖅᑭᑦᑎᓂᐊᖅᑐᑦ ᐅᓪᓗᒥ ᖃᐅᔨᒪᓂᐊᕐᒪᑕ ᑕᖅᑲᒃᑯᐊ ᑲᓇᑕᐅᑉ ᒐᕙᒪᒃᑯᖏᑦᑕ 
ᒪᓕᒐᖏᑦᑕ ᐊᓯᔾᔨᖅᑕᐅᓂᖏᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐅᑎᖅᕕᒋᑲᐃᓐᓇᕐᓚᕗᑦ ᑕᕝᕙᓂ 
ᓇᓗᓇᐃᖅᓯᓕᕇᖅᑲᐅᔭᓐᓄᑦ, ᒪᒥᐊᓪᓗᖓ ᐋᖅᑭᒋᐊᕆᓗᖓᓗ. ᑕᐃᑲᓂ ᖃᓪᓗᓈᑎᑑᕋᔪᑦᑐᖓ ᐅᖃᕐᓂᖅᑲᐅᒐᒪ, 
“judical”, “judicial”-ᕆᐊᖃᕐᓂᕋᓗᐊᖅᑐᖓ. ᒪᒥᐊᒍᑎᒋᕙᕋ ᑖᓐᓇ ᐅᐃᒻᒪᐃᔾᔪᑎᒋᓐᓂᕈᒃᑯ.  
 
ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 164 - 2(4): ᐃᓕᓴᖅᓯᓂᖅ ᔪᐊᓂ ᐸᓪᓗᕐᒥᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᖁᕕᐊᓱᖃᑎᒋᔪᒪᓪᓗᓯ, ᑖᓐᓇ ᔪᐊᓂ ᐸᓪᓗᖅ, 
ᒫᓐᓇ ᐃᓱᓕᑦᑎᕋᑖᕐᒪᑦ ᑕᕝᕙᓐᖓᑦ [ᐋᑐᕚᑉ ᓯᓚᑦᑐᖅᓴᕐᕕᔾᔪᐊᖓᓂ,] Electronic Engineer-ᖑᖅᖢᓂ.  
 
ᑖᓐᓇ ᓯᕗᓪᓕᖅᐹᑦᑎᐊᖑᖕᒪᑦ ᑕᐃᒪᓐᓇᐃᑦᑐᖑᖅᑎᓪᓗᒍ, ᐱᒋᐊᓚᐅᖅᓯᒪᖕᒪᑦ ᐊᕐᕌᒍᑦ [ᑕᓪᓕᒪᑦ ᐊᓂᒍᖅᓯᒪᓕᖅᑐᑦ.] 
ᑖᓐᓇ ᐅᐱᓐᓇᓪᓚᕆᖕᒪᑦ ᓄᓇᓕᖕᒥ ᒥᑭᓐᓂᖅᐹᒥᒃ, ᐃᓛᒃ ᒥᑭᓐᓂᖅᐹᖑᖃᑕᐅᔪᒦᖔᖅᖢᓂ, ᑕᑯᒃᓴᐅᑎᑦᑎᖕᒪᑦ 
ᑕᒪᒃᑯᓂᖓ ᐃᓕᓐᓂᐊᖅᐸᓪᓕᐊᔪᓄᑦ ᐱᔭᕇᖅᓯᕙᓪᓕᐊᓂᐊᖅᑐᓄᓪᓗ ᐱᓇᓱᐊᕈᕕᑦ, ᐊᒃᓱᕈᕈᕕᑦ, 
ᐃᓱᓕᑦᑎᔪᓐᓇᖅᑐᑎᑦ.  
 
ᑖᓐᓇ ᐅᐱᒍᓱᖃᑎᒋᔪᒪᓪᓗᒋᑦ ᑖᒃᑯᐊ ᑐᐊᕋ ᐊᒻᒪ ᓘᑎ ᐸᓪᓗᖅ, ᐊᒻᒪᓗ ᑖᒃᑯᐊ ᓇᔭᖏᑦ, ᐃᓚᖏᓪᓗ, 
[ᖃᐅᓱᐃᑦᑐᒥᐅᓪᓗ]. ᑖᔅᓱᒥᖓ ᐃᓕᓐᓂᐊᖃᑎᒋᔭᖏᓐᓂᑦ ᐃᒪᖕᓇ ᑕᐃᔭᐅᓕᖅᑐᓂ, “ᑖᒃᑕ ᔪᐊᓂ,” ᑕᐃᒪᓐᓇ 
ᑕᐃᔭᐅᓕᕐᒪᑦ. ᑖᓐᓇ ᐅᐱᒍᓲᑎᒋᓪᓚᕆᒃᖢᒍ [ᓯᓚᑦᑐᖅᓴᕐᕕᔾᔪᐊᒥ] ᐃᓱᓕᑦᑎᔪᓐᓇᕐᓂᖓᓄᑦ ᐊᒻᒪ 
ᖁᕕᐊᓱᖃᑎᒋᔪᒪᓪᓗᓯ, ᐅᖃᖅᑎᑦᑎᔩ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓇᓗᓇᓐᖏᑦᑐᖅ ᒪᓕᒐᓕᐅᖅᑎᐅᖃᑎᕗᑦ ᐅᐱᒍᓱᖃᑎᒋᔭᐃᓐᓇᖅᐳᑦ. 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 165 - 2(4): ᔫᑭᐸ Hᐊᐃᓐᓄ, ᖁᓕᒃᑲᓐᓂᐊᒍᑦ ᓇᓗᓇᐃᒃᑯᑕᖅ 

ᐃᓕᓐᓂᐊᖅᑐᓕᕆᓂᕐᒧᑦ ᓯᓚᑦᑐᖅᓴᕐᕕᔾᔪᐊᒥ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫᑦᑕᐅᖅ ᐅᐱᒍᓱᒍᒪᒻᒥᒐᒪ ᑕᐃᑦᓱᑐᓇ ᐅᖃᓪᓚᕋᑖᖅᑐᑎᑐᑦ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᔫᑭᐸ Hᐊᐃᓐᓄ ᖁᕕᐊᓲᑎᒋᔪᒪᓪᓗᒍ, ᑲᖏᖅᖢᒑᐱᖕᒥᐅᑕᖅ. 
ᐱᔭᕇᖅᓯᓚᐅᕐᒪᑦ ᐃᓕᓐᓂᐊᖅᑕᒥᓂᒃ ᐃᓕᓴᐃᔨᐅᓂᕐᒥᒃ. ᑖᓐᓇ ᒥᔅ Hᐊᐃᓐᓄ ᖁᓗᐊᖅ ᐃᓕᓐᓂᐊᕐᕕᖓᓂ 
ᑲᖏᖅᖢᒑᐱᖕᒥ ᐃᓕᓴᐃᔨᐅᓯᒪᓕᖅᑐᖅ, ᐊᖏᖅᓯᒪᑦᑎᐊᖅᖢᓂᓗ ᐃᖅᑲᓇᐃᔮᒥᓄᑦ.  

ᐅᖃᖅᑏ, ᑖᓐᓇ ᒥᔅ Hᐊᐃᓐᓄ ᓄᖅᑲᖓᑲᐃᓐᓇᓚᐅᖅᓯᒪᔪᖅ ᐃᖅᑲᓇᐃᔮᒥᓂᒃ ᐱᔭᕇᖅᓯᔪᓐᓇᕋᒥ 
ᓯᓚᑦᑐᓴᖅᕕᔾᔪᐊᕐᒥ, ᐳᕆᓐᔅ ᐃᐊᑦᐅᐊᑦ ᐊᐃᓚᓐᒥ. ᑖᓐᓇ ᐊᒃᓱᐊᓗᒃ ᐃᖅᑲᓇᐃᔭᖃᑦᑕᖅᑐᖅ, ᐱᔭᕇᖅᖢᓂᓗ ᒫᓐᓇ. 
ᒥᔅ Hᐊᐃᓐᓄ ᓇᓗᓇᐃᒃᑯᑕᖃᓕᖅᑐᖅ ᐃᓕᓐᓂᐊᕈᑎᒃᓴᒥᓐᓂᒃ ᐅᐱᕐᖔᖅ. 
 
ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᖃᖅᑐᒃᓴᐅᕗᑦ ᑖᓐᓇ ᒥᔅ Hᐊᐃᓐᓄ ᐱᔭᕇᖅᓯᔪᓐᓇᕐᒪᑦ 
ᐊᒻᒪᓗ ᐃᑲᔫᑎᖃᓪᓚᕆᖕᓂᐊᕐᓂᖓ ᓇᓗᓇᓐᖏᑦᑐᖅ ᓄᓇᕗᒻᒧᑦ. ᖃᐅᔨᒪᓂᖓ ᐊᑑᑎᖃᑦᑎᐊᕐᓂᐊᖅᑐᖅ 
ᐃᓕᓐᓂᐊᕐᓂᓕᕆᓂᖅ ᐱᔾᔪᑎᒋᓗᒍ, ᑭᓯᐊᓂ ᐃᓄᒃ ᐊᑕᐅᓯᖅ ᐱᔭᕇᖅᓯᔭᕌᖓᑦ ᑕᐃᒫᑎᒋᑦ ᐊᖏᑎᒋᔪᒥᒃ 
ᓇᓗᓇᕈᓐᓃᓲᖅ ᑭᒃᑯᑐᐃᓐᓇᐃᑦ ᐱᔪᒪᓂᕐᓂ ᒪᓕᒡᓗᒋᑦ ᑕᐃᒪᐃᒍᓐᓇᕐᒪᑕ. ᒥᔅ Hᐊᐃᓐᓄ ᑖᓐᓇ 
ᐃᓕᓴᐃᔨᑐᐃᓐᓇᐅᓐᖏᑦᑐᖅ, ᐊᔾᔪᒥᓇᖅᑐᖅᔪᐊᕐᒪᕆᐊᓘᖕᒪᑦ ᒪᒃᑯᒃᑐᓄᑦ ᒪᓕᒃᑕᐅᔪᓐᓇᖅᑐᑦ. 
 
ᐅᖃᖅᑏ, ᖁᕕᐊᓱᖃᑎᒋᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᒥᔅ Hᐊᐃᓐᓄ ᐱᔭᕇᖅᑎᓪᓗᒍ ᐃᓕᓴᐃᔨᐅᓂᕐᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐅᐱᒍᓱᖃᑎᒋᕙᑦᑎᒋᑦ ᑲᑎᒪᔭᖅᑐᕐᓯᒪᒐᑦᑕ ᑕᐅᓄᖓ ᐳᕆᓐᔅ ᐃᐊᑦᐅᐊᑦ 
ᐊᐃᓚᓐᒧᑦ ᔮᓄᐊᓕᐅᑎᓪᓗᒍ ᑕᐃᒃᑯᐊ ᐃᓚᒌᑯᓗᐃᑦ ᑕᐅᓇᓂ ᑕᑯᓚᐅᕐᓯᒪᒻᒥᒐᑦᑎᒍ. ᖁᕕᐊᖃᑎᒋᕙᑦᑎᒋᑦ.  
 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 166 - 2(4): ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᕈᑏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᒪᑯᐊ ᐱᔾᔪᑎᒋᓪᓗᒋᑦ ᓄᓇᓕᖕᓂ ᒪᑯᐊ ᑐᐊᕕᕐᓇᖅᑐᓂᑦ 
ᐱᓕᕆᖃᑦᑕᖅᑐᑦ (Ambulance Service), ᑕᒪᒃᑯᓄᖓ ᐋᖅᑭᒃᑕᐅᓯᒪᔪᑦ [ᓄᓇᓖᑦ ᒐᕙᒪᖏᑦᑕ] ᑲᑎᒪᔨᖏᓐᓄᑦ, 
ᑲᑎᒪᕝᕕᖏᓐᓄᑦ. ᐃᖏᕐᕋᑎᑕᐅᖃᑦᑕᕐᒪᑕ ᑕᐃᒃᑯᓄᖓ ᓴᓇᔨᖏᓐᓄᑦ. ᑕᒪᒃᑯᐊ ᐱᒻᒪᕆᐊᓘᓂᖏᓐᓂᒃ 
ᓂᓪᓕᕈᒪᔮᕋᒪ. 
 
ᑕᒪᒃᑯᐊ ᑐᐊᕕᕐᓇᖅᑐᓂᒃ ᐊᔾᔭᖅᓯᖃᑦᑕᖅᑐᑦ (Ambulance Service) ᐅᖃᓗᒃᕕᐅᓲᖑᖕᒪᑕ ᓇᑭᑐᐃᓐᓇᖅ ᖃᓄᖅ 
ᐱᕋᔭᒃᑐᖃᑉᐸᓪᓗ, ᐋᓐᓂᖅᑐᖃᑉᐸᑦ ᖃᓄᐃᓕᖓᔪᓂᒃ ᐅᕝᕙᓘᓐᓃᑦ ᐃᓐᓇᕐᓂᒃ ᐊᔪᓕᐅᖅᑲᓗᐊᖅᑐᓂᒃ 
ᐋᓐᓂᐊᕐᕕᖕᒧᖓᐅᒋᐊᖃᓕᕌᖓᒥᒃ. ᐃᓕᑕᕆᔪᒪᒐᒃᑭᑦ ᑕᒪᒃᑯᐊ ᓴᓇᔪᑦ ᐊᒻᒪᓗ ᐱᔨᑦᑎᖅᑐᑦ ᓄᓇᒥᖕᓄᑦ, 
ᑐᐊᕕᕐᓇᖅᑐᒃᑯᑦ, ᖁᐊᖅᓵᕐᓇᖅᑐᒃᑯᑦ, ᐊᑦᑕᕐᓇᖅᑐᒃᑰᖃᑦᑕᓕᖅᑎᓪᓗᒋᑦ, ᑖᒃᑯᐊ ᓴᓇᔨᐅᔪᑦ ᐱᓪᓚᕆᐅᓂᖏᓐᓂᒃ.  
 
ᐅᖃᖅᑏ, ᐅᖃᕈᒪᔪᖓ ᑲᖏᕐᖠᓂᕐᒥᒃ ᒪᕐᕈᐃᖅᖢᖓ ᖃᐅᔨᓯᒪᓕᕋᒪ ᒪᕐᕉᖕᓂᒃ, ᐆᒪᑎᖏᑦ ᓈᒻᒪᓐᖏᑦᑐᑦ, ᐃᓐᓇᖅ 
ᐊᒻᒪ ᑖᓐᓇ ᐆᒻᒪᓯᕐᓗᒃᖢᓂ, ᑕᐃᒪᐃᑦᑐᒧᑦ ᐃᑲᔪᖅᑕᐅᔪᒪᓚᐅᖅᓯᒪᔪᖅ ᐊᒻᒪ ᐱᖃᑖᑦᑕᐅᖅ ᐊᓯᐊ 
ᑕᐃᒪᐃᑦᑐᖃᓚᐅᕐᒥᔪᖅ. ᑖᒃᑯᐊ ᐅᓪᓗᒥ ᐊᑕᐅᑦᑎᒃᑰᓐᖏᑦᑑᒃ, [ᐅᖃᖅᑏ], ᑭᓯᐊᓂ [ᐋᓐᓂᐊᕕᓕᐊᖅᑐᖅᓯᐅᑏᑦ] 
(health care), ᑕᐃᓐᓇ (worker) ᓴᓇᔪᖅ ᑕᐃᑲᓂ ᓈᒻᒪᒍᓱᓚᐅᓐᖏᑦᑐᖅ ᑖᒃᑯᐊ ᑕᒪᕐᒥᒃ ᐅᖃᓗᒡᕕᐅᒻᒪᑕ 
ᑕᐃᒃᑯᐊ [ᐋᓐᓂᖅᑐᖅᓯᐅᑏᑦ. ᐋᓐᓂᖅᑐᖅᓯᐅᑏᑦ] ᐱᖃᑖᓂ [ᖁᔭᓈᖅᓯᓚᐅᖅᑐᖅ]. ᓄᖅᑲᖅᑎᑕᐅᓚᐅᖅᑐᖅ ᑕᐃᓐᓇ 
ᑕᐃᑯᖓ ᑐᐊᕕᕐᓇᖅᑐᒃᑯᑦ ᐊᔾᔭᖅᑕᐅᔪᒪᖕᒪᑦ ᐆᒻᒪᑎᕆᔪᐊᓘᓕᕋᒥ ᑕᐃᓐᓇ ᐃᓐᓇᖅ. ᑭᓯᐊᓂ ᑕᐃᓐᓇ 
ᐃᕐᓂᖃᓚᐅᖅᑐᖅ, ᐃᕐᓂᖅ ᐊᓈᓇᒥᓂᒃ ᖃᐅᔨᒪᑦᑎᐊᕐᒪᑦ.  
 
ᖃᐅᔨᒐᒥᒃ ᑖᓐᓇ ᓴᖑᑎᓚᐅᖅᑕᖓ [ᐋᓐᓂᖅᑐᖅᓯᐅᑎᒧᑦ] ᐊᐃᔭᐅᔭᕆᐊᓕᒃ ᐊᓈᓇᖓ. ᑖᓐᓇ [ᒪᒃᑯᒃᑐᖅ 
ᐊᖑᑎᐅᔪᖅ], ᐊᓈᓇᒥᓂᒃ ᖃᐅᔨᒪᓂᕋᑦᑕᕋ [ᓂᕈᐊᒐᒃᓴᐅᓚᐅᖅᑐᖅ] ᓂᕈᐊᖅᓯᓚᐅᖅᑎᓪᓗᒋᑦ ᒫᓐᓇ [ᒐᕙᒪᑐᖃᒃᑯᑦ.] 
ᐱᖃᑖᓂ, [ᐅᖃᖅᑏ], ᐃᓐᓇᖅᑕᐅᖅ ᐅᖃᓗᓚᐅᖅᓯᒪᒻᒥᔪᖅ [ᐋᓐᓂᖅᑐᖃᖅᐸᑦ ᐊᐃᒃᓯᖅᑎᓄᑦ] ᐃᑲᔪᖅᑕᐅᔪᒪᓪᓗᓂ. 
ᐃᒃᑮᕐᓇᖅᑐᕐᔪᐊᕌᓘᑎᓪᓗᒍ. ᐆᒻᒪᑎᖓ ᐋᓐᓂᐊᖅᑐᐊᓘᓕᕐᒪᑦ, ᓲᖃᐃ 80 [ᐊᕐᕌᒍᓂᑦ] ᐅᑭᐅᖃᑦᑐᖅ. ᑕᐃᑯᖓ 
ᑎᑭᒻᒪᑦ ᑕᐃᒃᑯᐊ ᓴᓇᔨᐅᔪᑦ ᓱᑰᖅᑕᐅᓚᐅᖅᑐᑦ.  
 
[ᐅᖃᖅᑏ], ᐱᐊᓂᒍᒪᒐᒃᑯ ᐆᒧᖓ ᐅᐃᒍᔭᐅᔪᒪᒐᓗᐊᖅᑐᖓ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ ᐅᖃᐅᓯᔅᓴᒥᓂᑦ. 
ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᐃᑯᖓ ᑎᑭᒻᒪᑦ ᑕᐃᒃᑯᐊ, [ᐋᓐᓂᖅᑐᖅᓯᐅᑎ] ᑎᑭᒻᒪᑦ, ᑕᐃᑯᖓ 
ᐃᑎᖅᑕᐅᒐᓱᐊᕐᓕᕐᒧᑦ ᑲᒪᕝᕕᖕᒧᑦ, ᑕᐃᒃᑯᐊ ᓴᓇᔨᐅᔪᖅ, ᑕᐃᑲᓂ [ᐋᓐᓂᐊᕐᕕᓕᐊᖅᑐᓄᑦ ᐃᖅᑲᓇᐃᔭᖅᑎ] 
ᓂᓐᖓᐅᒪᓪᓗᓂ ᓱᑰᓚᐅᖅᑐᖅ [ᐋᓐᓂᖅᑐᖃᖅᐸᑦ ᐊᐃᒃᓯᖅᑎᓂᑦ]. ᑐᐊᕕᕐᓇᖅᑐᒧᒡᒎᖅ ᑕᒪᒃᑯᐊ ᐋᖅᑭᐅᒪᒐᓗᐊᕐᒪᑕ. 
ᑕᐃᒪᐃᓕᐅᖅᑕᐅᓚᐅᖅᑐᑦ ᑕᐃᒃᑯᐊ. ᑭᓯᐊᓂ ᐃᑲᕐᕋᖅ ᐱᐊᓂᒃᑎᓪᓗᒍ ᐊᑕᐅᓯᖅ ᑕᐃᓐᓇ ᐊᕐᓇᖅ 
ᐊᒡᔭᖅᑕᐅᓚᐅᖅᑐᖅ, [ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑰᖅᑎᑕᐅᓕᓚᐅᖅᑐᖅ] ᐅᐃᓂᐸᐃᒡᒧᑦ. ᓱᓇᐃᓐᓇ ᑐᐊᕕᕐᓇᖅᑑᕙ, 
[ᐅᖃᖅᑏ]?  
 
[ᐅᖃᖅᑏ], ᒪᑯᐊ [ᐋᓐᓂᖅᑐᖃᖅᐸᑦ ᐊᐃᒃᓯᖅᑎᕗᑦ ᐃᖅᑲᓇᐃᔭᖅᑎᐅᔪᑦ ᐊᑭᓕᖅᓱᖅᑕᐅᓐᖏᓪᓗᑎᒃ 
ᐃᑲᔪᖃᑦᑕᖅᑐᑦ,] ᐃᑲᔪᖅᑐᑦᑎᐊᕆᐊᖃᖅᑕᕗᑦ ᖁᔭᓐᓇᒦᕈᒪᒐᒃᑭᑦ ᐅᑉᓗᒥ. ᓄᓇᑦᑎᓐᓄᑦ ᐊᒃᓱᐊᓗᒃ ᐃᑲᔪᕐᒪᑕ, 
ᐅᓗᕆᐊᓇᖅᑐᒃᑰᖃᑦᑕᕋᓗᐊᖅᖢᑎᒃ. ᐆᒥᖓ, [ᐅᖃᖅᑏ], ᐅᖃᐅᑎᓚᐅᕐᓚᕗᑦ ᑲᒪᔨᐅᔪᑦ: ᐱᓕᕆᐊᕐᒥᖕᓂᑦ 
ᖃᐅᔨᒪᑦᑎᐊᕐᒪᑕ, ᐊᒡᕕᐊᖅᑕᐅᓐᖏᓚᐅᕐᓕᑦ, ᐱᑦᑎᐊᖅᑕᐅᓚᐅᕐᓕᑦ, ᖃᓄᐃᓕᐅᕐᒪᖔᕐᒥᖕᒪᑯᐊ ᖃᐅᔨᒪᔪᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒧᑦ, ᒥᔅᑕ ᐲᑕᓴᓐ. 

(ᐲᑕᓴᓐ) 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᐃᓱᒫᓘᑎᒋᔭᓐᓂᒃ ᐅᖃᐅᓯᖃᕈᒪᓪᓗᖓ 
ᐱᔾᔪᑎᓖᑦ ᑕᒪᒃᑯᐊ ᐱᔅᓂᓯᖃᖅᑐᑦ ᕿᑎᕐᒥᐅᓂ ᐊᒃᓱᕉᖅᑎᑕᐅᖃᑦᑕᕐᓂᖏᑦ. ᐅᖃᖅᑏ, ᐊᑕᐅᓯᐊᕐᓇᖓ ᑕᒪᒃᑯᐊ 
ᐃᓱᒫᓘᑎᒋᖃᑦᑕᖅᓯᒪᔭᒃᑲ ᐅᖃᐅᓯᕆᓯᒪᔭᒃᑲᑦ ᑕᒡᕙᓂᓗ ᒪᓕᒐᓕᐅᕐᕕᖕᒥ ᑮᓇᐅᔭᓕᐅᕋᓱᐊᕐᓂᖅ ᕿᑎᕐᒥᐅᓂ 
ᐱᔾᔪᑎᒋᓪᓗᒍ. 
 
ᕿᑎᕐᒥᐅᑕᐃᑦ ᐊᒃᓱᐊᓗᒃ ᐱᔪᒥᒃᓱᖅᓯᒪᔪᐃᑦ ᐃᑲᔪᕈᒪᑦᑎᐊᖅᑐᓪᓗ ᓄᓇᕗᒻᒥ ᐃᓅᓯᖃᑦᑎᐊᓂᖅᓴᐅᓕᕐᓂᐊᕐᒪᑕ 
ᕿᑐᕐᖓᕗᑦ, ᒐᕙᒪᒃᑯᓪᓗ ᐃᑲᔪᕋᓱᖃᑦᑕᖅᓯᒪᔪᑦ ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᖅ ᐱᔾᔪᑎᒋᓪᓗᒍ.  
 
ᑭᓯᐊᓂ, ᐅᖃᖅᑏ, ᑐᓴᐅᒪᔪᒍᑦ ᑕᒪᒃᑯᐊ ᐊᖅᑯᑎᕗᑦ ᑭᓯᐊᓂ ᐱᐅᔪᒥᒃ ᑐᓐᖓᕕᒋᔭᐅᓪᓗᑎᒃ ᓴᓇᔭᐅᓯᒪᖕᒪᑕ. 
ᐅᖃᖅᑏᓗ, ᖁᕕᐊᓇᖅᑐᓂᒃ ᐱᑕᖃᐅᖅᑐᖅ ᕿᑎᕐᒥᐅᓂ. ᐊᒻᒪᓗ ᐅᖃᐅᓯᕆᖃᑦᑕᖅᓯᒪᔭᒃᑲᑦ ᒐᕙᒪᒃᑯᓪᓗ 
ᐊᔭᐅᖅᑐᖅᓯᒪᓪᓗᒋᑦ ᓄᓇᕗᒻᒥᐅᑕᐃᓪᓗ ᑕᒪᒃᑯᐊ ᓴᖅᑭᔮᕐᓂᐊᕐᒪᑕ ᖁᓕᓄᑦ ᐊᕐᕌᒍᓄᑦ.  
 
ᑮᓇᐅᔭᐃᑦ ᐃᒋᑕᐅᖁᑐᐃᓐᓇᓐᖏᑕᒃᑲ ᑕᒪᒃᑯᓄᖓ ᐅᖅᑯᕐᒥᐅᓂᑦ ᐱᐅᔪᑦ ᐃᖃᓗᒃᑑᑦᑎᐊᕐᒥ 
ᐃᖏᕐᕋᑦᑎᐊᕈᓐᓇᓐᖏᑐᐃᓐᓇᕆᐊᓖᑦ ᐅᖓᓯᒃᑐᖅᔪᐊᕌᓘᖕᒪᑦ ᑖᓐᓇ.  
 
ᑕᐃᒃᑯᐊ ᓯᕗᓪᓖᑦ ᒪᓕᒐᓕᐅᖅᑏᑦ ᐱᖁᔭᓕᐅᓚᐅᖅᓯᒪᔪᑦ ᓄᓇᕗᖕᒥ ᐱᔅᓂᓯᓖᑦ ᐊᑐᖅᑐᐊᖅᑏᑦ ᓴᖅᑭᑕᐅᖁᓪᓗᒋᑦ 
ᐊᖅᑯᑎᒋᓗᒋᑦ ᐊᕕᒃᑐᖅᓯᒪᔪᑦ ᐱᔅᓂᓯᓕᕆᔩᑦ. ᑕᐃᒃᑯᐊ ᑕᑕᕆᔪᑦ ᐱᔭᕆᐊᑭᓐᓂᕐᓴᐅᖁᒧᑦ ᑕᐃᒪᓐᓇ 
ᐱᒋᐊᖅᑎᑕᐅᓚᐅᖅᓯᒪᔪᑦ. ᑭᓯᐊᓂᓕ ᐊᓚᓐᖑᐊᖅᑕᐅᓯᒪᓚᐅᖅᑐᑦ ᕿᑎᕐᒥᐅᑕᐃᑦ ᐊᐅᓚᓐᖏᒻᒪᑕ ᑕᐃᒃᑯᐊ 
ᐱᔅᓂᓯᓕᕆᔩᖏᑦ.  

ᒫᑦᓯᒥ ᑕᒪᑐᒪᓂ ᐊᐱᕐᓱᖃᑦᑕᕐᓯᒪᔭᕋ ᑖᓐᓇ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᖓᑦ ᐊᒻᒪᓗ ᖁᕕᐊᓱᓚᐅᕐᖢᖓ 
ᕿᑎᕐᒥᐅᓂᒎᖅ ᑕᐃᓐᓇ ᐱᔅᓂᓯᓕᕆᕕᒃ ᒪᑐᐃᓛᕐᒪᑦ ᐄᐳᕈ 1, 2007-ᒥ. ᑖᓐᓇ ᑕᕝᕙ ᐱᖅᔪᐊᒻᒪᕆᐊᓗᒃ ᑭᓯᐊᓂ 
ᑭᖑᓪᓕᐅᓐᖏᒻᒥᔪᖅ.   
 
ᐅᖃᖅᑏ, ᐊᕐᕌᒍᑕᒫᖅ ᑕᒡᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᒪᓕᒐᓕᐅᖅᑏᑦ ᐊᖏᖅᓯᖃᑦᑕᖅᑐᑦ ᑮᓇᐅᔭᓂᒃ 
ᕼᐋᒻᓚᒃᑯᑦ ᐱᕙᓪᓕᐊᔪᓕᕆᔨᑖᕈᓐᓇᕐᓂᐊᕐᒪᑕ. ᑖᒃᑯᐊ ᐊᒃᓱᐊᓗᒃ ᐃᖅᑲᓇᐃᔮᖏᑦ ᐱᖅᔪᐊᖑᔪᑦ 
ᐱᕙᓪᓕᐊᑎᑦᑎᔨᐅᖕᒪᑕ ᓄᓇᑦᑎᓐᓂ. ᐊᒻᒪᓗ ᐱᒋᐊᕈᑎᒋᔭᐅᓲᖑᓪᓗᑎᒃ ᐱᔅᓂᓯᓂᒃ ᓄᑖᓂᒃ ᓴᖅᑭᑎᔪᒪᓕᖅᑎᓪᓗᒋᑦ 
ᐃᑲᔪᖅᑕᐅᔭᕆᐊᖃᓕᖅᑎᓪᓗᒋᓪᓗ.  
 
ᑮᓇᐅᔭᓕᐅᕋᓱᐊᕐᓂᖅ ᐱᔾᔪᑎᒋᓪᓗᒍ  ᑕᐃᒃᑯᐊ ᐱᕙᓪᓕᐊᔪᓕᕆᔩᑦ ᐱᖅᔪᐊᒻᒪᕆᐊᓗᖕᓂᑦ ᐊᑑᑎᓕᓪᓚᕆᐊᓗᖕᓂᑦ 
ᐱᔨᑦᑎᕈᑎᓂᒃ ᓴᖅᑭᑦᑎᖃᑦᑕᖅᑐᖅ. 
 
ᐊᖏᖅᑕᐅᔪᒪᔪᖓ ᐱᔭᕇᕈᒪᓐᓂᐊᕋᒃᑭᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ ᐱᔭᕇᕐᓗᑎᑦ 
ᐅᖃᐅᓯᔅᓴᓐᓂᒃ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ.  
 
ᒪᒥᐊᓇᖅᑐᖅ ᕼᐊᒻᓚᒃᑯᓂᒃᑯᐊ ᐱᕙᓪᓕᐊᔪᓕᕆᔨᓂᒃ ᐱᔪᕐᓇᕐᓂᓕᖕᓂᒃ ᐱᔭᕇᕐᓯᔪᓐᓇᐃᓪᓕᐅᖅᑲᖃᑦᑕᕐᒪᑕ. 
ᐃᑲᕐᕋᒐᓵᓘᖕᓂᑦ ᐃᖅᑲᓇᐃᔭᖃᑦᑕᕆᐊᖃᕐᒪᑕ ᓯᐊᒻᒪᒃᑎᕐᕕᐅᓯᒪᔪᓪᓗ. ᕼᐊᒻᓚᒃᑯᓪᓗ ᐃᑲᔫᑎᐊᓗᖕᓂᒃ 
ᐊᑭᓕᕐᓱᐃᔪᓐᓇᓐᖏᖦᖢᑎᒃ ᒐᕙᒪᑎᑐᑦ. ᐱᐅᒋᖃᑦᑕᓐᖏᒻᒥᔭᕗᑦ ᒐᕙᒪᒃᑯᑦ ᐊᑭᓕᒃᓴᐃᔭᕋᓱᒃᑎᓪᓗᒋᑦ 
ᐊᒃᓱᕈᖃᑦᑕᕐᓯᒪᔪᒍᑦ ᑕᒪᒃᑯᐊ ᐱᔭᒃᓴᐃᑦ ᕼᐊᒻᓚᒃᑯᓐᓄᑦ ᑐᓂᐅᖅᑲᑦᑕᐅᕙᓪᓕᐊᓕᖅᑎᓪᓗᒋᑦ. ᓴᓇᕐᕈᑎᑦ 
ᑕᐃᒃᑯᐊᑦᑕᐅᖅ ᒪᓕᒃᑎᑕᐅᖃᑦᑕᓚᐅᕐᓕᑦ ᐱᔭᒃᓴᖅᑖᕆᔭᕗᑦ ᑲᒪᒋᔪᓐᓇᕐᓂᐊᕋᑦᑎᒃᑯᑦ. ᐱᕙᓕᐊᔪᓕᕆᔨᒃᑯᑦ 
ᐃᖅᑲᓇᐃᔭᖅᑎᒃᓴᐃᑦ ᐃᓕᓐᓂᐊᖅᑎᑕᐅᖃᑦᑕᕆᐊᓖᑦ ᐱᔪᓐᓇᕐᓂᖃᑦᑎᐊᕐᓗᑎᒃ ᓴᓇᕐᕈᑎᖃᐅᑦᑎᐊᕐᓗᑎᒡᓗ 
ᐃᖅᑲᓇᐃᔭᖃᑦᑕᕈᓐᓇᕐᓂᐊᕐᒪᑕ.   
 
ᐃᖃᓗᒃᑑᑦᑎᐊᕐᒥᐅᑕᐃᑦ ᐊᒃᓱᕉᓴᐃᓐᓇᕐᓂᐊᖅᑐᑦ ᑕᒪᒃᑯᐊ ᐱᕚᓪᓕᐅᑎᒋᔪᓐᓇᖅᑕᒥᓐᓂᒃ ᐊᑐᐃᓐᓇᕐᓂᐊᕐᒪᔾᔪᒃ. 
ᐊᒃᓱᕈᓐᓂᐊᕐᒥᔪᑦ ᓴᓇᕐᕈᑎᖏᑦ ᐊᒥᒐᓪᓛᓗᒃᑲᓗᐊᖅᑎᓪᓗᒋᑦ. 
 
ᐅᖃᖅᑏ, ᓈᖕᒪᒃᓯᒃᐸᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ ᑕᒪᑐᒪ ᒥᒃᓵᓄᑦ 
ᑐᕌᖓᔪᓂᒃ ᐊᐱᕐᓱᑲᑕᖕᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 168 - 2(4): ᐳᓛᕆᐊᖅᑕᐅᔪᓐᓇᕐᓂᖏᑦ ᓱᕈᓰᑦ ᐸᖅᑭᔭᐅᔪᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥ ᓂᑯᕕᔾᔪᑎᖃᖅᑐᖓ ᐱᔾᔪᑎᖃᖅᖢᖓ ᑕᒪᒃᑯᓂᖓ ᓄᑕᕋᕐᒥᓂᒃ 
ᑕᑯᔪᓐᓇᐃᓪᓕᓯᒪᔪᓂᒃ ᐊᒥᓱᓂᒃ ᐃᑲᔪᖅᑎᖃᕈᓐᓇᓐᖏᓗᐊᕐᓂᖏᓐᓄᑦ. ᐅᖃᖅᑎᑦᑎᔩ, ᐊᒥᓲᖕᒪᑕ ᓄᓇᕘᒥ 
ᑕᐃᒪᓐᓇᐃᑦᑑᔪᑦ ᓇᓗᓇᓐᖏᑦᑐᖅ ᓄᑕᕋᕐᒥᓂᒃ ᑕᑯᔭᖅᑐᕐᓂᒡᓘᓐᓃᑦ ᐊᔪᓕᖅᓯᒪᓲᖑᖕᒪᑕ. ᓱᓇᒧᑦ 
ᐱᔾᔪᑎᖃᕋᓗᐊᖅᐸᑦ, ᐃᓕᖅᑯᓯᕐᓗᓐᓂᖅᐸᑦ ᖃᓄᑐᐃᓐᓇᖅ, ᐋᓐᓂᐊᕐᕕᖕᒦᑦᑕᕆᐊᖃᓪᓚᕆᖕᓂᖅᐸᑦ  
ᑕᐃᒪᓐᓇᐃᑦᑐᒐᓚᖕᓂᑦ. ᑕᒪᒃᑯᓂᖓ ᐃᑲᔪᖅᑕᐅᔭᕆᐊᖃᓪᓚᕆᖃᑦᑕᖅᑐᓂᒃ ᓂᑯᕕᔾᔪᑎᖃᖅᑐᖓ.  
 
ᐆᒥᖓᓪᓗ ᐃᖅᑲᐅᒪᒐᒪ, ᐃᖅᑲᐅᒪᔭᖃᕋᒪ ᑭᒡᒐᑐᖅᑕᕐᓂᒃ ᒪᕐᕉᖕᓂᒃ ᐱᖃᑎᒌᖕᓂᒃ ᓄᑕᕋᖅᑖᓯᒪᔪᖃᓚᐅᕐᓯᒪᓐᓂᕐᒪᑦ 
ᓄᕕᐱᕆ 27, 1984-ᖑᑎᓪᓗᒍ ᑲᓪᒍᓕᒥ. ᑕᐃᒪᓐᖓᓂᒡᒎᖅ ᐅᑭᐅᖅᑖᓚᐅᖅᑎᓐᓇᒍᓘᓐᓃᑦ ᑕᑯᓚᐅᕐᓯᒪᖕᒪᔾᔪᒃ, 
ᑕᐃᒪᓐᖓᓂᑦ ᑕᑯᓚᐅᕐᓯᒪᔪᓐᓃᖅᑕᖓᑦ. ᐃᒪᓐᓇ ᒫᓐᓇᒧᑦ ᑎᑭᒃᖢᒍ, ᐅᖃᖅᑎᑦᑎᔩ, ᑖᒃᑯᐊ ᐱᖃᑎᒌᒃ 
ᐋᓐᓂᖅᓯᒪᓪᓚᕆᒃᑐᑦ ᐊᒻᒪ ᐃᖅᑲᐅᒪᐃᓐᓇᓪᓚᕆᒃᑐᑦ ᓄᑕᕋᖅᑖᕆᓚᐅᖅᑕᒥᖕᓂᒃ. ᐅᖃᓗᒃᑎᑕᐅᓂᕐᓘᓐᓃᑦ 
ᑕᑯᔭᖅᑐᖅᑎᑕᐅᓂᕐᓘᓐᓃᑦ ᑕᐃᒪᓐᓇ ᓄᖅᑲᖔᖅᑎᑕᐅᓯᒪᖕᒪᑕ ᑖᒃᑯᐊ ᐱᖃᑎᒌᒃ.   
 
ᑕᐃᒪ ᐊᐱᕐᓱᕐᓇᖅ ᑎᑭᑉᐸᑦ ᑖᓐᓇ ᑕᒪᒃᑯᓄᖓ ᐃᑲᔪᖅᑕᐅᔭᕆᐊᖃᓪᓚᕆᖕᓂᖏᓐᓄᑦ ᐊᐱᖅᑯᑎᒋᓂᐊᕋᒃᑯ ᑖᓐᓇ 
ᒥᓂᔅᑕᒧᑦ, ᐃᓄᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᕐᓱᕐᓇᐅᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 169 - 2(4): ᖁᔭᒋᔭᐅᓂᖏᑦ Grind and Brew ᐃᖅᑲᓇᐃᔭᖅᑎᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐃᓕᑕᖅᓯᒍᒪᔪᖓ ᖁᔭᓐᓇᒦᕈᒪᓪᓗᖓᓗ ᐱᖃᓐᓇᕆᔭᓐᓂᒃ 
ᕗᕋᐃᔭᓐ ᑐᐊᑕᓐᒥᒃ. ᑕᐃᓐᓇ ᑳᐱᑐᕐᕕᖕᒥᑦ ᓂᐅᕕᕐᕕᖃᖅᑐᖅ ᑕᐃᒪᓐᓇ ᖁᓛᓃᑎᓪᓗᒍ ᓂᕆᔭᖅᑐᕐᓇᐅᑎᓪᓗᒍ 
ᐃᑲᔪᑦᓯᐊᖅᑲᐅᖕᒪᑦ ᑖᓐᓇ ᐃᖃᓗᐃᑦ ᑲᓇᖕᓇᖓᓂᒥᐅᑕᖅ ᐱᖃᑎᒋᖅᑲᐅᒐᒃᑯ ᖁᔭᓐᓇᒦᒃᑲᓐᓂᕈᒪᔭᕋᑦᑕᐅᖅ 
ᑕᐃᑯᓐᖓᑐᐊᕌᖓᒪ ᖁᖓᑎᑕᐅᖃᑦᑕᕋᒪ ᐊᒻᒪᓗᑦᑕᐅᖅ ᖁᕕᐊᒋᔭᐅᖃᑦᑕᖅᖢᖓ. 
 
ᖁᓛᓂᐅᑎᓪᓗᒍ ᖁᕕᐊᓱᑦᑎᑕᐅᖅᑲᐅᒋᓪᓗᖓ, ᐅᖃᖅᑏ, ᐅᓪᓗᕈᒥᑕᕐᓇᐅᑎᓪᓗᒍ ᐅᓪᓗᒥ ᓂᕆᑎᑕᐅᖅᑲᐅᒐᑦᑕ 
ᐊᔾᔨᐅᓐᖏᑦᑐᒥᒃ ᐊᒻᒪᓗᑦᑕᐅᖅ ᑐᓴᕐᓈᖅᑎᑕᐅᕈᓘᔭᖅᖢᑕ ᑕᐃᑲᓂ. ᖁᔭᓐᓇᒦᖅᐸᕋ ᒥᓂᔅᑕ ᐲᑯ 
ᑕᐃᒪᓐᓇᐃᓕᐅᖅᑎᑦᑎᓚᐅᕐᒪᑦ. ᐊᔾᔨᒌᖅᑲᐅᓐᖏᑦᑐᑦ ᖃᓄᖅ ᐃᓱᒪᒋᔭᐅᓂᖏᑦ ᑭᓯᐊᓂ ᑐᒃᓯᕋᖃᑦᑕᖅᑲᐅᖕᒪᑕ 
ᐊᓂᕙᓪᓕᐊᔪᑦ ᒥᔅᑕ ᐲᑯ ᓲᕐᓗ ᐃᓐᖏᖁᔭᐅᒐᓚᒃᓱᓂᑦᑕᐅᖅ ᑕᐃᒪ ᖁᔭᓐᓇᒦᕈᒪᔭᕋ ᐊᒻᒪᓗᑦᑕᐅᖅ ᐃᓐᖏᖁᓪᓗᒍ 
ᑖᓐᓇ ᒥᔅᑕ ᐲᑯ ᐅᓪᓗᒥ. ᐊᒻᒪᓗᑦᑕᐅᖅ ᕗᕋᐃᔭᓐ ᖁᔭᓐᓇᒦᖅᐸᕋ ᐃᖅᑲᓇᐃᔭᖅᑎᖏᓪᓗ ᑕᐃᑲᓂ ᑳᐱᑐᕐᕕᖕᒥ 
ᒍᕋᐃᓐ ᐊᓐ ᕗᕉ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᐱᑕᖃᓐᖏᑉᐸᑦ, ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᕗᑦ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕗᖓ ᐃᓕᓴᕆᔭᐅᖁᓪᓗᒍ ᐃᓛᒃ 
ᑐᓐᖓᓱᒃᑎᒻᒪᕆᖁᓪᓗᒍ ᑖᓐᓇ ᔫᓯ ᑯᓱᒐ ᑖᓐᓇ ᐅᖃᐅᓯᓕᕆᓂᕐᒧᑦ ᐱᓕᕆᔪᒻᒪᕆᓚᐅᕐᒪᑦ 
ᒪᓕᒐᒃᓴᓐᖑᖅᐸᓪᓕᐊᑎᓪᓗᒍ, ᐊᒻᒪᓗ ᑖᓐᓇ [ᐅᖃᐅᓯᓕᕆᓂᕐᒧᑦ] ᑲᒥᓯᓇᒋᔭᕗᑦ ᓄᓇᕘᒧᑦ ᔮᓂ ᑯᓱᒐᖅ ᐊᒻᒪ 
ᑖᒃᑯᐊ ᑎᑎᕋᕐᕕᖓᑦ ᐃᑲᔪᒻᒪᕆᒃᓯᒪᔪᐊᓘᖕᒪᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ ᑐᓐᖓᓱᖁᓪᓗᒋᑦ, ᐃᓕᓴᕆᔭᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ 
ᒪᓕᒐᓕᐅᖅᑎ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 206 - 2(4): ᑮᓇᐅᔭᐃᑦ ᖃᐅᔨᓴᖅᑕᐅᓂᖏᑦ ᐊᖁᒍᓐᓇᐅᑎᓕᕆᔨᒃᑯᑦ ᐊᓪᓚᕝᕕᖓᓂ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ. 
 
ᐅᖃᖅᑏ, ᑕᒡᕙᓂ ᐊᕐᕌᒍᒥ ᐊᑐᖅᑐᒥ ᑖᒃᑯᐊ ᐊᖁᒍᓐᓇᐅᑎᓕᕆᔨᒃᑯᑦ ᐃᖅᑲᓇᐃᔭᕐᕕᖓᑦ 
ᐊᑲᐅᓐᖏᓕᐅᕈᑎᖃᓚᐅᕐᒪᑦ ᐃᓕᓐᓂᐊᖅᑎᑕᐅᑦᓯᐊᖅᓯᒪᓐᖏᖦᖢᑎᒡᓗ ᑕᒪᒃᑯᓂᖓ ᑲᓐᖑᓇᖅᑐᓂᒃ ᑎᑎᖅᑲᓂᒃ 
ᑕᑯᑎᑦᓯᒋᐊᖃᓐᖏᑎᓪᓗᒋᑦ. 
 
ᖃᓄᐃᓕᐅᕐᓂᐊᕐᒪᖔᑕ ᑕᒪᑐᒪ ᒥᒃᓵᓄᑦ ᑕᐃᒪᓐᓇ ᖃᐅᔨᓴᖅᑕᐅᓚᐅᖅᖢᑎᒃ ᑲᓐᖑᓇᖅᑐᓂᒃ ᑕᑯᑎᑦᓯᖃᑦᑕᕐᓂᖏᑦ 
ᖃᓄᖅ ᐱᓕᕆᐊᕆᔭᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᒪᒃᑯᐊ ᐊᐅᓚᓂᕐᒧᑦ 
ᐊᑲᐅᓐᖏᓕᐅᕈᑎᖃᓚᐅᕐᒪᑕ ᕿᒥᕐᕈᔭᐅᑎᓪᓗᒋᑦ 2006-07-ᒥᓗ ᑲᒪᒋᔭᐅᕌᓂᒃᓯᒪᓕᖅᑎᓪᓗᒋᑦ 
ᐃᖅᑲᓇᐃᔭᖅᑎᑦᑎᓐᓄᑦ. ᑖᒃᑯᐊ ᐃᖅᑲᓇᐃᔭᖅᑏᑦ ᑭᐳᕈᓘᔭᖅᓯᒪᔭᖅᐳᑦ ᐊᒻᒪᓗ ᐊᒥᓱᓐᖑᖅᑎᑕᐅᒋᐊᖅᓯᒪᓪᓗᑎᒃ.  
 
ᐊᒻᒪᓗᑦᑕᐅᖅ ᐊᑐᓕᖅᑎᑕᐅᓯᒪᓕᖅᓱᑎᒃ ᑕᒪᒃᑯᐊ ᓲᖅ ᑕᑯᔭᒃᓴᐅᒍᓐᓃᖅᑎᑕᐅᔪᓐᓇᖁᓪᓗᒋᑦ ᑕᑯᒃᓴᐅᔪᓐᓃᖁᓪᓗᒋᑦ 
ᑕᒪᒃᑯᐊ ᑲᓐᖑᓇᖅᑐᑦ. ᐊᒻᒪᓗᑦᑕᐅᖅ ᐊᓪᓚᕝᕕᕗᑦ ᐊᐅᓚᓂᕆᔭᖓ ᐊᓯᔾᔨᖅᓯᒪᓕᖅᖢᑎᒍ ᐊᒻᒪᓗᑦᑕᐅᖅ 
ᐃᖅᑲᓇᐃᔭᕐᕕᕗᑦ ᐊᑐᓕᖅᑎᑦᓯᒐᓱᐊᖅᖢᑎᒃ ᐸᕐᓇᒃᓯᒪᒍᑎᒋᓂᐊᖅᑕᒥᖕᓂᒃ ᖃᐅᔨᓴᖅᑕᐅᓃᑦ ᒥᒃᓵᓄᑦ ᑖᓐᓇ 
ᐱᐊᓂᒃᑕᐅᓚᐅᖅᖢᓂ ᑎᑎᖅᑲᑎᒍᑦ ᐅᕙᑦᑎᓐᓄᑦ ᔮᓐᓄᐊᕆ 18-ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑖᒃᓱᒥᖓ ᑭᐅᖕᒪᑦ. ᐊᒻᒪᓗ 
ᐸᕐᓇᒃᓯᒪᐃᔾᔪᑎᖃᖅᖢᑎᒃ ᐃᖅᑲᓇᐃᔭᖅᑎᖏᓐᓄᑦ ᑕᒡᕙᓂ ᐅᓂᒃᑳᓕᐅᖅᓯᒪᔪᓂ  

ᐅᖃᖅᓯᒪᓚᐅᕐᒪᑕ ᑖᒃᑯᐊ ᐊᖁᒍᓐᓇᐅᑎᓕᕆᔨᒃᑯᑦ ᓚᐃᓴᓐᓯᑖᕐᕕᒃᑯᑦ ᐃᖅᑲᓇᐃᔭᖅᑎᖏᑦ ᐊᒥᒐᓚᐅᕐᒪᑕ 
ᐃᖅᑲᓇᐃᔭᖅᑎᖏᓪᓗ ᐃᓕᓐᓂᐊᖅᑎᑕᐅᑦᓯᐊᖅᓯᒪᓐᖏᖦᖢᑎᒃ.  
 
ᑕᒪᓐᓇ ᐱᔾᔪᑎᒋᓪᓗᒍ ᒥᓂᔅᑕ ᐅᖃᕈᓐᓇᖅᐹ ᓱᖕᒪᑦ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᑮᓇᐅᔭᖁᑎᖏᑦ 2007-ᒥ 2008-
ᒥᓗ ᒥᒃᖠᒋᐊᓚᐅᕐᒪᖔᑕ ᐊᕐᕌᒎᓯᒪᓕᖅᑐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᓈᖕᒪᓐᓂᐊᕋᓱᒋᓚᐅᕋᑉᑎᒍᑦ ᑕᐃᒪᓐᓇ, ᓱᓇᐅᕝᕙ 
ᐋᖅᑭᐅᒪᓐᖏᑦᑐᖃᐅᓗᐊᕐᓂᖅᑎᓪᓗᒍ ᑕᐃᑲᓂ ᑎᑎᕋᕐᕕᑎᓐᓂᑦ.  
 
ᑕᐃᒪᐃᒻᒪᑦ ᐊᐱᕆᓂᐊᖅᓯᒪᓕᖅᑐᒍᑦ, ᐊᐱᕆᓂᐊᖅᑐᒍᓂᓛᒃ ᐊᒥᓱᓐᖑᖅᐹᓪᓕᕈᐊᖅᖢᒋᑦ ᑕᐃᑲᓂ 
ᐃᖅᑲᓇᐃᔭᖅᑎᒋᓂᐊᖅᑕᕗᑦ ᑕᒡᕙᓂ ᑎᑎᕋᕐᕕᒻᒥ ᐃᖃᓗᖕᓂ, ᐃᓱᒪᑕᖅᑕᖃᒃᑲᓐᓂᒻᒫᕐᓗᓂᓗ. ᑖᒃᑯᓄᖓ 
ᑮᓇᐅᔭᓕᕆᔨᒃᑯᓐᓄᑦ (Financial Management Board-ᑯᓐᓄᑦ) ᑕᒪᓐᓇ ᐊᐱᕆᔾᔪᑎᒋᓂᐊᖅᑕᕗᑦ ᑮᓇᐅᔭᓂᒃ 
ᑐᒃᓯᕋᕈᑎᒋᓗᒍ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᒪ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᐃᑲᓂ 
ᐊᖁᒍᓐᓇᐅᑎᑖᕐᕕᓕᕆᔨᒃᑯᓐᓂ ᐅᓂᒃᑳᖅᑐᖃᓚᐅᕐᒪᑕ ᐃᖅᑲᓇᐃᔭᖅᑎᖏᑦ ᑖᒃᑯᐊ ᐊᒥᒐᓚᐅᕐᒪᑕ 
ᐃᖅᑲᓇᐃᔭᖅᑎᖏᑦ.  
 
ᒥᓂᔅᑕ ᐅᖃᕈᓐᓇᖅᐹ ᖃᖓ ᐃᖅᑲᓇᐃᔭᖅᑎᖏᑦ ᐊᒥᓱᓐᖑᕆᐊᖅᑕᐅᓂᐊᕐᒪᖔᑕ ᑕᐃᑯᖓ ᐊᒡᓚᕝᕕᖕᒧᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᑐᐊᕕᕈᑎᒋᓯᒪᔭᕗᑦ ᑕᐃᑲᓂ 
ᐃᖅᑲᓇᐃᔭᖅᑎᑖᒃᑲᓐᓂᕈᒪᑉᓗᑕ. ᒫᓐᓇ ᐱᓕᕆᐊᖑᔪᖅ ᓱᓕ, ᑐᐊᕕᕈᑎᒋᓯᒪᒻᒫᕐᖢᑎᒍ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᖃᐃ, ᑖᓐᓇᖃᐃ ᒥᓂᔅᑕ ᐃᒪᓐᓇ ᐅᖃᕐᒪᑦ ᑖᒃᑯᓂᖓ ᓲᕐᓗ 
ᐃᖅᑲᓇᐃᔭᖅᑎᖏᑦ ᐊᒥᒐᕐᓂᖏᓐᓄᑦ ᐊᒥᓱᓐᖑᖅᑎᑕᐅᒋᐊᖃᕐᓂᐊᕐᒪᑕ. 
 
ᓴᖅᑭᑎᑦᓯᓂᐊᖅᐹ ᑕᒡᕗᖓ ᐃᒡᓘᑉ ᐃᓗᐊᓄᑦ ᖃᓄᐃᓕᐅᕐᓂᐊᕐᒪᖔᑕ ᑕᒪᒃᑯᓂᖓ ᐃᖢᐃᓪᓕᐅᕈᑎᓂᒃ 
ᐊᒥᒐᕐᓂᖏᓐᓄᑦ?  

ᐅᖃᖅᑎ: ᒥᓂᔅᑕ ᐃᖏᕐᕋᔪᓕᕆᔨᒃᑯᓐᓂᑦ ᐱᓕᕆᐊᓕᒃ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᖃᐅᔨᓴᖅᑕᐅᑦᑎᐊᓚᐅᖅᑐᖅ ᑕᐃᒃᓱᒪᓐᖓᑦ 
ᖃᐅᔨᓴᖃᑎᒋᓚᐅᖅᑕᑎᓐᓂᑦ ᐋᑐᕚᒥᐅᑕᐅᔪᒥᒃ. ᑕᐃᒃᓱᒪᓂᑦᓴᐃᓐᓇᕐᓗ ᑕᒪᓐᓇ ᐱᓕᕆᐊᖑᒋᐊᓕᓚᐅᖅᖢᓂ, 
ᐋᖅᑭᒃᓱᐃᓕᓚᐅᖅᖢᑕ ᖃᓄᖅ ᑕᒪᒃᑯᐊ ᐋᖅᑭᒋᐊᖃᕐᓂᕆᔭᐅᔪᑦ ᐋᖅᑭᒋᐊᕐᓂᐊᕐᒪᖔᑕ. ᐊᓯᖏᓪᓗ ᐊᒡᓛᑦ ᑕᐃᑲᓂ 
ᑎᑎᕋᖅᓯᒪᓚᐅᓐᖏᑦᑑᒐᓗᐃᑦ ᐋᖅᑭᒋᐊᕆᐊᖃᖅᑐᑦ ᐱᓕᕆᐊᕆᖃᑕᐅᒻᒫᓕᖅᖢᒋᑦ. ᐄ, ᑕᒪᒃᑯᐊ 
ᓇᓗᓇᐃᔭᕈᓐᓇᕐᓂᐊᖅᑐᕗᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑏ, ᒥᔅᑕ ᒪᑉᓴᓛᒃ. 
 
ᐊᐱᖅᑯᑦ 207 - 2(4): ᐊᖓᔪᖅᑳᕆᔭᑦ ᐃᑲᔪᖅᑕᐅᓂᖏᑦ ᐳᓚᕋᓐᓇᓱᓪᓗᑎᒃ ᕿᑐᕐᖓᒥᓂᑦ ᖃᓪᓗᓈᓂᑦ 

(ᒪᑉᓴᓚᒃ) 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ [ᒪᓕᒐᓕᐅᖅᑏᑦ ᐅᖃᐅᓯᖏᓐᓃᑦᑎᓪᓗᑕ] ᐅᓂᒃᑳᒐᓚᖅᑲᐅᒐᒪ 
ᖃᓄᐃᑦᑑᔪᖃᖅᓯᒪᓂᖓᓂᒃ ᑕᐃᑲᓂ ᑭᒡᒐᖅᑐᖅᑕᕐᒪ ᐃᓚᖓᓐᓂᒃ. ᑕᐃᒪᓐᓇᐃᑐᖅᑕᖃᖅᑎᓪᓗᒍ ᖃᓄᑭᐊᖅ ᑕᒪᒃᑯᐊ 
ᑕᐃᒪᓐᓇᐃᓕᐅᖅᑕᐅᔪᑦ ᐃᑲᔪᖅᑕᐅᔪᓐᓇᓲᖑᕙᑦ ᐊᒻᒪ ᑭᒃᑯᓐᓂᑦ ᐃᑲᔪᖅᑕᐅᔪᓐᓇᖃᑦᑕᕋᔭᖅᐸᑦ ᓄᑕᕋᕐᒥᓂᒃ 
ᑕᑯᔪᒪᔪᑦ, ᑕᑯᑎᑕᐅᑦᑕᐃᓕᒪᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᑐᓴᓐᖏᓐᓇᒪ ᑭᓇᒧᑦ ᓇᓕᐊᓐᓄᑦ ᒥᓂᔅᑕᒧᑦ ᐊᐱᖅᑯᑎᖃᕈᒪᕐᒪᖔᖅᐱᑦ, 
ᓇᓗᓇᐃᖅᓯᒍᓐᓇᕈᕕᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ, ᑖᓐᓇ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᒋᔭᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑲᑎᒪᔨᐅᔪᖅ ᐅᖃᐅᓯᕆᔭᖏᑦ 
ᖃᐅᔨᒐᓱᐊᖅᓯᒪᒐᓗᐊᖅᑐᒍᑦ ᑭᑑᖕᒪᖔᑕ, ᒪᓕᒐᓕᐅᖅᑎᓗ ᐊᐱᕆᓯᒪᓪᓗᒍ ᑖᓐᓇ ᐅᑭᐅᖃᖅᑐᖅ 23-ᓂᑦ ᑖᓐᓇ 
ᓲᕐᓗ ᐊᑎᖓ. . . 
 
1984-ᖑᓚᐅᖅᑐᒥ ᑖᓐᓇ ᐋᓐᓂᐊᕐᕕᓕᐊᕈᔾᔭᐅᓚᐅᖅᓯᒪᖕᒪᑦ, ᐊᖏᕐᕋᒦᑎᑕᐅᓕᓚᐅᖅᓯᒪᖕᒪᑦ ᐅᕙᑦᑎᓐᓄᑦ 
ᑲᒪᒋᔭᐅᖕᒪᖔᖅ ᖃᐅᔨᒋᐊᖅᓯᒪᔭᖅᐳᑦ. ᑖᒃᑯᐊ ᑎᑎᖅᑲᖁᑎᕗᑦ ᑕᑯᒋᐊᖅᖢᒋᑦ ᑎᑎᕋᖅᓯᒪᔪᖅᑕᖃᓐᖏᒻᒪᑦ 
ᐊᑎᕈᓯᖓᓂᑦ ᐅᕙᑦᑎᓐᓂᑦ. 
 
ᖃᐅᔨᒪᓐᖏᑕᕗᑦ ᑭᓇᐅᖕᒪᖔᑦ ᐅᕙᑦᑎᓐᓄᑦ ᑲᒪᒋᔭᐅᖕᒪᖔᓪᓘᓐᓃᑦ ᖃᐅᔨᒪᓐᖏᑕᕗᑦ 1984-ᖑᑎᓪᓗᒍ ᐅᑭᐅᑦ 
23-ᖑᓚᐅᖅᓯᒪᔪᓂᑦ ᑕᐃᔅᓱᒪᓂᓂᑦ ᐱᒋᐊᖅᑕᐅᓚᐅᖅᓯᒪᖕᒪᑦ ᑖᓐᓇ ᑲᑎᒪᔨᐅᔫᑉ ᐅᖃᐅᓯᕆᔭᖓ. 
 
ᑭᐅᓂᐊᕐᓗᖓ ᑖᒃᑯᐊ ᑲᒪᒋᔭᖅᐳᑦ ᓄᑕᖅᑲᑦ ᐃᑲᕐᕋᓄᑦ 24-ᓄᑦ ᐅᓪᓗᑦ 7-ᓄᑦ [ᐱᓇᓱᐊᕈᓯᑕᒫᑦ] ᑲᒪᒋᔭᐅᒋᐊᖃᓲᑦ 
ᓄᓇᕗᑦ ᓯᓚᑖᓃᑦᑐᑦ ᐃᓗᐊᓃᑦᑐᓪᓘᓐᓃᑦ ᒪᕐᕈᐃᖅᑕᖅᖢᑎᒃ ᑕᑯᔭᖅᑐᖅᑎᑦᓯᖃᑦᑕᖅᑐᒍᑦ, ᐃᓐᓇᐃᓪᓗ 
ᑕᑯᔭᖅᑐᕈᓐᓇᖃᑦᑕᖅᖢᑎᒃ ᐃᓚᒥᖕᓂᒃ ᐱᓯᒪᔭᐅᔪᓂᒃ ᐅᕙᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᒥᐊᓇᖅ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᖃᓄᐃᑕᐅᓯᒪᓂᖏᓐᓂᑦ ᖃᐅᔨᒪᔪᖅ ᑕᐃᔅᓱᒧᖓ 
ᐅᐸᒃᑕᐅᓚᐅᖅᓯᒪᓪᓗᓂᓗ ᖃᓄᐃᑦᑑᓚᐅᖅᓯᒪᖕᒪᖔᖅ ᑕᐃᓐᓇ. ᑕᐃᓐᓇ ᑭᖑᓪᓕᕐᒥ ᑕᑯᓚᐅᖅᓯᒪᓐᖏᑕᕋᓗᐊᖓᒎᖅ 
ᑕᐃᒪᓐᖓᓂᑦ ᐅᑭᐅᖃᓐᖏᑎᓪᓗᒍ ᑕᑯᓚᐅᖅᓯᒪᔪᓐᓃᖅᖢᓂᔾᔪᒃ ᐅᖃᓪᓚᕝᕕᒋᓚᐅᖅᓯᒪᒍᓐᓃᖅᖢᓂᐅᒃ 
ᑕᐃᒪᖕᓇᐃᒃᑑᖕᒪᑦ.  
 
ᓱᓇᐅᕝᕙᓗ ᑕᑯᔭᖅᑐᖅᑎᑕᐅᔪᓐᓇᖃᑦᑕᕋᓗᐊᕐᓂᖅᑎᓪᓗᒋᑦ, ᑭᓯᐊᓂ ᑕᐃᒪᓐᓇᐃᑦᑑᑎᓪᓗᒍ 
[ᓯᓚᑦᑐᖅᓴᕐᕕᔾᔪᐊᕐᒦᓕᖅᑐᕉᖅ]. ᑕᐃᒪ ᑐᓴᖅᑐᕕᓂᐅᓪᓗᑎᒃ ᑕᐃᒪᓐᓇ ᑭᓯᐊᓂ ᑕᑯᑎᑕᐅᑦᑕᐃᓕᒪᓪᓚᑦᑖᕆᐊᖓ 
ᖃᓄᐃᑦᑑᔭᕋᖓᑕᑭᐊᖅ ᑕᐃᒪᓐᓇ ᑕᐃᒪᓐᓇᐃᓕᐅᖅᑕᐅᓲᖑᕙᑦ ᓄᑕᕋᕐᒥᓂᒃ ᕿᒪᐃᑎᑕᐅᓪᓗᑎᒃ ᑕᐅᓄᖓ 
ᖃᑉᓗᓈᓄᑦ ᓇᓂᒥᐊᖑᒐᓗᐊᖅᐸᑦ? ᓱᖕᒪᒃᑭᐊᖅ ᑕᐃᒪᓐᓇᐃᑦᑕᐅᓲᖑᕙᑦ, ᑕᐃᒪᓐᓇᐅᑕᐅᔭᕆᐊᖃᓲᖑᕙᑦ, 
ᖃᐅᔨᒪᕗᖃᐃ ᒥᓂᔅᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᑖᓐᓇ ᒥᓂᔅᑕ ᑖᔅᓱᒪ ᒥᔅᓵᓄᑦ ᐃᓱᒪᖅᓱᑎᓐᓂᐊᖅᑲᕋ ᑭᐅᔪᒪᑉᐸᑦ. ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔭᕆᐊᖓ ᐊᔪᕐᓇᕈᔪᒻᒪᑦ ᐊᑎᖓᓂᑦ 
ᖃᐅᔨᒪᓇᑕ ᐃᓐᓇᐅᓕᖅᑎᓪᓗᒍ.  
 
ᖃᐅᔨᒪᓐᖏᓇᑦᑕ ᑕᐃᒪ ᑎᒍᐊᖅᑖᖑᓐᓂᕐᒪᖔᖅ. ᖃᐅᔨᒪᔭᒃᑯᓪᓕ ᑎᑎᖅᑲᖁᑎᑦᑎᒍᑦ ᐊᖏᔪᖅᑳᖏᑕ ᐊᑎᖏᓐᓂᑦ 
ᑲᒪᒋᔭᐅᔪᓂᒃ ᐱᑕᖃᓐᖏ. ᓯᓚᑦᑐᖅᓴᕐᕕᒻᒥᑉᐸᑦ, ᐅᕙᓐᓂᑦ ᖃᐅᔨᒪᓂᖅᓴᐅᕗᑎᑦ ᖃᐅᔨᒪᓐᖏᓇᒃᑯᓪᓕ. 
 
ᐃᓚᒋᔭᖏᓐᓂᑦ ᑐᓴᖅᑎᑕᐅᒍᒪᖃᑦᑕᕐᓯᒪᒐᓗᐊᖅᑐᒍᑦ ᐊᑎᖓᓂᑦ, ᐃᓐᓇᐅᓕᖅᑐᖅ ᖃᐅᔨᒋᐊᕋᔭᕋᑦᑎᒍ. 
ᖃᐅᔨᒪᔭᑦᑎᒍᓪᓕ ᓄᓇᓕᓐᓂᑦ ᑰᒑᕐᔪᒻᒥ ᐱᓯᒪᑦᑎᔪᖃᓐᖏᑦᑐᖅ ᑳᓪᒍᕆᒥ.  
 
ᑕᐃᒃᑯᓂᖓ ᐱᑕᖃᓐᖏᑎᓪᓗᒍ ᑐᑭᓯᒋᐊᕈᑎᔅᓴᓂᑦ ᑭᐅᔪᓐᓇᓐᖏᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᐃᑲᔪᕈᓐᓇᕋᓱᒍᓐᓇᕐᓂᐊᖅᐸ ᑕᐃᒃᑯᐊ ᐱᓕᕆᔨᖁᑎᖏᑦ ᑕᐃᒃᑯᐊ 
ᐊᑎᖓᓗ ᓇᓂᓗ ᐃᓅᓚᐅᕐᓂᕐᒪᖔᑦ ᑕᐃᖕᓇ ᑐᓂᒍᒃᑭᑦ ᐃᑲᔪᖅᑕᐅᔪᓐᓇᕋᔭᖅᐳᖃᐃ ᑕᐃᒪᓐᓇ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᑎᕐᒥᒃ ᐱᑎᑕᐅᒍᓐᓇᑦᑕᕈᒪ 
ᖃᐅᔨᒋᐊᕈᑎᒋᒍᓐᓇᖅᑕᕗᑦ. ᐊᑎᖓᓂᑦ ᖃᐃᑦᑎᒍᕕᑦ ᖃᐅᔨᒋᐊᕈᓐᓇᑎᐊᖅᑐᒍᑦ, ᖃᐅᔨᒐᓱᓪᓗᑕ ᑭᓇᐅᒻᒪᖔᖅ 
ᐊᒻᒪᓗ ᓇᒦᓕᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑖᔅᓱᒥᖓ ᑭᐅᔪᓐᓇᑦᑎᐊᕋᕕᑦ.  
 
ᑕᐃᒃᑯᐊ ᐊᒃᓱᕈᖅᓯᒪᓪᓚᕆᓕᕐᒪᑕ ᐋᓐᓂᐊᒻᒪᕆᒃᖢᑎᒡᓗ ᓇᓗᓇᓐᖏᑦᑐᖅ. ᑐᓴᕈᓐᓇᖅᓯᑐᐊᖅᐸᑕ ᐱᓕᕆᔨᖁᑎᖏᑦ 
ᑕᐃᒃᑯᓂᖓ ᑐᓴᖅᑎᑦᑎᑲᐅᑎᒋᔪᓐᓇᕋᔭᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ. ᒪᑉᓴᓛᖅ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 208 - 2(4): ᑮᓇᐅᔭᓕᐅᕋᓱᐊᖅᑐᓂᒃ ᑲᒪᔨᐅᓂᐊᖅᑐᓂᑦ ᐃᓕᓐᓂᐊᖅᑎᑦᑎᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᐃᖏᕐᕋᔪᓕᕆᔨᒃᑯᓐᓄᑦ, 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ. 
 
ᐅᖃᐅᓯᖃᖅᑎᓪᓗᖓ ᐱᕙᓪᓕᐊᔪᓕᕆᓂᕐᒥᒃ ᑕᐅᕙᓂ ᕿᑎᕐᒥᐅᓂ ᐃᓚᖓ ᐱᔾᔪᑎᖃᖅᑐᖅ. 
 
ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᖅ: ᐅᖃᕈᓐᓇᖅᑳ ᖃᓄᖅ Hᐋᒻᓚᒃᑯᓐᓂᑦ ᐃᑲᔪᖃᑦᑕᕐᒪᖔᑕ ᐃᓕᓐᓂᐊᑎᑦᑎᓂᕐᒧᑦ, 
ᐱᓕᒻᒪᔅᓴᐃᓂᕐᒧᑦ ᐱᕙᓪᓕᐊᔪᓕᕆᔨᐅᔪᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓄᓇᓖᑦ ᓇᓕᐊᑐᐃᓐᓇᖅ ᐃᑲᔪᖅᑕᐅᔪᒪᓕᑐᐊᕌᖓᑕ 
ᑕᒪᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᐊᕕᒃᑐᖅᓯᒪᔪᓂᑦ ᑎᑎᕋᕐᕕᖏᓐᓂᑦ ᐃᑲᔪᕈᓐᓇᑦᓯᐊᖅᑐᑦ. ᐊᒻᒪᓗ ᓄᓇᓕᓗᒃᑖᑦ 
ᑐᓂᓯᒪᒐᑉᑎᒍᑦ ᐊᕐᕌᒍᑕᒫᑦ $190,000-ᖑᔫᓪᓗᐊᖅᑐᓂᑦ ᑮᓇᐅᔭᓂᒃ ᑕᐃᒪᓐᓇ ᐱᓕᕆᔨᑖᕈᓐᓇᖁᑉᓗᒋᑦ ᐊᒻᒪᓗ 
ᓄᓇᓕᐅᑉ ᐃᓗᐊᓂ ᐱᓕᕆᐊᖃᕈᓐᓇᖁᑉᓗᒋᑦ ᐱᕙᓪᓕᐊᔾᔪᑕᐅᓇᔭᖅᑐᓂᒃ.  
 
ᑕᒪᒃᑯᐊ ᐊᕕᒃᑐᖅᓯᒪᔪᓂᑦ ᑎᑎᕋᕐᕕᒃᑎᓐᓂᑦ ᐱᓕᕆᔨᐅᔪᑦ ᑕᒪᒃᑯᓂᖓ ᑐᓴᐅᒪᑎᑦᓰᓐᓇᖅᑐᑦ, 
ᑐᓴᕋᕆᐊᖅᑕᐃᓇᖅᖢᑎᒡᓗ ᑕᒪᒃᑯᓂᖓ ᓄᓇᓕᖕᓂ ᐱᕙᓪᓕᐊᔪᓕᕆᔨᐅᔪᓂᒃ. ᐊᔪᕐᓇᓐᖏᑉᐸᑦ ᒪᕐᕈᐃᕐᓗᑎᒡᓘᓐᓃᑦ 
ᐊᕐᕌᒎᑉ ᐃᓗᐊᓂ ᑕᒪᒃᑯᐊ ᐱᓕᕆᔨᕗᑦ ᑕᑯᓴᐃᕙᒃᑐᑦ ᓄᓇᓕᓗᒃᑖᓄᑦ ᐊᕐᕌᒍᑕᒫᖅᓯᐅᑎᒥᓪᓗ ᑲᑎᒪᓂᖃᖅᑕᖅᓱᑎᒃ.  
 
ᐊᒻᒪᓗ ᑐᓂᓯᓯᒪᑦᑕᖅᖢᒍᑦ $100,000-ᓂᑦ ᑖᒃᑯᓂᖓ ᓄᓇᓕᖕᓂᑦ ᐱᓕᕆᐊᒃᓴᓄᑦ, ᐃᓛᒃ ᓄᓇᓕᖕᓂ 
ᐱᓕᕆᔨᐅᔪᓂᒃ ᐃᑲᔪᖅᑎᐅᔪᓄᑦ ᐃᓕᓐᓂᐊᖅᑎᑦᓯᔨᐅᔪᓄᓪᓗ (Municipal Training Organization), ᑕᒪᒃᑯᐊ 
ᐃᓕᓐᓂᐊᖅᑎᑕᐅᒃᑲᓐᓂᖅᑕᖁᑉᓗᒋᑦ ᓯᓚᑦᑐᖅᓴᕐᕕᒃᑯᑦ ᐊᒻᒪᓗ ᑐᓂᓯᓯᒪᑦᑕᕐᒥᔪᒍᑦᑕᐅᖅ $50,000-ᒥᒃ ᐊᕐᕌᒍᑕᒫᑦ 
ᑕᒪᒃᑯᐊ ᐱᕙᓪᓕᐊᔪᓕᕆᔨᐅᔪᑦ ᓄᓇᓕᖕᓂ ᐊᕕᒃᑐᖅᓯᒪᔪᓂᑦ ᐊᕐᕌᒍᑕᒫᑦ ᑲᑎᑦᑕᕈᓐᓇᖁᑉᓗᒋᑦ ᐃᓕᓐᓂᐊᖅᑕᕐᓗᑎᒃ. 
ᐊᒻᒪᓗ ᑖᒃᑯᐊ ᑲᑎᔾᔨᖃᑎᒌᖕᓂᕆᔭᖓᑦ [ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑭᒡᒐᖅᑐᐃᔨᖏᑦ] ᐊᕐᕌᒍᑕᒫᑦ $100,000-ᒥᒃ 
ᑐᓂᓯᒪᒻᒥᔭᕗᑦᑕᐅᖅ ᑕᒪᒃᑯᓂᖓ ᐱᓕᕆᐊᖃᖅᑎᓪᓗᒋᑦ ᐱᓕᕆᐊᒃᓴᕆᔭᕆᐊᖃᖅᑕᒥᖕᓂᒃ. ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑖᔅᓱᒥᖓ. ᐄ, ᑕᒪᓐᓇ ᐊᒃᓱᐊᓗᒃ ᑐᓴᕈᒥᓇᕐᖓᑦ 
ᑕᕝᕙᓐᖓᓂᓛᒃ Hᐋᒻᓚᒃᑯᓐᓂᑦ.  
 
Hᐋᒻᓚᒃᑯᑦ ᐃᖅᑲᓇᐃᔭᖅᑎᔅᓴᐅᔪᓂᖏᓛᖅ ᐱᑕᖃᓐᖏᒻᒪᑦ ᐱᕙᓪᓕᐊᔪᓕᕆᓂᕐᒧᑦ.  
 
ᒥᓂᔅᑕᐅᔫᑉ ᐅᖃᐅᑎᒍᓐᓇᖅᐹᖓ ᖃᓄᐃᓕᐅᕈᓐᓇᕐᒪᖔᑕ ᑕᒪᒃᑯᓄᖓ ᐱᓕᕆᕕᖃᖅᑐᓂᑦ ᐃᖃᓗᒃᑑᑦᑎᐊᒥ 
ᐃᑲᔪᖅᑕᐅᔭᕆᐊᖃᑦᑐᓂᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᑖᔅᓱᒧᖓ ᐃᖅᑲᓇᐃᔮᒧᑦ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᐃᒪᓐᓇ ᓄᓇᓕᖕᒥ ᐱᕙᓪᓕᐊᔪᓕᕆᔨᑕᖃᓐᖏᑎᓪᓗᒍ 
ᑕᒪᒃᑯᐊ ᐊᕕᒃᑐᖅᓯᒪᔪᓂᑦ ᑎᑎᕋᕐᕕᑎᓐᓂᑦ ᐱᓕᕆᔨᒋᔭᕗᑦ ᖃᖓᑐᐃᓐᓇᑦᓯᐊᒃᑯᑦ ᐃᑲᔪᕈᓐᓇᑦᓯᐊᖅᑐᑦ. 
ᐊᐱᕆᔭᐅᑐᐃᓐᓇᕆᐊᖃᖅᑐᑦ ᖃᖓᑐᐃᓐᓇᒃᑯᑦ ᓄᓇᓕᖕᓂᑦ ᐅᕝᕙᓘᓐᓃᑦ ᑕᒡᕗᖓ ᐃᖃᓗᖕᓄᑦ ᑎᑎᕋᕐᕕᖕᒧᑦ 
ᐅᖃᓗᒃᑐᖃᕈᓐᓇᖅᑐᖅ ᑕᐃᒃᑯᐊ ᐊᕕᒃᑐᖅᓯᒪᔪᓂᑦ ᑎᑎᕋᕐᕕᑎᓐᓂᑦ ᐱᓕᕆᔨᕗᑦ ᑎᓕᒋᐊᒃᑲᓐᓂᖅᑑᓗᐊᕋᑉᑎᒍ. 
ᓇᓕᐊᖕᓄᑐᐃᓐᓇᖅ ᓄᓇᓖᑦ ᐅᖃᓗᒍᓐᓇᑦᓯᐊᖅᑐᑦ ᑎᑎᕋᕐᓗᑎᒡᓘᓐᓃᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᑕᕋᓗ ᒥᓂᔅᑕᐅᔪᖅ ᑭᐅᒻᒪᑦ. 
 
ᐅᖃᖅᑲᐅᒻᒥᒻᒪᑦ $190,000-ᖑᒐᔭᕐᖓᑦ Hᐋᒻᓚᑯᓐᓄᑦ ᐊᑐᐃᔭᐅᔪᓂᑦ ᐊᒻᒪᓗ ᒥᓂᔅᑕᐅᔪᖅ ᖃᐅᔨᒪᔫᔪᖅ 
$190,000 ᐊᑕᖏᖅᐸᓐᖏᒻᒥᒻᒪᑦ ᐱᕙᓪᓕᐊᔪᓕᕆᔨᒧᑦ ᑐᕌᖓᓗᓂ, $90,000-ᖏᓐᓃᑐᐃᓐᓇᖔᖅᑐᖃᐃ 
ᐊᑐᐃᓐᓇᐅᖃᑦᑕᖅᑐᖅ ᐱᕙᓪᓕᐊᔪᓕᕆᔨᒧᑦ.  
 
ᓱᖅᑯᐃᓱᒃᑲᒪᓗ ᓄᓇᑦᑎᐊᑉ ᒐᕙᒪᒃᑯᖏᑦ ᓄᓇᓕᓐᓅᕆᑎᓪᓗᒋᑦ ᓴᓐᖓᑎᑦᑎᒐᓱᐊᖅᑎᓪᓗᒋᑦ, ᓴᓐᖏᓂᕐᒥᒃ 
ᑐᓂᓯᑎᒐᓱᒃᑎᓪᓗᒋᑦ ᐊᑭᓖᖃᑦᑕᓚᐅᖅᓯᒪᒻᒪᑕ ᐱᕙᓪᓕᐊᔪᓕᕆᔨᓂᑦ $125,000-ᓂᑦ $140,000-ᒧᑦ 
ᑮᓇᐅᔾᔭᔅᓵᖏᓐᓄᑦ ᐃᑲᔫᓯᐊᖏᓐᓄᓪᓗ, ᓴᖓᑎᑦᑎᑦᑎᒐᓱᒃᑎᓪᓗᒋᑦ ᓄᓇᓕᓐᓂ $85,000-$95,000-ᒥᑦ. 
 
ᒥᓂᔅᑕᐅᔪᕐᓕ ᖃᓄᖅ ᐱᓕᕆᖃᑎᖃᖃᑦᑕᖅᑲᑦ ᑖᒃᑯᓂᖓ ᐃᖅᑲᓇᐃᔭᖅᑎᖏᓐᓂᑦ ᐱᓯᒪᑦᑎᒐᓱᐊᖅᑎᓪᓗᒋᑦ 
ᑕᐃᒃᑯᓄᖓ ᐊᔪᓐᖏᑦᑐᓄᑦ ᐃᖅᑲᓇᐃᔭᖅᑎᐅᔪᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐱᓕᕆᐊᓕᒃ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕌᔪᓕᕆᓂᕐᒧᓪᓗ, ᒥᓂᔅᑕ 
ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒪᓐᓇ ᐅᖃᐅᓯᐅᑦᑕᒪᐅᕐᓯᒪᖕᒪᑦ ᐅᕙᑉᑎᓐᓄᑦ $90,000 
ᑐᓂᓯᒪᑦᑕᓚᐅᖅᑕᕗᑦ, ᐱᓕᕙᓪᓕᐊᔪᓕᕆᔨᓄᑦ ᑮᓇᐅᔭᓕᐊᖑᓂᐊᖅᓱᓂ. ᐅᖃᓯᐅᑦᑕᓚᐅᕐᓯᒪᖕᒪᑦ 
ᒥᑭᓗᐊᕐᓂᕋᖅᑕᐅᓪᓗᓂ. ᒥᑭᒋᔭᐅᓗᐊᖅᓱᓂ ᓄᓇᓕᖕᓂᑦ, ᓲᕐᓗ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔭᖏᑐᑦ.  
 
ᐋᖅᑮᒋᐊᓕᓚᐅᖅᐳᒍᑦ ᑖᓐᓇ $90,000 ᑮᓇᐅᔭᓕᐊᕆᔭᐅᑦᑕᖅᑐᒃᓴᐅᓚᐅᖅᑐᖅ ᐱᕙᓪᓕᐊᔪᓕᕆᔨᓄᑦ ᐃᓚᒋᐊᖅᖢᒍ 
ᑕᐃᑉᓱᒥᖓ [ᒥᑭᑦᑑᑎᑦ ᓄᓇᓖᑦ ᐱᒋᐊᕐᑎᑦᓯᒍᑎᒃᓴᖏᓐᓄᑦ ᑮᓇᐅᔭᖅᑖᕐᕕᐅᓚᐅᕐᓯᒪᔪᒥᒃ]. ᑖᒃᑲᐊ ᑲᑎᑦᑐᒋᑦ 
$190,000-ᒥᒃ ᑐᓂᓯᔪᓐᓇᕐᓯᑦᑕᓕᖅᐳᒍᑦ ᓄᓇᓕᖕᓄᑦ. ᓄᓇᓖᑦ ᐃᓱᒪᖅᓱᖅᖢᑎᒃ ᑖᑦᓱᒥᖓ ᐃᓗᐊᓂ ᖃᑉᓯᓂᒃ 
ᐊᑐᕐᓗᑎᒃ ᑮᓇᐅᔭᓕᐅᖅᑎᑦᓯᓂᐊᕐᒪᖔᕐᒦᒃ ᐱᕙᓪᓕᐊᔪᓕᕆᔨᒋᔭᒥᖕᓂᒃ.  
 
ᑕᒪᒃᑯᐊ ᐅᓂᒃᑲᐅᓯᐅᑦᓯᐊᕐᓯᒪᔪᑦ ᓄᓇᓕᓗᒃᑖᓄᑦ, ᕼᐋᒻᓚᖑᔪᓗᒃᑖᑦ ᑕᒪᑐᒥᖓ ᑐᑭᓯᑎᑕᐅᓯᒪᑦᓯᐊᖅᑐᑦ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᖃᑎᒋᔭᔅᓴᕆᕚᖓᓗ ᕼᐋᒻᓚᒃᑯᑦ $100,000-ᒦᑦᑐᓂᖃᐃ 
$130,000-ᖏᓐᓃᑦᑐᓪᓘᓐᓃᑦ ᑮᓇᐅᔾᔭᔅᓵᖅᑎᑦᑎᒍᒪᔫᒐᓗᐊᑦ ᐱᕙᓪᓕᐊᔪᓕᕆᔨᖏᓐᓂᒃ, $190,000-ᑲᓐᓂᕐᓂᒃ 
ᓄᓇᓕᓐᓄᑦ ᑐᕌᖓᓂᐊᖅᑐᓂᒃ $190,000. ᑖᒃᑯᐊ ᐃᓚᓕᐅᑎᓯᒪᔪᑦ. 
 
ᑖᓐᓇ ᐃᓱᒪᒋᓗᒍ ᒥᓂᔅᑕ ᐊᐱᕆᔪᒪᔭᕋ: ᐊᖏᕈᓐᓇᖅᑳ ᑮᓇᐅᔭᖃᖅᑎᑦᑎᔪᓐᓇᓂᕐᒧᑦ ᓄᓇᓕᓐᓂ ᑮᓇᐅᔾᔭᔅᓵᖏᓪᓗ 
ᑖᒃᑯᐊ ᕿᒥᕐᕈᔭᐅᒃᑲᓐᓂᕈᓐᓇᕐᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐱᓕᕆᐊᓕᒃ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔫᓕᕆᓂᕐᒧᓪᓗ, ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᐊᑦᓯᐊᕈ ᐅᖃᓚᐅᖅᐳᖓ ᐄ, ᑕᒪᓐᓇ ᑕᐃᒪᓐᓇ 
ᐋᖅᑭᒃᓯᒪᓕᖅᑐᖅ. ᓄᓇᓖᑦ ᐃᓱᒪᒃᓱᖅᑐᑦ ᑖᑦᓱᒪ $190,000 ᐃᓗᐊᓂ ᖃᑉᓯᓂᑦ ᐊᑐᕈᒪᓂᐊᕐᒪᖔᕐᒦᒃ 
ᐱᕙᓪᓕᐊᔪᓕᕆᔨᒋᔭᒥᒃ ᑮᓇᐅᔭᓕᐊᕆᓂᐊᖅᑕᖏᓐᓂᒃ, ᐊᓯᖏᓐᓂᒡᓗ ᐃᑲᔫᑎᓂᒃ ᑮᓇᐅᔭᓂᒃ ᐱᑕᖃᐅᕆᕗᖅᑕᐅᖅ. 
 
ᑕᒡᕙᓂ [ᐱᓕᕆᕝᕕᒋᔭᑉᑎᓐᓂᑦ] ᓄᓇᓖᑦ ᖃᓄᑐᐃᓐᓇᖅ ᐃᑲᔪᖅᑕᐅᒃᑲᓐᓂᕈᓐᓇᖅᑐᖅ ᑖᑉᓱᒪ ᐊᓯᐊᒍᑦ. 
ᑐᒃᓯᕋᖅᑕᐅᔪᓐᓇᖅᑐᓂᒃ ᑮᓇᐅᔭᓂᒃ ᑕᒪᒃᑯᐊ ᑎᑎᕋᕐᕕᒃᐳᑦ ᐊᕕᒃᑐᖅᓯᒪᔪᓂᒃ ᑕᒪᒃᑯᓂᖓ ᖃᐅᔨᒪᑦᓯᐊᖅᑐᑦ 
ᓱᓇᐅᖕᒪᖔᑖ, ᖃᑉᓯᓂᒡᓗ ᑮᓇᐅᔭᖅᑕᖃᐅᕐᒪᖔᑕ ᑕᒪᒃᑯᐊ ᖃᐅᔨᒋᐊᖅᑕᐅᔪᓐᓇᑦᓯᐊᖅᑐᑦ ᐅᕝᕙᓘᓐᓃᑦ ᑕᒡᕙᖓ 
ᑎᑎᕋᕐᕕᒃᑎᓐᓄᑦ ᐃᖃᓗᖕᓂ ᖃᐅᔨᒋᐊᖅᑐᖃᕈᓐᓇᑦᓯᐊᖅᓱᓂ. ᑕᐃᒃᑯᐊ ᐊᕕᒃᑐᖅᓯᒪᔪᓂ ᑎᑎᕋᕐᕕᒃᐳᑦ 
ᖃᖓᑐᐃᓐᓇᒃᑯᑦ ᑎᓕᔪᓐᓇᕋᑉᑎᒍ ᑕᒪᒃᑯᓂᖓ ᐅᓂᒃᑳᕆᐊᖅᑐᖁᓗᒋᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 209 - 2(4): ᐸᓖᓯᒃᑯᑦ ᐱᓕᕆᕕᖓᑦ ᖁᕐᓗᖅᑑᒥ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᒪᓕᒐᓕᕆᓂᕐᒧᑦ. 
 



ᐊᐃᑉᐱᖅ, ᔫᓂ 5, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1576 

ᐅᖃᖅᑏ, ᑕᐃᒪ ᓴᓇᕙᓪᓕᐊᓕᑕᐃᓐᓇᕐᖓᑕ ᐸᓖᓯᒃᑯᑦ ᐊᒡᓚᕝᕕᔅᓴᖓᓂᒃ ᖁᕐᓗᖅᑑᒥ. ᑕᒪᓐᓇ 
ᑭᖑᕙᖅᓯᒪᔪᒻᒪᕆᐅᓪᓗᓂ ᖁᕕᐊᒋᑦᑎᐊᖅᑐᑎᒍᓗ.  
 
ᑕᒪᓐᓇ ᑭᓯᐊᓂ, ᐅᖃᖅᑏ, ᐅᖃᐅᔾᔭᐅᓯᒪᒻᒥᒐᑦᑕ ᐃᓱᒫᓗᒍᑎᒋᔭᐅᔪᓂᑦ ᑕᐃᔅᓱᒧᖓ. ᐅᖃᐅᔾᔭᐅᓯᒪᓪᓗᑕ 
ᑕᐃᓐᓇᒎᖅ ᐃᒃᓯᕙᐅᑕᕐᒥᒃ ᑲᐃᓪᓗᐊᒐᕐᒦᑦᑐᓄᑦ ᒪᔪᕋᕈᑎᐅᔪᓄᑦ ᑕᐃᒪᐃᑦᑐᖃᔾᔮᓐᖏᒻᒪᑦ.  
 
ᐄ, ᐃᓕᓴᕐᓯᒐᓗᐊᖅᑐᖓ ᒥᓂᔅᑕᐅᔪᖅ ᐸᓖᓯᒃᑯᓐᓂᑦ ᑎᓕᓯᓪᓚᕆᑉᐸᓐᖏᑦᑐᖅ ᑭᓯᐊᓂᓕ ᑖᒃᑯᐊᖃᐃ 
ᒪᓕᒐᓕᕆᔨᒃᑯᑦ ᐅᖃᐅᓯᖃᕈᓐᓇᖅᐳᑦ ᑖᔅᓱᒥᖓ ᐸᓖᓯᒃᑯᓐᓄᑦ ᑕᐃᓐᓇ ᓴᓇᔭᐅᓇᓱᓐᓂᖓᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇᐃᓛᒃ ᐅᖃᐅᓯᕇᓐᓇᓂᐊᖅᑕᕋ.  
 
(ᑐᓵᔨᑎᒍᑦ) ᑕᐃᓐᓇ ᑲᑎᒪᖃᑎᒋᓂᐊᕋᒃᑯ ᐅᓐᓄᒃ, ᑖᓐᓇ ᓴᖅᑭᕈᓐᓇᓂᐊᖅᑕᕋ ᑕᐃᔅᓱᒧᖓ.  
ᐅᖃᐅᓯᕆᒍᓐᓇᓂᐊᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ, ᓯᕗᓕᖅᑎ ᖁᔭᒋᔪᒪᓪᓗᒍ. ᑕᐃᒪ 
ᐅᖃᐅᓯᖃᕋᑖᔪᒻᒥᒐᒪ ᐅᕕᒃᑲᐅᔪᒥᒃ ᐊᕐᓇᐅᔪᒥᒃ ᐃᖅᑲᓇᐃᔭᕐᓂᐊᖅᑐᒥᒃ ᐸᓖᓯᒃᑯᓐᓂ ᐊᐅᔭᐅᓂᐊᖅᑐᖅ.  
 
ᒫᓐᓇᐅᔪᖅ ᐊᑕᐅᓯᕐᒥᒃ ᐊᓇᖅᕕᒃᓴᑕᖃᓐᖓᑦ ᐊᒻᒪᓗ ᑕᐃᒃᑯᐊ ᖁᕐᓗᖅᑑᒨᕋᐃᒻᒪᑕ ᐃᖅᑲᖅᑐᐃᔨᒃᑯᑦ 
ᑲᑎᒪᖃᑦᑕᒥᒻᒪᑕ ᐸᓖᓯᒃᑯᑦ ᐊᓪᓚᕝᕕᖓᓐᓂ. ᐊᒻᒪᓗ ᐱᕕᑭᓗᐊᕐᓂᖓᓄᑦ ᑕᒪᒃᑮᒃ ᑕᐃᑲᓃᑎᑕᐅᒍᓐᓇᓐᖏᒻᒪᑕ 
ᐊᕐᓇᐃᑦ ᐊᖑᑏᓪᓗ.  
 
ᑕᐃᒪᓕ ᒥᓂᔅᑕᐅᔪᖅ ᖃᐅᔨᒪᔭᕋᓗᐊᖅᑕᖏᑦ ᖃᓄᖅ ᑲᒪᒋᓂᕐᒧᑦ, ᑭᓯᐊᓂᓕ ᑖᒃᑯᐊ ᐃᓱᒫᓗᒍᑎᒋᔭᒃᑲᑦ 
ᐅᖃᐅᓯᕆᔪᓐᓇᖅᑲᐃᑦ ᐸᓖᓯᒃᑯᑦ ᐊᖓᔪᖅᑳᖓᓐᓄᑦ ᑕᒪᒃᑯᐊ ᐱᕕᖃᕐᓂᖅᓴᐅᔪᓐᓇᖁᓪᓗᒋᑦ ᓄᓇᓕᓐᓂ ᐸᓖᓯᒃᑯᑦ 
ᐊᓪᓚᕝᕕᖏᓐᓂᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, [ᓯᕗᓕᖅᑎ.] 
 
ᓯᕗᓕᖅᑎ ᐹᓪ ᐅᑲᓕᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᐅᖃᐅᓯᕆᒃᑲᓂᕐᓂᐊᖅᑲᕋ ᑖᒃᑯᐊ ᐸᓖᓯᒃᑯᑦ 
ᐊᖓᔪᖅᑳᖏᑦ ᑲᑎᖃᑎᒋᓕᕈᒃᑯ ᐅᓐᓄᒃ. ᐄ, ᑖᒃᑯᐊ ᐊᓐᖑᑎᓯᒪᓐᖏᒻᒪᑕ ᓱᓕ ᐅᓪᓗᒥ ᐊᑐᓕᖅᑕᑎᓐᓂᑦ 
ᑕᑯᓐᓈᓐᖑᐊᖅᑐᒋᑦ. ᐃᖅᑯᓪᓕᐅᑎᒋᒃᑲᓂᕐᓂᐊᖃᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, [ᓯᕗᓕᖅᑎ.] ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 

ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑲᓐᓂᖅ ᒥᓂᔅᑕ.  
 
ᒥᓂᔅᑕᐅᔪᖅ ᓴᖅᑮᕋᑖᓚᐅᕐᒥᒻᒪᑦ ᐅᓂᒃᑳᖑᔪᒥᒃ ᐸᓖᓯᓕᕆᓂᕐᒥᒃ ᓄᓇᕗᒻᒥ. ᑕᒪᕐᒥᕈᔪᒃ, ᒪᓕᒐᓕᕆᔨᒃᑯᑦ 
ᖁᕕᐊᓱᒍᑎᖃᖅᐸᑦ ᐸᓖᓯᒃᑯᑦ ᐊᓪᓚᕝᕕᖏᓐᓂᑦ 25-ᖑᔪᓂᑦ ᓄᓇᕗᒻᒥ ᓄᓇᓕᓐᓂ? ᐊᒻᒪᓗ ᖃᓄᖅ 
ᓇᓗᓇᐃᖅᓯᓲᖑᕙᑦ ᓴᓇᔭᐅᒋᐊᖃᒃᑲᓐᓂᕋᐃᒻᒪᑕ ᑕᒪᒃᑯᐊ ᐸᓖᓯᒃᑯᑦ ᐊᓪᓚᕝᕕᖏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, [ᓯᕗᓕᖅᑎ.] 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᐅᔨᒪᔪᒐ ᖃᐅᑕᒫᑦ ᐊᔅᓱᕈᕈᑕᐅᕙᑦᑐᑦ ᑕᒪᒃᑯᐊ 
ᐊᑭᑐᔪᖅᑐᕈᑎᐅᔪᑦ ᐸᓖᓯᒃᑯᑦ ᒐᕙᒪᑐᖃᒃᑯᓐᓂᑦ ᑲᒪᒋᔭᐅᕙᑦᑐᑎᒃ. ᐃᒫᒃ ᖃᐅᑕᒫᖅᓯᐅᑎᓂᒃ 
ᐱᓕᕆᖃᑎᒋᔪᓐᓇᓐᖏᓐᓇᑦᑎᒍᑦ ᐊᒻᒪᓗ ᐊᔭᐅᖅᓯᓇᓱᒃᑲᓗᐊᖅᑎᓪᓗᑕ ᐊᒃᓱᕈᐊᕆᔭᑦᑎᓐᓂᒃ ᐊᔪᕐᓇᕈᔫᑎᖃᖅᐸᑦᑐᑦ. 
 
ᑭᓯᐊᓂᓕ ᐱᕙᓪᓕᐊᓂᖃᖅᐸᓪᓕᐊᓕᖅᑐᖅ ᑕᐃᑲᓂ ᖁᓪᓗᖅᑑᒥ ᑕᒪᓐᓇ ᐱᐅᓯᕚᓪᓕᕐᓂᐅᔪᖅ ᐊᑯᓂᐅᓯᒪᔫᒐᓗᐊᖅ.  
ᖁᔭᒋᔭᕋᓗ ᒪᓕᒐᓕᐅᖅᑎᐅᑉ ᐃᑲᔪᖅᑐᐃᓂᖓᓂᒃ ᑖᔅᓱᒧᖓ ᐱᓕᕆᐊᖑᕙᓪᓕᐊᓂᖓᓐᓄᑦ ᖁᕐᓗᖅᑑᒥ. ᐄ, 
ᑲᔪᓰᓐᓇᓂᐊᖅᑑᒐᓗᐊᖅ ᑕᒫᓂ ᓄᓇᕗᒻᒥ ᐊᓯᖏᓐᓂ ᐊᓪᓚᕝᕕᓐᓂ. 
 
ᐅᖃᖅᑎ: ᖁᔭᓐᓇᒦᒃ, [ᓯᕗᓕᖅᑎ.] ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 210 - 2(4): ᐊᐅᓚᔾᔪᑎᓂᑦ ᑮᓇᐅᔭᖃᖅᑎᑦᑎᓂᐊᕐᓂᕐᒥᒃ ᐊᖏᖅᑕᐅᓯᒪᔪᑦ (ᐋᕆᐊᒃ) 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᕌᖅᑎᑦᑐᒪᔭᕋ ᐊᐱᖅᑯᑎᒐ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ.  
 
ᐅᖃᖅᑏ, ᒫᑦᓯ 15-ᖑᑎᓪᓗᒍ 2007-ᒥ ᑖᓐᓇ ᒥᓂᔅᑕ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᓄᓕᕆᔨᒃᑯᓐᓄᓪᓗ ᑕᒪᓐᓇ 
ᐆᒃᑐᖅᑕᐅᔪᖅ ᐱᓕᕆᐊᖅ ᒪᑭᑎᑕᐅᓯᒪᓪᓗᓂ ᑮᓇᐅᔭᖃᖅᑎᑕᐅᓯᒪᓪᓗᓂᓗ ᑕᐃᑯᖓ ᐃᓕᓴᖅᓯᕕᖕᒥ 
ᑎᒥᖁᑎᖓᓐᓄᑦ ᑕᐃᑲᓂ ᑲᖏᖅᑐᒑᐱᖕᒥ ᐊᒻᒪᓗ ᐃᖃᓗᒃᑑᑦᑎᐊᒥ. ᑖᓐᓇ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ 
ᐃᒡᓗᕐᔪᐊᖑᔪᖅ ᐱᒋᐊᖅᑕᐅᑎᓪᓗᒍ.  
 
ᑖᓐᓇ ᒥᓂᔅᑕ ᐅᑉᓗᒥᒨᓕᖓᔪᓂᒃ ᐃᓕᖓᔪᓂᒃ ᓴᖅᑭᑎᑦᑎᔪᓐᓇᖅᐹ ᐆᒃᑐᖅᑕᐅᔪᒥᒃ ᑖᓐᓇ ᐃᓕᔭᐅᓚᐅᖅᑐᑦ ᒫᑦᓯᒧᑦ 
ᐱᒋᐊᓛᕐᓂᖓᓂᒃ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐆᒃᑐᖅᑕᐅᔪᖅ ᐱᓕᕆᐊᖅ, ᑖᓐᓇ 
ᒥᓂᔅᑕ ᐅᖃᐅᓯᒃᓴᖏᓐᓂ ᐃᓕᖓᑎᓪᓗᑕ, ᐃᓕᖓᓂᒃᓴᖓ ᑕᒪᓐᓇ ᐱᓪᓗᒍ ᐊᑐᐃᓐᓇᐅᑎᑦᑎᓚᐅᕋᒪ.  
 
ᑕᒪᓐᓇ ᕿᑭᖅᑖᓗᖕᒥ ᑖᒃᑯᐊ ᐃᓕᑕᖅᓯᕕᒃᑯᓐᓂᑦ ᑲᑎᒪᑎᑦᑎᓚᐅᕐᒪᑕ ᐃᖅᑲᓇᐃᔭᖅᑎᕗᑦ ᐊᒻᒪ ᐅᖃᖃᑎᒌᒃᖢᑎᒃ 
ᐊᒻᒪ ᐊᑕᐅᑦᑎᒃᑯᑦ ᐃᓐᓇᐃᑦ ᐊᖓᔪᖅᑲᐅᑎᕗᑦ ᑲᑎᖃᑎᖃᓚᐅᕐᒪᑕ ᑕᐃᑲᓂ.  

ᑲᔪᓯᔪᑦ ᑕᒪᒃᑯᐊ ᑕᒪᓐᓇ ᐃᓕᖓᓂᒃᓴᖓ ᑲᔪᓯᖁᔭᐅᓪᓗᓂ ᐱᓕᕆᐊᕆᔭᐅᓂᐊᕐᓂᖓᓄᑦ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑮᓇᐅᔭᖃᑦᑎᑕᐅᓂᖏᓐᓄᑦ ᑕᒪᓐᓇ ᑕᐃᒪᐃᓕᖓᔪᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᓂᕆᐅᖕᓂᐊᖅᐳᒍᑦ.  
 
ᑕᐃᒪ ᑕᐃᒃᑯᐊ ᐃᓕᓴᖅᓯᕕᒃᑯᓂᓛᒃ ᑐᓴᖅᑎᑕᐅᓂᐊᓚᐅᖅᓯᒪᖕᒥᒻᒪᑕ ᑕᖅᑭ ᓈᑐᐊᖅᐸᑦ ᐊᒻᒪ ᑕᖅᑮᒃ ᒪᕐᕉᒃ 
ᓈᓯᒪᓕᕐᒪᑎᒃ ᒫᓐᓇ ᑐᓴᓚᐅᖅᓯᒪᓇᑎᒃ. ᑖᓐᓇ ᐅᖃᐅᓯᕆᕋᑖᖅᑕᖓ ᒪᓕᒡᓗᒍ, ᖃᖓᑭᐊᖅᑕᐃᒪ ᖃᖓᒧᑦ 
ᐃᓱᖃᕐᓗᓂ ᑐᕌᒐᖃᓕᕆᕙᑦ ᑖᔅᓱᒪ ᐱᓕᕆᐊᖑᓂᐊᖅᑐᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐅᖃᖃᑎᒌᖕᓂᕆᔭᕗᑦ ᑖᓐᓇ ᑎᒥ 
ᐱᓪᓗᒍ ᐃᓕᓴᖅᓯᕕᒃᑯᑦ ᑕᐃᑲᓂ ᐅᖃᖃᑎᖃᕆᐊᖃᕋᑦᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ.  
 
ᖃᓄᖅ ᐊᑯᓂᐅᑎᒋᔪᖅ ᐱᓂᐊᕐᒪᖔᑦ ᓇᓗᔪᒍᑦ ᑭᓯᐊᓂ ᐊᐃᕙᖃᑎᒌᒃᑲᑦᑕ ᑕᒪᓐᓇ ᐃᖏᕐᕋᓂᐊ ᐱᓪᓗᒍ ᐊᒻᒪᓗ 
ᐊᐅᓚᑕᐅᓂᕆᔭᖓ ᐱᓪᓗᒍ ᐊᒻᒪᓗ ᓇᓗᓇᐃᖅᓯᒪᔪᑦ ᒥᓂᔅᑕ ᐅᖃᐅᓯᕆᓚᐅᖅᑕᖏᓐᓂᑦ ᐃᓕᖓᔫᒐᓗᐊᖅ.  
 
ᑕᒡᕙ ᓵᑦᑕᐅᓯᒪᔾᔪᑎᒋᔭᕗᑦ ᑕᒪᑦᓱᒧᖓ ᑐᕌᕐᒪᑦ ᐊᒻᒪᓗ ᓂᕆᐅᒃᑲᓗᐊᖅᑐᒍᑦ ᑕᒪᒃᑯᐊ ᓇᐅᒃᑯᑦ ᐃᖏᕐᕋᓂᐊᕐᒪᖔᑕ 
ᑖᒃᑯᐊ ᐃᓕᓴᖅᓯᕕᒃᑯᑦ ᑎᒥᖁᑎᖓᓐᓂ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖅᑖᖅᑎᓪᓗᒍ ᑕᐃᒪᓐᓇᑎᑐᑦ 
ᐃᖃᓗᒃᑑᑦᑎᐊᒥ. 
 
ᑲᔪᓯᔪᖅ ᐅᖃᖃᑎᒌᖕᓂᕗᑦ ᐊᒻᒪᓗ ᐃᓚᐅᔭᕆᐊᖃᕐᓂᖏᓐᓂᑦ ᒪᕐᕈᐃᓕᖓᔪᑦ ᒐᕙᒪᐅᖕᒪᑎᒃ, ᐃᓛᒃ ᐱᖓᓲᖕᒪᑕ 
ᒐᕙᒪᐅᔪᑦ ᐃᖃᓗᒃᑑᑦᑎᐊᕐᒥ ᑎᒥᖁᑎᖓᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 211 - 2(4): ᐊᑭᑐᔪᖅᓯᐅᑎᓄᑦ ᑮᓇᐅᔭᖅᑐᕈᑎᒃᓴᐃᑦ ᓄᓇᕗᒥ ᓴᓇᔨᐅᓂᕐᒧᑦ ᐃᓕᓐᓂᐊᕐᕕᒃᓴᒧᑦ 

(ᐊᓚᕋᓚᒃ) 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔪᒪᔭᕋ ᑖᑦᓱᒧᖓ [ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ] 
ᑐᕌᓚᖓᔪᖅ.  
 
ᑕᐃᒪ ᐅᖃᖅᑎᑦᑎᔩ, (ᑐᓵᔨᑎᒍᑦ) ᑖᓐᓇ ᒥᓂᔅᑕ ᖃᐅᔨᒪᖕᒪᑦ ᑎᑎᕋᕐᕕᒋᓵᓚᐅᖅᓯᒪᒐᒃᑯ ᑖᒃᑯᐊ ᑲᑎᒪᔨᐊᓛᑦ 
ᐱᓪᓗᒋᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᓇᓗᓇᐃᖅᓯᑦᑎᐊᖁᓪᓗᒋᑦ ᑕᒪᒃᑯᐊ 
ᐊᑭᑐᔫᑎᓄᑦ ᑮᓇᐅᔭᐃᑦ ᐃᓕᓐᓂᐊᕐᕕᒃᓴᐅᔪᒥᑦ ᓱᓇᑐᐃᓐᓇᓄᑦ. 
 
ᐅᑭᐊᒃᓵᖅ ᑖᓐᓇ ᐊᑭᑐᔪᒻᒪᕆᐊᓘᖕᒪᑦ $5,000,000-ᓂᒃ ᐃᓕᓐᓂᐊᕐᕕᐅᓂᐊᖅᑐᖅ ᑕᐃᑲᓂ 2007-08. ᑕᐃᒪ 
ᑕᖅᑭᖅ ᐊᐃᐳᕈ 26-ᖑᑎᓪᓗᒍ ᑕᖅᑭᐅᓪᓗᐊᓚᐅᓐᖏᑐᕐᓘᓐᓃᑦ ᓄᑖᑦ  

ᑮᓇᐅᔭᒃᓴᐃᑦ $4,000,000 ᐅᖓᑖᓄᑦ ᓄᒃᑎᖅᑕᐅᓂᐊᕐᒪᑕ ᑖᑦᓱᒧᖓ ᐱᓕᕆᐊᖑᓂᐊᖅᑐᒧᑦ. 
 
ᑕᐃᒪ ᐱᓐᖏᓐᓇᒃᑭᑦ ᓱᓕ ᑎᑎᖅᑲᐃᑦ, ᑭᐅᔾᔪᑕᐅᓂᐊᖅᑐᑦ ᑎᑎᖅᑲᕋᓄᑦ ᐊᒻᒪᓗ ᑕᐃᒪ ᐱᕕᖃᕈᒪᕗᖓ ᒥᓂᔅᑕ 
ᐃᓕᓐᓂᐊᖅᑐᓕᕆᕐᓂᒧᑦ ᐱᓪᓗᒍ ᑐᑭᓯᔪᒪᑦᑎᐊᖅᖢᖓᓗ ᑖᓐᓇ 80-ᐳᓴᓐᑎᓪᓗᐊᑲᓴᐃᑦ ᓄᒃᑎᖅᑕᐅᓯᒪᖕᒪᖔᑕ 
ᐊᑭᑐᔫᑎᓄᑦ ᑮᓇᐅᔭᖃᖅᑎᑕᐅᓂᕐᒧᑦ ᐃᓕᓐᓂᐊᕐᕕᒃᓴᐅᓂᐊᖅᑐᒧᑦ ᑖᑦᓱᒧᖓ ᐱᓕᕆᐊᖑᔪᒧᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᕈᒥᑕᓚᐅᓐᖏᑎᓪᓗᑕ ᓱᓕ ᑎᑎᖅᑲᖅ 
ᐊᑎᓕᐅᖅᑲᐅᔭᕋ ᑖᑦᓱᒧᖓ ᑐᕌᖅᑐᖅ ᒪᓕᒐᓕᐅᖅᑎᒧᑦ. 
 
ᑖᒃᑯᐊ ᑮᓇᐅᔭᐃᑦ ᓄᒃᑎᖅᑕᐅᔾᔪᑎᒋᓗᐊᓚᐅᖅᑕᖏᑦ ᑕᒡᕙᓂ ᐅᖃᐅᓯᐅᖅᑲᐅᖕᒪᑦ ᐊᑭᑐᔫᑏᑦ ᑮᓇᐅᔭᐃᑦ 
ᐱᓇᓱᐊᕈᓯᒋᔭᑦᑎᓐᓂ ᐊᒻᒪᓗ ᓄᒃᑎᖅᑕᐅᖃᑦᑕᖅᑐᑦ ᑮᓇᐅᔭᐃᑦ ᐊᑭᑐᔫᑎᓄᑦ ᑐᕌᖅᑐᑦ ᑕᒪᒃᑯᐊ ᓇᓂᔭᐅᓂᐊᖅᑐᑦ 
ᑲᖏᕐᖠᓂᕐᒥ ᑕᐃᓐᓇ ᐃᓕᓐᓂᐊᕐᕕᒃᓴᐅᓂᐊᖅᑐᖅ ᐱᓪᓗᒍ ᑲᖏᕐᖠᓂᕐᒥ. 
 
ᑕᐃᓐᓇ ᐃᒡᓗᕐᔪᐊᒃᓴᕆᓂᐊᓚᐅᖅᑕᕗᑦ ᐋᖅᑭᒃᓱᕐᓂᐊᓚᐅᖅᑕᕋᓗᐊᕗᑦ ᓴᓇᒋᐊᒃᑲᓐᓂᕐᓗᒍ. ᑕᐃᓐᓇ 
ᐱᔪᓐᓇᓚᐅᓐᖏᓇᑦᑎᒍ ᐃᓱᒫᓘᑎᖃᖅᑐᓐᓄᑦ ᑲᖏᕐᖠᓂᕐᒥ ᐊᒻᒪᓗ ᐅᖃᖃᑎᒋᔭᕆᐊᖃᓚᐅᕋᑦᑎᒍ ᕼᐋᒻᒪᓚᒃᑯᑦ 
ᐊᓯᐊᓄᑦ ᓄᓇᒃᓴᒧᑦ ᐃᓕᔭᐅᖁᔭᐅᓪᓗᓂ ᑕᐃᓐᓇ ᓈᒻᒪᑦᑎᐊᖅᖢᓂ ᐊᒻᒪᓗ ᐊᐃᐳᕈ 1-ᒥ ᐱᒋᐊᕐᓂᖓᓂᑦ ᐱᓪᓗᑎᒃ 
ᑕᒡᕙ ᑕᐃᒪᐃᔾᔪᑎᒋᔮ. 
 
ᐅᖃᖅᑏ, ᑖᓐᓇ ᐱᓕᕆᐊᖑᔪᖅ ᑭᖑᕙᔾᔮᓐᖏᑦᑐᖅ ᐊᒻᒪᓗ ᑖᓐᓇ ᑐᒃᓯᕋᐅᑎᒋᔭᐃᑦ ᑐᑭᓯᔪᒪᔾᔪᑎᒋᔭᕐᓄᑦ ᑕᐃᒪ 
ᑎᑎᖅᑲᖅ ᐃᓕᖕᓄᑦ ᐊᑎᓕᐅᖅᑲᐅᔭᕋ ᑖᒃᑯᓄᖓ ᑲᑎᒪᔨᑐᐃᓐᓇᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐅᖃᐅᓯᕆᔭᖏᑦ ᒫᓐᓇ ᓲᕐᓗ ᐊᐱᖅᑯᑎᒃᓴᒃᑲᓐᓂᕐᒥᑦ 
ᐃᓕᖓᒋᐊᓪᓚᑐᐃᓐᓇᓚᖓᔫᔮᕆᕗᑦ. ᑭᓯᐊᓂ ᐅᖃᖅᑎᑦᑎᔩ, (ᑐᓵᔨᑎᒍᑦ) ᑖᓐᓇ ᒥᓂᔅᑕᐅᑉ ᑎᑎᖅᑲᖓ 
ᐅᖃᐅᔾᔨᓯᔪᖅ ᑖᒃᑯᐊ ᓄᒃᑎᖅᑕᐅᓂᐊᕐᓂᖏᓐᓂᑦ ᑮᓇᐅᔭᐃᑦ ᐊᒃᑐᖅᓯᔾᔮᓐᖏᓐᓂᖏᓐᓂᑦ ᑖᑦᓱᒧᖓ 
ᐃᓕᖓᓂᕆᓂᐊᖅᑕᖓᓄᑦ ᑖᓐᓇ ᐃᓕᓐᓂᐊᕐᕕᐅᓂᐊᖅᑐᖅ ᐅᑭᐅᕆᓂᐊᖅᑕᑦᑎᓐᓄᑦ ᑮᓇᐅᔭᖃᕐᓂᖏᑦ ᑖᒃᑯᐊ 
ᐃᓇᖐᓂᐊᕐᒪᑕ ᐅᑭᐅᕆᓂᐊᖅᑕᑦᑎᓐᓄᑦ. 
 
ᑖᓐᓇ ᒥᓂᔅᑕ ᑐᑭᓯᑎᑦᑎᔪᓐᓇᖅᐹ ᐅᕙᑦᑎᓐᓂᒃ ᓲᖅ ᑖᒃᑯᐊ ᑎᒥᖁᑎᖓᑦ, ᐃᖅᑲᓇᐃᔭᕐᕕᖓᑦ $5,500,000 ᑖᒃᑯᐊ 
ᑮᓇᐅᔭᐃᑦ ᓄᒃᑎᖅᑕᐅᓂᐊᕐᒪᖔᑕ $4,350,000 ᑖᒃᑯᐊ ᑮᓇᐅᔭᐃᑦ ᐊᒃᑐᖅᓯᔾᔮᓐᖏᓐᓂᖏᓐᓄᑦ ᑖᒃᑯᐊ ᖃᓄᖅ 
ᐱᐊᓂᒃᑕᐅᓂᐊᖅᐸᑦ ᑕᒡᕙ ᐅᑭᐅᖑᓂᐊᖅᑐᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓂᒃᑳᑦᑎᐊᖅᑐᖓ ᓱᓇ ᓴᖅᑭᓯᒪᖕᒪᖔᑕ ᑖᓐᓇ 
ᐱᓕᕆᐊᖅ ᐱᔾᔪᑎᒋᓪᓗᒍ ᑖᒃᑯᐊ ᐱᒋᐊᖅᑕᐅᓚᐅᖅᓯᒪᔪᑦ ᕼᐋᒻᓚᒃᑯᑦ ᐅᖃᖃᑎᒋᒐᑦᑎᒍᑦ ᐊᐃᕙᖃᑎᒋᒐᑦᑎᒍᑦ, 
ᑖᓐᓇ ᐊᑐᕐᓂᐊᖅᑕᕗᑦ ᑖᑦᓱᒧᖓ ᐃᓕᓐᓂᐊᕐᕕᒃᓴᐅᓂᐊᖅᑐᒧᑦ ᐱᓕᕆᐊᖑᔪᒥ ᐊᒻᒪᓗ ᑭᖑᕙᕈᑕᐅᔪᑦ ᑖᒃᑯᐊ. 
 
ᑕᐃᒪ 26 ᐄᑉᐳᖑᑎᓪᓗᒍ, ᐱᕕᖃᕈᓐᓇᓚᐅᕋᑦᑕ ᑖᓐᓇ ᐊᐃᕙᐅᑕᐅᓪᓗᓂ ᐊᒻᒪᓗ ᐊᑐᖅᑕᐅᓂᐊᖅᑐᑦ ᑖᒃᑯᐊ 
ᐅᑭᐊᒃᓵᖑᔪᒥ. ᑕᐃᓐᓇ ᐃᓂᒃᓴᐅᔪᖅ ᓄᓇ ᐃᓇᖏᖅᑕᐅᓂᐊᕐᒪᑦ ᑖᒃᑯᓄᖓ ᑮᓇᐅᔭᓕᕆᔩᑦ ᑲᒪᔨᖏᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐊᐃᑉᐹᓂ, ᒪᒥᐊᓇᖅ, ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᖑᒐᓗᐊᖅ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᒥᓂᔅᑕ ᐅᑉᓗᒥᒧᑦ ᐃᓕᖓᓕᖅᑐᓂᒃ 
ᖃᖓ ᐱᐊᓂᒃᑕᐅᒐᔭᕐᒪᖔᑦ ᑕᐃᓐᓇ ᓄᓇᕗᒥ ᐃᓕᓐᓂᐊᕐᕕᒃᓴᐅᓂᐊᖅᑐᖅ ᐱᓕᕆᐊᖑᔪᖅ ᑕᐃᒪ ᐊᒥᓱᒻᒪᕆᐊᓗᐃᑦ 
ᑮᓇᐅᔭᐃᑦ ᑕᐃᑲᓐᖓᑦ ᐲᖅᑕᐅᖕᒪᑕ ᑮᓇᐅᔭᑦ ᐊᒻᒪᓗ ᐊᐱᖅᑯᑎᑕᖃᕐᒪᑦ ᑕᒪᓐᓇ ᐱᓪᓗᒍ ᑖᓐᓇ 
ᑲᔪᓯᔪᓐᓇᐊᕐᓂᐊᖃᕐᒪᖔᑦ ᐱᓕᕆᐊᖑᓂᐊᖅᑐᖅ, ᑲᔪᓯᓂᐊᖅᐹ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᓕᖓᓂᖓ ᑖᒃᑯᐊ ᑮᓇᐅᔭᐃᓪᓗ 
ᐊᑯᓂᐅᖃᑦᑕᕐᒪᑕ ᑖᓐᓇ ᐱᓕᕆᐊᖑᔪᖅ ᑭᖑᕙᕐᒪᑦ ᓲᖃᐃᒻᒪ ᐊᑐᕐᓂᐊᖅᑕᕗᓪᓗ ᓄᓇ ᐱᓪᓗᒍ ᐊᒻᒪᓗ ᑕᒪᓐᓇ 
ᐊᖅᑯᑎᒃᓴᐅᓂᐊᖅᑐᖅ ᓱᑉᓗᓕᖕᓄᑦ ᖁᖅᑕᕈᑎᓄᑦ ᕼᐋᒻᓚᒃᑯᓐᓄᑦ ᑲᒪᒋᔭᐅᔭᕆᐊᖃᕐᒪᑕ ᑕᒡᕙ ᑭᖑᕙᕈᑕᐅᓗᐊᖅᑐᑦ.  
 
ᐅᖃᖅᑏ, ᑭᓯᐊᓂ ᓴᓇᔭᐅᓂᐊᕐᓂᖓ ᓂᕆᐅᒋᔭᕗᑦ ᓱᓕ ᑕᒡᕙᓂ ᐊᐅᔭᖅ ᐅᒥᐊᕐᔪᐊᖅᑕᖃᕐᓂᐊᖅᑎᓪᓗᒍ 
ᑎᑭᓐᓂᐊᕐᒪᑕ 2008 ᐱᐊᓂᒡᓗᓂ ᑕᒪᓐᓇ 2007-ᒥ ᐱᒋᐊᖅᑕᐅᓗᓂ. 
 
ᑕᐃᒪ ᑐᑭᓯᓇᖅᓯᖅᑰᖅᑐᖅ ᑖᓐᓇ ᑎᑎᖅᑲᖅ ᐊᔾᔨᖓ ᐱᓯᒪᔭᕋ ᑎᑎᕋᖅᓯᒪᔭᐃᑦ ᐊᒡᓚᕝᕕᒐᓂ ᐱᓯᒪᔭᕋ ᐊᒻᒪᓗ 
ᑕᐃᒪ ᓴᖅᑭᑎᓐᓂᐊᖅᐸᒃᑲ ᑕᑯᔭᐅᓂᐊᕐᒪᑕ ᐊᓯᖏᓐᓄᑦ ᒪᓕᒐᓕᐅᖅᑎᓄᑦ ᖃᓄᖅ ᑎᑎᕋᓚᐅᖅᑕᖓ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓈᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 212 - 2(4): ᑐᖁᖓᔪᓕᕆᔨᒃᑯᑦ ᖃᓄᐃᑦᑐᓂᒃ ᑐᑭᓯᓇᓱᐊᖅᑲᑦᑕᕐᒪᑕ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᐃᖅᑲᖅᑐᐃᔨᓕᕆᔨᒃᑯᓐᓄᑦ. ᑕᐃᒃᑯᐊ ᑐᖁᖓᔪᓂᑦ 
ᖃᐅᔨᓴᖅᑏᑦ ᐱᔭᒃᓴᖃᖃᑦᑕᕐᒪᑕ ᖃᓄᐃᑦᑐᓂᒃ ᑐᑭᓯᓇᓱᓕᕌᖓᑕ ᑐᖁᔪᖃᕌᖓᑦ. ᑕᐃᒪ ᒥᓂᔅᑕ ᐊᒻᒪᓗ 
ᐊᖓᔪᖅᑳᖑᔪᖅ ᖃᐅᔨᓴᖅᑎᐅᔪᓄᑦ ᑐᖁᖓᔪᓂᒃ ᑕᒡᕗᖓ ᒪᓕᒐᓂᒃ. . .  

ᐅᖃᖅᑏ, ᑐᑭᓯᓇᓚᐅᓐᖏᒻᒪᑦ ᐃᑉᐸᒃᓴᖅ ᒥᓂᔅᑕ ᑖᓐᓇ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 
ᑭᐅᓚᐅᓐᖏᒻᒪᑦ ᐊᐱᖅᑯᑎᒐᓄᑦ. ᑕᐃᒪ ᐃᓕᖓᔪᖅᑕᖃᖅᐹ ᑐᖁᖓᔪᓕᕆᔨᒃᑯᓐᓄᑦ ᐱᖁᔭᖏᓐᓂᑦ? 
 
ᐃᓕᖓᔪᖃᖅᐸ ᖃᐅᔨᒋᐊᕈᒪᔪᓂᒃ ᓲᖅ ᑐᖁᖓᔪᖃᕌᖓᑦ ᑕᐃᒪᐃᑦᑐᖃᓲᖑᖕᒪᖔᑦ? ᑕᐃᒪᐃᓚᐅᖅᑎᓐᓇᖓ 
ᓯᕗᓪᓕᖅᐹᖅ ᐃᓕᖓᔪᖅ ᑖᓐᓇ ᑐᖁᔪᖃᕌᖓᑦ ᓇᓗᓇᐃᖅᓯᔭᕆᐊᖃᕐᒪᑕ ᖃᐅᔨᑎᑦᑎᓗᑎᒃ. ᖃᐅᔨᒪᓐᖏᑦᑐᖓ 
ᑲᖏᕐᖠᓂᖅ ᐱᓪᓗᒍ, ᑕᐃᒪᓐᓇ ᖃᐅᔨᒪᓐᖏᓐᓇᒪ.  
 
ᑖᓐᓇ ᐃᓕᖓᔪᖅ ᑕᒡᕙᓂ 22-ᖓᓂᑦ ᑎᑎᕋᖅᓯᒪᔪᖅ ᐱᕕᖃᖅᑎᑦᑎᖕᒪᑦ ᐃᒪᓐᓇ, 22-ᒥ ᐅᖃᖅᓯᒪᔪᖅ ᑖᒃᑯᐊ 
ᑐᖁᖓᔪᓕᕆᓂᕐᒧᑦ ᐱᖁᔭᐃᑦ ᑖᓐᓇ ᑐᖁᖓᔪᓕᕆᔨ 21-ᒥ ᐅᖃᖅᓯᒪᔪᖅ ᐱᕕᖃᖅᑎᑦᑎᔪᖅ ᐊᐱᕆᔪᓐᓇᕐᒪᑕ 
ᖃᐅᔨᓴᕈᒪᓂᖃᕐᓗᑎᒃ ᑕᒪᓐᓇ ᓲᖅ ᑐᖁᓐᓂᕐᒪᖔᑦ. ᐊᒻᒪᓗ 23-ᒥ ᑎᑎᕋᖅᓯᒪᔪᖅ ᐱᕕᖃᖅᑎᑦᑎᔪᓐᓇᖅᖢᓂ 
ᐱᔭᕆᐊᖃᓐᖏᑉᐸᑦ ᖃᐅᔨᓴᕆᐊᖃᓐᖏᑉᐸᑕ, ᑖᓐᓇ ᐃᓕᖓᔫᖕᒪᑕ ᑖᒃᑯᐊ. ᐊᒻᒪᑦᑕᐅᖅ ᑖᓐᓇ ᐃᓕᖓᔪᖅ 24-ᒥ 
ᐅᖃᖅᓯᒪᔪᖅ, ᑖᓐᓇ ᐊᖓᔪᖅᑳᖓ ᖃᐅᔨᓴᖅᑏᑦ ᑐᖁᖓᔪᓕᕆᓂᕐᒧᑦ [ᒥᓂᔅᑕᐅᔪᕐᓘᓐᓃᑦ ᐃᖅᑲᖅᑐᐃᔨᒥ 
ᑐᒃᓯᕋᕈᓐᓇᖅᐳᑦ] ᖃᐅᔨᓴᕈᒪᓂᖃᕐᓗᑎᒃ. 
 
ᐊᒻᒪ ᑲᖏᕐᖠᓂᖅ ᐱᓪᓗᒍ ᓇᓪᓕᐊᓐᓂ ᐃᓚᖓᓐᓂ ᐱᖁᔭᕐᒥ ᐱᒋᐊᖅᑎᑦᑎᔪᓐᓇᖅᐹᑦ ᖃᐅᔨᓴᐃᓗᑎᒃ 
ᑐᑭᓯᑦᑎᐊᕐᓂᐊᕋᑦᑕ ᓇᒻᒪᒃᑐᓕᑦᑎᐊᖁᓪᓗᑕᓗ ᑕᒪᓐᓇ ᑐᖁᖓᔪᖅ ᐱᓪᓗᒍ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, [ᓯᕗᓕᖅᑎ.] 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᕙᖓ ᖃᐅᔨᒪᔭᖓᓂ, ᑖᓐᓇ ᖃᐅᔨᓴᖅᑕᐅᓂᖅ 
ᐱᒋᐊᓕᖅᑎᓪᓗᒍ ᐱᓐᓂᐅᓚᐅᖅᑑᑦ ᑲᖏᕐᖠᓂᕐᒥᑦ ᒪᒥᐊᓇᖅᑑᒐᓗᐊᖅ ᓄᓇᖓᓂ.  
 
ᑖᒃᑯᐊ ᓴᖅᑭᑎᑦᑐᓐᓇᓐᖏᓐᓇᒃᑭᑦ ᑭᓯᐊᓂ ᐅᖃᐅᓯᕆᔪᓐᓇᖏᒃᖢᒍᓗ ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᓴᖅᑕᐅᓂᖅ 
ᐃᖏᕐᕋᖕᒪᑦ ᒫᓐᓇ. ᐱᕕᖄᕐᔪᓐᓂᐊᕋᑦᑕ ᓱᓕ. ᐅᕙᓐᓄᑦ ᐊᔪᖅᑐᖓ ᐅᖃᐅᓯᕆᔭᕆᐊᒃᓴᖅ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑐᑭᓯᐅᒪᔪᖓ, ᐅᖃᖅᑏ. ᐊᐱᕆᑐᐃᓐᓇᖅᑐᖓ ᓇᓪᓕᐊᓐᓂᑐᐃᓐᓇᖅ ᐊᐱᖅᓱᕈᒪᔪᖃᖅᐸᑦ 
ᓇᓪᓕᐊᒃᑯᑦ ᐊᑐᕐᓗᑎᒃ ᐃᓕᖓᔪᒥ ᐱᖁᔭᕐᒥ ᐊᑐᕈᓐᓇᖅᐸᑦ. ᑖᓐᓇ, ᐄ, ᐅᖃᖅᓯᒪᖕᒪᑦ ᓯᕗᓂᐊᒍᑦ ᖃᐅᔨᓴᕐᓂᐅᔪᖅ 
ᑐᖁᖓᔪᓄᑦ ᓄᓇᕗᒥ ᐊᑐᖅᑕᐅᓲᖑᖕᒪᑦ ᐱᐊᓂᒃᑕᐅᓕᖅᑎᓪᓗᒋᑦ ᐅᓂᒃᑳᑦ. ᑭᓯᐊᓂ ᑎᒥᐅᔪᖅ ᐱᓪᓗᒍ ᑕᐃᒪ 
ᐃᑉᐸᒃᓴᖅ ᐃᑉᐱᒍᓱᓚᐅᕋᒪ ᖃᐅᔨᓴᖅᑕᐅᓂᖃᖅᑐᒥᒃ ᑐᓴᓚᐅᕋᒪ.  
 
ᓲᕐᓗ ᓇᓪᓕᐊᒃᑯᑦ ᐊᑐᕐᓗᑕ ᑎᑎᕋᖅᓯᒪᔪᒥ ᐃᓚᖓᓂ ᐊᑐᕐᓗᑕ ᖃᐅᔨᓴᕐᓂᕐᒧᑦ, ᖃᐅᔨᓴᐃᒋᐊᖅᐸᑕᓘᓐᓃᑦ 
ᑐᖁᔪᖃᖅᐸᑦ ᑖᓐᓇ ᖃᐅᔨᒪᓐᖏᓐᓇᒪ. ᐋᓐᓂᐊᖅᑕᐃᓕᕆᒪᔪᓕᕆᔨ ᒥᓂᔅᑕᖓ ᐅᖃᓚᐅᕐᒪᑦ ᐃᑉᐸᒃᓴᖅ, ᑕᐃᒫᒃ 
ᐱᓕᕆᐊᖃᕋᓱᒋᓐᓈᓪᓗᓂ ᑕᐃᒪ ᖃᐅᔨᒪᓐᖏᑎᓪᓗᑕ ᐅᕙᒍᑦ ᓄᓇᓕᖕᒥᐅᑕᐅᔪᒍᑦ. 
 
ᒥᓂᔅᑕ ᐅᖃᑦᑎᐊᖁᔭᕋ ᓇᓪᓕᐊ ᖃᓄᐃᓕᐅᖅᑐᖃᓕᕐᒪᖔᑦ? ᑐᑭᓯᔪᒪᒐᓗᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, [ᓯᕗᓕᖅᑎ.] 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᐅᔨᒪᔪᖓ ᖃᐅᔨᓴᖅᑐᖃᕐᒪᑦ ᒫᓐᓇ 
ᖃᐅᔨᓴᕐᓂᖅᑕᖃᕐᒪᑕ ᓴᖅᑭᑎᑦᑎᔪᓐᓇᓐᖏᑦᑐᖓ ᖃᐅᔨᔭᐅᔪᓂᑦ.  
 
ᖃᐅᔨᓴᕐᓂᖅ ᐱᐊᓂᓚᐅᖅᑎᓪᓗᒍ ᑕᐃᒪ ᑐᖁᖓᔪᓕᕆᔨᒃᑯᑦ ᐊᒡᓚᕝᕕᖓᑦ ᖃᐅᔨᓚᐅᕐᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, [ᓯᕗᓕᖅᑎ.] ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 213 - 2(4): ᐅᑉᐱᕐᓇᒃᓴᐅᑎᑦ ᐊᔾᔨᓐᖑᐊᓖᑦ ᐃᓕᖅᑯᓯᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐊᐱᕆᔪᒪᔭᕋ ᐱᓕᕆᐊᓕᒃ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ.  
 
ᒥᓂᔅᑕ ᐅᖃᐅᓯᖏᓐᓂᑦ ᐅᖃᖅᑲᐅᒻᒪᑦ [ᔫᓐ 18, 2007-ᖑᓕᖅᐸᑦ] ᑖᒃᑯᐊᒎᖅ ᐃᖏᕐᕋᔪᐃᑦ ᓄᓇᕗᑦ ᓯᓚᑖᓄᑦ, 
ᒪᑯᓂᖓ ᐱᑕᖃᕐᓗᑎᒃ ᑭᓯᐊᓂ ᐊᔾᔨᓕᐅᖅᓯᒪᔪᓂᒃ ᐅᑭᐅᖃᑐᐊᕈᑎᒃ 12 ᐊᒻᒪ ᐊᖓᔪᑦᓰᑦ. ᑖᓐᓇ ᒐᕙᒪᑐᖃᒃᑯᑦ 
ᐱᔪᒪᓂᕆᒻᒪᒍ. 
 
ᑭᓯᐊᓂ ᑖᓐᓇ ᒥᓂᔅᑕ ᐅᖃᖅᑲᐅᒥᒻᒪᑦ ᑖᒃᑯᐊᒎᖅ ᐃᓛᒃ, ᐅᓇ [ᐱᓕᕆᕝᕕᒃ] ᐅᓪᓗᒥ ᑕᒪᒃᑯᓂᖓ, ᐃᓛᒃ, 
ᐃᒪᐃᑦᑐᓂᑦ ᓴᓇᖃᑦᑕᕐᒪᑕ ᑖᒃᑯᐊ [ᓄᓇᒃᑰᔫᓕᕆᔨᒃᑯᑦ ᐊᖁᖅᑐᖅᓯᐅᑎᑖᖅᑐᓕᕆᔨᖏᑦ ᐊᒻᒪ ᕼᐋᒻᓚᒃᑯᓐᓂᑦ 
ᑭᒡᓕᓯᓐᓂᐊᖅᑏᑦ ᓄᓇᓕᓕᒫᓂ] ᑖᓐᓇ ᓚᒻᒪᑦ. 
 
ᑕᐃᒃᑯᐊ ᔫᓂ 18 [ᐱᓇᓱᐊᕈᓯᕆᓂᐊᖅᑕᑦᑎᓐᓂ, ᐱᓇᓱᐊᕈᓯᐅᓂᐊᖅᑐᑐᐃᓐᓇᐅᖂᕐᒪᑦ.] ᑖᓐᓇ ᒥᓂᔅᑕ 
ᖃᐅᔨᒪᖃᑎᒐ ᐃᒃᑯᐊ ᓚᐃᓴᓐᓯᑖᕋᓱᐊᖅᑐᐃᑦ [ᑕᖅᑭᑦ ᖁᓕᓄᑦ] ᐃᓛᓐᓂ [ᑕᖅᑭᑦ ᐱᖓᓲᔪᖅᑐᓄᑦ] 
ᓚᓴᓐᓯᑖᕋᓱᐊᖃᑦᑕᕐᒪᑕ. ᑖᓐᓇᖃᐃ ᒥᓂᔅᑕ ᓚᕙᑦ ᑖᒃᑯᐊ [ᕼᐋᒻᓚᒃᑯᓐᓂᑦ ᑭᒡᓕᓯᓐᓂᐊᖅᑏᑦ] ᓄᓇᓕᓐᓃᑦᑐᑦ 
ᐃᒪᐃᑦᑐᓂᖃᐃ ᓴᓇᒍᑎᖃᓕᕐᒪᑖ? ᓇᑯᕐᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᒃᑯᐊ ᐊᐱᖅᑯᑎᒋᔭᖏᑦ ᐄ, ᓄᓇᓕᖕᒥ 
ᓴᓇᔭᐅᔪᖃᖅᑐᓕᖅᑐᑦ ᒫᓐᓇ. ᓴᓇᔭᐅᔪᓐᓇᑦᓯᐊᖅᑐᑦ ᓴᓇᔭᐅᑦᑕᖅᖢᑎᒡᓗ ᓄᓇᓕᖕᓂᑦ ᑕᐃᒃᑯᓇᓂᑦ ᕼᐋᒻᓚᑦ 
ᑎᑎᕋᕐᕕᒋᔭᖏᓐᓂᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓇᓗᓕᖅᑐᖓ ᑕᐃᒃᑯᐊ ᓚᐃᓴᓐᓯᑖᕋᓱᐊᖅᑐᐃᑦ ᐊᑯᓂᐊᓗᒃ 
ᓚᐃᓴᓐᓯᑖᕋᓱᐊᖃᑦᑕᒻᒪᑕ ᐊᒻᒪ ᒪᑯᐊ ᐃᒪᐃᑦᑐᑖᕋᓱᐊᖅᑐᐃᑦ ᐊᐅᓪᓚᑎᑦᓱᒋᑦ ᑭᓯᐊᓂ ᑕᐃᒪᐃᑉᐸᒻᒪᑕ.  
 
ᑖᒃᑯᐊ ᖃᖓᑭᐊᖅ ᓄᓇᓖᑦ ᑕᐃᒪᐃᑦᑐᓂᑦ ᐱᑖᕐᓂᐊᖃᑦ ᓴᓇᕐᕈᑎᓂᑦ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓄᓇᓕᖕᓂ ᖃᐅᔨᒪᔭᓐᓂᑦ ᑕᑯᑦᑕᖅᓯᒪᔭᓐᓂᓗ 
ᑕᐃᒪᓐᓇᐃᑦᑐᓂᑦ ᐱᖃᐅᖅᑐᑦ. ᓴᓂᑭᓗᐊᕐᒥᐅᑦ ᑕᐃᒪᓐᓇ ᓴᓇᔭᐅᔪᓐᓇᖅᑐᒥᒃ ᐱᑕᖃᓐᖏᓂᖅᐸᑕ, ᑕᒪᓐᓇ 
ᑐᑭᓯᒋᐊᒃᑲᓐᓂᕈᐊᖅᐸᕋ ᑕᐃᑲᓐᖓᑦ ᒪᓕᒐᓕᐅᖅᑎᐅᖃᑎᓐᓂᒃ ᓲᖅ ᑕᐃᒪᓐᓇᐃᓂᕐᒪᖔᑦ ᑐᑭᓯᒋᐊᕐᓂᐊᕋᑉᑎᒍ. 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑖᓐᓇ ᐅᐃᒪᓇᖅᑐᖅ, ᓴᓂᑭᓗᐊᕐᒥᐅᑦ ᓄᓇᕗᑦ ᓯᓚᑖᒍᑦ ᑭᓯᐊᓂ ᐃᖏᕐᕋᒪᑕ.  
 
ᑕᒫᓐᖓᑦ ᓄᓇᕘᒥᑦ ᓯᓚᑖᓄᑦ ᑭᓯᐊᓂ ᐊᐅᓚᒋᐊᖃᕋᑦᑕ. ᑖᓐᓇ ᐅᐃᒪᓇᖅᑐᖅ.  
 
ᐊᒻᒪᓗ ᒥᓂᔅᑕ ᐊᐱᕆᔪᒪᕙᕋ ᖃᖓ ᖃᐅᔨᒋᐊᕐᓂᐊᕐᒪᖔᒋᑦ ᐊᒻᒪ ᐱᑕᖃᓐᖏᑉᐸᑕ ᑕᒪᓐᓇ ᓱᑲᑦᑐᒃᑯᑦ 
ᐋᖅᑭᑕᐅᓚᖓᕙ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓄᓇᓕᓗᒃᑖᑦ ᓄᓇᕗᒻᒥ ᑕᐃᒪᓐᓇᐃᑐᖃᕈᓕᓚᐅᕋᓗᐊᕋᒃᑭᑦ 
Hᐋᒻᓚᒃᑯᖏᓐᓂᓘᓐᓃᑦ ᐅᕝᕙᓘᓐᓃᑦ ᑖᒃᑯᐊ [ᓄᓇᒃᑰᔫᓕᕆᔨᒃᑯᑦ ᐊᖁᖅᑐᖅᓯᐅᑎᑖᖅᑐᓕᕆᔨᒃᑯᓐᓂᑦ], ᑖᒃᑯᐊ 
ᓄᓇᓕᖕᓂᑦ ᐊᖏᓂᖅᓴᓂᑦ.  
 
ᑕᐃᒪᓐᓇᐃᑦᓱᒋᓕᓚᐅᕋᓗᐊᕋᒃᑭᑦ ᑕᐃᒪᓐᓇᐃᑦᑐᖃᕈᒋᓕᓚᐅᕋᓗᐊᕋᒃᑭᑦ. ᑐᑭᓯᒋᐊᒃᑲᓂᕐᓂᐊᖅᐸᒐ 
ᒪᓕᒐᓕᐅᖅᑎᐅᖃᑎᒐ ᑲᑎᒫᓂᑐᐊᕈᑉᑕ, ᓄᖅᑲᖓᓕᕈᑉᑕᓘᓐᓃᑦ ᖃᓄᕐᓗᐊᕕᒃ ᓴᓂᑭᓗᐊᕐᒥ ᐱᓐᓂᕐᒪᖔᑕ 
ᑕᒪᓐᓇᓗ ᑐᐊᕕᕈᑎᒋᓂᐊᖅᐸᕗᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 214 - 2(4): ᓄᖑᔪᐃᑦᑐᓕᕆᓂᐅᑉ ᖃᓄᐃᓕᖓᓕᕐᓂᖓ ᓄᓇᕗᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑉᐸᒃᓴᖅ ᑖᓐᓇ ᒥᓂᔅᑕᖓ ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪ 
ᐱᕙᓪᓕᐊᔪᓕᕆᓂᕐᒧᑦ ᓴᖅᑭᑦᑎᓚᐅᕐᒪᑦ ᐃᒪᓐᓇᐃᓕᖓᔪᒥᒃ, Uranium Development Management Plan 
Principles. ᐅᖃᖅᑎᑦᑎᔩ, ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑖᓐᓇ 20 [ᐊᕐᕌᒍᐃᑦ] ᐊᓂᒍᓕᕐᒪᑕᐃᓛᒃ ᑕᒪᓐᓇ 
ᐅᖃᐅᓯᐅᕕᔾᔪᐊᖃᑦᑕᓚᐅᖅᑎᓪᓗᒍ ᓄᖑᔪᐃᑦᑐᖅ ᐱᕙᓪᓕᐊᓂᖓᑕ ᒥᒃᓵᓄᑦ ᑕᒫᓂ ᓄᓇᕘᒥ. ᑕᒪᓐᓇ 
ᖃᓄᐃᓕᖓᓕᖅᐸᓕᑭᐊᖅ ᐅᓪᓗᒥ ᓄᓇᕘᒧᑦ ᑕᒪᓐᓇ ᐅᖃᐅᓯᐅᖃᑦᑕᓚᐅᖅᑐᖅ ᐱᓪᓗᒍ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, 20 ᐅᑭᐅᑦ ᐅᖓᑖᓂ ᑕᐅᑐᒃᓯᒪᓕᕋᑦᑕ ᑕᒪᒃᑯᓂᖓ 
Uranium-ᓕᕆᔪᓂᒃ, ᓄᖑᓱᐃᑦᑑᓂᕋᖅᑕᑎᓐᓂᑦ ᑭᕙᓪᓕᕐᒥ.  
 
ᐱᓕᕆᐊᖃᑦᑐᓂ ᐅᔭᕋᖅᑕᕆᐊᓂᒃ ᑕᐅᓇᓂ ᓵᔅᑳᑦᓯᐅᐊᓐᒥ, ᑕᒪᒃᑯᐊᓗ ᑕᐅᓇᓂ ᐱᓕᕆᑎᓪᓗᒋᑦ ᓄᓇ 
ᒥᐊᓂᕆᔭᐅᑦᓯᐊᖅᖢᓂ, ᓂᕐᔪᑎᓪᓗ ᐆᒪᔪᐃᓪᓗ ᒥᐊᓂᕆᔭᐅᑦᓯᐊᖅᖢᑎᒃ. ᑕᐅᓇᓂᓗ ᓄᓇᖃᖅᑐᑦ 
ᐱᓕᕆᐊᒃᓴᖃᐅᑦᓯᐊᖅᖢᑎᒃ ᐱᕙᓪᓕᐊᓂᖃᑦᓯᐊᖅᖢᑎᓪᓗ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓕᐅᕈᑕᐅᓪᓗᓂ 
ᐱᔅᓂᓯᖃᖅᑕᓄᑦ ᑕᐅᓇᓂ ᓄᓇᖃᖅᑐᓄᑦ.  
 
ᑕᐃᒪᓐᓇᐃᑦᑑᓪᓗᐊᕋᓱᒋᕙᕋ ᒫᓐᓇ ᓄᓇᕗᒥ. ᑕᐃᒪᓐᓇᐃᑦᑐᓂᒃ ᐱᒋᐊᖅᑐᖃᕋᔭᖅᐸᑦ ᐅᔭᕋᒃᑕᕆᐊᓂᒃ ᑕᐃᒪᓐᓇ 
ᐊᑐᕐᓂᖃᕋᔭᒐᓱᒋᕙᕋ ᓄᓇᕗᒻᒥᐅᓄᑦ. ᐊᒻᒪᓗ ᐱᖃᑖ, ᐋᖅᑭᒋᐊᕈᑕᐅᓯᒪᓕᖅᑐᖅ ᓄᓇᕗᒥ, ᓄᓇᒥᒃ 
ᓇᒻᒥᓂᖅᑖᕐᓂᖅ ᐱᐊᓂᒃᓯᒪᓕᕐᒪᑦ ᓇᓗᓇᐃᖅᓯᐊᓕᖅᑐᓂᓗ ᖃᓄᐃᑦᑑᔭᕆᐊᖃᕐᒪᖔᑦ ᑕᒪᓐᓇ ᐊᒻᒪᓗ ᐱᖃᑖ, 
ᓇᒻᒥᓂᖅ ᓄᓇᕗᒥ ᒐᕙᒪᖃᓕᖅᖢᑕ, ᓇᒻᒥᓂᖅ ᓄᓇᕗᖃᓕᖅᖢᑕ. ᑕᒪᒃᑯᐊ ᑕᐃᒪᓐᓇᐃᑎᓪᓗᒋᑦ ᐅᖃᕐᓂᐊᖅᐳᖓ 
ᓱᓕ ᐋᖅᑮᓯᒪᕗᒍᑦ ᑕᒪᓐᓇ ᓄᓇ ᒥᐊᓂᕆᔭᐅᑦᓯᐊᕐᓂᐊᖅᐸᑦ, ᐆᒪᔪᐃᓪᓗ ᒥᐊᓂᕆᔭᐅᑦᓯᐊᕐᓂᐊᖅᐸᑕ, 
ᓄᓇᕗᒥᐅᓪᓗ ᑎᒥᖏᑦ ᒥᐊᓂᕆᔭᐅᑦᓯᐊᕐᓂᐊᖅᐸᑕ, ᑮᓇᐅᔭᓕᐅᕈᑕᐅᑦᓯᐊᓂᐊᖅᐸᑕᓗ ᓄᓇᕗᒻᒥᐅᓄᑦ. ᑭᓯᐊᓂ 
ᑕᐃᒪᓐᓇᐃᑦᑐᑦ ᐱᔫᓗᐊᖁᓇᔭᕋᑉᑎᒍ ᓄᓇᕗᒥ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᕌᒍᑦ ᐊᒥᓱᑲᓪᓚᐃᑦ ᐊᓂᒍᖅᓯᒪᓕᕐᒪᑕ ᑐᓴᖅᓯᒪᔪᓐᓃᕋᑦᑕ 
ᐅᔭᕋᓐᓂᐊᖅᑐᓂᒃ ᓄᖑᔪᐃᑦᑐᓂᒃ ᓄᓇᕗᒻᒥ. ᐅᖃᐅᓯᖃᕈᓘᔭᖃᑦᑕᖅᓯᒪᖕᒪᑕ ᑎᓯᔪᓂᒃ, [ᐊᓕᒎᔭᓂᒃ] ᐊᒻᒪᓗ 
ᒎᓗᓂᒃ. ᐅᖃᖅᑎᑦᑎᔩ, ᖃᓄᐃᒻᒪᑦ Uranium-ᒥ ᓄᖑᔪᐃᑦᑐᓂᒃ ᓴᖅᑭᑦᑎᔪᒪᓯᑳᒡᓚᑉᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ [ᓄᖑᓱᐃᑦᑐᖅ] ᓂᐅᕕᐊᒃᓴᐅᓕᕌᖓᒥ ᑕᐃᑉᓱᒪᓂ 
$7-ᑐᐃᓐᓇᕐᒥᒃ ᐊᑭᖃᓚᐅᖅᓯᒪᒻᒪᑦ 1 ᐸᐅᓐᒥᒃ, ᑭᓯᐊᓂᓕ ᐅᑉᓗᒥᐅᓕᖅᑐᖅ $100 ᐅᖓᑖᓃᑦᑐᖅ 
ᐊᕿᖃᖃᑦᑕᓕᖅᓱᓂ ᐊᒡᓛᑦ. ᐊᑭᑐᔪᕕᔾᔪᐊᖑᓕᕐᒪᑦ ᑕᒪᒃᑯᐊ ᑕᒪᒃᑯᓂᖓ. 
 
Uranium-ᒥᒃ ᓄᖑᓱᐃᑦᑑᓂᕋᖅᑕᑎᓐᓂᒃ ᐅᔭᕋᖕᓂᐊᖅᑎᐅᕙᒃᑐᑦ ᑮᓇᐅᔭᓕᐅᑦᓯᐊᖅᑑᓪᓗᐊᓕᕋᒥᒃ ᑕᒪᒃᑯᓂᖓ 
ᑕᐃᒪ ᕿᓂᕕᔾᔪᐊᓕᕐᒪᑕ ᓄᓇᕗᑦ ᐃᓗᐊᓂ ᑕᒪᒃᑯᐊ ᐅᔭᕋᖕᓂᐊᖅᑎᑦ [ᓄᖑᓱᐃᑦᑐᒥᒃ] ᕿᓂᕕᔾᔪᐊᓕᕐᒪᑕ. ᐊᒻᒪᓗ 
30 ᐅᖓᑖᓂ ᑕᐃᒃᑯᓂᖓ ᑕᐃᔭᐅᔪᓂᒃ nuclear reactors ᐱᑕᖃᐅᓕᖅᖢᓂ, ᐃᓛᒃ ᐊᑐᒐᐅᓕᖅᑐᖃᕐᓂᐊᖅᑐᓂ 
ᐊᕐᕌᒍᓂᑦ 15-ᓂᑦ ᖃᐃᔪᓂᑦ, ᐱᓗᐊᖅᑐᒥ ᑕᐅᓇᓂ ᐊᒥᐊᓕᑲᒃᑯᑦ ᓄᓇᖓᓐᓂᑦ. 
 
ᐅᑉᓗᒥᐅᔪᖅ 435-ᖑᔪᑦ ᑕᐃᒃᑯᐊ ᑕᐃᔭᐅᔪᑦ nuclear reactors ᓄᓇᕐᔪᐊᕐᒥ ᑕᒪᒃᑯᓂᖓ ᐃᑯᒻᒪᖅᑯᑎᓄᑦ 
ᐊᑐᖅᑕᐅᔪᓂᒃ, ᑕᒪᓐᓇᓗ nuclear energy, ᐃᓛᒃ [ᓄᖑᓱᐃᑦᑐᒥ] ᐊᑐᕐᓗᓂ ᐃᑯᒻᒪᖅᑯᑎᓕᐅᕐᓂᖅ ᖃᓄᖅ 
ᓴᓗᒪᓂᕐᓴᐅᓂᕋᖅᑕᐅᓪᓗᓂ ᐅᖅᓱᒥᒃ ᐊᑐᕐᓂᒥᓪᓘᓐᓃᑦ. ᓂᕆᐅᓇᕐᒫᕐᖢᓂ ᑕᒫᓂ ᐊᕐᕌᒍᓂᑦ ᖁᓕᓂᓘᓐᓃᑦ 15-
ᓂᓘᓐᓃᑦ ᑕᒪᓐᓇ [ᓄᖑᓱᐃᑦᑐᖅ] ᐊᒥᒐᓗᐊᕐᓂᐊᖅᓱᓂ ᐊᑐᖅᑕᐅᔪᓐᓇᖅᑐᖅᓱᓕ ᓄᓇᕐᔪᐊᒥ. ᑕᒪᒃᑯᐊ 
ᐱᔾᔪᑎᒋᓪᓗᐊᖅᖢᒋᑦ ᑕᐃᒪ ᑕᒪᓐᓇ [ᓄᖑᓱᐃᑦᑐᖅ] ᐱᔭᐅᔪᒪᓗᐊᓕᖅᓯᒪᕗᖅ ᐅᑉᓗᒥᐅᔪᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᑐᒪᓂ ᐱᓇᓱᐊᕈᓯᐅᑉ ᐃᓗᐊᓂ ᑖᒃᑯᐊ ᓄᓇᕘᒥ ᐸᕐᓇᑦᑏᑦ ᑲᑎᒪᔨᖏᑦ 
ᑲᑎᒪᓂᖃᕐᓂᐊᕐᒪᑕ ᑕᐃᑲᓂ ᖃᒪᓂᑦᑐᐊᕐᒥ. ᑕᒪᓐᓇᖃᐃ ᐱᔾᔪᑕᐅᓂᐊᖅᐸ ᑖᒃᑯᐊ ᐊᑐᓕᖁᔭᐅᓯᒪᔪᑦ ᑭᕙᓪᓕᕐᒥ 
ᓄᓇᒧᑦ ᐊᑐᕐᓂᕐᒧᑦ ᐸᕐᓇᒍᑕᐅᔪᒧᑦ ᐊᒻᒪᓗ ᑖᒃᑯᐊ principles, ᐃᑉᐸᒃᓴᖅ ᑖᔅᓱᒪ ᒥᓂᔅᑕᐅᑉ ᓴᖅᑭᓚᐅᖅᑕᖏᑦ, 
ᐊᑐᕐᓂᖃᕐᓂᐊᖅᐹᑦ ᑖᒃᑯᓄᖓ ᓄᓇᕗᒻᒥᐅᓕᒫᓄᑦ ᐅᕝᕙᓘᓐᓃᑦ ᑭᕙᓪᓕᕐᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 



ᐊᐃᑉᐱᖅ, ᔫᓂ 5, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐱᓕᕆᐊᓕᒃ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᑕᐃᒃᑯᐊ ᐃᑉᐸᒃᓴᖅ ᐅᖃᐅᓯᕆᓚᐅᖅᑕᒃᑲ ᒪᓕᑦᑕᕆᓂᐊᖅᑕᕗᑦ ᑕᒪᓐᓇᓗ 
ᐱᕙᓪᓕᐊᑐᐃᓐᓇᕐᓂᖅ ᑕᒪᑐᒥᖓ [ᓄᖑᓱᐃᑦᑐᓕᕆᓂᕐᒥᒃ] ᐋᖅᑭᒃᓱᖅᐸᓪᓕᐊᔭᕗᑦ ᓄᓇᕗᓗᒃᑖᒧᑦ 
ᐊᑐᕐᓂᖃᕐᓂᐊᖅᑐᖅ ᑭᕙᓪᓕᕐᒧᐃᓐᓇᐅᓐᖏᑦᑐᖅ ᓄᓇᕗᓗᒃᑖᒧᑦ. 
 
ᒫᓐᓇ ᕿᓂᕕᒃᔪᐊᖅᐸᓪᓕᐊᓕᕐᒥᖕᒪᑕᑦᑕᐅᖅ [ᓄᖑᓱᐃᑦᑐᒥᒃ] ᑕᕚᓂ ᕿᑎᕐᒥᐅᓂᑦ ᐊᒻᒪᓗ ᑕᑉᐹᓂ ᐃᒃᐱᐊᕐᔫᑉ 
ᖃᓂᖓᓂ. ᑕᒪᒃᑯᐊ ᕿᓂᒐᐅᓗᐊᖅᓯᒪᓐᖏᑦᑑᒐᓗᐃᓪᓕ ᓱᓕ ᐅᑉᓗᒥᐅᔪᖅ. ᑕᒪᓐᓇ ᖃᒪᓂᑦᑐᐊᑉ ᑭᕙᑖᓂ ᓄᓇᖅ 
ᕿᓂᕐᕕᒃᔪᐊᖅᓯᒪᔪᑦ ᖄᖏᖅᑐᓂᑦ ᐊᒥᓱᓂᑦ ᐊᕐᕌᒍᓂᑦ, ᑭᓯᐊᓂ ᑕᒪᒃᑯᐊ ᓂᕆᐅᒃᑐᑦ ᓇᓂᓯᒃᑲᓂᕆᐊᒃᓴᖅ, ᓲᕐᓗ 
ᕿᑎᕐᒥᐅᓂᓗ ᑕᒃᐹᓂᓗ ᐃᒃᐱᐊᕐᔫᑉ ᖃᓂᖓᓂ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᒍᑦ ᓄᖑᔪᐃᑦᑐᓕᕆᓂᖅ ᑕᒪᓐᓇ ᓄᖑᔪᐃᑦᑐᑦ 
ᐊᔾᔨᒋᓐᖏᒻᒪᒍ.  ᐅᔭᕋᓐᓂᐊᕐᓂᕐᒧᑦ ᐅᔭᕋᓐᓂᐊᖅᑕᐅᑎᓪᓗᒍ ᓄᖑᔪᐃᑦᑐᖅ ᐊᔾᔨᒋᓐᖏᑕᖓᓂᒃ 
ᒪᓕᒐᖃᖅᑎᑕᐅᖃᑦᑕᖅᐸ ᐅᔭᕋᓐᓂᐊᖅᑕᐅᕙᒃᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᓂᔅᑐ ᐱᓕᕆᐊᓕᒃ ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ 
ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  ᑲᓇᑕᒥᒃ ᑕᐃᒃᑯᐊ ᓄᖑᔪᐃᑦᑐᓂᒃ 
ᐊᑦᑕᓇᐃᔾᔭᐃᕐᓯᒪᑎᑦᑎᔩᑦ ᓴᐳᒻᒥᒃᖠᖃᑦᑕᕈᒪᔪᑦ ᐃᓄᐃᑦ, ᐃᓄᖕᓂ ᐊᕙᑎᓂᓪᓗ ᑕᐃᒃᑯᐊ 
ᒪᓕᒐᖃᖅᑎᑦᑎᔨᖃᑦᑕᖅᑐᑦ ᓄᖑᓱᐃᑦᑐᓂᒃ ᐅᖅᓱᐊᓗᖃᖃᑦᑕᖅᑐᓂᒃ. 
 
ᑕᐃᒃᑯᐊ ᑲᓇᑕᒥ ᐅᔭᕋᓐᓂᐊᖃᑦᑕᖅᑐᑦ ᓄᖑᔪᐃᑦᑐᓂᑦ ᐅᓯᑲᑦᑕᖃᑦᑕᕐᓂᖅ, ᓴᓗᖕᒪᕐᓴᐃᓂᖅ, ᐊᑐᕐᓂᕐᓗ ᐊᒻᒪ 
ᓴᒃᑯᐃᓂᖅ ᐊᒻᒪ ᐊᐅᓪᓚᕐᑎᑦᑎᖃᑦᑕᕐᓂᖅ ᑲᓇᑕᐅᑉ ᓯᓚᑖᓄᑦ. 
 
(ᑐᓵᔨᒃᑰᕈᓐᓃᖅᑐᖅ) ᑕᒪᓐᓇᓗ ᑐᓐᖓᕕᒋᕕᔾᔪᐊᕐᐸᕗᑦ ᒫᓐᓇ ᐋᖅᑭᒃᓱᕐᐸᓪᓕᐊᔭᑦᑎᓐᓂ. ᑕᒪᓐᓇ ᓄᓇ 
ᒥᐊᓂᕆᔭᐅᑦᓯᐊᖁᓪᓗᒍ, ᓄᓇᕗᖕᒥᐅᓗᓪ ᒥᐊᓂᕆᔭᐅᑦᓯᐊᖁᑉᓗᒋᑦ ᑕᒪᒃᑯᐊ ᒥᓂᐊᓂᕆᔭᐅᑦᓯᐊᓂᖏᒃᐸᑕ 
ᐃᑲᔪᕐᑐᐃᓚᓐᖏᑦᑐᒍᑦ uranium-ᒥᑦ ᐅᔭᕋᓐᓂᐊᕐᓂᕐᒥᒃ. ᓴᔅᑲᔅᒍᐊᓐᒥᑦᑕᐅᖅ ᑕᑯᑦᑕᕐᓯᒪᕗᒍᑦ ᐊᕐᕌᒍᓂ ᖄᖏᖅᑐᓂ 
ᑕᒪᒃᑯᐊ ᒥᐊᓂᕆᔭᐅᔫᓪᓗᐊᑦᓯᐊᕐᓂᖏᑦ ᐊᑐᒐᐅᑦᓯᐊᕐᑑᓪᓗᐊᓐᓂᖏᓐᓂᓪᓗ. ᑕᒪᓐᓇ ᑲᔪᓯᒋᐊᑐᐃᓐᓇᕋᔭᖅᐸ 
ᓄᓇᕘᒥ, ᑕᒪᒃᑯᐊ ᐆᒪᔪᖁᑎᕗᓪᓗ, ᓄᓇᕗᓪᓗ, ᐃᓅᖃᑎᕗᓪᓗ, ᓄᓇᓕᖁᑎᕗᓪᓗ ᒥᐊᓂᕆᔭᐅᕕᔾᔪᐊᓂᐊᕐᑐᑦ 
ᑕᒪᒃᑯᐊ ᑲᔪᓯᓂᐊᕋᔭᖅᐸᑕ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑐ ᐊᕐᕚᕐᓗᒃ. 
 
ᐊᐱᖅᑯᑦ 215 - 2(4): ᒐᕙᒪᒃᑯᑦ ᐃᓚᐅᓂᖃᕐᒪᖔᑕ ᐊᖏᕋᓱᒍᑎᐅᔪᓂᒃ ᐅᔭᕋᒃᑕᕆᐊᓄᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔭᕋ ᒥᓂᔅᑐ ᐃᖏᕐᕋᔪᑎᓕᕆᔨᒃᑯᓐᓄᑦ.  
 
ᑖᒃᑯᐊ ᖃᐅᔨᒪᒻᒪᑦ ᒥᑦᑎᒪᑕᓕᖕᒥᑦᑕᐅᖅ ᑖᒃᑯᐊ BaffinLand-ᑯᑦ ᐸᕐᓇᒐᓱᖕᒪᑕ ᑕᑉᐱᑲᓂ ᓄᓘᔮᓐᓂ, ᑭᓯᐊᓂ 
ᖃᐅᔨᒪᔪᖑᑦ ᓄᓇᕗᑦ ᒐᕙᒪᒃᑯᑦ ᐃᓚᐅᓗᐊᓐᖏᒻᒪᑕ ᑖᑦᓱᒥᖓ ᐃᓄᐃᑦ ᐱᕚᓪᓕᕈᑎᒃᓴᖏᓐᓂᒃ 
ᐅᔭᕋᑦᑕᕆᐊᓐᓂᐅᕐᒧᑦ ᐋᔩᖃᑎᒌᒃᑎᓪᓗᒋᑦ IIBA-ᒥᑦ ᑕᐃᔭᐅᓲᖅ.  

ᖃᐅᔨᒪᓪᓗᑕᓗ ᓄᓇᕗᑦ ᒐᕙᒪᒃᑯᑦ ᐊᑎᓕᐅᖃᑕᐅᓯᒪᔪᑦ ᓄᓇᒥᑦ ᓇᖕᒥᓂᖃᕋᓱᐊᕐᓂᕐᒥᑦ. ᐊᑎᓕᐅᖃᑕᐅᓯᒪᒐᒥᑦ 
ᑖᒃᑯᓂᖓ ᓴᐳᒻᒥᒃᓯᖃᑕᐅᔭᕆᐊᖃᒻᒪᑕ. ᐊᐱᕆᔪᒪᔪᖓ ᑖᒃᑯᐊ Inuit Impact Benefit Agreement, ᓲᕐᓗ 
ᐃᓄᐃᑦ ᐱᕚᓪᓕᕈᑎᒃᓴᖏᓐᓂᑦ ᓄᓇᖓ ᐅᔭᕋᖅᑖᕆᐊᕐᕕᐅᑎᓪᓗᒍ ᖃᐅᔨᒪᖃᑎᒌᒻᒪᖔᑕ ᖃᓄᖅ ᐱᕙᓪᓕᐊᒻᒪᖔᖅ 
ᐅᕝᕙᓘᓐᓃᑦ ᐃᒃᓯᓇᐃᓯᒪᑦᑎᐊᒻᒪᕆᒻᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᓂᔅᑐ ᐱᓕᕆᐊᓕᒃ ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 
ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑉᓯᔩ. ᑐᓴᕈᒪᓕᑐᐃᓐᓇᔪᔪᒍᑦ ᖃᓄᐃᓕᐅᖅᐸᓪᓕᐊᒻᒪᖔᑖ 
ᓇᓂᑐᐃᓐᓇᖅ ᐅᔭᖃᖅᑕᕆᐊᓂᑦ ᕿᓂᖅᑐᖃᖅᑎᓪᓗᒍ ᓱᓇᑐᐃᓐᓇᕐᓂᑦ ᕿᓂᑯᒪᔭᒻᒪᕆᓐᓂᒃ. ᖃᓄᐃᓕᐅᖅᑎᓪᓗᒋᑦ 
ᓄᓇᓕᓐᓂ, ᓄᓇᓕᓐᓂᒡᓗ ᖃᓄᐃᓕᐅᖃᑎᖃᕐᒪᖔᑕ ᑕᒪᒃᑯᓂᓐᖓ ᑐᓴᕈᒪᑐᐃᓐᓇᔪᔪᒍᑦ. ᒪ’ᓇ, ᐅᖃᖅᑎᑉᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐅᖃᕈᓐᓇᖅᐸ ᑖᒃᑯᐊ ᑭᓯᐊᓂ ᓄᓇᕗᑦ ᒐᕙᒪᒃᑯᑦ ᓈᒻᒪᒃᓴᖃᑕᐅᑉᐸᑕ 
ᑖᔅᓱᒥᓐᖓ ᐊᖏᖃᑎᒌᒍᒻᒥᒃ ᒫᓐᓇ ᐋᔩᖃᑎᒌᒍᑕᐅᔪᒥᒃ, IIBA-ᖑᓇᕋᖅᑕᐅᔪᒥᒃ, ᓈᒻᒪᒋᓕᕈᓂᒍ ᑭᓯᐊᓂ ᑕᕝᕙᓂ 
ᐊᑎᓕᐅᖃᑕᐅᓂᐊᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᓂᔅᑕ ᐱᓕᕆᐊᓕᒃ ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ, ᒥᔅᑐ 
ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑉᓯᔩ. ᑕᒪᒃᑯᓄᖓ ᐊᐱᖅᑯᓯᕆᔭᖓᓄᑦ ᑖᑉᑯᐊ ᐅᔭᕋᕐᓂᐊᖅᑎᓪᓗ 
ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᑦ ᑕᒪᒃᑯᓂᓐᖓ ᐊᖏᖃᑎᒌᓐᓂᓕᔪᒻᒪᑕ. ᑖᒃᑯᐊ Baffinland-ᑯᓪᓗ 
ᓇᓗᓇᓐᖏᑦᑐᕐᓗ ᕿᑭᖅᑖᓗᒻᒥ ᐃᓄᐃᑦ ᑲᑐᔾᔨᖃᑎᒌᖓᑦ IIBA-ᖑᓇᕋᖅᑕᐅᔪᒥᒃ ᐱᔾᔪᑎᖃᖅᖢᑎᒃ ᒫᓐᓇ 
ᐱᓕᕆᐊᖃᕐᒪᑕ. ᐅᕙᒍᑦ ᑕᐃᑲᓂ ᐃᓚᐅᓗᐊᓐᖏᑦᑐᒍᑦ. ᒪ’ᓇ, ᐅᖃᖅᑎᑉᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᐃᑉᐹᒍᑦ ᐅᐃᒍᒋᐊᕈᑦ, ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᒐᑦᑕ ᒫᓐᓇ ᕿᑭᖅᑕᓂ ᐃᓄᐃᑦ Association-ᑯᑦ ᐋᔩᖃᑎᖃᖅᑐᑦ 
ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᒃᑯᓐᓂᒃ ᑲᒻᐸᓂᖃᖅᖢᑎᒃ, ᑖᒃᑯᐊᓄ ᕿᑭᑦᑖᓗᒃ ᑯᐊᐳᕇᓴᓐᑯᑦ ᑳᓐᑐᕌᖃᖅᖢᑎᒃ 
ᐊᕐᕌᒍᒻᒧᑦ ᐊᑕᐅᓯᕐᒨᖅᑰᖅᑑᒐᓗᐊᖅ. ᑭᓯᐊᓂ ᐸᕐᓇᒃᓯᒪᔪᑦ ᑖᒃᑯᐊ Baffinland-ᑯᑦ ᕿᑎᕐᒥᐅᑦ ᑲᒻᐸᓂᒋᔭᖏᓐᓂᒃ 
ᐊᑐᕐᓂᐊᕋᓱᒋᓪᓗᑎᑦ ᓇᐅᒃᑰᕈᑎᖅᔪᐊᖅ ᐊᖅᑯᓯᐅᖅᑕᐅᓕᖅᐸᑦ.  
 
ᑕᒪᒃᑯᐊ ᒥᑦᑎᒪᑕᒥᐅᑉ ᒫᓐᓇ ᓴᐳᔾᔨᔨᖃᓐᖏᑦᑎᐊᕐᒪᑕ, ᓲᕐᓗ ᓇᒻᒥᓂᖅ ᐱᔪᒪᔪᒪᔪᒥᐅᓐᖏᑦᑐᖅ. ᕿᑭᖅᑕᓂ ᐃᓄᐃᑦ 
Association-ᑯᑦ ᑯᐊᐳᕇᓴᓐᖁᑎᒥᓂᒃ ᐊᕕᑎᑦᑎᔪᒪᒻᒥᒻᒪᑕᑦᑕᐅᖅ. ᑭᓇᒥᓪᓕ ᑕᐃᒪ ᒫᓐᓇ ᓇᓗᓇᕐᒪᑦ 
ᒥᑦᑎᒪᑕᓕᒻᒥᐅᑉ ᓴᐳᔾᔭᐅᓯᒪᓂᐊᕐᒪᖔᑕ, [ᐃᑉᐱᐊᕐᔪᒻᒥᐅᓪᓗ], ᐃᒡᓗᓕᒻᒥᐅᓪᓗ ᓴᓂᕋᔭᒻᒥᐅᓪᓗ. ᐊᐱᕆᔪᒪᔭᕋ 
ᒥᓂᔅᑐ, ᖃᖓᓕ ᓄᓇᕗᑦ ᒐᕙᒪᒃᑯᑦ ᐊᑎᓕᐅᖃᑕᐅᓯᒪᔪᑦ ᑖᒃᑯᓂᓐᖓ Land Claims-ᒥᒃ 
ᐃᓚᐅᕙᓪᓕᐊᔪᓐᓇᕐᓂᐊᖅᐸᑦ ᑖᒃᓱᒥᖓ IIBA ᐋᔨᖃᑎᒌᒍᑕᐅᑎᓪᓗᒍ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᓂᔅᑐ ᐱᓕᕆᐊᓕᒃ ᐱᕙᓪᓕᐊᔪᓕᕆᓂᕐᒥᒃ ᐊᒻᒪ 
ᐃᖏᕐᕋᔪᓕᕆᓂᕐᒧᑦ, ᒥᔅᑐ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑉᓯᔩ. ᑖᒃᑯᐊ ᒥᑦᑎᒪᑕᓕᒻᒥᐅᑦ Hᐋᒻᓚᒃᑯᖏᑦ ᐱᔪᓐᓇᕐᓂᖃᖅᑐᑦ, 
ᖃᓄᑐᐃᓐᓇᖅ ᑲᑎᒪᖃᑎᖃᕈᒪᑐᐊᕈᒥᒃ ᐅᔭᕋᕐᓂᐊᖅᑎᒃᑯᓐᓂᓪᓘᓐᓃᑦ QIA ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂᓪᓘᓐᓃᑦ, ᑖᒃᑯᐊᓗ ᐃᓄᐃᑦ ᒥᑦᑎᒪᑕᓕᒻᒥᐅᑦ ᑕᐃᑲᓂ ᐃᓚᐅᑦᑎᐊᖅᖢᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂᑦ, ᑕᐃᑲᓂᓕᓗ ᑲᑎᒪᖃᖅᖢᑎᒃ ᓇᓗᓇᓐᖏ, ᑖᑉᓱᒥᓐᖓ QC-ᒥᒃ ᓇᒻᒥᓂᖃᖃᑕᐅᓪᓗᑎᑦ 
QIA-ᑯᑦ.  
 
ᑕᒪᒃᑯᐊ ᐊᑐᕐᓗᒋᑦ ᒥᑦᑎᒪᑕᓕᒻᒥᐅᑦ ᐱᔪᓐᓇᕐᓂᖃᑦᑎᐊᖅᑐᑦ ᓇᓗᓇᓐᖏᑦᑐᖅ ᐃᓛ ᐃᓄᐃᓂᓛ 
ᓇᒻᒥᓂᖃᖃᑕᐅᒻᒪᑕ ᑕᒪᒃᑯᓄᓐᖓᓗ ᐃᓚᐅᖃᑕᐅᑦᑎᐊᖅᖢᑎᒃ. ᓇᓗᓇᓐᖏᑦᑐᖅ ᑕᒪᑐᒨᓇ ᓄᓇᓖᑦ ᓇᓂᑐᐃᓐᓇᖅ 
ᐊᕕᑦᑐᖅᓯᒪᔪᓂᑦ ᑕᒪᒃᑯᓇᓂ ᐃᓚᐅᔪᓐᓇᑦᑎᐊᕐᒪᑕ ᓂᐱᖃᕈᒪᑐᐊᕈᑎᑦ. ᒪ’ᓇ, ᐅᖃᖅᑎᑉᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᖑᓪᓕᖅᐹᒥᒃ ᐅᐃᒍᒋᐊᕈᑦ, ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᖃᐅᔨᒪᔪᒍᑦ ᐋᖅᑭᔅᓱᖅᑕᐅᓯᒪᔪᖅ ᑕᒪᓐᓇ ᐅᖃᐅᓯᕆᖃᑖᖅᑕᖓ 
ᑕᐃᒪᐃᑦᑑᔪᖅ. ᑭᓯᐊᓂᓕ ᐊᑐᖅᑕᐅᓪᓚᕆᑦᑐᖅ ᑕᒪᓐᓇ ᐊᔾᔨᒋᖃᑦᑕᓐᖏᒻᒪᒍ. ᒥᓂᔅᑕᐅᖃᐃᑉ ᐅᖃᐅᑎᔪᓐᓇᖅᐹᖓ 
ᑖᓐᓇ ᖃᐅᔨᓴᕆᐊᕈᓐᓇᖅᐸ ᑕᒪᓐᓇ process-ᖑᓂᕋᖅᑕᐅᔪᖅ ᐅᖃᐅᓯᕆᔭᖓ. Practice-ᒧᑦ, ᓲᕐᓗ 
ᐊᑐᖅᑕᐅᓪᓚᑦᑖᕋᓗᐊᕐᒪᖔᑦ ᑖᒃᑯᐊᒃ ᐋᔩᖃᑎᒌᒃᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐱᓕᕆᐊᓕᒃ ᐱᕙᓪᓕᐊᔪᓕᕆᓂᕐᒥᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 
ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᐄ, ᑕᒪᓐᓇ ᖃᓄᐃᓕᐅᕆᐊᖃᕐᓂᖓ ᑕᒪᕐᒥᒃ ᑖᒃᑯᐊ 
ᐅᔭᕋᒃᑕᕆᐊᓪᓗ ᐅᔭᕋᓐᓂᐊᖅᑎᓪᓗ ᑖᒃᑯᐊᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏ ᖃᓄᐃᓕᐅᕆᐊᖃᕐᓂᖏᑦ 
ᓇᓗᓇᐃᔭᖅᓯᒪᔅᓯᐊᖅᑐᑦ ᑕᐃᑲᓂ ᓄᓇᒥᒃ ᓇᖕᒥᓂᖅᑖᕐᓂᕐᒧᑦ ᐊᖏᕈᑎᒥᑦ. ᑕᐃᒃᑯᓄᖓ ᒪᓕᒋᐊᖃᕋᔭᖅᑐᖅ 
ᒪᓕᔅᓯᐊᖏᑉᐸᑕ ᒥᑦᑎᒪᑕᓕᖕᒥᐅᑦ ᑕᒪᑐᒥᖓ ᐋᖅᑭᒋᐊᖁᔨᔪᓐᓇᔅᓯᐊᖅᑐᑦ. ᑖᒃᑯᐊᓗ ᐃᓄᐃᑦ ᑖᒃᑯᐊᓗ 
ᐅᔭᕋᓐᓂᐊᖅᑎᑦ ᐊᖏᖃᑎᒌᑖᖅᓯᒪᓕᖅᐸᑕ ᑖᔅᓱᒥᖓ IIBA-ᒥᒃ, ᐅᕙᒍᑦ ᒐᕙᒪᐅᓪᓗᑕ ᑖᒃᑯᓂᖓ ᐅᔭᕋᒃᑕᕆᐊᓂᒃ 
ᑲᑎᒪᖃᑎᖃᖅᑕᕆᐊᓕᕈᒫᕐᒥᔪᒍᑦ, ᑲᔪᓯᓂᐊᖅᐸᑕ. 
 
ᐊᓯᖏᓐᓂᑦ ᑕᒪᒃᑯᓂᖓ ᐱᔪᓐᓇᖅᑕᑦᑎᓐᓂᓪᓕ ᐅᕙᒍᑦ ᓄᓇᕗᑦ ᒐᕙᒪᒃᑯᑎᒍᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 216 - 2(4): ᑲᑎᖃᑎᖃᕐᓂᖅ ᓄᓇᕗᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᓐᓂᒃ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯ ᒥᓂᔅᑕᖓᓐᓄᑦ. ᑎᑎᖅᑲᑦ 
ᓴᖅᑭᑕᐅᓯᒪᔪ 86 - 2(4), ᑐᑭᓯᓇᖅᓯᑎᒋᐊᕐᓂᐊᕐᒪᒋᑦ ᑕᐃᒃᑯᐊ ᐊᑎᓕᐅᖅᑕᐅᓯᒪᔪᑦ ᐅᑯᐊ ᑎᑎᖅᑲᐃ 
ᐊᐱᖅᑯᑎᒋᓂᐊᕋᒃᑭᓪᓕ.  
 
ᐅᖃᖅᑏ, ᑕᐃᒃᑯᐊ ᑎᑎᖅᑲᑦ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᒻᒧᑦ, ᑐᑭᓯᓇᖅᓯᑦᑎᐊᓚᐅᕐᒪᑕ ᑕᐃᒃᑯᐊ ᐊᒃᑐᖅᑕᐅᔪᑦ 
ᐃᖅᑲᓇᐃᔭᖅᑏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ. ᐅᖃᐅᔾᔭᐅᒐᒥᒃ ᐃᒪᐃᑦᑐᒥᒃ ᖃᓄᒃᑲᓐᓂᖅ ᐊᔾᔨᒋᓐᖏᑕᖓᓐᓂᑦ 
ᒪᓕᒐᓕᐅᕐᕕᐅᑉ ᐃᓗᐊᓂᑦ ᐅᖃᐅᔾᔭᐅᖦᖤᖅᐳ ᐊᑎᓕᐅᖅᓯᒪᓕᓚᐅᖅᖢᑎᓪᓗ ᐊᑲᕐᕆᖏᓐᓂᕐᒥᓂᒃ 
ᓇᓗᓇᐃᖅᓯᓪᓗᑎᒃ. ᑐᑭᓯᓇᖅᓯᑦᑎᐊᓚᐅᖅᑐ, ᑐᓴᐅᒪᖃᑎᒌᑦᑎᐊᖏᓐᓂᖅᑕᖃᓚᐅᕐᒪᓐ, ᓇᐅᒃᑯᒃᑭᐊᖅ.  

ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᕆᔭᐅᔪᒧᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᑲᑎᒪᖃᑎᖃᕈᓐᓇᖅᐸ ᑕᐃᒃᑯᓂᖓ 
ᐃᖅᑲᓇᐃᔭᖅᑎᒋᔭᐅᔪᓂᒃ. ᐃᓱᒫᓘᑎᒋᔭᖏᓐᓂᓪᓗ ᓈᓚᓪᓗᒃᓂ, ᐅᓂᒃᑳᕐᕕᐅᑦᑎᐊᕐᓗᑎᓪᓗ ᑕᐃᒃᑯᐊ 
ᐃᖅᑲᓇᐃᔭᖅᑏᓐ ᑐᑭᓯᓇᖅᓯᑦᑎᐊᕐᓂᐊᕐᒪᑦ ᖃᓄᐃᓕᖓᔭᕆᐊᖃᕐᓂᖓ. ᒪᒥᐊᕝᕕᐅᓗᑎᓪᓗ 
ᑐᑭᓯᓂᕐᓗᒃᑎᑦᑎᓚᐅᕐᓂᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐱᓕᕆᐊᓕᒃ ᑮᓇᐅᔭᓕᕆᕖᑦ ᐱᓕᕆᕝᕕᖓᓄᑦ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᔅᓯᔩ. ᑕᐅᑉᓱᒪᓂ ᑕᒪᓐᓇ ᐅᖃᐅᓯᕆᓕᕋᑦᑎᒍᑦ ᑕᕝᕙᓂ ᐃᒡᓗᒥᑦ, 
ᓇᓗᓇᐃᔭᔅᓯᐊᕆᐊᖅᖢᒍ ᐅᖃᐅᓯᕆᓚᐅᖅᓯᒪᕙᕗᑦ ᑖᒃᑯᐊ department-ᖑᔪᑦ ᑕᒪᑐᒥᖓ ᐱᒋᐊᖁᔨᓚᐅᕐᒪᑕ. 
ᐱᓕᕆᔨᑦ ᐱᒋᐊᖁᔨᓚᐅᕐᓂᕋᕐᓗᒋᑦ ᐃᓛᒃ ᐱᓱᐊᕈᒪᓂᕋᕐᓗᒋᓪᓘᓐᓃᑦ ᐅᖃᓚᐅᓐᖏᑕᐃᓐᓇᔅᓯᐊᖅᑐᒍᑦ. ᑖᒃᑯᐊ 
departments-ᖑᔪᑦ ᑕᒪᑐᒥᖓ ᐱᒋᐊᖁᔨᓚᐅᕐᒪᑕ. ᑖᒃᑯᐊ ᑮᓇᐅᔭᓕᕆᔨᒋᔭᖏᑦ ᐅᐸᒃᑎᕈᓐᓇᕋᔭᖏᒻᒪᖔᑕ 
ᐅᕙᒍᑦ ᑮᓇᐅᔭᓕᕆᔨᒃᑯᓐᓄᑦ. ᑕᒪᓐᓇ ᓇᓗᓇᐃᔅᓯᐊᕆᐊᖅᖢᒍ ᑕᐃᒪᓐᓇ ᐅᖃᐅᓯᕆᓚᐅᖅᐸᕗᑦ.  
 
ᐊᐱᕆᔪᓐᓇᖅᐸᕋᓗ, ᐃᓛᒃ, ᐊᐱᕆᔪᓐᓇᕐᒫᕋᓗᐊᖅᐸᕋ ᑕᐃᑦᓇ deputy minister-ᒋᔭᕋ ᑖᒃᑯᓂᖓ 
ᑲᑎᒪᖃᑎᖃᖅᑑᓪᓗᐊᖏᒻᒪᖔᑦ ᑲᑎᒪᖃᑎᒋᐊᓂᒃᓯᒪᓕᕋᓗᐊᖅᑕᖏᑦ, ᑲᑎᒪᖃᑎᒋᑦᑕᖅᖢᒋᓪᓗ ᓱᓕ. ᑕᒪᓐᓇ 
ᑐᑭᓯᒋᐊᒃᑲᓐᓂᖁᓗᒍ ᑎᓕᔪᓐᓇᔅᓯᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᕐᒥᑦ ᐅᐃᒍᒋᐊᕈᑦ, ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕᕆᔭᐅᔪᖅ ᑐᖏᓕᒥᓂᒃ ᖃᐅᔨᒋᐊᕐᓂᖅᐸᑦ 
ᖃᐅᔨᒋᐊᕆᐊᖃᕐᓂᖅᐸᑦ, ᑕᐃᒃᑯᐊ ᐊᑎᓕᐅᖅᓯᓚᐅᖅᑐᓐ ᐃᓱᒫᓘᑎᖃᓚᐅᖅᑐᓐ ᐱᔾᔪᑎᒋᓪᓗᒋᑦ ᑕᐃᒫᒃ 
ᑐᓴᐅᒪᖃᑎᒌᑦᑎᐊᖏᓐᓂᖅ ᓇᓗᓇᐃᓐᖏᑲᐅᑎᒋᕗᖅ. 
 
ᑕᐃᒃᑯᐊ ᓅᑕᐅᔪᒪᔪᑦ ᑮᓇᐅᔭᓕᕆᔨᒃᑯᑦ ᐊᑖᓃᓚᐅᕐᒪᑕ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᐃᒃᑯᓂᖓ 
ᐃᖅᑲᓇᐃᔭᖅᑎᓂᒃ ᑲᑐᒪᖃᑎᖃᕈᓐᓇᖅᐹ? ᐃᓱᒫᓘᑎᒋᔭᖏᓐᓂᒃ ᑐᓴᕐᓂᐊᕐᒪᑦ ᐊᒻᒪᓗ ᑐᑭᓯᓇᖅᓯᑎᒋᐊᕐᓗᒋᑦ 
ᒪᒥᐊᕝᕕᒋᓗᒋᓪᓗ ᑐᓴᐅᒪᖃᑎᒌᑦᑎᐊᖏᓐᓂᕐᒥᒃ ᐱᑕᖃᕐᓂᖅᐸᑦ ᐅᐃᒻᒪᐅᑎᒋᔭᐅᓚᐅᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᔅᓯᔩ. ᑕᒪᓐᓇ ᓇᓗᓇᐃᔅᓯᐊᕆᐊᖅᖢᒍ ᑖᒃᑯᐊ ᑲᑎᒪᖃᑎᒋᔭᐅᒐᒥᒃ 
ᐅᖃᐅᑎᔭᐅᔅᓯᐊᓚᐅᖅᑐᑦ, ᑭᓯᐊᓂ ᑎᓕᒃᑲᓐᓂᕐᓂᐊᖅᐸᕋ deputy minister-ᒋᔭᕋ. ᑕᒪᓐᓇ 
ᖃᐅᔨᓴᕆᐊᑦᑎᐊᒃᑲᓐᓂᖁᓗᒍ ᓱᓇᓪᓗᐊᕕᒻᒥᑦ ᑖᒃᑯᐊ ᐱᓕᕆᔨᐅᔪᑦ ᐊᑎᓕᐅᓚᐅᖅᑐᑦ ᓇᓕᐊᖕᓂᒃ 
ᐃᓗᐃᒃᓴᖅᔪᐊᕕᖕᒪᖔᑕ. ᐅᕙᒍᑦ ᐱᔾᔪᑕᐅᓚᐅᕐᓂᕈᑦᑕ ᐄ ᐋᖅᑭᒋᐊᕐᓂᐊᖅᐳᒍ ᑕᒪᓐᓇ ᑐᑭᓯᒋᐊᓚᐅᖅᑳᕐᓗᒍ 
ᑐᑭᓯᒋᐊᑦᓯᐊᖅᑳᓚᐅᕐᓗᒍ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒐᕙᒪᐃᑦ  ᐃᖅᑲᓇᐃᔭᖅᑎᒥᖕᓂᒃ ᐅᐱᒋᓂᕋᖃᑦᑕᖅᑎᓪᓗᒍ ᑕᐃᒃᑯᐊ 
ᑲᑎᒪᔨᖃᑎᒋᔪᓐᓇᕐᓂᐊᖅᐱᒌᑦ ᐃᖅᑲᓇᐃᔭᖅᑏᑦ ᐊᒃᑐᖅᑕᐅᓚᐅᖅᑐᑦ. ᐅᖃᐅᑎᓗᒋᓪᓗ ᖃᓄᖅ ᐱᐅᓯᖃᓚᐅᕐᒪᖔᑦ 
ᐃᓱᒫᓘᑎᖏ ᑐᓵᓗᒋᑦ ᑐᓴᕐᓂᐊᕋᕕᒋᑦ ᐅᖃᓪᓚᓪᓚᑦᑖᖅᑎᓪᓗᒋᑦ ᐊᓯᖏᓐᓂᐅᖏᑦᑐᖅ ᑕᖅᑲᖔᓗᑐᐃᓐᓇ 
ᑐᓴᖏᓪᓗᑎᑦ ᑕᐃᒃᑯᓇᓐᖓᑦᑎᐊᒻᒪᕆᒃ ᑐᓴᕈᕕᑦ ᐱᐅᓂᖅᓴᐅᓂᐊᕐᒪᑦ. ᓈᓚᒃᑕᐅᓂᕐᒥᓂᒃ ᑐᑭᓯᓂᐊᕐᒪᑕ ᑕᒪᓐᓇ 
ᐃᓱᓕᕐᓂᐊᕐᒪᑦ. ᑕᐃᒪᓐᓇ ᑐᓴᐅᒪᖃᑎᒌᑦᑎᐊᖏᓐᓂᖅ ᑭᓇᑐᐃᓐᓇᕐᒧᑦ ᐱᐅᖏᒻᒪᑦ.  

ᐃᑲᔪᕐᓂᓪᓚᕆᓕᐊᓘᓂᐊᖅᑐᖅ ᑖᓐᓇ ᒥᓂᔅᑕᕆᔭᐅᔪᖅ ᑲᑎᒪᖃᑎᖃᕈᓐᓇᖅᐸ ᑕᐃᒃᑯᓂᖓ ᑐᓴᖅᑎᑕᐅᓂᐊᕐᒪᑦ 
ᐊᒻᒪᓗ ᑕᐃᒃᑯᐊ ᑐᑭᓯᓂᕐᓘᑏᑦ ᐊᓂᒎᑎᒋᔭᐅᒍᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑖᒃᑯᐊ ᐱᓕᕆᔩᑦ ᓄᒃᑎᕐᓂᐊᖅᑐᑦ ᑮᓇᐅᔭᓕᕆᔨᒃᑯᓐᓄᑦ. ᐄ 
ᑐᓐᖓᓱᖁᕕᒃᔪᐊᖅᑕᒃᑲ ᓇᖕᒥᓂᖅ ᓄᒃᑎᕐᓂᐊᖅᑎᓪᓗᒋᑦ. ᑕᒪᓐᓇ ᐱᕚᓪᓕᕈᑎᒋᕕᒃᔪᐊᕐᓂᐊᕋᑦᑎᒍᑦ 
ᓄᓇᕗᒻᒥᐅᓗᒃᑖᑎᒍᑦ.  
 
ᑖᒃᑯᐊᓗ ᓇᖕᒥᓂᖅ ᐱᓕᕆᔨᐅᔪᑦ ᓄᒃᑎᕐᓂᐊᖅᑐᑦ ᓇᓗᓇᓐᖏᑦᑐᖅ ᖁᕕᐊᓱᓕᖅᐹᓪᓕᕈᓐᓇᕐᓂᐊᖅᑐᑦ 
ᐱᓕᕆᐊᒥᖕᓂᑦ ᑮᓇᐅᔭᓕᕆᔨᓪᓚᕆᖕᓂᒃ ᐱᓕᕆᖃᑎᖃᓪᓚᕆᓕᕐᓗᑎᒃ ᐊᓯᖏᓐᓂᐅᖏᑦᑐᖅ. 
ᑮᓇᐅᔭᓕᕆᓃᓐᓇᑦᑎᐊᖅ ᐱᓕᕆᐊᖃᕈᑎᒃ ᐱᓕᕆᖃᑎᖃᓕᕈᑎᒃ ᓇᓗᓇᖏᑦᑐᖅ ᑕᒡᕘᓇ ᐃᑲᔪᖅᑐᕕᒃᔪᐊᖅᐸᒃᑲ 
ᓇᑉᖕᒥᓂᖅ ᑐᓐᖓᓱᕕᒃᔪᐊᖁᓪᓗᒋᑦ ᓄᒃᑎᕐᓂᐊᖅᑎᓪᓗᒋᑦ. ᐅᖃᒃᑲᓐᓂᕐᓗᖓ ᑕᐃᓐᓇ ᑐᒡᓕᕆᔭᕋ ᑎᓕᓂᐊᖅᐸᕋ 
ᑖᒃᑯᓂᖓ ᑲᑎᒪᖃᑎᖃᒃᑲᓐᓂᖁᓪᓗᒍ ᑕᐃᒪᓐᓇᐃᑐᖃᓪᓗᐊᕕᒃᐸᑦ ᐃᖢᐃᒍᑕᐅᔪᓂᒃ ᓇᓗᓇᐃᑦᓯᐊᖁᑉᓗᒍ ᑖᓐᓇᓗ 
ᑐᒡᓕᕆᔭᖓ deputy minister-ᒋᔭᕋ ᑐᑭᓯᕝᕕᒋᒋᐊᕐᓂᐊᖅᐸᕋ ᑲᑎᒪᖃᑎᖄᓂᒃᓯᒪᓕᖅᐸᑦ ᑕᐃᑲᓂᓗ 
ᐃᓱᒪᓕᐅᓕᕐᓗᖓ ᖃᓄᖅ ᐱᒋᐊᒃᑲᓐᓂᕈᓐᓇᕋᔭᕐᒪᖔᕐᒪ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᓚᐅᕋᒪ ᐱᓇᓱᐊᕈᓯᐅᓚᐅᖅᑐᒥ ᑭᓇ ᑐᓴᒃᑲᐃᓚᐅᕐᒪᖔᑦ ᑕᐃᒃᑯᓂᖓ 
ᐃᖅᑲᓇᐃᔭᖅᑎᓂᒃ. ᐅᖃᓚᐅᖅᖢᓂ ᑕᐃᒃᑯᐊ ᑐᖏᓕᖏᑦ ᒪᕐᕉᒃ ᖃᓄᑭᐊᖅ ᑕᐃᑲᓐᖓᖅᑲᐃ 
ᑐᓴᑲᒻᒪᒃᑐᖃᓕᕐᓂᖅᐸ.  
 
ᒐᕙᒪᒃᑯᑦ ᐅᐱᒋᔭᖃᕋᒥᒃ ᐃᖅᑲᓇᐃᔭᖅᑎᒥᖕᓂᒃ ᑕᐃᒪᐃᑦᑕᕆᐊᓕᒃ. ᓄᒃᑎᕆᓂᕆᔭᐅᓚᐅᖅᑐᖅ ᑕᐃᓐᓇ 
ᐅᖃᐱᓘᑎᒋᓐᖏᑕᕋ ᖃᓄᕐᓗ ᐊᒃᑐᐃᓂᖃᕐᓂᐊᕐᒪᖔᑦ ᑕᐃᒪᐃᓕᐅᖅᑰᕐᒪᑕ ᒐᕙᒪᒃᑯᑦ. 
 
ᑭᓯᐊᓂ ᑐᑭᓯᓇᖅᑐᖅ ᓇᐅᒃᑯᒃᑭᐊᖅ ᑐᓴᕐᓂᕐᓗᒃᑐᖃᓚᐅᕐᒪᑦ. ᒥᓂᔅᑕᓗ ᐅᖃᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ 
ᑐᖏᓕᖏᑦ ᐃᓚᐅᓚᐅᕐᒪᑕ ᑖᓐᓇ ᑐᖏᓕᖏᓐᓂᒃᓕ ᐅᖃᐅᓯᖃᖏᑦᑐᖓ. ᑖᓐᓇ ᒥᓂᔅᑕᕆᔭᐅᔪᖅ 
ᑲᑎᒪᖃᑎᖃᕈᓐᓇᖅᐹ ᑕᐃᒃᑯᓂᖓ ᐃᖅᑲᓇᐃᔭᖅᑎᓂᒃ ᐃᓱᒫᓘᑎᒋᔭᐅᔪᑦ ᐅᖃᐅᓯᕆᔪᓐᓇᕐᓂᐊᕐᒪᒋᑦ ᐊᒻᒪᓗ 
ᑕᐃᒃᑯᐊᓕᒫᖅ ᑐᓴᖅᑎᑕᐅᑦᑎᐊᕐᓂᐊᕐᒪᑕ? 
 
ᑕᐃᒪᓐᓇ ᐋᖅᑭᐅᒪᖃᑎᒌᓕᖅᐸᑕ ᐃᖅᑲᓇᐃᔭᖃᑎᒌᑦᑎᐊᕐᓂᖅᓴᐅᖅᑰᕐᓂᐊᕐᒪᑕ ᓄᒃᑎᕐᓂᐊᖅᑎᓪᓗᒋᑦ ᑕᐃᒪᓐᓇ 
ᐊᖏᕈᓐᓇᖅᐲᑦ, ᒥᓂᔅᑖ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐱᓕᕆᐊᓕᒃ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᐅᐊᑦᓯᐊᕈ ᐅᖃᓚᐅᖅᐳᖓ ᐅᖃᒃᑲᓐᓂᕐᓗᖓ ᑖᒃᑯᐊ 
ᑐᓐᖓᓱᖁᕕᒃᔪᐊᖅᑕᕗᑦ ᑕᒪᑦᑕ ᐱᓗᐊᖅᑐᒥᒃ ᐅᕙᖓ ᓇᖕᒥᓂᖅ ᑐᓐᖓᓱᖁᕕᒃᔪᐊᖅᑕᒃᑲ ᑮᓇᐅᔭᓕᕆᔨᒃᑯᓐᓄᑦ 
ᓄᒃᑎᕐᓂᐊᖅᑎᓪᓗᒋᑦ. ᑕᒪᓐᓇ ᐱᕚᓪᓕᕈᑕᐅᕕᒃᔪᐊᕐᓂᐊᖅᑐᖅ ᓄᓇᕗᒥ ᖁᕕᐊᒋᔭᕋᓗ. 



ᐊᐃᑉᐱᖅ, ᔫᓂ 5, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1590 

ᑭᓯᐊᓂ ᑐᑭᓯᓂᕐᓗᖕᓂᖅᑕᖃᓚᐅᖅᓯᒪᓐᓂᖅᐸᑦ ᑕᐃᔅᓱᒪᓂ ᓯᕗᓪᓕᖅᐹᒥ ᑲᑎᒪᑎᓪᓗᒋᑦ, ᑖᓐᓇ 
ᑐᑭᓯᐊᖅᑕᐅᖁᓂᐊᖅᑕᕋ ᑐᒡᓕᕆᔭᕋ ᑕᒪᑐᒥᖓ ᑭᖑᓂᖓᒍᓪᓗ ᑲᑎᒪᖃᑎᒋᔪᓐᓇᑦᓯᐊᕐᓂᐊᖅᖢᒍ 
ᖃᓄᐃᒋᖏᑦᑎᐊᖅᖢᒍ ᑕᒪᓐᓇ ᐃᓚᖏᑦ ᑕᒪᕐᒥᒃ ᐃᖃᓗᖕᓃᓐᖏᑦᑐᑦ. 
 
ᑭᓯᐊᓂ ᖃᓄᐃᓕᐅᕈᓐᓇᕐᒪᖔᑕ ᑕᒪᓐᓇ ᑐᑭᓯᒋᐊᒃᑲᓐᓂᕐᓂᐊᖅᐸᕗᑦ. ᑖᒃᑯᐊ ᑐᓐᖓᓱᕕᒃᔪᐊᖅᑐᑦ 
ᑐᑭᓯᓂᕐᓗᖕᓂᖅᑕᖃᖅᐸᖏᑉᐸᑕ. ᑲᑎᒪᖃᑎᒋᒋᐊᖃᕈᒃᑭᑦ ᑲᑎᒪᖃᑎᒋᓂᐊᖅᐸᒃᑲ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᐅᑦᔨᕆᓂᐊᖅᑕᓯ ᓯᕿᓐᖑᔭᖓ ᐊᐱᖅᓱᕐᓇᐅᑉ ᓄᖑᓯᒪᓕᕐᒥᒻᒪᑦ. 
ᑲᑎᒪᔾᔪᑎᔅᓴᑎᓐᓄᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᒪᒥᐊᓇᖅ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᓂᕈᐊᖅᑕᐅᖃᑎᒋᓯᒪᔭᓐᓂᒃ ᐊᖏᖅᑕᐅᔪᒪᒐᓗᐊᖅᖢᖓ ᑕᕝᕗᖓ ᑲᑎᒪᔾᔪᑎᔅᓴᑎᓐᓄᑦ 
5-ᒧᑦ ᐅᑎᒃᑲᓐᓂᓚᐅᐱᒍᒪᒐᓗᐊᖅᖢᖓ, ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᓐ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐅᑎᕈᒪᓪᓗᓂ ᓇᒻᒪ 5, ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐋᒡᒑᖅᑐᖃᒻᒪᖔᖅ. ᐋᒡᒑᖅᑐᖃᖏᒻᒪᓐ. ᑲᔪᓯᒋᐊᕈᓐᓇᖅᑯᑎᑦ, ᒥᓂᔅᑕ 
ᑕᐹᖅᔪᒃ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐊᑦᓯᐊᖅ ᑖᒃᑯᓂᖓ ᐃᓕᓴᖅᓯᑎᓪᓗᖓ 
ᐅᖃᐅᓯᓕᕆᓂᕐᒧᑦ ᐱᓕᕆᖃᑦᑕᒻᒪᕆᓚᐅᖅᑐᓐ. 
 
ᐊᒻᒪ ᐃᓕᓴᖅᓯᒍᒪᒻᒥᒐᒪᑦᑕᐅᖅ ᑖᒃᑯᓇᓂ ᐅᐃᕖᒃᑯᑦ ᑲᑐᔾᔨᖃᑎᒌᒃᑯᓃᖔᖅᓯᒪᔪᖅ, ᐃᑲᔪᖅᓯᒪᒻᒪᕆᑦᑐᖅ ᑖᒃᑯᓂᖓ 
ᖃᓄᖅᑑᕈᑎᖃᑦᑎᓪᓗᑕ, ᐃᓕᓴᕆᔪᒪᓪᓗᒍ, ᑐᓐᖓᓱᒃᑎᑕᐅᖁᓪᓗᒍᓗ, ᑖᒥᓂᒃ ᐳᓴᐃᓐ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. [ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ.] ᑐᓐᖓᓱᒋᑦᓯ ᑕᒪᕐᒥᒃ, ᑕᒪᑦᓯ. ᑲᑎᒪᔾᔪᑎᔅᓴᕗᑦ 7. 
ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. 
ᑭᐅᔾᔪᑏᑦ ᒪᑐᐃᖅᓯᒋᐊᖓᐅᑎᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 10. [ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ.] ᑲᑎᒪᔾᔪᑎᔅᓴᕗᑦ 
11. ᑐᓴᖅᑎᑎᔾᔪᑏᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᔅᓴᖅ 12. ᑐᓴᖅᑎᑎᔾᔪᑏᑦ ᑲᑎᒪᔨᓄᑦ 
ᕿᒥᕐᕈᔭᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 13. [ᑎᑎᖅᑲᑦ ᓴᖅᑭᑕᐅᓂᖏᑦ.] ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 095 - 2(4): ᓄᓇᕘᒥ ᑭᒡᒐᖅᑐᐃᔨᖓᑦ ᑐᑭᒧᐊᖅᑏᑦ ᑲᑎᒪᔨᖏᓐᓂᑦ ᐊᒻᒪ 

ᐊᑭᓕᕝᕕᐅᕙᒃᑐᓄᑦ ᐱᔾᔪᔾᔨᔨᖏᓐᓄᑦ - ᑎᑎᖅᑲᖅ ᐊᖏᔪᖅᑳᖓᓐᓂ ᐊᒻᒪ ᑐᑭᒧᐊᖅᑎᑦᑎᔨᖓᓂ 
ᐅᖄᓚᐅᓯᕆᔨᒃᑯᓐᓂᑦ  [ᐊᔾᔨᖏᓐᓂᑦ ᓵᖓᓐᓄᐊᖅᓯᓂᖅ ᑎᑎᖅᑲᒃ 31 - 2(4)] (ᐊᕐᕚᕐᓗᒃ) 

 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑭᑦᑎᔪᒪᔪᖓ ᑎᑎᕋᓚᐅᖅᑕᓐᓂᒃ ᑕᒪᑐᒪᓂ ᐊᕐᕌᒍᒥ 
ᓄᐊᔅᕕᔅᑎᐊᒃᑯᓐᓄᑦ ᑭᐅᔾᔪᑎᒋᓚᐅᖅᑕᖏᓐᓂᒃ.  
 
ᖁᕕᐊᓱᒃᑐᖓ ᑖᒃᑯᐊ ᓄᐊᔅᕕᔅᑎᐊᒃᑯᑦ ᑭᐅᑦᑎᐊᕐᓚᐅᕐᒪᑕ ᐊᒃᓱᕉᑎᒋᑎᓪᓗᒍ ᑕᐃᒃᑯᐊ ᐅᖄᓚᐅᑎᓯᐅᑎᓄᑦ 
ᐊᑭᓕᖅᓱᐃᕖᓐ ᐱᔨᑦᑎᕈᑏᑦ ᓴᖅᑭᑕᐅᒃᑲᓐᓂᖁᓪᓗᒋᑦ ᒥᑦᑎᒪᑕᓕᒃᒧᑦ ᐊᒻᒪᓗ ᑎᒃᑯᐊᖅᓯᖁᓪᓗᒋᑦ ᓄᓇᕗᒻᒥᐅᑕᒥᒃ 
ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑎᑎᖅᑲᖓ ᒪᐅᖓᖅᑕᐅᖁᓪᓗᒍ.  
 
ᑲᑎᒪᔾᔪᑎᔅᓴᕗᑦ 13. [ᑎᑎᖅᑲᑦ ᓴᖅᑭᑕᐅᓂᖏᑦ.] ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 096 - 2(4): ᑎᑎᖅᑲᖅ ᐃᖃᓗᒃᑑᑦᓯᐊᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓃᖔᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐱᔾᔪᑎᖃᖅᑐᖅ: ᒪᕐᕉᓐᓂᒃ 
ᐃᓕᓴᐃᔨᓄᑦ ᐊᖓᔪᖅᑳᖃᕐᓗᓂ ᒪᓕᒃᑕᐅᔪᓐᓇᖅᑐᖅ ᐊᑐᐊᒐᕆᔭᐅᓗᓂ - ᑯᓪᓕᒃ ᐃᓕᕼᐊᒃᕕᒃ, 
ᐃᖃᓗᒃᑑᑦᓯᐊᖅ (ᐲᑕᓴᓐ) 

 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓴᖅᑭᑎᑦᓯᒍᒪᔪᖓ ᑎᑎᖅᑲᓂᒃ ᐃᐳᕈ ᐅᑭᐊᖅ ᑖᓐᓇ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓃᖔᖅᑐᖅ, ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᐃᒃᑯᐊ ᒪᓕᒐᒃᓴᐅᓂᐊᖅᑐᒥᒃ 
ᑕᐃᑲᓂ ᐃᖃᓗᒃᑑᑦᑎᐊᕐᒥ ᐃᓕᓐᓂᐊᕐᕕᒻᒦᖔᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. (ᑐᓵᔨᑎᒍᑦ) ᑖᓐᓇ ᖃᐃᑕᐅᓚᐅᕐᓕ ᐅᕙᑦᑎᓐᓄᑦ.  
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 13. [ᑎᑎᖅᑲᑦ ᓴᖅᑭᑕᐅᓂᖏᑦ.] ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, 
ᒥᓂᔅᑕ ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 097 - 2(4): ᖃᑦᑎᕆᔨᒃᑯᑦ ᐊᖓᔪᖅᑳᖓᑦ 2006 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

(ᐸᕋᐅᓐ) 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊᑕᐅᖅ ᖁᕕᐊᒋᔭᒃᑲ ᐊᓪᓕᕋᐅᔭᒧᐊᕐᓂᐊᖅᓱᕆᓐ 
ᐅᑯᐊ ᐸᐃᑉᐹᓐ. ᑕᕝᕙᖔᖅᑐᓐ ᐃᑯᐊᓪᓚᒃᑐᓕᕆᔩᑦ ᐃᓱᒪᑕᕐᔪᐊᕐᖓᓂᒃ 2006 ᐊᕐᕌᒍᑕᒫᖅᓯᐅᑎᓐ. ᖁᔭᓐᓇᒦᒃ, 
ᐅᖃᖅᑎᑦᓯᔩ.  
 
ᐅᖃᖅᑎ: [ᖁᔭᓐᓇᒦᒃ, ᐊᖓᔪᖅᑳᖅ.] ᑎᑎᖅᑲᖓ ᒪᐅᖓᖅᑕᐅᖁᓪᓗᒍ. ᖁᔭᓐᓇᒦᒃ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐃᓕᖅᑯᓯᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄ 
ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 098 - 2(4): ᐅᖃᐅᓯᓕᕆᓂᕐᒧᑦ ᒪᓕᒐᒃᓴᒧᑦ ᓄᓇᓕᓐᓂᑦ ᐳᓚᕋᕐᓂᕐᒧᑦ 

ᐅᖃᐅᓯᒃᓴᐃᑦ ᓇᐃᓪᓕᑎᖅᓯᒪᔪᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ ᓴᕝᕙᐅᒍᒪᓪᓗᒋᑦ ᐅᖃᐅᓯᓕᕆᓂᕐᒧᑦ ᒪᓕᒐᒃᓴᒧᑦ 
ᐱᔭᕆᐊᖅᖠᓕᕆᔩᑦ ᑲᑎᒪᔨᕋᓛᖑᓚᐅᖅᑐᑦ ᐱᓕᕆᐊᕐᕆᓚᐅᖅᑕᖏᑦ. ᑖᒃᑯᐊ ᖃᐅᔨᓇᓱᓪᓚᕆᓚᐅᕐᒪᑕ ᐃᓄᐃᑦ 
ᖃᓄᕐᓕ ᐃᓱᒪᒻᒪᖔᑕ ᒪᓕᒐᓕᐊᒃᓴᖅ ᓴᓇᔭᐅᕙᓪᓕᐊᓕᖅᑎᓪᓗᒍ ᑕᐃᑲᓐᖓᓂᑦ 2000-ᒥᑦ ᒫᓐᓇᒧᑦ ᑎᑭᒃᖢᒍ.  
 
ᐊᒻᒪ ᒫᓐᓇ ᐊᑲᐅᓈᖅᓯᒪᓂᖓᓂ ᖁᔭᓐᓇᒦᕈᒪᓪᓗᒋᑦ ᓄᓇᓕᓕᒫᑦ ᑎᒥᐅᔪᓪᓗ ᐊᒻᒪᓗ ᑕᒪᒃᑯᐊ ᑖᔅᓱᒧᖓ 
ᐃᓱᒫᓘᑎᖃᓚᐅᖅᑐᒧᑦ ᐃᓱᒪᒋᔭᐅᔪᒪᓚᐅᖅᑐᑦ ᑐᓴᖅᑕᐅᔪᒪᓚᐅᖅᑐᓄᑦ, ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐅᑯᐊ ᖃᐃᑕᐅᓚᐅᕐᒥᓕᑦ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ.  

ᓴᖅᑭᖅᑎᑕᐅᔪᖅ ᑎᑎᖅᑲᒃ 099 - 2(4): ᑮᓇᐅᔭᐃᑦ ᑐᓂᔭᐅᔪᓄᑦ ᐃᑲᔫᑕᐅᔪᓄᓪᓗ ᐊᑐᐊᒐᖅ - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ (ᐊᒡᓘᒃᑲᖅ)  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᑲᔫᑎᒋᔭᐅᖃᑦᑕᖅᑐᑦ 
ᑐᓂᕐᕈᑎᐊᖃᑦᑕᑐᓪᓗ ᐋᓐᓂᐊᖅᑐᓕᕆᔨᒃᑯᓐᓂ ᑖᒃᑯᐊ ᓴᖅᑭᑎᒍᒪᔭᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᖓ ᒪᐅᓐᖓᖅᑕᐅᑲᐃᓐᓇᓂᐊᕐᖓᑦ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 100 - 2(4): ᓄᓇᑦᓯᐊᕐᒥ ᓄᓇᕗᒥᓗ ᐃᖅᑲᓇᐃᔭᖅᑎᓕᕆᓂᕐᒥᒃ ᖃᐅᔨᒪᔨᐅᑉ 

2006 ᐊᕐᕌᒍᑕᒫᑦ ᐅᓂᒃᑳᖓᑦ (ᓇᑦᑎᖅ)  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 101 - 2(4): ᓄᓇᑦᓯᐊᕐᒥ ᓄᓇᕗᒥᓗ ᐃᖅᑲᓇᐃᔭᖅᑎᓂᑦ ᐋᓐᓂᖅᑐᓕᕆᔨᒃᑯᑦ 

ᑲᑎᒪᔨᖏᑕ - 2007 ᐸᕐᓇᐅᑎᖓ: ᐊᓯᔾᔨᖅᐸᓪᓕᐊᓂᖏᓐᓄᑦ ᐱᕙᓪᓕᐊᓂᖏᑦ (ᓇᑦᑎᖅ)  
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᑯᓂᖓ ᓴᖅᑭᑎᑦᑎᔪᒪᔪᖓ ᑖᒃᑯᐊ 2006 ᑖᒃᑯᐊ 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᓇᓪᓕᐅᒃᑲᒫᓕᕆᔨᒃᑯᑦ ᐱᖁᑎᒋᔭᖏᑦ ᑎᑎᖅᑲᖏᑦ. ᖁᔭᓐᓇᒦᒃ ᐊᒻᒪᓗ ᐅᑯᐊ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᖏᖅᓯᓂᐅᑉ 
ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 102 - 2(4): ᐊᔾᔨᓕᐊᒥᓃᑦ ᐃᕐᖑᑖᑕ ᐃᓕᓐᓂᐊᓕᓵᖅᑐᓂᑦ ᐃᓱᓕᑦᑎᓂᖓᓂᒃ 

2007 (ᑰᓕ)  
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ Table-ᒍᒪᓪᓗᒍ ᐅᑉᓗᒥ ᐱᒻᒪᕆᐋᓘᒻᒪᑦ ᑲᖏᕐᖠᓂᕐᒥ ᑕᐃᒃᑯᐊ 
ᐃᓕᓐᓂᐊᖅᑐᕋᓛᑯᓗᐃᑦ Kindergarten-ᒦᑦᑐᑦ Graduate-ᖃᐅᒻᒪᑕᒎᖅ, ᓵᓕᓗ ᐃᕐᖑᑖᓗᒃᐴᓇ, ᕋᐃ ᐊᖑᑎ 
ᓇᑦᓯᖅ graduate-ᖃᑕᐅᖅᑲᐅᒻᒪᑦ ᐊᔾᔨᖃᑦᑎᐊᖅᖢᓂ ᐃᓕᑦᓯᓐᓂᒃ ᐊᑦᓱᓇᐃᖅᖢᓂᓗ. ᐊᕐᕌᒍ ᒍᕋᐃᑦ 1-
ᒨᕐᓂᐊᓕᕐᒪᑦ Table-ᒍᒪᕋᑖᕋᒃᑯ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓴᖅᑭᖅᑕᖓ ᒪᐅᓐᖓᖅᑕᐅᓂᐊᕐᖓᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ. ᐃᖃᓗᒃᑑᑦᑎᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 016 - 2(4): ᑲᑎᒪᓂᕐᒥᒃ ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᓯᑕᒻᒥᕐᓂ, ᔫᓐ 7, 2007-ᒥᑦ ᐅᑯᓂᖓ 
ᐱᖁᔨᕗᖔᓕᐅᕐᓂᐊᕋᒪ: ᐱᖁᔨᕗᖔ, ᑖᓐᓇ ᑲᑎᒪᔨᐅᔪᖅ ᐃᖃᓗᐃᑦ East-ᒥ ᑐᒡᓕᒃᓯᓪᓗᓂ, ᓱᖁᑎᒋᓐᖏᓪᓗᒍ 
ᐊᑐᐊᒐᖅ 4 ᑖᓐᓇ ᑲᑎᒪᓂᖅ ᐱᐊᓂᒃᐸᑦ [ᐊᐃᑉᐱᕐᒥ, ᐆᑑᐱᕆ] 23-ᖑᓕᖅᐸᑦ ᑲᑎᒪᒋᐊᒃᑲᓂᕐᓂᐊᖅᐳᒍᑦ. 
 
ᐊᒻᒪᓗ ᓈᒻᒪᓯᒃᐸᑦ ᑖᓐᓇ ᐱᖁᔨᕗᖔᕈᑎᒐ ᐱᓕᕆᐊᕆᔭᐅᖁᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑲᑎᒪᔾᔪᑎᔅᓴᖅ 16. ᐱᖁᔨᕗᖔᕈᑏᑦ. ᒪᒥᐊᓇᖅ. ᓯᕗᕙᖅᑐᐋᓘᒐᒪ. 
ᑲᑎᒪᔾᔪᑎᔅᓴᑎᓐᓃᕋᑖᖅᑐᒍᑦ 14. [ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ.] ᑲᑎᒪᔾᔪᑎᔅᓴᕗᑦ 15. [ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ.] ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᒥᔅᑕ 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᖏᖅᑕᐅᔪᒪᒐᓗᐊᖅᑐᖓ ᐱᖁᔨᕗᖔᕈᑎᒐ ᑖᓐᓇ 
ᐱᒋᐊᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᖁᔨᕗᖔᕈᑎᖓ 
ᐱᓕᕆᐊᕆᔪᒪᓪᓗᒍ. ᐋᒡᒐᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐲᑕᓴᓐ. 
 
ᐱᒋᐊᖅᑎᑕᖅ 016 - 2(4): ᑲᑎᒪᓂᕐᒥᒃ ᓄᖅᑲᖓᑯᑖᕐᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ East-ᒥᐅᑕᒧᑦ, 
ᐊᑐᐊᒐᖅ 4 ᑖᓐᓇ ᓱᖁᑎᒋᓐᖏᓪᓗᒍ ᐱᐊᓂᒃᐸᑕ ᑲᑎᒪᓂᕆᔭᐅᔪᖅ ᓄᖅᑲᖓᓂᐊᖅᐳᒍᑦ ᐊᒃᑑᕝᕙ 23, 2007-ᒧᑦ 
ᑎᑭᓪᓗᒍ. 
 
ᐊᒻᒪᓗ ᖃᖓᑐᐃᓐᓇᖅ ᐊᒃᑑᕝᕙ 23, 2007-ᖑᓚᐅᓐᖏᓐᓂᖓᓂ ᐅᖃᖅᑎ ᓈᒻᒪᓴᖅᐸᑦ ᐅᖃᓪᓚᖃᑎᖃᓚᐅᕐᓗᓂ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᒪᓕᒐᓕᐅᖅᑎᒃᑯᓐᓄᓪᓗ ᑭᒃᑯᑐᐃᓐᓇᐃᑦ ᑕᐃᒪᓐᓇᓗ ᐃᑲᔪᖅᑕᐅᒋᐊᖃᕐᐸᑕ ᓯᕗᓂᐊᒍᑦ 
ᑲᑎᒪᒋᐊᖃᕐᓂᖅᐸᑕ ᓄᖅᑲᖓᒐᓗᐊᕐᓗᑎᒃ ᑲᑎᒪᓂᐊᖅᐳᑦ, ᐅᖃᖅᑎᒧᑦ ᐱᖁᔭᐅᓗᑎᒃ ᖃᖓᐅᓂᖓᓄᑦ ᐅᓪᓗᖓᓗ 
ᐅᖃᕐᓗᒍ ᐊᒻᒪᓗ ᑕᐃᒪᓐᓇ ᐱᓕᕆᐊᕆᔭᐅᔪᓐᓇᖁᓪᓗᒋᑦ ᑖᒃᑯᐊ ᐱᓕᕆᐊᒃᓴᖏᑦ ᒪᓕᒐᓕᐅᖅᑏᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: [ᖁᔭᓐᓇᒦᒃ], ᒥᔅᑕ ᐲᑕᓴᓐ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒥᑦ ᓈᒻᒪᓴᖅᑐᑦ ᐃᓵᓚᐅᕐᒥᓕᑦ. 
ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
(ᑐᓵᔨᑎᒍᑦ) [ᑲᑎᒪᔾᔪᑎᒃᓴᖅ] 16. ᐱᖁᔨᕗᖔᕈᑏᑦ. (ᑐᓵᔨᑎᒎᕈᓐᓃᖅᑐᖅ) [ᑲᑎᒪᔾᔪᑎᒃᓴᖅ 17.] ᓯᕗᓪᓕᕐᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ 
ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 06 - ᓇᓗᓇᐃᒃᑯᑕᓕᒃ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᒋᐊᖅᑎᑦᓯᕗᖓ, ᐊᒻᒪᓗ ᐱᖃᑦᑎᖅᑕᐅᓪᓗᓂ 
ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎᒧᑦ, ᑖᓐᓇ ᒪᓕᒐᒃᓴᖅ 6, ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ, ᓯᕗᓪᓕᕐᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐄ, ᖁᔭᓐᓇᒦᒃ. ᑖᔅᓱᒥᖓ ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᒫᓐᓇ 
[ᒪᓕᒐᒃᓴᖅ] 6 ᓯᕗᓪᓕᕐᐹᒥᒃ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᑦᓴᕗᑦ 17. ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᑕᐹᖅᔪᒃ. 

ᒪᓕᒐᒃᓴᖅ 07 - ᐅᖃᐅᓯᖏᑕ ᓴᐳᒻᒥᔭᐅᔾᔪᑎᒃᓴᖏᓐᓂᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᒋᐊᖅᑎᑦᓯᕗᖓ, ᐱᖃᑦᑎᖅᑕᐅᓪᓗᓂ ᒪᓕᒐᓕᐅᖅᑎᒧᑦ 
ᐃᖃᓗᒻᒥᐅᑦ ᐅᐊᓐᓇᖓᓄᑦ, ᑕᐃᓐᓇ [ᒪᓕᒐᒃᓴᖅ] 7, ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖏᑦ, ᓯᕗᓪᓕᕐᐹᒥ 
ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᖓ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᑖᓐᓇ [ᒪᓕᒐᒃᓴᖅ] 7 ᐊᐃᑉᐹᓂ 
ᐅᖃᓕᒫᖅᑕᐅᓯᒪᓕᖅᑯᖅ, ᓯᕗᓪᓕᕐᐹᒥ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 17. (ᑐᓵᔨᑎᒍᑦ) ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᓄᓇᓕᖕᓂ 
ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᒪᓕᒐᒃᓴᖅ 12 - ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ, ᑐᓪᓕᖅᑕᐅᓪᓗᖓ 
ᑲᑎᒪᔨᐅᔪᒥᑦ ᐊᒥᑦᑐᕐᒥᑦ, ᑖᓐᓇ ᐱᖁᔭᒃᓴᖅ 12, ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖅ, ᓯᕗᓪᓕᕐᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᑖᔅᓱᒥᖓ ᐱᖁᔨᕗᖔᕈᑎᐅᑉ ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖓᓂ ᓈᒻᒪᓴᖅᑐᑦ. 
ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᒪᒥᐊᓇᖅ. ᐱᖁᔭᒃᓴᖅ ᓯᕗᓪᓕᕐᐹᒥ ᐅᖃᓕᒫᖅᑕᐅᓯᒪᓕᖅᑯᖅ. 
ᐱᖁᔭᒃᓴᓕᕆᓗᐊᑲᐃᓐᓇᕋᑦᑕᖃᐃ.  
 
ᑲᑎᒪᔾᔪᑎᒃᓴᕗᑦ 17. ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᑦᓴᕗᑦ 18. [ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ.] ᑲᑎᒪᔾᔪᑎᒃᓴᕗᑦ 19. (ᑐᓵᔨᒃᑯᑦ) ᑲᑎᒪᑐᐃᓐᓇᕆᐊᖃᓕᕐᓂᖅ ᐱᖁᔭᒃᓴᓂᒃ 
ᐊᓯᖏᓐᓂᓗ ᐅᖃᐅᓯᖃᕐᓂᐊᕐᓗᓂ. ᐱᖁᔭᒃᓴᖅ 11 ᐊᒻᒪᓗ ᓴᖅᑭᑎᑕᐅᓯᒪᔪᖅ 49 - 2(4), ᒥᔅᑕ ᐋᕆᐊᒃ 
ᐃᒃᓯᕙᐅᑕᐅᓗᓂ.  
 
ᑕᐃᒪ 20 ᒥᓂᑦᔅ ᓄᖅᑲᖓᓚᐅᐱᓪᓚᓐᓂᐊᕐᐳᒍᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:28ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:55ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ. ᑐᓐᖓᓱᒋᔅᓯ. ᑲᑎᒪᒋᐊᖅᑎᑦᓯᒍᒪᓕᖅᐳᖓ. ᑲᑎᒪᑐᐃᓐᓇᖅᑎᓪᓗᑕ 
ᐅᑯᓂᖓ ᐱᓕᕆᐊᖃᕐᓂᐊᖅᐳᒍᑦ: ᒪᓕᒐᒃᓴᖅ 11, ᐃᓚᒋᐊᕈᑎᒃᓴᐃᑦ ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ (ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ) ᐱᖁᔭᖓᑦ #1, 2007-08, ᐊᒻᒪᓗ ᓴᖅᑭᑎᑕᐅᓯᒪᔪᖅ ᑎᑎᖅᑲᖅ 49 - 2(4) 
ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎᒋᔭᐅᔪᖅ ᓄᓇᕗᒥ. ᖃᓄᐃᓕᐅᕈᒪᓕᖅᐸᑦ ᑲᑎᒪᔩᑦ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᕿᒥᕐᕈᓪᓗᒋᑦ ᐱᖁᔭᒃᓴᖅ 11, ᐊᒻᒪᓗ 
ᑎᑎᖅᑲᖁᑎᖏᑦ ᑖᒃᑯᐊ ᐊᒻᒪᓗ ᕿᒥᕐᕈᓕᕐᓗᑕ ᑖᒃᑯᐊ ᓴᖅᑭᑎᑕᐅᓯᒪᔪᑦ 49 - 2(4) ᐆᒻᒪᖅᑯᑎᓕᕆᓂᕐᒧᑦ 
ᐸᕐᓇᐅᑕᐅᓯᒪᔪᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖅᐱᑖ ᐱᓕᕆᐊᖃᕐᓂᐊᕐᓗᑕ ᐱᖁᔭᒃᓴᖅ 11? 
 
ᐃᓚᖏᑦ ᒪᓕᒐᓕᐅᖅᑏᑦ:  ᐊᖏᖅᑐᒍᑦ. 

ᒪᓕᒐᒃᓴᖅ 11 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 1, 2007-2008 - 

ᑲᑎᒪᔨᕋᓛᓂᑦ ᐃᓱᒪᖅᓴᖅᓯᐅᖅᑕᐅᓂᖓ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᔨᕋᓛᑦ, ᑲᑎᒪᔩᑦ. ᒥᓂᔅᑕ ᓯᒪᐃᓚᒃ ᐱᓕᕆᔨᓐᓂᒃ ᐱᖃᑎᖃᕐᓂᐊᖅᐱᑦ?  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐱᓕᕆᔨᖏᑦ ᐱᖃᑕᐅᔪᓐᓇᖁᓪᓗᒋᑦ?  
 
ᐃᓚᖏᑦ ᒪᓕᒐᓕᐅᖅᑏᑦ:  ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᐃᓯᕆᐊᓖᑦ ᐃᑲᔪᑲᐃᓐᓇᒃᑭᑦ ᐃᓯᕋᓱᑦᑎᓪᓗᒋᑦ.  
 
ᖁᔭᓐᓇᒦᒃ, ᐃᖅᓱᒃᑏ. ᑕᐃᒪ ᑎᑎᕋᖅᑕᐅᓯᒪᓂᐊᕐᒪᑦ ᒥᓂᔅᑖ ᑖᒃᑯᐊ ᑭᒃᑰᒻᒪᖔᑕ ᐅᖃᓚᐅᒃᑭᑦ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᓴᐅᒥᓐᓃᑦᑐᖅ ᐲᑕ ᒫ 
ᑕᓕᖅᐱᓐᓂᑦ ᕈᐃ ᒍᕇᓐ. 
 
ᐊᒻᒪᓗ ᐃᒃᓯᕙᐅᑖᖅ, ᖁᕕᐊᓇᓕᒻᒥᒻᒫᖅᖢ ᑎᑭᕋᖅᑕᐅᓯᒪᕙᒃᑲᑦᑕ ᓄᓇᓕᓐᓂᑦ ᑭᕙᓪᓕᕐᒥ ᑎᑭᑕᐅᓯᒪᒐᑦᑕ ᑕᕝᕙᓂ 
ᐃᑎᖅᓯᒪᔫᓐᓂᒃ ᐃᑲᔪᖅᓯᒪᔪᐊᖅᑑᓐᓂᒃ ᓄᓇᕗᒻᒥᐅᓂᑦ. ᑕᐃᕕᑦ ᐅᓗᔪᒃ ᐊᒻᒪᓗ ᐅᐃᓪᕝ ᐅᐃᓪᑭᓐᓴᓐ 
ᑐᓵᔭᖅᑐᖅᓯᒪᒻᒪᑕ ᖁᕕᐊᓇᕕᔾᔪᐊᖅ. ᒪ’ᓇ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᑦᑎ ᑕᕝᕗᖓ ᒪᓕᒐᓕᐅᕐᕕᒻᒧᑦ.  
 
(ᑐᓵᔨᒃᑯᑦ) ᐱᒋᐊᓚᐅᓐᖏᓂᑦᑎᓐᓂ ᑖᒃᑯᐊ 77(1) ᒪᓕᓪᓗᒋᑦ, 10-ᒥᓂᑦᔅ ᐅᖃᕈᓐᓇᖃᑦᑕᕐᓂᐊᖅᐳᓯ, 77(2), ᑖᒃᑯᐊ 
ᐃᒃᓯᕙᐅᑕᖅ ᐃᓱᒪᖅᓱᕐᓗᓂ ᑲᑎᒪᔨᐅᔪᖅ ᐊᑕᐅᓯᐊᓐᖏᓪᓗᓂ ᐅᖃᕈᓐᓇᖅᐳᖅ ᐅᖃᐅᓯᕆᔭᐅᔪᓂᒃ ᑭᓯᐊᓂ 
ᑕᒪᕐᒥᓗᑦᑖᖅ ᐅᖃᖅᓯᒪᓕᖅᐸᑕ ᑲᑎᒪᔨᐅᖃᑕᐅᔪᑦ. 
 
ᒪᑉᐱᒐᕐᒦᖅᑲᐅᔪᒍᑦ 8, ᐱᖁᔭᒃᓴᖅ 11, ᐃᓚᒋᐊᕈᑎᒃᓴᑦ ᑮᓇᐅᔭᐃᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ). ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒍᒪᑐᐃᓐᓇᖅᑐᖓ ᒥᓂᔅᑕ ᐅᖃᓚᐅᕐᒪᑦ ᐃᒃᐸᒃᓴᖅ, ᐅᖃᓚᐅᕐᒪᑦ 
ᐃᒃᐸᒃᓴᖅ ᑖᒃᑯᐊ $8,000,000 ᐅᓄᖅᓯᒋᐊᖅᑕᐅᓚᐅᖅᑐᑦ ᐊᕐᕌᒍᓂᑦ 7-ᓂᒡᒎᖅ. ᐊᒻᒪᓗᑦᑕᐅᖅ ᑖᒃᑯᐊ 
ᓂᖃᐃᓱᖃᑦᑕᖅᑐᑦ ᐱᔾᔪᑎᒋᓪᓗᒋᑦ.  
 
ᒥᓂᔅᑕ ᑎᑎᕋᖅᓯᒪᔪᓂᖅᑲᐃ ᐱᑕᖃᓕᖅᐸᖃᐃ ᐱᖓᓱᓄᑦ ᐊᕐᕌᒍᓄᑦ ᐊᑐᖅᓯᒪᓕᖅᑐᓂᒃ ᐊᒻᒪᓗ ᓇᓚᐅᑦᑖᖅᓯᒪᕚ 
ᖃᓄᑎᒋ ᐊᑭᑦᑐᕆᐊᖅᑕᐅᓂᐊᕐᒪᖔᑕ ᐊᕐᕌᒍᓂᑦ ᖃᐃᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᑭᐅᖁᕙᕋ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᑐᐃᓐᓇᒃᑯᑦ 48.3-ᐳᓴᓐᑦ ᓄᓇᕗᒻᒥᐅᑕᐅᔪᑦ 
ᑖᒃᑯᐊ ᓂᖃᐃᑐᖃᑦᑕᕐᒪᑕ ᐊᕐᕌᒍᑕᒫᑦ. 
 
ᐊᒻᒪᓗ ᐊᕐᕌᒍᒥᑦ ᖃᐃᔪᒥᑦ 316-ᖑᒃᑲᓐᓂᕐᓂᐊᖅᑐᓐ ᑐᒃᓯᕋᖅᑐᓐ ᓂᖃᐃᓲᑎᑕᕈᒪᓪᓗᑎᒃ ᐊᒻᒪᓗᑕᐅᖅ ᑮᓇᐅᔭᑦ 
ᐊᑐᖅᑕᐅᖃᑦᑕᖅᑐᑦ ᓇᓚᐅᑦᑖᖅᓯᒪᔭᕗᑦ 29-ᒥᓕᐊᓐᖑᓂᐊᕐᓂᖏᓐᓄᑦ.  
 
ᑕᐃᒪᓐᖓᓂᑦ 1999-ᖑᓚᐅᖅᑐᒥᒃ ᐆᒃᑑᑎᒋᓗᒍ, ᑲᑎᓪᓗᒋᑦ 21-ᒥᓕᐊᓐᖑᓚᐅᖅᓯᒪᒻᒪᑕ ᑮᓇᐅᔭᑦ 2007-08-29.6 
ᒥᓕᐊᓐᖑᓂᐊᕋᓱᒋᔭᖅᐳᑦ. ᐅᓄᖅᓯᒋᐊᕐᓗᑎᒃ 8.6 ᒥᓕᐊᓐᓂᒃ 15% ᐅᓄᖅᓯᒋᐊᕐᓗᑎᒃ ᓂᖃᐃᓱᖃᑦᑕᖅᑐᑦ 
ᐊᒥᓲᓂᕆᖃᑦᑕᖅᑕᖏᑦ. ᐊᕐᕌᒍᓂᒃ ᒪᕐᕉᖕᓂᒃ ᑮᓇᐅᔭᓕᕆᓐᓇᐅᓚᐅᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᑐᓴᖅᑎᑦᑎᒻᒪᑦ. ᖃᐅᔨᒍᒪᑐᐃᓐᓇᖅᑐᖓ 
ᑲᑎᓪᓗᒋᑦ ᐃᓄᐃᑦ ᖃᔅᓯᐅᒻᒪᖔᑕ ᑖᒃᑯᐊ ᓈᓴᖃᑦᑕᖅᐸᖏᖅᑲᐃ?  
 
ᐅᕝᕙᓘᓐᓃᑦ ᓴᖅᑭᑎᑦᑎᔪᓐᓇᖅᐸ ᑲᑎᒪᔨᓄᑦ ᐊᕐᕌᒎᓕᖅᑐᒥᒃ ᐅᕙᓂ ᖃᔅᓯᐅᖃᑦᑕᕐᒪᖔᑕ ᓂᖃᐃᑑᓯᐊᖃᑦᑕᖅᑐᑦ. 
ᐊᒻᒪᓗ ᖃᓄᑎᒋ ᐊᒥᓱᓐᖑᒃᑲᓐᓂᕐᓂᐊᕐᒪᖔᑕ ᑮᓇᐅᔭᐅᖏᑦᑐᑎᒍᑦ ᐳᓴᓐᑎᒍᓪᓘᓐᓃᑦ ᖃᔅᓯᓪᓚᕇᑦ ᑖᒃᑯᐊ ᐃᓄᐃᑦ 
ᖃᔅᓯᐅᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᑖᒃᑯᐊ ᓈᓴᐅᑎᑦ ᐱᓯᒪᔭᕋᓗᐊᒃᑲ ᑐᒃᓯᕋᖅᑕᖏᑦ. 
ᑖᒃᑯᐊ ᑐᓂᐅᖅᑲᕈᓐᓇᖅᑕᒃᑲ ᓈᓴᐅᑎᓐ.  

ᑕᖅᑭᑕᒫᓐ ᑖᒃᑯᐊ ᐃᒡᓗᒧᑦ ᐊᑕᐅᓯᕐᒧᑦ ᐃᓚᒌᓄᑦ ᑖᓐᓇ ᑲᑎᒪᔨᐅᔪᖅ ᐊᒡᒍᖅᓯᒪᕈᔨᕚ ᐊᕐᕌᒍᓄᑦ ᐱᖓᓱᓄᑦ 
ᐅᕝᕙᓘᓐᓃᑦ 2007-08-ᒧᑦ ᐱᒍᒪᕙ?  
 
ᐆᒃᑑᑎᒋᑐᐃᓐᓇᕐᓗᒍ, ᑖᒃᑯᐊ ᖃᑉᓯᐅᓂᖏᑦ ᓂᖃᐃᓱᖃᑦᑕᖅᑐᑦ 2004-05, 13,830-ᓚᐅᕐᒪᑕ; 2005-06, 
12,392-ᖑᓚᐅᖅᖢᑎᒃ. ᑖᒃᑯᐊ ᒥᒃᖠᒋᐊᓚᐅᕆᓪᓗᑎᒃ.  
 
ᑖᒃᑯᐊ ᓂᖃᐃᑐᕐᓂᕐᒧᑦ ᐊᑭᓕᐅᑕᐅᖃᑦᑕᖅᑐᑦ 2004-05 ᑖᒃᑯᐊ $30-ᒥᓕᐊᓐᖏᓃᓐᓂᐊᖅᑐᑦ 2007-08-
ᖑᓂᐊᖅᑐᒥᑦ.  
 
ᑖᒃᑯᐊ ᐊᑐᓃᖅᑕᕐᓗᒋᑦ ᐊᔾᔨᒌᖏᑦᑐᓂᒃ ᑖᒃᑯᐊ ᐱᑎᑕᐅᖃᑦᑕᖅᑐᓐ ᑐᓂᒍᓐᓇᕋᔭᕐᒥᔭᒃᑲ ᖃᑉᓯᐅᖃᑦᑕᕐᓂᖏᓪᓗ 
ᐃᓚᒌᑦ ᓂᖃᐃᑐᖅᑎᑕᐅᖃᑦᑕᖅᑐᓐ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑕ ᑐᑐ. 
 
ᑐᑐ (ᑐᒫᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ 2004-05-ᒥ, 13,830; 2005-06, 12,392 ᑖᒃᑯᐊᖃᐃ 
ᓂᖃᐃᓱᖃᑦᑕᖅᑐᖅᑲᐃ ᖃᔅᓯᐅᓂᖏᑦ ᐅᖃᖅᐸᖏᑦ. 
 
ᐊᒻᒪᓗ ᑕᑯᒍᒪᓪᓗᖓᑦᑕᐅᖅ ᖃᔅᓯᐅᖃᑦᑕᕐᒪᖔᑕ 2006-07-ᖑᓚᐅᖅᑐᒥᑦ ᐊᒻᒪᓗ ᖃᓄᑎᒋ ᐊᑭᑦᑐᕆᐊᕋᔭᕐᒪᖔᑦ 
ᐃᓛᒃ ᖃᔅᓯᒃᑲᓐᓂᐅᓕᕋᔭᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᔭᖅᓯᔪᓐᓇᖁᓪᓗᒍ ᑖᒃᑯᐊ 
ᓂᖃᐃᑐᖃᑦᑕᖅᑐᓐ ᐱᔾᔪᑎᒋᓪᓗᒋᓐ ᐊᔾᔨᒌᖏᑦᑑᑎᐊᒻᒪᑕ ᑕᒪᒃᑯᐊ ᑕᒪᕐᒥᒃ. ᓲᕐᓗ ᐆᒃᑑᑎᒋᓗᒍ 
ᓂᖃᐃᑐᖅᑎᑦᑎᖃᑦᑕᕋᑦᑕ ᑕᒪᒃᑯᓂᖓ ᐸᐃᕆᕝᕕᒻᒥᑦ ᓄᑕᕋᖃᖅᑐᓄᑦ. 
 
ᑕᐃᒪᖃᐃ ᐃᓚᖏᖅᑲᐃ ᐅᖃᕈᓐᓇᕈᒃᑭᑦ ᑲᑎᒪᔨᐅᔪᖅ ᑖᒃᑯᐊ ᓱᓕᔅᓯᐊᕋᓗᐊᕐᒪᖔᑕ ᐊᐱᕆᒃᑲᓐᓂᕈᓐᓇᕋᔭᖅᐹᖓ 
ᑕᐃᒪᓐᓇᖃᐃ ᐱᐊᓚᓂᖅᓴᐅᒐᔭᖅᐳᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ ᒥᓂᔅᑕᐅ ᐅᖃᐅᓯᕆᔭᖏᑦ ᑲᑎᒃᖢᒋᑦ ᓂᖃᐃᑐᖃᑦᑕᖅᑐᑦ 
ᑖᒃᑯᐊ ᑕᒡᒐ ᐱᒍᒪᔭᒃᑲ. 2003-04, 06-07-ᒥᓗ, ᖃᓄᑎᒋᓗ ᐊᒥᓱᙳᕐᓂᐊᕐᒪᖔᑕ ᐊᕐᕌᒍᓛᖅᑐᖅ. 
 
ᑖᓐᓇᖃᐃ ᑕᐃᒪᓐᓇ ᑐᑭᓯᕙᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᓯᒋᐊᖅᑎᓐᓂᐊᕐᓗᒍ ᖃᑉᓯᐅᒻᒪᖔᑕ 
ᐅᖃᕐᓂᐊᕋᒪ ᑖᒃᑯᐊ ᐊᑕᐅᓯᐅᓈᖅᑎᕐᓗᒋᑦ ᐊᒻᒪᓗ ᖃᑉᓯᐅᓂᖏᑦ ᓂᖃᐃᑐᖃᑦᑕᖅᑐᑦ. 2005-06 12,300-
ᖑᓚᐅᖅᑐᑦ ᐊᒻᒪᓗ ᑖᒃᑯᐊ ᓇᓚᐅᑦᓵᕐᓯᒪᔪᑦ 2004-05 13,800.  
 
ᑖᒃᑯᐊ ᐅᖃᐅᓯᕆᒌᖅᑲᐅᔭᒃᑲ, ᓄᑕᖅᑲᑦ ᖃᑉᓯᐅᓂᖏᑦ ᐃᓚᒌᓂ ᐃᑲᔪᖅᑕᐅᖃᑦᑕᖅᑐᑦ. ᑖᒃᑯᐊ ᑮᓇᐅᔭᓕᐅᕐᓂᖏᑦ 
ᒪᓕᒃᖢᒋᑦ ᐊᖅᑭᒃᑕᐅᖃᑦᑕᕐᒪᑕ. 2006-07 6,036. ᑖᒃᑯᐊ ᓄᑕᖅᑲᑐᐃᓐᓇᐃᑦ ᐃᓚᒌᓪᓗ ᓄᑕᕋᖃᕐᓂᖏᓐᓄᑦ 
ᓂᖃᐃᑐᕈᑎᑖᕆᔭᐅᒃᑲᓐᓂᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᓂᔅᑕ ᑲᑎᒃᖢᒋᑦ ᐱᓯᒪᕙᖃᐃ 13,800 ᐊᒻᒪᓗ 12,300 2006-
07-ᖑᓂᐊᖅᑐᒥ ᑖᒃᑯᐊ ᖃᑉᓯᐅᓂᐊᕐᒪᖔᑕ ᖃᐃᔨᒪᕚ? ᐱᓯᒪᑉᐸᑦ ᖃᔅᓯᐅᑲᓐᓂᕐᓂᐊᕐᒪᖔᑕ 2007-08-ᒥᖃᐃ 
ᑕᐃᒪᓐᓇᔅᓴᐃᓐᓇᐅᓂᐊᕐᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): 2006-07 ᓱᓕᐱᓯᒪᙱᑕᒃᑲ ᓈᓴᐅᑏᑦ. ᑖᒃᑯᐊ ᒫᑦᓯ 31 ᐱᓇᓱᐊᕈᓯ 6-
ᖑᓚᐅᖅᑐᒥ ᐃᓱᓕᒡᕕᖃᓚᐅᕐᒪᑕ ᑖᒃᑯᐊ ᖃᑉᓯᒃᑲᓐᓂᕐᓂᐊᕐᒪᖔᑕ ᖃᐅᔨᒪᙱᑕᒃᑲ 2007-08-ᖑᓂᐊᖅᑐᒥ.  

ᐃᒻᒪᖃ ᓇᓚᐅᑦᓵᖅᓗᑕ ᐃᒻᒪᕐᑳ 13,000 ᐅᖓᑖᓄᕐᓯᒪᓂᐊᖅᑐᒃᓴᐅᔪᑦ ᐊᕐᕌᒎᓯᒪᓕᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᖃᐃ ᑐᑭᓯᐅᒪᒍᑎᒃᓴᓂᒃ ᐅᕙᑦᑎᓐᓄᑦ ᑐᓂᓯᒍᓐᓇᖅᐸ 
ᐱᓯᒪᓕᑐᐊᕈᓂ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑰ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᒐᖅ 8, ᐱᖁᔭᒃᓴᖅ 11. ᐃᓕᓐᓂᐊᖅᑐᓕᕆᓂᖅ. ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ. ᐊᖏᖅᑕᐅᕙᒌᕐᓯᒪᙱᑦᑐᑦ. ᐱᓕᕆᓂᕐᒧᑦ ᓄᑕᖅᑲᓄᓪᓗ ᐱᔨᑦᓯᕋᐅᑏᑦ. $3,438,000. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒐᒪ ᑐᒃᓯᕋᕐᓯᒪᔪᖃᙱᒻᒪᑦ ᑮᓇᐅᔭᒃᑲᓐᓂᕐᓂᒃ ᓲᕐᓗ 
ᐱᓕᕆᓂᕐᒧᑦ ᓄᑕᖅᑲᓄᒡᓗ ᐱᔨᑦᓯᕋᐅᑎᓂᒃ. ᓂᖃᐃᑐᕈᑎᑐᐃᓐᓇᐅᖕᒪᑕ ᐅᑯᐊ ᐊᖏᖅᑕᐅᕙᒌᕐᓯᒪᙱᑦᑐᑦ, ᑭᓯᐊᓂ 
ᒥᑦᑎᒪᓕᖕᒥ ᖃᐅᔾᔨᑎᑕᐅᓚᐅᕋᑕ ᐱᓕᕆᔨᓂ ᐊᒥᒐᑐᐃᓐᓇᕆᐊᖃᕋᑦᑕᕉᖅ ᑮᓇᐅᔭᑦ ᐊᒥᒐᓗᐊᕐᓂᖏᓐᓄᑦ.   
 
ᑖᒃᑯᐊᖃᐃ ᐃᑲᔫᓯᐊᕆᔭᐅᖃᑦᑕᖅᑐᑦ ᓂᖃᐃᑐᕈᑕᐅᖃᑦᑕᖅᑐᑦ ᑕᒡᕙᓂ ᐊᑐᖅᑕᐅᔪᒃᓴᓂ ᐃᓚᐅᑎᑕᐅᓯᒪᒐᓗᐊᕐᐹᓐ 
41.5 ᒥᓕᐊᓐᓂ? ᓇᓚᐅᑦᓵᕐᓯᒪᕚᑦ? ᐃᓛ ᑐᒃᓯᕋᒃᑲᓂᕐᓂᐊᕐᐹ ᑮᓇᐅᔭᓂᒃ? ᐃᓕᓐᓂᐊᖅᑐᓕᕆᔨᒃᑯᑦ 
ᐊᖏᖅᑕᐅᕙᒌᕐᓯᒪᙱᑦᑐᑎᒍᑦ ᐃᓕᓐᓂᐊᕐᕕᖕᓂ ᑐᕌᖅᑐᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᐊᕕᕐᓗᖓ ᑖᒃᑯᐊ $41,535,000 ᑖᒃᑯᐊ 
ᑲᑎᑦᑐᒋᑦ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᑖᒃᑯᐊ $3.4 ᒥᓕᐊᓐ ᑲᓂᕐᓂᑦ ᐱᒍᒪᓯᒪᒐᑦᑕ ᑖᒃᑯᐊ 
ᓂᖃᐃᑐᕈᑎᑐᐃᓐᓇᐅᔪᔅᓴᐅᔪᑦ. 
 
ᐊᓯᖏᓐᓂ ᑮᓇᐅᔭᓂᑦ ᐸᐃᕆᕕᓐᓄᑦ ᐊᑐᖅᑕᐅᒐᔭᖅᑐᓂᑦ ᐃᑲᔫᑎᒋᔭᐅᒐᔭᖅᑐᓂᑦ ᓄᑕᕋᖃᕐᑐᓄᑦ 
ᐸᐃᕆᔭᐅᓂᖏᓐᓄᑦ ᓄᑕᖅᑲᑦ ᐱᓕᕆᑎᓪᓗᒋᑦ ᑖᒃᑯᐊ ᐱᕈᖅᐸᓪᓕᐊᓂᐊᕋᓱᒋᔭᐅᓐᖏᑦᑐᑦ. ᑖᒃᑯᐊ 
ᕿᒥᕐᕈᑲᓐᓂᓂᐊᖅᑕᕗᑦ ᓯᑎᕝᕙᒥᓗ ᐊᒃᑑᕙᒥᓗ ᐃᓕᓐᓂᐊᕆᐊᒃᑲᓐᓂᓕᕐᒥᑉᐸᑕ. ᑖᓐᓇ ᒪᑐᓯᒪᓐᖏᑦᑑᒐᓗᐊᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐃᓕᓐᓂᐊᕐᕕᐅᔪᑦ ᐋᒌᓯᒥᑦ ᐱᒋᐊᓲᖑᒻᒪᑕ ᕿᑎᕈᔪᐊᓂ ᐊᒻᒪᓗ 
ᑮᓇᐅᔭᖅᑕᖃᓐᖏᑐᐃᓐᓇᕆᐊᖃᕐᖓᑦ ᓇᓗᓇᐃᖅᓯᓯᒪᒌᖅᑑᒐᓗᐊᑦ ᐃᓕᓴᐃᔨᑖᒃᑲᓐᓂᕆᐊᖃᕐᓂᕐᒥᑦ.  
 
ᑕᕝᕙᓂ ᐱᕕᖃᕐᑎᑕᐅᕙᑦ ᑕᐃᒪᐃᑦᑐᒧ ᑲᔪᓯᒍᓐᓇᕐᓗᑎᑦ ᑮᓇᐅᔭᑦ ᐊᑐᖅᑐᔅᓴᐅᔪᑦ ᐊᒃᑑᕝᕙᒥ 
ᐊᖏᖅᑕᐅᓚᐅᓐᖏᓐᓂᖏᓐᓂ ᒥᓂᔅᑕ ᐅᖃᖅᑲᐅᒻᒪᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᖅᑲᐃᑎᒋᐊᕐᓗᑎᑦ ᒪᒃᐱᒐᕐᒥ 8-ᒦᒃᑲᑦᑕ, ᐃᖅᑲᓇᐃᔭᓂᕐᒧᑦ 
ᓱᕈᓯᓛᓕᕆᓂᕐᒧᓪᓗ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᑖᓐᓇ ᐊᔾᔨᒋᓐᖏᒻᒪᒍ ᑖᒃᑯᐊᓕ ᓂᖃᐃᓱᖅᑐᓕᕆᓂᕐᒨᑐᐃᓐᓇᑎᐊᕐᖓᑕ 
ᐅᑯᐊ ᐅᖃᐅᓯᖃᕐᖓᓪᓕ ᑮᓇᐅᔭᖃᖅᑎᑕᐅᓂᖏᓐᓄᑦ. 
 
ᐅᑭᐊᔅᓵᒃᑯᑦ ᖃᑦᑎᐅᒐᔭᕐᒪᖔᑕ ᐃᓕᓐᓂᐊᕋᔭᖅᑐᑦ ᓈᓴᖅᑐᒋᓪᓗ ᑕᐃᒃᑯᐊᓗ ᑮᓇᐅᔭᑦ ᐊᑐᖅᑐᔅᓴᐅᔪᑦ 
ᐋᖅᑭᑦᑕᐅᕙᑦᑐᑦ.  
 
ᐄ, ᒥᔅᓴᐅᓴᓯᓯᒪᒍᓐᓇᐸᑦᑐᒍᑦ ᖃᑦᑎᓂᑦ ᐃᓕᓐᓂᐊᕆᐊᖅᑐᖃᓛᕐᒪᖔᖅ.  
 
ᓄᑖᖅᑕᖃᕐᐸᖏᒻᒪᑦ 100-ᖏᓐᓃᑦᑐᓂᑦ. ᐅᖃᐅᓯᕆᓗᒋᑦ ᒥᑭᓂᖅᐹᖑᔪᑦ ᒪᓕᑦᑐᒋᑦ ᑕᐃᒃᑯᐊ 
ᐋᖅᑭᔅᓯᒋᐊᕈᓐᓇᐸᓗᒍ ᐅᑭᐊᔅᓵᒧᑦ ᐊᔾᔨᒋᓐᖏᒥᒻᒪᒍ ᑖᒃᑯᐊ ᐊᑭᓕᖅᑕᐅᕕᒋᕙᑦᑕᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐊᐱᖅᑯᑎᒋᔪᒪᔭᕋ ᑖᒃᑯᓄᖓ ᑐᕌᖓᕈᔪᒃᑐᖅ ᐊᑭᑦᑐᕆᐊᕈᑎᒻᒪᕆᐋᓘᔪᓄᑦ 
ᐊᖏᓚᐅᖅᑕᑎᓐᓂ ᐃᒃᐸᔅᓴᖅ ᑲᔪᓯᓂᐊᖅᑐᓂᑦ ᐊᕐᕌᓂᐅᓚᐅᖅᑐᒥᑦ. ᑐᑭᓯᓇᖅᓯᒍᓐᓇᖅᑯᖃᐃ ᐊᕐᕌᓂᓂ. 
 
ᐊᖏᕋᑖᓚᐅᕋᑦᑕ ᑕᖅᑮᑦ ᒪᕐᕉᕙᓪᓚᐃᓕᖅᑐᑦ ᐱᖓᓱᓪᓗᑭᐊᖅ $41,535,000-ᓂᑦ ᑖᒃᑯᓄᖓ ᓂᖃᐃᓱᓐᓂᕐᒧᑦ 
ᖃᓄᕐᓕ ᑖᒃᑯᐊ ᐊᑭᑦᑐᕆᐊᕈᑎᐅᔪᑦ $3,438,000-ᖑᔪᑦ ᐱᑕᖃᕆᐊᖃᓪᓚᕆᒻᒪᖔᑦ ᐱᔭᕇᓐᖏᒻᒪᕆᑦᑐᖅ ᑕᒪᓐᓇ 
ᐊᕐᕌᒍ ᑐᔅᓯᕋᒃᑲᓐᓂᓕᕐᒥᔪᑎᑦ $3.5 ᒥᓕᐊᓐᑲᓂᕐᓂᑦ. ᒥᓂᔅᑕ ᑐᓴᕈᒪᔭᕋᓗᐊᕋ ᑭᓱᒥ ᐱᔾᔪᑎᖃᕐᒪᖔᖅ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᐊᐱᖅᑯᑎᑦᑎᐊᕙᒻᒪᕆᐋᓗᒃ. ᖃᐅᔨᒪᔪᐃᓐᓇᐅᒻᒪᑕ ᒪᓕᒐᓕᐅᖅᑎᐅᔪᑦ 
ᐱᓕᕆᓂᐅᔪᖅ ᐸᕐᓇᐸᒻᒪᑕ ᐊᒃᑑᕝᕙᒥ ᑖᒃᑯᓄᖓ ᐊᑐᓂ ᐱᓕᕆᕕᐅᔪᓄᑦ ᓅᕖᕝᕙᒥ ᑲᑎᒪᔨᕋᓛᓅᖅᑕᐅᓪᓗᑎᑦ 
ᔮᓐᓄᐊᕆᒥᑦ ᐋᖅᑭᓱᖅᑕᐅᓗᑎᑦ. 
 
$200-ᒥᓕᐊᓐ ᑮᓇᐅᔭᖃᕐᑐᓂᑦ ᐅᕝᕙᓘᓐᓃᑦ ᑮᓇᐅᔭᖃᕐᑎᑕᐅᓗᒋᑦ ᐃᓚᖏᑦ 
ᐋᖅᑭᔅᓱᓕᖅᑭᖃᑦᑕᕆᐊᖃᕐᓂᐊᖅᑑᒐᓗᐊᑦ ᓈᓴᐅᑎ.  
 
ᑭᓯᐊᓂ ᑲᓇᑕᒥᑦᑕᐅᖅ ᓇᒥᑐᐃᓐᓇᖅ ᑖᒃᑯᐊ ᑕᖅᑭᑦ ᑎᓴᒪᐅᓚᐅᕐᖓᑕ ᑕᐃᒃᑯᐊᓕ ᐱᓕᕆᓂᕐᒧᑦ ᐸᕐᓇᒍᑕᐅᔪᑦ 
ᔮᓄᐊᕆᒦᖔᖅᑐᑎᑦ. ᐋᖅᑭᒋᐊᕈᑎᑕᖃᐃᓐᓇᓐᖑᓱᒻᒪᑦ ᓄᑖᓂ ᐱᑕᖃᕐᓗᓂ ᑕᒪᒃᑯᐊ ᐃᓄᒋᐊᒃᓯᕙᓪᓕᐊᓂᖏᓐᓄᑦ 
ᑕᐃᒪᐃᒍᑕᐅᕙᑦᑐᑦ ᓄᑖᖑᖏᑦᑐᖅ.  
 
ᐄ, ᓲᕐᓗ ᐃᑉᐸᔅᓴᕋᑖᖅ ᑕᐃᒪᐃᓕᑕᐃᓐᓇᓚᐅᖏᑦᑐᑦ ᑭᓯᐊᓂ ᓴᖅᑭᑕᐅᔭᕆᐊᖃᑉᐸᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᕿᒥᕐᕈᓪᓗᒍ ᑲᑎᓕᒫᑦᑐᒋᑦ ᐃᓚᒋᐊᕈᑕᐅᓂᐊᖅᑐᑦ ᐊᑦᔨᒌᔾᔮᖏᒻᒪᓐ $45 ᒥᓕᐊᓐ ᑲᑎᓕᒫᖅᑐᒍ. 
 
ᑐᑭᓯᓪᓚᕆᒃᐸᓚᐃᓐᖏᓐᓇᒪ ᑖᒃᑯᐊ ᐊᒥᓲᓂᖅᓴᐅᔪᑦ ᐊᑐᖅᑕᐅᓯᒪᔪᑦ ᑮᓇᐅᔭᑦ ᖃᐅᔨᒪᖃᑦᑕᖏᓐᓇᑦᑕ 
ᓈᒻᒪᒃᑲᓗᐊᕐᒪᖔᑕ. ᒫᓐᓇᐅᔪᕐᓕ ᐊᒥᓱᒡᒍᑎᒻᒪᕆᐊᓘᓪᓗᑎᒃ.  
 
ᐃᓚᒋᐊᕈᑕᐅᓂᐊᖅᑐᑦ ᔮᓄᐊᓕᒥ ᖃᐅᔨᒪᕈᔪᓲᖑᒐᑦᑕ ᑭᐅᔭᐅᓲᖑᓪᓗᑕᓗ ᐃᖅᑲᓇᐃᔭᖅᑎᐅᔪᓄᑦ ᑖᒃᑯᓄᖓ 
ᐱᓕᕆᕕᐅᔪᓂ ᐋᖅᑭᒋᐊᖅᑐᖃᑐᐃᓐᓇᕆᐊᖃᓐᓂᕋᐃᓪᓗᑎᒃ. 
 



ᐊᐃᑉᐱᖅ, ᔫᓂ 5, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1602 

ᑕᐃᒪᓕ ᒥᓂᔅᑕᐅᔪᖅ ᓴᖅᑮᒋᐊᖃᑉᐸᓪᓚᐃᓕᖅᑐᖅ ᓇᓗᓇᐃᖅᓯᒪᓂᖅᓴᐅᔪᒥᒃ ᐱᑦᔪᑎᒋᔭᖏᓐᓄᑦ ᑖᓐᓇ ᑐᓄᓂᐅᑉ 
ᐊᐱᖅᓱᕇᕋᑖᓐᖓᑦ ᑕᐃᒃᑯᓄᖓ ᐃᓕᓐᓂᐊᖅᑎᑕᐅᓂᖏᓐᓄᑦ ᓲᕐᓗ ᐸᐃᕆᕕᓕᕆᓂᕐᒧᑦ.  
 
ᒥᓂᔅᑕᐅᔪᖅ ᐊᖏᕈᓐᓇᖅᐸ ᑖᒃᑯᐊ ᒥᔅᓴᐅᓴᑦᑕᐅᓯᒪᔪᑦ ᓱᓕᓪᓚᕆᒃᑲᓗᐊᕐᒪᖔᑕ ᓇᑭᕈᓘᔭᑐᐃᓐᓇᖅ 
ᖃᑦᑎᐅᓂᖏᓐᓂᒃ ᐃᓕᓯᑐᐃᓐᓇᖃᑦᑕᓕᓐᖏᒃᑲᓗᐊᕐᒪᖔᑕ. ᑕᖅᑲᒃᑯᓄᖓ ᓵᑕᔅᓴᐅᒍᓐᓇᕋᑦᑕ ᐊᒥᓱᓪᓗ 
ᑮᓇᐅᔭᑭᔅᓱᖃᑦᑕᕐᖓᑕ ᐱᓗᐊᖅᑐᒥᓪᓗ ᑳᓐᑐᕌᒃᑦᑕᐅᓯᒪᔪᑦ.  
 
ᐊᐱᕆᔭᕋᓕ ᒥᓂᔅᑕᐅᔪᖅ ᓴᖅᑮᔭᕋᐃᒍᓂ ᑖᒃᑯᓄᖓ ᓱᓕᔾᔪᑎᓪᓚᕆᖏᓐᓂᒃ ᐅᖃᐅᓯᖃᖃᑦᑕᕆᐊᖃᑦᑐᖅ ᑕᕝᕙᓂ 
ᒪᓕᒐᓕᐅᖅᕕᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑖᓐᓇ ᐅᖃᐅᓯᕆᔭᖓ ᐱᐅᔫᒐᓗᐊᖅ. ᕿᒥᕐᕈᓪᓗᒋᑦ ᑮᓇᐅᔭᑦ 
ᐊᑐᕈᒫᓐᓂᐊᖅᑐᑦ $188 ᒥᓕᐊᓐᖑᓚᐅᕐᖓᑕ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪ $3 ᒥᓕᐊᓐᑲᓂᕐᓂᒃ 
ᐱᒃᑲᓂᕈᒪᓕᕆᓪᓗᑕ. ᐄ, ᑖᓐᓇᓕ ᖁᔭᒋᓪᓗᒍ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᐱᓕᕆᑦᑎᐊᖃᑦᑕᕐᓂᖏᓐᓄᑦ.  
 
ᑕᐃᒪᓕ ᐊᓪᓚᕕᒻᒥ ᑮᓇᐅᔭᑎᒍᓪᓗ ᑕᐃᒪᐃᓕᖓᖃᑦᑕᓂᐊᕐᖓᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖅ 8. ᐃᓕᓐᓂᐊᖅᑐᓕᕆᔨᒃᑯᑦ. ᐊᐅᓚᓂᖏᓐᓄᑦ 
ᐋᖅᑭᐅᒪᓂᖏᓐᓄᓪᓗ. ᐃᖅᑲᓇᐃᔮᒃᓴᓄᑦ ᐊᒻᒪᓗ ᐸᐃᕕᓕᕆᓂᖅ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᖏᑦᑐᑦ. 
$3,438,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᑦᑐᒍ. ᓯᕗᓂᐊᒍᑦ ᐊᖏᖅᑕᐅᕙᒌᓯᒪᖏᑦᑐᑦ. $3,438,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᑦᑐᒍ ᐱᓕᕆᕕᐅᔪᖅ. ᓯᕗᓂᐊᒍᑦ ᐊᖏᖅᑕᐅᓯᒪᖏᑦᑐᑦ. $3,438,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᒐᖅ 9. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ. ᖃᓄᐃᖏᑎᐊᖅᑐᑦ ᓱᕈᓰᑦ, ᐃᓚᒌᑦ ᓄᓇᓖᓪᓗ. ᓯᕗᓂᐊᒍᑦ 
ᐊᖏᖅᑕᐅᓯᒪᖏᑦᑐᑦ. $1,479,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᓐᓄᑦ ᑐᕌᖅᑎᒋᐊᖓ ᐊᐱᖅᑯᑎᒋᔭᕋ ᓇᓗᒋᒐᒃᑯᑦ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐅᕝᕙᓘᓐᓃᑦ ᐃᓄᓕᕆᔨᒃᑯᓄᓪᓘᓐᓃᑦ.  
 
ᐃᓱᒫᓗᒍᑎᖃᕋᒪ ᑮᓇᐅᔭᖏᑦ ᐃᓱᒪᒋᓪᓗᒋᑦ, ᑲᑎᑦᑐᒋᑦ ᐊᐅᓚᔾᔪᑎᖏᑦ, ᐋᖅᑭᐅᒪᔾᔪᑎᖏᑦ ᒐᕙᒪᒃᑯᓐᓄᑦ ᐱᓕᐊᓐ 
ᑖᓚᖏᓐᓃᒻᒪᑦ. ᖃᔨᒪᔪᖓ ᓈᖕᒪᖏᑦᑐᖅ ᐊᒥᒐᖅᑐᑦ ᑐᕌᕋᓱᒃᑕᕋᓗᐊᖅᑎᓐᓄᑦ ᑕᒫᓂ ᓄᓇᕗᖕᒥᑦ. ᐊᑭᑐᔪᖅᑐᕈᑎᓂᒃ 
ᐲᖅᑎᑦᑎᒍᓐᓇᕐᖓᑦ ᑖᒃᑯᐊ ᐊᑭᓕᕆᐊᓖᑦ ᐊᐅᓚᔾᔪᑎᖏᓐᓄᑦ ᑕᐃᒃᑯᐊ ᐋᓐᓂᐊᖅᑐᓕᕆᔨᒃᑯᓐᓂᑦ. 
 
ᖃᖓᑦᑕᐅᑎᐅᖃᑦᑕᕐᒃᓯᒪᔪᕐᔪᐊᖑᔪᑦ, ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᖁᕝᕙᓯᓐᓂᕐᐸᐅᒻᒪᑎᒃ ᑖᒃᑯᐊ. 
ᕿᒥᕐᕈᔭᐅᒃᑲᓐᓂᕆᐊᖃᓪᓚᕆᒃᑐᑦ. ᖃᓄᖅ ᐊᑐᓐᖏᓂᕐᓴᐅᓕᕈᓐᓇᕐᒪᖔᑦᑖ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᑦ.  
 
ᐆᒃᑑᑎᒋᓗᒍ, ᐊᕐᕌᒍᑦ ᐊᒥᓱᑲᓪᓚᐅᓕᖅᑐᑦ ᕿᑎᕐᒥᐅᓂᑦ ᓇᐅᔮᓄᑦ ᖃᖓᑕᓲᑦ ᑕᕗᓐᖓᖃᑦᑕᓕᓚᐅᕐᓯᒪᒻᒪᑦ ᑕᒪᐅᖓ 
ᐃᖃᓗᓐᓄᑦ, ᑕᒪᓐᓇ ᑲᔪᓯᓚᐅᓐᖏᒥᒻᒪᑦ ᓄᖅᑲᖅᑎᑕᐅᓚᐅᕐᓯᒪᒻᒪᑦ ᐊᐅᓪᓚᑐᒃᓴᐃᑦ ᖃᑦᑎᓐᓇᐅᓗᐊᕐᓂᖏᓐᓄᑦ. 
ᑭᓯᐊᓂᓕ ᖃᐅᔨᒪᔪᒍᑦ ᕿᑎᕐᒥᐅᑦ ᐃᖃᓗᓐᓅᖃᑦᑕᖅᑐᑦ ᔭᓗᓇᐃᒃᑰᖔᕈᒪᖃᑦᑕᖅᑐᑦ. ᒐᕙᒪᒃᑯᓐᓂᑦ ᑕᐃᒃᑯᐊ 
ᐊᑭᓕᖅᑕᐅᕙᒃᑐᑦ, ᑕᐃᒃᑯᓄᖓ ᐃᖅᑲᓇᐃᔭᕋᓗᐊᖅᑲᑕ ᐃᖅᑲᓇᐃᔭᓐᖏᒃᑲᓗᐊᖅᑲᑕᓘᓐᓃᑦ ᐊᑭᓖᖃᑦᑕᕐᒥᔪᑦ. 
ᒐᕙᒪᒃᑯᑦ ᐊᐅᓚᑦᑎᔪᓐᓇᕐᓂᖃᕆᐊᖃᖅᑐᑦ ᓇᓕᐊᓐᓂᒃ ᐊᑐᖃᑦᑕᕈᓂᐊᕐᒪᖔᑖ ᖃᓄᖅ ᑮᓇᐅᔭᐃᑦ 
ᐊᑐᖅᑕᐅᒋᐊᖃᓐᓂᖏᓐᓄᑦ, ᐊᑐᓂᑦ ᐃᓱᒪᕐᓱᑎᓐᖏᓪᓗᒋᑦ. 
 
ᑕᒪᒃᑯᐊ ᖃᖓᑕᓲᓕᕆᕕᐅᔪᑦ ᐱᔨᑦᑎᕈᓐᓇᕋᔭᖅᐸᓪᓚᐃᔪᑦ ᑕᐃᒃᑯᐊ ᐃᑭᒪᔪᒃᓴᐃᑦ ᒪᐅᖓ ᑎᑭᑦᑐᒃᓴᐃᑦ 
ᒪᐅᓐᖓᖃᑦᑕᖁᓗᑎᒃ ᐅᕙᒍᓪᓘᓐᓃᑦ ᑕᐅᕗᓐᖓᕆᐊᖃᕈᑦᑕ ᑭᕙᓪᓕᒧᓪᓗ. 
 
ᒥᓂᔅᑕᐅᔪᖅ ᐊᐱᕆᔪᒪᔭᕋ, ᕿᒥᕐᕈᔪᖃᖅᐸᑦ, ᕿᒥᕐᕈᓯᒪᔪᖃᕈᓐᓇᖅᑳ ᐊᑭᑭᓪᓕᒋᐊᖁᓪᓗᒋᑦ ᐊᐅᓚᔾᔪᑏᑦ 
ᐋᖅᑭᐅᒪᔾᔪᑏᑦ ᒫᓐᓇᐅᔪᖅ, ᐊᓯᐊᒍᑦ ᒫᓐᓇᐅᔪᖅ ᐋᖅᑭᒃᓯᒪᔪᒥᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᒃᐸᓪᓚᐃᔪᒍᑦ ᖃᓄᐃᖏᑎᐊᕐᓂᕐᒧᑦ 
ᓱᕈᓯᑦ ᓄᓇᓕᓐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐄ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐄ, ᐅᖃᐅᑎᒍᓐᓇᕿᖓᖃᐃ ᓱᑯᑦᑎᐊᓂᑦ ᑖᓐᓇ ᐊᐱᖅᑯᑎᒋᔭᕋ 
ᐊᐱᖅᑯᑎᒋᒍᓐᓇᕐᒪᖔᒃᑯ. ᑕᕝᕙᓃᒃᑲᑦᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂ ᐊᐅᓚᓂᖏᓐᓄᑦ 
ᐋᖅᑭᐅᒪᓂᖏᓐᓄᑦ, ᑖᒃᑯᐊᓗ, ᑖᓐᓇ ᕿᒥᕐᕈᔭᐅᕙᓪᓕᐊᒻᒪᑦ ᐱᔨᑦᑎᕈᑎᒃᓴᖃᓐᓂᐅᔪᖅ. 

ᐄ, ᐅᑕᖅᑭᔪᓐᓇᓂᐊᖅᑐᖓᖃᐃ ᑲᑎᓕᒫᕐᓗᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓅᕈᑦᑕ ᓯᕗᓂᐊᒍᑦ 
ᐊᖏᕈᑕᐅᓯᒪᓐᖏᑦᑐᑦ ᑖᒃᑯᐊ ᐊᓯᖏᑦ ᐱᔭᕇᖅᓯᒪᑦᑎᐊᓕᕈᑦᑎᒍ ᐃᓱᒪᕐᓱᕐᑐᑎᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐊᐱᕆᔪᓐᓇᓂᐊᕐᐸᓪᓚᐃᔭᖓ ᐊᑖᓂ ᑲᒪᕕᐅᕙᒃᑐᓄᑦ ᐱᓕᕆᐊᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐄ, ᒥᔅᑕ ᒥᓂᔅᑕ. ᐹᓃᒃᑲᑦᑕ ᓱᓕ ᖃᓄᐃᖏᑦᑎᐊᕐᑐᖅ ᓱᕈᓰᑦ ᐃᓚᒌ ᓄᓇᓕᓪᓗ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᐱᔭᕇᕈᑦᑎᒍ ᑕᕝᕗᓐᖓᕈᑦᑕ ᐊᐱᕆᓂᐊᖅᑯᖓ 
ᑖᑦᓱᒥᖓ. ᑕᕝᕗᖓ ᑎᑭᒃᑯᑦᑕ ᑭᖑᓪᓕᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᐅᖃᖅᓯᒪᖕᒪᑦ $1.4 ᒥᓕᐊᓐ ᐊᖏᕐᕋᖃᖅᑎᑕᐅᔪᓄᑦ 
ᑲᒪᒋᔭᐅᓂᖏᓐᓄᑦ. 
 
ᖃᐅᔨᒍᒪᒐᓗᐊᖅᑐᖓ ᖃᑦᑎᐅᖕᒪᖔᑕ ᓄᑖᖑᔪᑦ ᐃᑲᔪᕆᐊᖃᖅᑕᕗᑦ? $1.4 ᒥᓕᐊᓐᕌᕋᔭᖅᑲᑦ ᖃᑦᑎᐅᖕᒪᑕ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ) ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ ᐃᓄᓕᕆᔨᒃᑯᓐᓄᓪᓗ, ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᕐᕋᕆᔭᐅᔪᓂᑦ ᐱᓕᕆᓂᕐᒧᑦ ᑲᒪᖃᑦᑕᖅᑐᑦ 
ᑕᐃᒃᑯᓄᖓ ᑲᒪᖃᑦᑕᓂᕐᒧᑦ ᐱᔨᑦᑎᖅᑕᖏᓐᓄ ᐊᒻᒪᓗ ᑕᐃᒃᑯᐊ ᐊᑭᒋᔭᖏᑦ. 
 
ᒫᓐᓇᐅᔪᖅ 200-ᖑᖕᒪᑕᖃᐃ ᑲᒪᒋᔭᐅᔪᑦ ᑕᒫᓂ ᓄᓇᕘᒥ ᓯᓚᑖᓂᓗ ᐃᒡᓗᒋᔭᐅᔪᓂᒃ ᑕᐃᒪᐃᑦᑐᓄᑦ ᓇᔪᖅᓯᔪᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑖᒃᑯᐊ ᒥᓂᔅᑕ ᐅᖃᐅᑎᕋᑕᕐᒫᑎᒍᑦ ᑖᒃᑯᐊ ᐊᖏᒡᓕᒋᐊᖅᑕᐅᔪᑦ ᐱᓕᕆᔾᔪᑕᐅᔪᑦ 
ᑖᓐᓇ ᓱᓕᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃᑕ (ᑐᓵᔨᒃᑯᑦ): ᖁᔭᓐᓇᒦᒃ. ᐋᓐᓂᐊᖅᑕᐃᓕᒪᔪᓕᕆᔨᒧᑦ ᒥᓂᔅᑕᐅᔪᒧᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᓄᓕᕆᔨᓄᓪᓗ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᔪᖅ ᑕᐃᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ ᐅᓇ ᐱᓪᓗᒍ. ᑕᐃᒃᑯᐊ ᓄᑖᑦ ᐃᒡᓗᓂᑦ 
ᑲᒪᒋᔭᐅᖃᑦᑕᖅᑐᑦ ᐱᓕᕆᔾᔪᑕᐅᔪᓄᑦ ᐊᑭᖃᒃᑲᓐᓂᖅᖢᑎᒃᓗ ᖃᖓᒍᑦ ᐱᓕᕆᔾᔪᑕᐅᔪᓄᑦ ᓄᑖᓄᑦ. ᑖᓐᓇ 
ᐊᐱᖅᑯᑎᒋᕋᑖᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖅᑕᐃᔪᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᒪᕐᕉ `ᒪᑎᒃ ᓄᑖᒃ ᐊᒻᒪᓗ ᐊᑭᖏᑦ ᓄᑖᖑᔪᑦ ᑕᐃᒃᑯᐊ 
ᑲᒪᒋᔭᐅᔪᑦ ᐃᓄᐃᑦ ᑕᐃᒃᑯᐊ ᐃᒡᓗᓂ ᑲᒪᒋᔭᐅᔪᑦ. ᑖᓐᓇ ᓴᖅᑭᓯᒪᔪᖅ ᐊᑏ ᑳᓐᑐᕌᕐᓄᑦ ᐊᑭᑐᓂᖏᑦ ᐱᔾᔪᑎᒋᓪᓗᒋ 
ᓴᖅᑭᓯᒪᔪᖅ ᑕᒪᓐᓇ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑖᓐᓇ ᑐᑭᓯᑎᑦᑎᖕᒪᑦ ᐅᖃᐅᔾᔨᓪᓗᓂᓗ ᖃᑉᓯᓂᒃ ᓄᑖᓂᒃ 
ᐱᔾᔪᔾᔨᓕᕐᒪᖔᑕ ᐃᓄᖕᓂᒃ ᑕᒪᓐᓇ. 
 
ᐅᖃᖅᑲᐅᖕᒪᑦ 200-ᖑᓂᕋᖅᑲᐅᖕᒪᒋᑦ ᐅᐊᑦᑎᐊᖅ. ᑕᐃᒪᓗ ᑖᒃᑯᐊ ᓂᕆᐅᒋᔭᖏᓐᓂᑦ ᓯᕗᒧᑦ ᑕᐅᑐᒃᖢᒋᑦ, ᒫᓐᓇ 
ᖃᑉᓯᐅᓕᖅᐸᑦ ᑕᐃᒃᑯᐊ 200-ᖑᓚᐅᖅᓯᒪᖏᒻᒪᑕ ᑭᖑᓂᐊᓂ.  
ᖃᑉᓯᒃᑲᓐᓂᕐᓂᒃ ᐃᓚᒋᐊᖅᓯᒪᕙᑦ ᑖᒃᑯᐊ ᐱᔾᔪᔭᐅᔪᑦ ᐃᓄᖕᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᒪᕐᕉᖕᒪᑎᒃ ᒪᕐᕈᐃᓕᖓᖕᒪᑎᒃ 
ᐊᒥᓲᓂᖏᑦ ᑲᒪᒋᔭᐅᔪᑦ ᐃᓄᐃᑦ ᑖᒃᑯᐊᓕ ᐊᑭᑦᑐᖅᐸᓪᓕᐊᓂᖏᓐᓄᑦ ᑲᒪᒋᔭᐅᓂᖏᑦ ᑮᓇᐅᔭᑎᒍᑦ 
ᐊᑐᐃᓐᓇᐅᔪᓪᓗ 24 ᐃᑲᕐᕋ ᐱᓇᓱᐊᕈᓯᓕᒫᒧᑦ.  

ᒫᓐᓇ ᐊᖏᒡᓕᕙᓪᓕᐊᖕᒪᑕ ᐅᑭᐅᒥ. ᑕᕝᕙ ᑖᓐᓇ ᑐᓂᓯᒪᔭᕋ ᐃᓕᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒐᒪᐃᓛᒃ ᐊᖏᒡᓕᕙᓪᓕᐊᓂᖏᑦ ᐊᒥᓲᓕᖅᐸᓪᓕᐊᓂᖏᑦ ᐃᓄᐃᑦ 
ᑲᒪᒋᔭᐅᔪᑦ. ᑕᐃᒪᓖᓛᒃ ᓲᖃᐃᒻᒪ ᖃᐅᔨᒪᔭᕆᐊᖃᕋᔅᓯ ᓱᓇᐅᖕᒪᖔᑕ ᖃᑉᓯᐅᖕᒪᖔᑕᓗ ᓱᓇᒧᑦ ᐱᔾᔪᑎᖃᖅᖢᑎᒃ 
ᐃᓕᖓᕙᑦ ᑕᐃᒪᓐᓇ ᐊᒥᓲᓂᖏᑦ.  
 
ᐃᓛᒃ ᐃᓱᒪᒐᒪᐃᓛᒃ ᖃᑉᓯᐅᓕᕐᒪᖔᑕ ᐊᒥᓱᓐᖑᕈᑕᐅᔪᑦ ᓈᓴᐅᑎᓂᒃ ᐱᓯᒪᔭᕆᐊᖃᕐᒪᑕ ᓇᓗᓇᐃᖅᓯᓪᓚᑦᑖᕐᓗᑎᒃ 
ᑮᓇᐅᔭᖅᑖᕈᒪᓂᐊᕈᑎᒃᓗ ᑕᒪᑦᓱᒧᖓ. ᐱᖏᑉᐸᑕ ᑕᐃᒪᓐᓇ, ᓇᑭᓐᖔᖅᐸ ᑕᐃᓇ ᓈᓴᐅᑦ? ᐅᖃᖅᑲᐅᒻᒪᑦ 
ᓱᓕᔾᔪᑎᖏᓐᓂᑦ ᓲᖅ ᑮᓇᐅᔭᖅᑕᖃᕆᐊᖃᕐᓂᖓᓂ. 
 
ᐅᖃᖅᑲᐅᒻᒪᑦ ᑕᐃᒪ ᓇᓗᓇᐃᖅᓯᒃᑲᓐᓂᓪᓚᑦᑖᖁᔭᕋ ᓲᖅ, ᑕᐃᒃᑯᐊ ᓲᖅ ᑕᐃᑲᓃᑉᐸᑦ ᓈᓴᐅᑏᑦ. 60-
ᐅᒃᑲᓐᓂᓕᖅᐹᑦ ᐅᕝᕙᓘᓐᓃᑦ ᑲᒪᒋᔭᐅᔭᕆᐊᓖᑦ ᐸᕐᓇᖅᓯᒪᔾᔪᑎᒋᔭᕆᐊᖃᕐᒪᔾᔪᑦ ᓇᑭᓐᖔᖅᐸᑦ? ᖃᐅᔨᒪᓐᖏᓐᓇᑦᑕ. 
 
ᓱᓇᐅᕙᑦ ᓈᓴᐅᑏᑦ ᐊᒥᓲᓂᖏᑦ, ᐊᖏᓪᓕᕙᓪᓕᐊᔪᑦ ᑕᐃᒃᑯᐊ ᐃᓚᒋᐊᕈᑕᐅᓯᒪᔪᑦ ᑕᐃᒃᑯᐊ ᑲᒪᒋᔭᐅᔪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖅᑕᐃᓕᒪᔪᓕᕆᔨ ᒥᓂᔅᑕᖓᓐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᓯᕗᓂᖓᓂ ᑕᐃᒃᑯᐊ 
ᐊᒥᓲᓂᖏᑦ ᐊᖏᓪᓕᒋᐊᕈᑕᐅᔪᑦ ᐱᔾᔪᒋᔭᕗᑦ ᐊᒥᓲᓂᖏᓐᓄᑦ ᐃᓄᐃᑦ ᑲᒪᒋᔭᐅᔪᑦ. ᐊᑭᓖᔭᕆᐊᖃᓚᐅᕋᑦᑕ ᐊᑭᖏᑦ 
ᐊᑭᑦᑐᕆᐊᖅᖢᑎᓪᓗ ᓄᓇᕗᑦ ᓯᓚᑖᓂ ᑲᒪᒋᔭᐅᔪᑦ. 
 
ᐊᒻᒪᓗ ᑳᓐᑐᕌᑦᑐᑦ ᐊᒥᓱᓐᖑᖅᐹᓪᓕᖅᖢᑎᒃ ᑕᐃᒃᑯᓂᖓ ᐃᓄᐃᑦ ᐃᓪᓗᖏᓐᓂᑦ ᑲᒪᒋᔭᐅᖃᑦᑕᖅᑐᑦ ᑕᐃᒃᑯᐊ 
ᐃᑲᕐᕋᓂᒃ 24-ᓂᒃ ᑲᒪᒋᒋᐊᓖᑦ 7-ᓂᓪᓗ ᐅᓪᓗᓂᒃ. ᑕᕝᕙ ᐱᔾᔪᑎᒋᓪᓗᒋᑦ ᓇᓗᓇᐃᔭᖅᓯᒪᓂᖏᑦ ᑕᕝᕙ ᐃᓕᖓᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᓂᔅᑕ ᓇᓗᓇᐃᖅᓯᒪᓪᓚᑦᑖᖅᐸᖏᑦ ᐊᑐᓃᖅᑕᖅᖢᒋᑦ 
$4,000,000 ᑕᕝᕙᓐᖓᑦ ᑖᒃᑯᐊ ᐊᒥᓲᓃᖐᑦ ᖃᓄᖅ ᐊᕕᒃᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᓪᓘᒃᑲᖅ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖅᑲᐅᖅᑰᖅᑐᖅ ᑕᐃᒪ ᒥᓂᔅᑕᐃᑦ ᐊᑐᐃᓐᓇᐅᑎᑦᑎᓂᐊᖅᐹᑦ 
ᓈᓴᐅᑎᓂᒃ?  
 
ᐅᕗᓐᖓᖅᑐᖃᖅᐸᑦ ᐊᓯᖏᓪᓗ ᒥᓂᔅᑕᐅᔪᑦ ᐊᐱᖅᓱᖃᑦᑕᕐᒪᑕ ᑮᓇᐅᔭᓂᒃ ᐱᔪᒪᓪᓗᑎᒃ ᓱᓕᔾᔪᑎᖏᓐᓂᑦ 
ᓴᖅᑭᐅᒪᑎᑦᑎᔭᕆᐊᓖᑦ ᓱᓇᒧᑦ ᐊᑦᑐᐊᒻᒪᐊᖔᑕ. ᐊᒻᒪᓗ ᐅᕙᒍᑦ ᓈᒻᒪᔅᓴᕈᓐᓇᖁᓪᓗᑕ ᑖᔅᓱᒥᖓ ᑐᓴᕈᑎᒥᑦ 
ᐱᔪᒪᓪᓗᑕᐃᓛᒃ. ᐊᒻᒪᓗ ᑕᐃᓐᓇ ᐃᓱᓕᓯᒪᓂᐊ ᐊᖏᓂᐊᓗ ᐱᓪᓗᒍ ᓇᑭᓐᖔᕐᒪᖔᑕ ᓇᒧᓪᓗ ᓱᓇᒧᑦ 
ᐊᑐᖅᑕᐅᒻᒪᖔᑕ. 
 
ᒥᓂᔅᑕ ᑖᒃᑯᓂᖓ ᐊᑐᐃᓐᓇᕈᐃᔪᓐᓇᖅᐹ ᑐᒃᓯᕋᖅᑕᒃᑲᓂ ᓈᓴᐅᑎᓂᒃ ᖃᓄᕐᓗ ᐊᖏᓪᓕᒋᐊᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ, ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑲᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᒃᓴᖃᓐᖏᑦᑐᖓ ᑕᒪᑐᒧᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓕ ᖃᐅᔨᔪᒪᔪᖓ ᖃᑦᓯᐅᒻᒪᖔᑕ $1.4-ᒥᓕᐊᖑᒻᒪᑕ. 
ᐊᔾᔨᒌᓐᖏᑦᑐᓄᑦ ᐊᑦᑐᐊᓂᖃᕐᒪᑦ ᐊᑦᑐᖅᑕᐅᓂᕆᓂᐊᖅᑕᖏᓐᓄᑦ ᑕᐃᒫᒃ ᐊᐱᖅᑯᑎᖃᕋᒪ. 
 
ᓲᕐᓗ ᐊᕕᑦᑐᖅᓯᒪᑉᐸᑕ ᖃᐅᔨᒪᓐᖏᓇᑦᑕ ᑐᓴᕈᑏᑦ ᐅᕙᓃᓐᖏᒻᒪᑕ ᑐᑭᓯᔾᔪᑏᑦ. ᑕᐃᒃᑯᐊᓗ ᒪᕐᕉᒃ ᖃᐃᖁᔭᐅᓯᒪᔫᒃ 
ᓴᓂᐊᓂ $400,000 ᒪᕐᕉᒃ ᐅᕝᕙᓘᓐᓃᑦ ᑳᓐᑐᕌ ᒥᓕᐊᓐᖑᖅᖢᓂ ᐊᐱᖅᑯᑎᒋᔮᒃᑲ ᑖᒃᑯᐊ ᐱᓪᓗᒋᒃ ᐊᖏᓂᖏᒃ. 
 
ᑖᓐᓇ ᑕᐃᑲᓃᑉᐸ ᑐᑭᓯᔾᔪᑏᑦ, ᑐᓴᕈᑏᑦ ᑕᐃᒪ ᐊᐱᖅᑯᑎᒋᕙᕋ. ᓂᕆᐅᑉᐳᖓᓗ ᓇᓗᓇᐃᖅᐳᖓ ᒥᓂᔅᑕᐃᑦ 
ᓱᓕᔾᔪᑎᓂᒃ ᐱᑕᖃᖅᑐᒃᓴᐅᒐᓗᐊᖅᐳᑦ ᑖᒃᑯᓄᖓ ᑐᕌᖅᑐᓂᒃ? ᖃᑦᓯᑦ ᑳᓐᑐᕌ ᐊᑭᖃᖅᐸᑦ, ᖃᑦᓯᑐᖅᐸ? ᐊᒻᒪᓗ 1-
ᒥᓕᐊᖑᒻᒪᑦ ᐊᒻᒪᓗ ᒥᓂᔅᑕ ᓇᓚᐅᑦᑖᕈᓐᓇᖅᐹ ᑳᓐᑐᕌ ᓱᓇᐅᒻᒪᖔᑕ, ᑳᓐᑐᕌᒍᑕᐅᔪᑦ ᑖᔅᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐋᓐᓂᐊᖅᑕᐃᓕᒪᔪᓕᕆᔩᑦ ᒥᓂᔅᑕᖓᑦ, ᒥᔅ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᔨᒃᑲ ᓈᓚᒻᒪᑕ 
ᐊᑐᐃᓐᓇᐅᑎᑦᑎᖁᓂᐊᖅᐸᒃᑲ. 
 
ᓇᓚᐅᑦᑖᕈᒪᑐᐃᓐᓇᓐᖏᓐᓇᒪ ᖃᓄᖅ ᐊᕕᑦᑐᖅᓯᒪᒻᒪᖔᑕ. ᑭᓯᐊᓂ ᑐᑭᓯᔾᔪᑏᑦ ᑕᐃᑲᓃᑦᑐᑦ ᒫᓐᓇ ᓵᖓᓃᖏᒻᒪᑕ 
ᑭᓯᐊᓂ ᐸᐃᑉᐹᓂᒃ ᐊᓪᓗᐃᓪᓚᔫᓂᒃ ᑕᐃᒪ ᑲᑎᒪᓕᕈᓰᑦ. 
 
ᑕᐃᒪ ᐱᓕᕆᔨᒃᑲ ᓈᓚᒻᒪᑕ ᑕᒪᐅᓐᖓᖅᑎᑦᑎᖁᔭᕋᓗᐊᒃᑲ ᖃᓄᖅ ᐊᕕᑦᑐᖅᓯᒪᒻᒪᖔᑕ ᑕᐃᒃᑯᐊ ᓈᓴᐅᑏᑦ 
ᐱᔾᔪᑎᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᓂᕈᐊᕈᑕᐅᑎᑦᑐᓐᓇᖏᓐᓇᒃᑯ ᐊᒥᓲᓂᖏᑦ ᑲᑎᒪᔩᑦ ᐅᕙᓂ 
ᓈᒻᒪᖏᒻᒪᑕ. ᓯᕙᓂᕈᑦ ᐃᑭᑕᐅᓚᐅᕐᓕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᓐᖓᓱᒋᑦᑎ ᒪᓕᒐᓕᐅᖅᑏᑦ. ᑲᑎᒪᔪᑦ 10-ᖑᒻᒪᑕ ᓈᒻᒪᔅᓯᔪᑦ. 9, ᖁᓕᖏᓗᐊᖅᑐᖅ 
ᓈᒻᒪᖏᒻᒪᑕᑦ. ᒪᑉᐱᒑᓂ 9. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒃᓯᕋᕈᒪᔪᖓ ᑖᓐᓇ ᑐᑭᓯᔾᔪᑎ ᑕᒪᐅᖓᖅᑕᐅᓂᐊᖅᐸᑦ, ᒥᓂᔅᑕ 
ᐅᖃᖅᑲᐅᒻᒪᓐ ᑖᓐᓇ ᐊᓯᐊᓅᕌᓪᓚᒍᓐᓇᖅᑐᒍᑦ ᐅᑕᖅᑭᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᖃᑎᒪᔩᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 9-ᒦᑦᑐᒍᑦ ᒪᑉᐱᒑᓂ. 10. ᒥᔅᑕ ᐊᕝᕚᕐᓗᒃ 9-ᒧᐊᕌᓪᓚᒃᑖ ᐊᕐᕚᕐᓘᒃ. ᑕᐃᒃᑯᐊ ᑐᓴᕈᑏᑦ 
ᑕᒪᐅᖓᖅᑎᑕᐅᓚᐅᖅᑎᓪᓗᒋᑦ ᖁᓛᓂᒃ ᑕᒪᐅᖓ ᐊᑖᓄᑦ. 10 ᒪᑉᐱᒑᖅ. ᓄᓇᓖᑦ ᐊᒻᒪᓗ ᒐᕙᒪᒃᑯᓐᓄᑦ 
ᐱᔨᑦᑎᖅᑏᑦ. ᐊᐅᓚᑕᐅᓂᖏᑦ ᐊᒻᒪ ᑲᒪᒋᔭᐅᓂᖏᑦ. $1,584,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᖢᒋᑦ ᓄᓇᓕᓐᓂ ᐃᑲᔫᑏᑦ. ᐊᖏᖅᑕᐅᓯᒪᖏᑦᑐᑦ ᓯᕗᓂᐊᒍᑦ. $1,584,000. 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᐃᒃᓯᕙᐅᑖᖅ, ᖁᔭᓐᓇᒦᒃ. ᐊᐱᕆᓂᐊᕐᓚᐅᕐᕋᒪ ᑖᓐᓇ ᐊᒥᓲᓂᖓ 
ᐅᖃᖅᑕᐅᓚᐅᖏᓐᓂᖓᓂᒃ. ᑕᐃᒪ ᐊᖏᐅᑎᖃᑉᐹ ᐃᖃᓗᐃᓐ ᐃᑲᔪᖅᓯᖅᑕᐅᔪᒪᓚᐅᕐᒪᑕ ᐅᕙᓃᖅᑰᖏᒻᒪᑦ 
ᐊᖏᓂᐊ, ᐃᒪᕐᒧᑦ ᐊᒻᒪᓗ ᐊᑦᑕᕈᑎᓄᑦ ᐃᑲᔫᓯᐊᖑᖃᑦᑕᖅᑐᓐ ᐱᓕᕆᐊᒃᓄᑦ. ᖄᖓᒍᑦ ᑮᓇᐅᔭᖃᒃᑲᓂᖅᐹᑦ ᐅᕙᓂ 
ᐊᖏᐅᑎᖃᖅᓯᒪᕚᑦ ᐃᖃᓗᓐᓂ. ᑖᓐᓇ ᐅᓂᒃᑲᐅᑕᐅᔪᓐᓇᖅᐹ ᐅᕙᓐᓄᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᓄᓇᓕᓐᓄᑦ ᒐᕙᒪᒃᑯᓄᓪᓗ 
ᐱᔨᑦᑎᖅᑎ, ᒥᔅ ᐸᕋᐅᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓄᓪᓗ, ᒥᔅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᒪᓕᕆᓂᕐᒧᓪᓗ ᐊᒻᒪᓗ 
ᖁᑦᑕᓂᕐᒧᑦ ᐃᑲᔫᓯᐅᖃᑦᑕᖅᑐᑦ ᐱᓕᕆᐊᑦ ᓄᓇᓕᓐᓂ ᐃᓕᖓᓂᖏᓐᓄᑦ ᑖᓐᓇ ᐃᖢᐊᖏᒻᒪᑦ ᐃᓄᓐᓄᑦ ᑕᒪᓐᓇ 
ᐊᑦᑐᖅᓯᖃᑦᑕᖅᖢᓂ ᐃᓄᐃᑦ ᐃᓅᑦᓯᐊᕋᔭᓐᓂᖏᓐᓄᑦ. 
 
ᑖᒃᑯᐊ ᐱᓕᕆᕕᕗᑦ ᐊᔭᐅᖅᑐᐃᔪᒍᑦ ᓄᓇᓕᐅᑉ ᒐᕙᒪᖏᓐᓂᒃ ᑖᓐᓇ ᐃᒪᕐᓄᑦ ᐊᒻᒪᓗ ᖁᑦᑕᕈᑎᓄᑦ 
ᐃᑲᔫᓯᐊᖑᖃᑦᑕᖅᑐᖅ ᐱᓕᕆᐊᑦ ᐊᒥᓱᐃᑦ ᓇᒻᒥᓂᖃᑦᑐᑦ ᐊᒻᒪᓗ ᓇᒻᒥᓂᕆᔭᐅᔪᑦ ᐊᑭᖏᑦ ᑖᒃᓱᒧᖓ ᓄᓇᓕᓐᓄᑦ 
ᑖᓐᓇ ᐱᓕᕆᐊᕆᔭᐅᔪᖅ ᒐᕙᒪᒋᔭᖏᓐᓂ.  
 
ᑖᒃᑯᐊᓗ ᐃᒪᕐᒧᑦ ᐊᒻᒪ ᖁᑦᑕᕈᑎᓄᓪᓗ ᐃᑲᔫᓯᐊᖑᖃᑦᑕᖅᑐᑦ ᐱᓕᕆᐊᕐᖏᓐᓄᑦ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ, ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔪᖓ ᖁᕕᐊᒋᕙᕋᓗ ᑭᐅᔮ, ᑭᓯᐊᓂ ᓈᒻᒪᒋᖏᓇᒃᑯ 
ᑮᓇᐅᔭᖃᑦᑎᑕᐅᔭᕆᐊᖃᖏᑐᖂᖅ ᐊᖏᐅᑎᖃᑉᐸᑕ, ᐊᖏᖃᑎᒌᓚᐅᖅᐸᑕ ᐃᖃᓗᓐᓂᒥᐅᓂᒃ ᐊᒻᒪᓗ ᐃᒪᕐᓄᑦ 
ᐊᒻᒪᓗ ᖁᑦᑕᕈᑎᓄᑦ ᐱᓕᕆᐊᓄᑦ ᐃᑲᔫᓯᐅᖃᑦᑕᖅᑐᑦ. ᐃᓚᖓ ᑕᒪᐃᓐᓄᑦ ᐅᕙᓃᖅᑰᔨᒐᔭᕋᓗᐊᕐᒪᑕ ᐊᖏᓂᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᑖᒃᑯᐊ ᐊᖏᐅᑎᑦ ᐃᖃᓗᓐᓄᑦ ᑖᒃᓰᑦ ᐱᑦᔪᑎᒋᓪᓗᒋᑦ, $420,000, 
ᑕᕝᕙ ᐃᓕᖓᔪᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᓇᓗᓇᐃᖅᓯᒪᓪᓚᑦᑖᖏᑦᑐᑦ ᓱᓇᒧᑦ ᐊᑐᕋᔭᕐᒪᖔᑦ ᑖᒃᑯᐊ ᑖᒃᓯᓄᑦ ᐃᒪᕐᓄᑦ ᑖᒃᑯᓄᖓ 
ᖁᑦᑕᕈᑎᓄᓪᓗ ᐃᑲᔫᓯᐊᖑᖃᑦᑕᖅᑐᓂᑦ ᐊᑐᕐᓂᐊᖅᑐᑦ ᐱᓕᕆᐊᖏᓐᓂ ᑖᓐᓇ ᓱᕐᓗ ᑐᓂᕐᕈᑕᐅᔪᖅ ᑮᓇᐅᔭᐃᑦ 
ᑖᒃᓯᔭᐃᔾᔪᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖃᓗᒻᒥᐅᑦ ᒐᕙᒪᖏᑦ ᐊᕐᕌᒍᑕᒫᑦ 
ᐊᑭᓖᔾᔪᑎᓂᑦ ᑕᒪᒃᑯᓂᖓ ᑖᒃᓰᔭᐃᔾᔪᑎᓄᑦ ᐊᒻᒪᓗ ᐃᒡᓗᕐᔪᐊᑦ ᐃᓕᖓᓂᖏᓐᓄᑦ ᐊᑐᖃᑦᑕᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒪᒃᐱᒐᖅ 10. ᑲᑎᒃᖢᒋᑦ ᓄᓇᓕᓐᓂ. ᐊᖏᖅᑕᐅᓚᐅᓐᖏᑦᑐᖅ. 
$1,584,000. ᐊᖏᖅᐱᓯᐅᒃ? ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᐊᐱᖅᑯᑎᔅᓴᖄᕐᔪᑦᑐᖓ $2,911,000. ᐅᓇ 
ᑐᑭᓯᒋᐊᕈᒪᑐᐃᓐᓇᖅᑕᕋ ᓱᓇᒧᑦ ᐃᓛ, ᐅᒥᐊᕐᔪᐊᓕᕆᓂᖅ ᑰᒑᕐᔪᒻᒧᑦ ᐃᓚᖓ ᐊᑑᑎᖃᕐᑑᔮᕐᒪᑦ ᓱᓇᒧᒃᑭᐊᖅ 
ᐊᑐᖅᑐᐃᑦ ᓇᓲᖑᒻᒪᑦ ᑖᔅᓱᒧᖓ ᒥᔅᓵᓄᑦ ᐅᒥᐊᕐᔪᐊᓕᕆᓂᖅ ᑰᒑᕐᔪᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᓐᓄ ᒐᕙᒪᑯᓄᓪᓗ 
ᐱᔨᔅᓯᑎᒃᑯᓄᓪᓗ ᑭᐅᔭᐅᓚᐅᕐᓕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᖅ ᐊᐱᖅᑯᑕᐅᔪᖅ ᑰᒑᕐᔫᑉ ᒥᔅᓵᓄᑦ 
ᐊᔾᔨᐅᖏᑦᓯᐊᕐᒪᑦ ᑕᐃᓐᓇ ᑰᒑᕐᔪᒃ ᐅᒥᐊᕐᔪᐊᓕᕆᓕᕌᖓᑦᑕ ᑕᒪᒃᑯᓂᖓ ᐅᓯᔭᐅᔪᓂᑦ. ᐃᓛᒃ, ᑖᓐᓇ ᑰᒑᕐᔪᒃ 
ᕿᑎᒥᐅᓃᑦᑑᒐᓗᐊᖅ ᐊᒻᒪ ᑎᑭᑕᐅᖃᑦᑕᖅᓱᓂ ᑖᒃᑯᓄᖓ ᐅᒥᐊᕐᔪᐊᓄᑦ ᑭᓯᐊᓂ ᑐᕙᐃᓐᓇᓵᒃᑲᐅᓗᐊᕐᓂᖓᓄ 
ᐊᒻᒪᓗ ᓯᑯᖃᐅᖃᑦᑕᕐᓂᖓᓄᑦ ᑕᐃᒃᑯᐊ ᐅᒥᐊᕐᔪᐃᑦ ᐊᑐᖅᑕᐅᖃᑦᑕᖅᑐᑦ ᐊᔾᔭᖅᑐᐃᓪᓗᑎᑦ ᑖᕘᓇ 
ᓇᓂᓯᕕᒃᑰᖅᓱᑎᑦ ᐊᒻᒪ ᑖᒃᑯᐊ CGS-ᑯᑦ ᐊᑭᓖᒋᐊᖃᖃᑦᑕᕐᒪᑕ ᐅᑯᓂᖓ ᒐᕙᒪᑐᖃᒃᑯᑦ ᐱᖏᓐᓂ Canadian 
Coast Guard-ᖑᓂᕋᖅᑕᐅᔪᒥᑦ ᑕᐃᓐᓇ ᐊᑐᖅᑕᐅᖔᖃᑦᑕᕐᒪᑦ.  
 
ᑕᐃᒪ ᐅᖃᖅᑲᐅᒐᒪ ᓇᓂᓯᕝᕕᒻᒦᖔᖅᑐᓂ ᑰᒑᕐᔪᒻᒧᑦ ᑖᓐᓇ ᐊᖅᑯᑕᐅᖃᑦᑕᕐᒪᑦ ᑕᐅᕗᖓ ᐊᒻᒪᓗ ᑖᒃᑯᓄᖓ 
ᑮᓇᐅᔭᖅᑖᖅᑎᑕᐅᒍᔪᓐᓇᖏᔾᔪᑕ ᑭᓯᐊᓂ ᑖᓐᓇ ᐊᑭᖓ ᐊᖏᓪᓕᒋᐊᓚᐅᕐᒪᑕ $450,000-ᒥᑦ ᐱᓚᐅᕋᓗᐊᖅᓱᓂ 
2005 ᐊᒻᒪᓗ 2006-ᖑᒻᒪᑦ ᑕᑉᐸᐅᖓ ᐊᖏᓪᓕᒋᐊᓚᐅᕐᒪᑦ $670,000. ᓱᓕ ᐊᕐᕌᒍᑲᓐᓂ ᑕᐃᒪᓐᓇ 
ᐊᑭᑦᑐᕆᐊᕐᓂᐊᑐᔅᓴᐅᒻᒥᔪᖅ ᑕᒪᒃᑯᐊ ᐱᔾᔪᑕᐅᓪᓗᑎᑦ ᓱᓇᑐᐃᓐᓇᖅ ᐊᑭᑦᑐᐸᓪᓕᐊᒻᒪᑕ ᐊᒻᒪ ᑰᒑᕐᔪᒃ ᓄᑖᒥᑦ 
ᓂᕆᐅᒥᒻᒪᑕᑦᑕᐅᖅ ᐃᒡᓗᔪᐊᖅᓴᓂᑦ ᐊᕐᕌᒍᖃᐃ ᐃᓱᒪᒋᔭᐅᔪᖅ 2007-08 ᐊᑐᓕᖅᐸᑦ ᑮᓇᐅᔭᐃᑦ ᑕᒫᓂ 
$750,000 ᐊᑐᕈᒫᖅᑐᔅᓴᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓ ᑕᒪᒃᑯᐊ ᒐᕙᒪᒃᑯᓐᓂ ᐊᑭᓕᖅᑐᖅᑕᐅᔪᑦ ᓯᑯᓯᐅᑏᑦ 
ᓇᒦᓂᐊᕋᓗᐊᖅᐸᑕ? 
 
ᐅᕝᕙᓘᕝᕙ ᑰᒑᕐᔪᒻᒧᑐᐃᓐᓇᑎᐊᒻᒪᕆᒃ ᑐᕌᖓᔪᖅ ᑕᐃᓐᓇ ᐊᑭᓕᖅᑐᐃᔾᔪᑕᐅᕙ? ᑖᓐᓇ ᐊᐱᖅᑯᑎᒋᓚᐅᖅᑕᕋ 
ᑕᐃᒃᑯᐊ ᒐᕙᒪᑐᖃᒃᑯᓐᓂ ᐱᓕᕆᐊᖑᓇᓱᒋᒐᓗᐊᖅᖢᒋᑦ ᐃᑲᔪᖅᑎᐅᔭᕆᐊᖃᕐᓂᖏᓐᓄᑦ ᑕᒪᒃᑯᓂᖓ ᐅᒥᐊᕐᔪᐊᓐᓂ 
ᓄᓇᓕᓐᓅᖃᑦᑕᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖓ ᓄᓇᓕᓐᓄᑦ ᒐᕙᒪᒃᑯᓄᓪᓗ 
ᐱᔨᓯᑎᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒪᓕᒐᓕᐅᖅᑎ ᓱᓕᔪᖅ ᒐᕙᒪᒃᑯᑦ 
ᐊᑭᓕᖅᓱᐃᖃᑦᑕᕐᒪᑕ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᓯᑎᒃᑯᓐᓄᑦ ᓯᑯᓯᐅᖅᑎᑯᓐᓄᑦ ᓇᓂᓯᕕᒻᒥ 
ᑕᐅᕗᓐᖓᐅᔾᔨᑎᓪᓗᒋᑦ ᑰᒑᕐᔪᒻᒧᑦ ᐅᖃᖅᑲᐅᒐᒪ ᑕᐃᒃᑯᐊ ᑮᓇᐅᔭᒥᑦ ᑐᓂᓯᓚᐅᖅᓯᒪᓐᖏᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒡᓗ ᒥᔅᑕ ᒪᑉᓴᓛᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᒪᕐᕈᒻᒪᕇᓐᓂ ᒪᓕᒐᓕᐅᖅᑏᓐᓄᑦ ᐅᖃᓪᓚᑦᑐᖃᖃᑦᑕᓕᖅᑲᐅᖕᒪᑦ ᐅᑯᐊᑐ 
ᓇᓗᓇᐃᒃᑯᑕᖃᕐᑎᐊᕐᔫᒥᖃᑦᑕᓚᐅᕐᓕᓐ. ᓲᕐᓗ FMB-ᒃᑯᓐᓄᑦ ᑐᓂᔭᐅᓕᕋᒥᒃ ᓇᓗᓇᐃᒃᑯᑕᖃᖅᑎᐊᖅᑰᓚᐅᕋᓗᐊᕐᒪᑕ 
ᐅᑯᐊ ᓲᕐᓗ Capital carryover ᐱᖃᕐᒪᑕ.  
 
ᑖᒃᑯᐊ O&M ᑕᐃᒪᑦᑐᖃᕆᐊᖃᕐᓘᕋᓗᐊᕐᒪᑕ. ᐊᖏᕐᕋᑦᑎᓐᓂ ᐅᓂᑳᓕᕈᑦᑕ ᓇᓗᓇᐃᒃᑯᑕᕆᓂᐊᖅᑕᒃᑎᖕᓂ. ᒫᓐᓇ 
ᑭᓯᐊᓂ Hansard-ᒥᑦ reading-ᓲᔮᓘᓐᓂᐊᓕᕐᐳᒍᑦ.  
 
ᐅᓇ ᓲᕐᓗ Telehealth ᖃᓄᐃᒻᒪᑦ CGS Government Services-ᑯᓐᓃᖤᕐᒪᖔᑦ ᐊᒻᒪ ᐅᓇ Middle School 
Expansion ᐅᖃᕐᓯᒪᔪᖅ ᐊᖏᒡᓕᒋᐊᕐᐹᓪᓕᕈᑖ ᐃᖃᓗᖕᓂ Middle School, capital-ᖑᙱᖕᒫᓐ? ᑖᒃᑯᐊᖃᐃ 
ᒪᕐᕉ ᑐᑭᓯᓚᐅᕐᒥᓛᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑎᖓᑦ, ᓄᓇᓕᒡᓄ ᒐᕙᒪᒃᑯᓄᓪᓗ 
ᐱᔨᔅᓯᖅᑎᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᓯᒃᕙᐅᑖᖅ. ᑖᓐᓇ ᐊᐱᖅᑯᑕᐅᔪᖅ Telehealth ᒥᒃᓵᓄᑦ ᑕᒪᓐᓇ 
ᐱᔭᐅᒋᐊᓕᕐᒪᑦ ᐃᑲᔪᖅᑐᓪᓚᕆᓚᐅᕐᒪᑦ ᓱᓇᑐᐃᓐᓇᐃᑦ ᐊᖏᒃᖠᓚᐅᕐᒪᑕ ᑮᓇᐅᔭᓂ ᐊᑐᖅᑕᐅᖃᑦᑕᖅᑐᓐ 
ᑕᒪᒃᑯᓄᖓ ᐱᓕᐊᖅᑐᒧᖃᐃ ᐃᓱᐊᕐᓴᐃᔨᓂᒡᓗ ᑕᑯᔭᐅᔭᕆᐊᖃᖅᑐᓄᓪᓗ. ᑖᓐᓇᐃᓛᒃ ᑳᓐᑐᕌᒃᑦᒋᔭᐅᖕᒪᑦ ᐊᒻᒪ 
ᐊᑭᖃᕐᓱᓂ $1,676,000-ᒥᒃ ᑕᐃᒪᓐᓇ ᑳᓐᑐᕌᒃᑦ ᐊᑭᖃᓚᐅᖅᑐᖅ, ᑭᓯᐊᓂ Budget-ᖑᔪᖅ ᑕᒡᕙᓃᖕᒪᑦ 
$1,276,000-ᒥ.  
 
ᑕᐃᒪ ᐊᐱᕆᖅᑲᐅᒻᒪᑦ O&M-ᖑᖕᒪᖔᓐ ᐃᓛ ᐱᖃᑖᖑᖕᒪᖔᑦ ᑭᓯᐊᓂ ᑖᒃᑯᐊ O&M-ᒧᑦ ᐊᑐᖅᑐᑦ ᑕᒡᕙᓂᑦᑕᐅᖅ 
ᑖᒃᑯᐊ ᐊᑐᕈᑕᐅᓚᐅᕐᒥᖕᒪᑕ ᐃᓕᓐᓂᐊᕐᕕᐊᓛ ᑕᐃᓐᓇ ᐊᑯᓪᓕᕐᒦᑦᑐᖅ ᑮᓇᐅᔭᕐᒧᑦ ᐊᑐᕐᓗᐊᕐᓂᖓᓄᑦ 
ᐊᖏᓪᓕᒋᐊᕐᓂᖓᓄᑦ $153,000-ᒥᓐ ᑮᓇᐅᔭᕐᒥ ᐊᑐᓚᐅᕐᒪᑦ ᓯᑎᐱᕆ 2006-ᒥ ᐊᒻᒪ ᐊᖏᓗᑉᑕᐅᓚᐅᕐᒪᑦ 
ᐅᑯᐃᖅᑎᓪᓗᕈ 1,100 metre square ᑕᐃᒪᓐᓇᒧᑦ ᐊᖏᑎᒋᔪᒥ ᐊᖏᒡᓕᒋᐊᓚᐅᖅᑐᖅ. ᐊᒻᒪ ᑮᓇᐅᔭᐃᑦ 
ᐊᑐᖅᑕᐅᔪᑦ ᐊᖏᒡᓕᒋᐊᒃᑲᓂᕐᓱᑎᒃ $150,000-ᒥᓐ. ᑕᒪᓐᓇᓗ ᑮᓇᐅᔭᐃᑦ ᐊᒥᒐᓚᐅᕐᒪᑕᐃᓛᒃ 
ᐊᖏᒡᓕᒋᐊᓚᐅᖏᖕᒪᑕ ᑕᐃᒪᖓᓐ ᐊᐅᓚᔾᔪᑎᖏᓐᓄ. ᑖᓐᓇ ᑕᐃᒪᓐᓇ ᐅᓂᑳᕈᓱᖅᑐᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᒃᓯᕙᐅᑖᖅ, ᐊᐱᕆᕋᑖᕋᓗᐊᕋᒪᓕ ᖃᓄᐃᒻᒪᑦ Telehealth Government Services-ᒦᑉᐸᑦ 
ᐋᓐᓂᐊᕐᕕᓕᕆᔨᒃᑯᓐᓃᖏᒃᖢᑎᒃ ᐱᐊᓂᕋᑖᖅᑕᑎᓐᓂ. ᐊᒻᒪ ᐱᖃᑖ ᖃᓄᐃᒻᒪᓐ Middle School Expansion 
ᐊᖏᓪᓕᒋᐊᕈᑖ ᐃᓕᓐᓂᐊᕐᕕᐅᑉ ᐊᑭᑐᔪᕐᓯᐅᑎᓃᖏᓚᖅ ᖃᓄᐃᒻᒪᑦ O&M-ᒦᑉᐸ? ᑖᒃᑯᐊᑐᐊᖅ ᐊᐱᕆᖅᑲᐅᔭᒃᑲ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᔅᑕ ᒫ ᑭᐅᓂᐊᕐᐸᐅᒃ. 



ᐊᐃᑉᐱᖅ, ᔫᓂ 5, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1612 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓇᓱᓐᓂᐊᕐᐸᒃᑲ ᑖᒃᑯᐊ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖏᑦ. 
ᓇᓗᓇᐃᕆᐊᕐᓗᒍ ᒥᓂᔅᑕ ᑭᒡᒍᓯᒋᖅᑲᐅᔭᖓ ᓄᓇᓕᒡᓄ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓂ. 
 
ᑕᐃᒃᑯᐊ ᐃᓕᓐᓂᐊᕐᕕᒃ ᐊᑯᓐᓂᕐᓱᖅᑐᖅ ᑕᐃᓐᓇ ᐊᖏᓪᓕᒋᐊᖅᑕᐅᓚᐅᖅᑐᖅ ᓯᑎᐱᕆᒥ 2006-ᖑᑎᓪᓗᒍ 
ᑕᐃᒃᑯᐊ ᐊᕐᓴᕐᓂᖅ ᐃᓕᓐᓂᐊᕐᕕᒃ ᐊᖏᓪᓕᒋᐊᖅᑕᐅᓚᐅᕐᒪᑦ ᐱᔾᔪᑎᒋᓪᓗᒍ. ᓄᓇᓕᒡᓄᑦ ᒐᕙᒪᒃᑯᓐᓄᓪᓗ 
ᐱᔨᔅᓯᕈᑎᒋᔭᖏᓐᓄᑦ ᐊᐅᓚᑦᑎᔾᔪᑎᒋᔭᖏᓐᓄ ᑮᓇᐅᔭᓂᒃ ᑐᓂᓯᔭᕆᐊᖃᓕᖅᑐᒍᑦ ᐊᖏᓪᓕᒋᐊᕈᑎᖏᑦ 
ᐊᑭᑐᔫᙱᖕᒪᑦ ᑖᓐᓇ ᐊᐅᓚᔾᔪᑎᒋᔪᑐᐃᓐᓇᐅᖕᒪᑦ. ᑖᓐᓇ ᓇᓗᓇᐃᖅᑐᒃᓴᕆᕙᕋ.  
 
ᐊᒻᒪᓗᑦᑕᐅᖅ ᐊᐱᖅᑯᑎᒋᖕᒥᔭᖓ ᑖᒃᑯᓇᖓ ᑕᓚᕖᓴᒃᑯᑦ ᐃᓅᓕᓴᐃᔾᔪᑎᐅᔪᑦ ᐃᖅᑲᐅᒪᔪᒃᓴᐅᕗᖓ ᑕᓚᕖᓴᒃᑯᑦ 
ᐃᓅᓕᓴᐃᔾᔪᑎᒃᑯᑦ ᑳᓐᑐᕌᒃᑦᒍᑕᐅᓯᒪᓚᐅᕐᒪᑦ ᓄᓇᓕᕆᔨᒃᑯᑦ ᑭᒡᒐᖅᑐᖅᑕᐅᓪᓗᑎᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 
 
ᐱᔾᔪᑎᒋᓪᓗᒋᑦ ᑖᒃᑯᐊ ᐊᑭᑦᑐᕆᐊᕈᑎᖓ ᑳᓐᑐᕌᒃᑦᖑᔪᑦ ᑕᓚᕖᓴᒃᑯᑦ ᐃᓅᓕᓴᐃᔾᔪᑎᐅᔪᖅ ᓄᓇᓕᓕᕆᔨᒃᑯᑦ 
ᐊᖅᑯᓵᕆᐊᖃᕐᒪᑕ ᑖᕙ ᑖᓐᓇ ᓵᔅᓯᓐᓃᑉᐳᖅ ᐃᓚᒋᐊᕈᑎᒃᓴᐅᓪᓗᓂ. ᑭᐅᒐᓗᐊᖅᐸᕋᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᕐᕉᒃ ᑖᒃᑯᐊ ᒪᓕᒐᓕᐅᖅᑎᐅᖃᑏᒃᑲ ᐅᖃᖅᑲᐅᒻᒪᑎᒃ 
ᓇᓗᓇᐃᖅᑕᐅᔭᕆᐊᖃᕐᒪᑕᐅᒐᓗᐊᖅ ᓇᓗᓇᐃᒃᑯᑕᖃᕐᓗᑎᑦ ᐊᐅᓚᑦᑎᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 
ᓇᓗᓇᐃᖅᓯᔾᔪᑎᐅᓂᐊᖅᑐᓂᑦ ᑖᒃᑯᐊ ᕿᒥᕐᕈᓇᒍᓐᓇᕐᓂᐊᕋᑦᑎᒍ. ᐊᑭᑐᔪᖅᑐᕈᑎᕕᓃᑦ ᐊᑐᓐᖏᓐᓂᑯᐃᑦ ᐊᕐᕌᒍᒧᑦ 
ᓄᑖᒧᑦ ᓄᑦᑎᖅᑕᐅᔪᑦ. 
 
ᐊᒻᒪᓗ ᖃᓄᕐᓕ ᑳᓐᑐᕌᖅᑕᐅᖃᑦᑕᕐᐸᑦ ᑕᓚᕖᓴᒃᑯᑦ ᐃᓅᓕᓴᐃᔾᔪᑏᑦ ᑲᒻᐸᓂᐅᔪᒧᑦ ᑳᓐᑐᕌᖅᑕᐅᓯᒪᓪᓗᑎᑦ 
ᑳᓐᑐᕌᖃᐃ ᐊᑎᓕᐅᖅᑕᐅᓯᒪᒻᒪᑦ ᑮᓇᐅᔭᓕᕆᓂᖅ ᐊᕐᕌᒍᐊᓂᖃᐃ? ᐊᒻᒪ ᐃᕐᖐᕐᓇ ᑮᓇᐅᔭᖅᑖᕈᒪᒃᑲᓂᓯᓪᓗᑎ 
ᑳᓐᑐᕌᖏᓐᓄᑦ ᑕᓚᕖᓴᒃᑯᑦ ᐃᓅᓕᓴᐃᔾᔪᑎᓄᑦ, ᖃᓄᕐᓕ ᑖᓐᓇ ᐱᔾᔪᑎᖃᕈᓐᓇᖅᐸ ᑖᔅᓱᒥᖓ ᓴᖅᑭᔾᔪᑎᐊᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖓᓄᑦ ᓄᓇᓕᓕᕆᔨᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᖏᓛ Telehealth 
ᑕᐃᑲᓃᖏᓐᓇᖅᑐᑦ CGS-ᑯᑦ ᑲᒪᒌᓐᓇᖅᑕᖓᑦ ᐊᒻᒪᓗ ᑕᐃᒃᑯᓄᖓ ᐊᑐᖅᑕᐅᖃᑦᑕᖅᑐᖅ ᐊᔾᔨᒌᓐᖏᑦᑐᓂᑦ 
ᐃᓕᓐᓂᐊᖅᑐᓕᕆᓂᒃᑯᓄᓪᓗ ᐊᒻᒪᓗ [ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.]  
 
ᑕᐃᒪᓐᖓᑦ ᐱᒋᐊᓕᕐᒪᑕ CGS-ᑯᓐᓄᑦ ᐊᐅᓚᑕᐅᖏᓐᓇᖅᑑᒐᓗᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᐃᓱᒪᖅᓱᖅᑯᑎᑦ ᑕᕝᕙᓂ department ᐱᓕᕆᐊᖑᓂᖓᓂ ᑕᐃᑯᖓ 
ᐊᐱᖅᓱᖅᑕᐅᕕᒻᒨᕈᒪᒍᕕᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᐄ, ᐃᒃᓯᕙᖃᑎᒋᔪᒪᔭᒃᑲ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᓯᒪᐃᓚᒃ, ᒥᔅᑕ ᒍᕇᓐ ᐊᒪ ᒥᔅᑕ ᒫ ᐅᑎᕐᓂᐊᕆᕗᓯ.  
 
ᑲᒃᑯᐊ ᑲᑎᒪᔩᑦ ᐊᖏᖅᐸᑕ ᑖᒃᑯᐊ ᒥᓂᔅᑕ ᒐᕙᒪᒃᑯᑦ ᑕᕝᕗᖓᖅᐸᑕ ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖏᕐᒪᑕ. ᐃᖅᓱᒃᑏ, ᐃᑲᔪᒃᑭᑦ.  
 
(ᑐᓵᔨᑎᒍᑦ) ᑐᓐᖓᓱᒋᑦ ᒥᓂᔅᑕ ᐸᕋᐅᓐ. ᑎᑎᕋᖅᑕᐅᓯᒪᓂᐊᕐᒪᑕ ᑭᓇᒃᑯᑦ ᐱᖃᑎᒋᒻᒪᖔᖅᐱᒋᑦ ᑕᐃᓚᐅᒃᑭᑦ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓄᑦ ᒥᔅ ᐹᒻ ᕼᐊᐃᓐ, ᑐᖏᓕᕋ 
ᐊᒻᒪᓗ ᓴᐅᒥᓐᓂ ᒥᔅᑕ ᕌᕝᑐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑐᓐᖓᓱᒋᔅᓯ ᒥᔅᑕ ᕼᐊᐃᓐ, ᒥᔅᑕ ᕌᕝᑐ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᔅᓱᒋᑦᑎ. ᒥᔅ ᕼᐊᐃᓐ.  
 
ᒥᓂᔅᑕ ᐊᐱᖅᓱᖅᑲᐅᒐᒃᑯ ᑭᐅᖅᑲᐅᒻᒪᑦ ᓄᓇᓕᓕᕆᔨᒃᑯᑦ ᒐᕙᒪᒃᑯᓐᓄᑦ ᐱᔨᔅᓯᕈᑎᓂᑦ ᑳᓐᑐᕌᖃᕐᒪᑕᒎᖅ ᑕᓚᕖᓴᒃᑯᑦ 
ᐃᓅᓕᓴᐃᔾᔪᑎᓄᑦ ᑳᓐᑐᕌᓯ ᐃᓗᓕᖃᖅᐹ ᒪᓕᒐᖃᖅᑎᑕᐅᕙ ᑕᓚᕖᓴᒃᑯᑦ ᐃᓅᓕᓴᐃᔾᔪᑎᑦ ᑮᓇᐅᔭᓂᑦ 
ᑐᔅᓯᕋᒃᑲᓐᓂᕈᓐᓇᖁᓪᓗᒋᑦ ᐅᓄᖅᓯᒋᐊᖅᑕᐅᓂᐊᕐᒪᑕ ᑮᓇᐅᔭᖅᑐᕈᑎᔅᓴᖏᑦ ᑳᓐᑐᕌᖅᓯᒪᔭᖓᑕ ᑕᐃᔭᐅᓯᒪᓂᖓᑕ 
ᐅᖓᑖᓅᖓᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂᓪᓗ ᐅᖃᑦᑎᐊᑲᓐᓂᕐᓗᒍ 
ᖃᓪᓗᓇᐅᔭᕐᓂᐊᖅᐳᖓ. 
 
ᑕᓚᕖᓴᒃᑯᑦ ᐃᓅᓕᓴᐃᔾᔪᑎᑦ ᑕᓚᕖᓴᒃᑯᑦ ᑲᑎᒪᔾᔪᑎᒋᔭᐅᖃᑦᑕᕐᒪᑦ ᓄᓇᕗᒻᒥ ᓄᓇᓕᖏᓐᓂ ᐊᑭᑭᓐᓂᖅᓴᐅᓂᐊᕐᒪᑦ 
ᓘᑦᑖᑦ ᐊᑭᑭᓐᓂᓴᒃᑯᑦ ᐊᒻᒪᓗ ᐃᓅᓕᓴᖅᑕᐅᔭᕆᐊᓖᑦ ᓄᓇᓕᓐᓃᖏᓐᓇᖃᑦᑕᖁᓪᓗᒋᑦ 
ᐃᓅᓕᓴᖅᑕᐅᔪᓐᓇᖃᑦᑕᓂᐊᕐᒪᑕ.  
 
ᑳᓐᑐᕌᒃᑦᖓ ᐊᑭᖓ $1,670,000. ᑮᓇᐅᔭᖅᑐᕈᑎᔅᓴᖅ, $1,276.000-ᖑᑦᑕᖅᐳᖅ ᐊᒻᒪ ᐊᑐᖅᑕᐅᖃᑦᑕᖅᑐᑦ 
ᑖᒃᑯᓇᓐᖓᑦ ᓄᓇᓕᓕᕆᔨᒃᑯᑦ ᐱᓕᕆᕕᒋᔭᖏᓐᓂᒃ ᐊᑭᑦᑐᐸᓪᓕᐊᑎᓪᓗᒍ, ᐊᑭᑦᑐᖃᑦᑕᖅᑐᖅ ᓲᓗ ᐊᑐᖅᑕᐅᓂᖓ. 
ᓲᕐᓗ ᑕᓚᐴᖅᑎᑐᑦ ᐊᑭᓕᒃᓴᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖔ ᑳᓐᑐᕌᒃᑕᖃᖏᒻᒪᓐ, ᐊᖏᖃᑎᒌᒍᑎᑐᐃᓐᓇᖅ 
ᐱᔨᑦᓯᕈᑎᓕᐅᕐᓂᐊᕐᒪᑕ ᖃᓄᑐᐃᓐᓇᖅ ᐊᑭᖃᕋᓗᐊᖅᑎᓪᓗᒎ? ᐊᑭᓖᑎᑦᑎᖃᑦᑕᖅᑕᖏᑦ ᒪᓕᒃᖢᒋᑦ. ᑕᐃᒪ ᑖᓐᓇ 
ᐊᐅᓚᑕᐅᖁᓪᓗᒍ ᑮᓇᐅᔭᐃᑦ, ᑮᓇᐅᔭᖁᑎᓯ, ᐊᑎᓕᐅᕆᔪᓐᓇᖅᐹ ᐊᖏᖃᑎᒌᒍᑎᓂᒃ ᑕᓛᕖᓴᒃᑯᑦ 
ᐃᓅᓕᓴᐃᔾᔪᑎᓂᒃ ᑕᐃᒪᓐᓇ ᑕᒻᒪᖅᑕᖃᑦᑕᖅᖢᑕ ᐃᓕᑉᐹᓪᓕᖃᑦᑕᕋᑦᑕ. ᐅᐊᔭᒨᑐᓄᑦ ᑕᒪᒃᑯᓄᖓ 
ᖃᕋᓴᐅᔭᓕᕆᔾᔪᑎᓄᑦ ᑕᒪᒃᑯᐊ ᐊᑭᑐᔪᐊᓘᓕᓚᐅᖅᓯᒪᒻᒪᑕ ᖃᕋᓴᐅᔭᓕᕆᔾᔪᑏᑦ ᐊᐅᓚᑕᐅᖏᒃᑯᑎᒃ.  
 
ᑕᐃᒪᓐᓇ ᐊᔪᓐᓇᕋᔭᖏᓛᒃ, ᑕᐃᒪᐃᓕᑲᓪᓚᓂᐊᖅᐸᕋ ᑖᓐᓇ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓘᓇᖏᑦ ᑕᑯᓐᓈᓗᒋᑦ 
ᐃᖏᕐᕋᔭᐅᑏ ᑕᒪᒃᑯᐊ ᐅᓄᓐᖏᓂᖅᓴᐅᒻᒪᑕ ᑮᓇᐅᔭᓪᓗ ᑖᒃᑯᓄᖓ ᒐᕙᒪᓕᕆᔨᒃᑯᓐᓄᑦ ᐊᑐᖅᑐᔅᓴᐃᑦ. ᑭᓯᐊᓂ 
ᑕᐃᒪᐃᑦᑑᒐᓗᐊᖅᑎᓪᓗᒍ, ᒥᔅ Hᐊᐃᓐ ᑭᐅᑎᓐᓂᐊᕐᕋᒃᑯᑦ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅ Hᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᖅᑲᐅᒻᒪᓐ ᑳᓐᑐᕌᒃᑕᖃᑦᑐᑦ ᑕᓚᕖᓴᒃᑯᑦ 
ᐃᓅᓕᓴᐃᔾᔪᑏᓐ ᐱᑦᔪᑎᒋᓪᓗᒋᑦ, $1.6 ᒥᓕᐊᓐᖑᓪᓗᑎᒃ ᐊᒻᒪᓗ ᐊᑐᕈᒫᓐᓂᐊᖅᑐᑦ ᐱᓯᒪᔭᕗᑦ. 
ᐃᓐᓄᐸᓪᓕᐊᓂᖅᑕᖃᖏᒻᒪᑦ $1.3 ᒥᓕᐊᓐᖑᔪᖅ. 
 
ᑐᒃᓯᕌᖃᑦᑐᒍᑦ ᑮᓇᐅᔭᒃᑲᓂᕐᓂᒃ ᑮᓇᐅᔭᖅᑐᓂᓪᓚᕇᑦ ᑕᒪᒃᑯᐊ ᐊᓐᖑᑎᔪᓐᓇᓂᐊᕋᑦᑎᒃᑯᓐ. ᑳᓐᑐᕌᒃᑕᓕᒃ ᑭᓯᐊᓂ 
ᑮᓇᐅᔭᑦ ᐊᑐᕈᒫᓐᓂᐊᖅᑐᖁᑎᕗᑦ ᐊᒥᒐᒻᒪᑕ ᑐᒃᓯᕋᖅᑲᓂᖅᑐᒍᑦ. 
 
ᒥᓂᔅᑕᓗ ᐅᖃᖅᑲᐅᒻᒪ, ᐄ, ᐊᓯᖏᑦ ᑮᓇᐅᔭᖅᑐᕈᑏᑦ ᑕᒪᒃᑯᐊ ᒥᑭᒃᖠᕚᓪᓕᐅᑎᒋᔭᖏᑦ ᓘᑖᓄᓪᓗ 
ᐋᓐᓂᐊᓯᐅᖅᑎᓄᑦ ᑕᒪᒃᑯᐊᓗ ᑮᓇᐅᔭᖅᑐᕈᑏᓐ ᐃᖏᕐᕋᔾᔪᑎᒋᔭᐅᖃᑦᑕᖅᑐᓐ ᑕᒪᒃᑯᐊᖑᒻᒥᒻᒪᑕ ᑕᐃᒪᐃᓕᖓᔪᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᐅᓂᒃᑳᓂ ᓄᓇᓕᓐᓂ ᒐᕙᒪᓕᕆᔨᒃᑯᓄᓪᓗ ᐱᔨᑦᑎᖅᑏᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ ᑐᒃᓯᕋᕈᓐᓇᖅᑐᑦ ᑐᓴᐅᒪᔾᔪᑎᓂᒃ ᐱᑦᔪᑎᓕᓐᓂᒃ ᖃᓄᑎᒋ ᖃᖓᑦᑕᐅᑎᓄᑦ 
ᑮᓇᐅᔭᖅᑐᕈᑏᑦ ᐊᑐᓐᖏᓗᐊᓚᐅᕐᒪᖔᓐ ᓯᕗᓪᓕᕐᒧᑦ ᐊᕐᕌᒍᒧᑦ ᑐᒡᓕᐊᓄᓪᓗ. ᓇᓗᓇᐃᕐᓗᒋᑦ ᖃᑦᓯᓐ ᐃᓄᐃᑦ 
ᑕᒪᒃᑯᓂᖓ ᑕᓚᕖᓴᒃᑯᑦ ᐃᓅᓕᓴᖅᑕᐅᓚᐅᕐᓂᖏᑦ ᒪᓕᓪᓗᒋᑦ.  
 
ᐄ, ᖁᕕᐊᓱᒃᑐᖓᓗ, ᐃᑲᔪᖅᓱᐃᓪᓚᕆᑦᖢᖓᓗ ᑕᓚᕖᓴᒃᑯᑦ ᐃᓅᓕᓴᐃᔪᓐᓇᖃᑦᑕᓂᕐᒥᒃ ᑭᓯᐊᓂᒃᑕᐅᖅ ᑕᐃᒃᑯᐊ 
ᑮᓇᐅᔭᖅᑖᕆᔭᐅᔭᕆᐊᓖᓪᓗ ᑭᓯᐊᓂ ᑕᒪᔾᔭᐅᕗᖅ ᐱᑦᔪᐊᕐᖑᒻᒪᓐ ᑕᐃᓐᓇ ᑳᓐᑐᕌᒃᑦ ᐊᕐᕌᒍᑕᒫᑦ ᖃᑦᓰᕌᕋᔭᕐᒪᖔᖅ 
ᖃᐅᔨᓐᓂᕈᑦᑕ ᐊᑎᓕᐅᖃᑎᒋᓗᒋᑦ ᑕᐃᒃᑯᐊ ᑕᓚᕖᓴᒃᑯᑦ ᐃᓅᓕᓴᐃᔩᑦ ᑮᓇᐅᔭᖅᑐᕈᑎᖏᑦ 
ᐊᐅᓚᑦᑎᐊᕈᓐᓇᕐᓂᐊᕋᑦᑎᒃᑯᑦ ᐊᑭᑦᑐᐸᓪᓕᐊᑎᓪᓗᒋᑦ ᑕᒪᒃᑯᐊ ᐱᔨᑦᑎᕈᑏᓐ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᑖᒃᑯᐊ 
ᐅᖃᐅᓯᔅᓴᑦᑎᐊᕚᓘᒻᒪᑕ ᐃᒻᒪᖄ ᐊᐱᕆᔪᓐᓇᖅᑐᖅ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓂᒃ ᑕᐃᒃᑯᓂᖓ 
ᑐᒃᓯᕋᓪᓗᓂ ᑮᓇᐅᔭᖅᑐᕈᑎᕕᓂᐅᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑦ ᑐᓴᓵᓐᖏᓐᓇᒃᑯ. 
ᐱᔾᔪᑎᖃᖅᑐᒃᓴᐅᔪᖅ ᐱᔨᑦᑎᕈᑎᓂᒃ ᑕᓚᕖᓴᒃᑯᑦ ᐃᓅᓕᓴᐃᔾᔪᑎᒋᖃᑦᑕᖅᑕᑎᓐᓅᖓᔪᒃᓴᐅᔪᖅ. 
 
ᐄ, ᑮᓇᐅᔭᓂᒃ ᐊᑐᓐᖏᓂᖅᓴᐅᔾᔪᑎᖃᖅᑐᒍᑦ ᑕᓚᕖᓴᒃᑯᑦ ᐃᓅᓕᓴᐃᖃᑦᑕᕐᓂᖅ ᐱᔾᔪᑎᒋᓪᓗᒍ ᐱᓗᐊᕐᓗᒋᑦ 
ᖃᖓᑦᑕᐅᓯᖅᓯᖃᑦᑕᕐᓂᖅ ᐃᓕᓐᓂᐊᖅᑎᑦᑎᖃᑦᑕᕐᓂᕐᓗ ᐃᖅᑲᓇᐃᔭᖅᑎᓂᒃ. ᐆᑦᑑᑎᒋᑐᐃᓐᓇᕐᓗᒋᑦ ᑖᒃᑯᐊ 
ᑕᓚᕖᓴᒃᑯᑦ ᐃᓅᓕᓴᐃᔾᔪᑎᓂᒃ ᐊᑐᖔᖃᑦᑕᕐᒪᑕ. 
 
ᐊᒻᒪᓗ ᑕᐃᒃᑯᐊ ᑕᓚᕖᓴᐃᑦ ᐊᑐᖅᑕᖃᑦᑕᕐᒥᔪᑦ ᐃᓚᒌᓄᑦ ᑕᑯᓐᓇᕐᓗᑎᒃ ᑕᓚᕖᓴᒃᑯᑦ 
ᐅᖃᓪᓚᖃᑎᒌᒍᓐᓇᖅᑎᑕᐅᖃᑦᑕᕐᒪᑕ ᑕᐃᒃᑯᐊ ᐊᐅᓪᓚᖅᓯᒪᑯᑖᑦᑐᑦ. ᐊᒻᒪᓗ ᐅᖃᓪᓚᖃᑎᒋᔭᐅᔪᓐᓇᖃᑦᑕᖅᖢᑎᒃ 
ᓘᑦᑖᑦ ᒪᓗᓐᓇᖅᑐᒥᑦ ᐋᓐᓂᐊᖃᖅᑐᖃᑦᑎᓪᓗᒍ ᐅᕝᕙᓘᓐᓃᑦ ᑕᒪᐅᖓ ᐅᑎᕈᓐᓇᖅᑐᖃᖃᑦᑕᖏᑦᑎᓪᓗᒍ.  
 
ᑕᒪᒃᑯᐊ ᑮᓇᐅᔭᖅᑐᕈᑏᑦ ᐊᑐᓐᖏᓂᖅᓴᐅᔾᔪᑎᒋᖃᑦᑕᖅᑕᕗᑦ ᖃᖓᑦᑕᐅᑎᓂᒃ ᐊᑐᓐᖏᓂᖅᓴᒃᑯᑦ, ᑭᓯᐊᓂ 
ᑕᐃᒪᐃᓕᒃᑲᓗᐊᖅᑎᓪᓗᑕ ᐊᐅᓪᓚᖅᑎᑕᐅᔭᕆᐊᓖᑦ ᐅᓄᖅᓯᒋᐊᒃᑲᓐᓂᖅᓯᒪᔪᑦ. ᖃᖓᑦᑕᐅᑏᑦ 
ᐊᑭᑦᑐᖅᑐᕐᔪᐊᒻᒪᕆᐊᓘᒃᑲᓐᓂᓚᐅᕐᒥᔪᑦ ᑮᓇᐅᔭᖅᑐᕈᑎᕗᓪᓗ ᐅᖅᓱᐊᓗᐃᑦ ᐊᑭᑦᑐᕆᐊᖅᑕᐅᒻᒪᑕ. 
 
ᐋᓐᓂᐊᕕᒻᒥᑦ ᑖᒃᑯᐊ ᐊᑐᖃᑦᑕᖅᑕᕗᑦ ᑭᓯᐊᓂᑦᑕᐅᖅ ᑕᐃᒪᐃᒃᑲᓗᐊᖅᑎᓪᓗᒍ 
ᖃᖓᑦᑕᐅᓯᖅᓯᖃᑦᑕᔾᔮᒍᓐᓃᖅᑐᒎᓚᓐᖏᑦᑐᒍᑦ. 
 
ᐊᑕᐅᓯᐅᓐᖏᑦᑐᒥᑦ ᑕᐃᒃᑯᐊ ᑕᓚᕖᓴᒃᑯᑦ ᐃᓅᓕᓴᐃᔾᔪᑏᑦ ᐊᑐᖅᑕᐅᖃᑦᑕᕐᒪᑕ ᐋᓐᓂᐊᓂᒃ 
ᖃᐅᔨᔾᔪᑎᒋᔭᐅᔪᓐᓇᖅᖢᑎᒃ, ᐅᖃᓪᓚᖃᑎᒌᒍᓐᓇᖅᖢᑎᒃ ᑕᐃᒃᑯᐊ ᐋᓐᓂᐊᕕᒻᒦᑦᑐᑦ ᐊᒻᒪᓗ ᐃᓚᖏᑦ 
ᓄᓇᓕᓐᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒥᒃ ᐱᔭᕆᐊᑭᑦᑐᑯᓗᒻᒥᑦ ᐊᐱᕆᔪᒪᒐᒪ. ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐊᒡᒍᖅᑐᖅᓯᒪᓗᒋᑦ ᐅᓂᒃᑲᐅᑎᖃᕈᓐᓇᖅᐸ $1,584,000 ᐃᓗᐊᓃᑦᑐᓂᒃ ᑖᒃᑯᓄᓐᖔᖅᑐᓂᒃ 
ᐃᓚᒋᔭᐅᓗᑎᒃ ᑕᐃᒃᑯᐊ ᑕᓚᕖᓴᒃᑯᑦ ᐃᓅᓕᓴᐃᔾᔪᑏᑦ ᐃᖃᓗᓐᓂ. 
 
ᐄ, ᑕᕝᕙᓃᑦᑐᖓ ᒪᑉᐱᒐᑦᑎᐊᕐᒥᑦ ᑭᓯᐊᓂ ᐊᐱᖅᑯᑎᒐ ᑕᕝᕙᓃᓐᖏᑦᑐᐊᓘᒻᒪᑦ ᒪᒥᐊᓇᖅ. 

ᑖᒃᑯᐊ ᐅᑎᖅᑎᒋᐊᑐᓐᖏᑦᑐᑦ ᑮᓇᐅᔭᑦ ᒫᓐᓇ ᐊᖏᕈᑏᑦ ᖄᒃᑲᓐᓂᐊᒎᖅᑐᐃᓄᑯᐊ? ᐅᖓᓯᑦᑐᒧᑦ ᐊᖏᕈᑎᓂᒃ 
ᐊᑎᓕᐅᖃᑎᒌᔅᓯᒪᒻᒪᑕ ᐃᖃᓗᐃᑦ ᓯᑎᒃᑯᖏᑦ ᐊᒻᒪᓗ ᒐᕙᒪᒃᑯᓐᓄᑦ ᓄᓇᓕᓐᓄᓪᓗ ᐱᔨᑦᑎᖅᑏᑦ ᑕᕝᕙᐅᕚᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᑰᓕ. ᖁᔭᓐᓇᒦᒃ. ᒪᑉᐱᒐᖅ 10-ᒦᑦᑐᒍᑦ. ᓄᓇᓕᓐᓂ 
ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᕼᐊᐃᓐᔅ ᑭᐅᓂᐊᖅᐳᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑳᓐᑐᕌ ᑕᐃᔭᖓ ᐃᖃᓗᐃᑦ ᓯᑎᒃᑯᖏᓐᓄᑦ 
ᐊᑎᓕᐅᖅᑕᐅᓚᐅᖅᓯᒪᒻᒪᑦ ᐊᕐᕌᒍᑦ ᑎᓴᒪᐅᓕᖅᑐᑦ ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᓄᑦ ᐱᔾᔪᑎᓕᒃ.  
 
ᑖᓐᓇᐅᓐᖏᑦᑐᖅ. ᐅᑯᐊ ᐊᑭᑐᔪᖅᑐᕈᑎᓕᕆᓐᖏᓇᑦᑕ, ᑕᐃᓐᓇ ᐊᑭᑐᔪᖅᑐᕈᑎᒃᓴᐃᑦ ᐅᖃᐅᓯᕆᔭᑎᑦ ᑎᓴᒪᓄᑦ 
ᐊᕐᕌᒍᓄᑦ ᐊᑐᓕᖅᑐᑦ. ᑕᐃᓐᓇᐅᕙᓪᓚᐃᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᑕᐃᓐᓇ ᐊᑐᕈᒫᕐᓂᐊᖅᑐᖅ ᐅᖃᐅᑎᒋᔭᖓᑦ 
ᐊᖏᕈᑎᒋᔭᐅᖅᑲᐅᒻᒪᑦ. ᑐᖏᓕᐊᓃᓕᖅᑐᒍᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐃᖅᑲᐃᑎᑕᐅᒐᒪ ᐃᓗᐃᒃᑲᖓᐅᓇ 
ᐊᖏᖅᑕᐅᓯᒪᕙᓪᓚᐃᓐᖏᒻᒪᑦ ᓱᓕ. 
 
ᑕᐃᒪᐃᓕᖅᑲᐅᑎᓪᓗᖓ ᖁᔭᓐᓇᒦᖅᑐᖓ ᐹᑦᒧᑦ ᑭᐅᔪᓐᓇᕐᒪᑦ. ᑕᐃᒃᑯᐊ ᑮᓇᐅᔭᑦ ᐊᒻᒪᓗ ᐃᑲᔫᑎᒃᓴᐃᑦ 
ᑎᑎᕋᖅᑕᐅᓯᒪᔪᐃᓐᓇᐅᔪᒃᓴᐅᕗᑦ. ᒪᑯᐊ ᐅᑎᕐᑎᒋᐊᑐᓐᖏᑦᑐᑦ ᐃᑲᔪᕐᓲᑏᑦ. ᑖᒃᑯᐊ ᐅᑎᕐᑎᒋᐊᑐᓐᖏᒃᐹᑦ 
ᐅᕝᕙᓘᓐᓃᑦ ᑐᓐᓂᖅᑯᓯᐊᖑᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓄᒃᐸᓪᓕᐊᓃᑦ ᒪᓕᒃᖢᒋᑦ ᓄᓇᓕᓐᓂ 
ᒐᕙᒪᒃᑯᓐᓄᓪᓗ ᐱᔨᑦᑎᕐᑏᑦ ᐅᑎᕐᑎᒋᐊᑐᓐᖏᑦᑐᓂᒃ ᑮᓇᐅᔭᖅᑖᖅᑎᑦᑎᑦᑎᓚᐅᕐᑐᑦ ᐃᖃᓗᓐᓂ ᑖᒃᓯᔭᐅᑏᑦ ᑕᒪᒃᑯᐊ 
ᐊᑐᓐᖏᖔᖅᖢᒋᑦ ᓇᖕᒥᓂᖅᑲᐅᕋᑦᑕ ᒐᕙᒪᐅᓪᓗᑕ ᐃᖃᓗᓐᓂ ᐃᒡᓗᓂᒃ. ᑕᐃᒃᑯᐊ ᐃᓐᑲᒻᑖᒃᓯᔭᐅᑎᒋᔭᐅᓂᐊᖅᑐᑦ 
ᖃᓄᖅ ᐊᖏᓂᕆᓂᐊᖅᑕᖏᑦ ᐋᖅᑭᒃᓱᖅᑕᐅᖃᑦᑕᕐᒪᑕ. 
 
2006-ᒥ ᐱᖁᑎᓪᓚᕇᑦ ᓄᓇᒧᓪᓗ $13 ᒥᓕᐊᓐᖑᓚᐅᖅᑐᑦ. ᐊᒻᒪᓗ ᖃᐅᔨᓴᖅᑕᐅᒐᒥᒃ $1.1 ᒥᓕᓂᐊᓐ 
ᑐᖓᐅᑦᑎᓚᐅᕐᑐᑦ. ᑕᐃᒃᑯᐊ ᑐᖓᐅᑦᑕᐅᔪᑦ ᐅᕙᑦᑎᓐᓄᑦ ᑮᓇᐅᔭᖃᖅᑎᑕᐅᓂᐊᖅᑐᑦ. ᖁᔭᓐᓇᒦᒃ, 
ᐊᓐᖑᑎᒋᐊᕈᑎᒋᔭᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑖᓐᓇ ᑐᑭᓯᕚᓪᓕᖅᐸᕋ. ᐊᐱᖅᑯᑎᖃᒃᑲᓐᓂᕈᒪᒐᒪ ᒐᕙᒪᒃᑯᑦ ᐱᔨᑦᑎᖅᑏᑦ 
$2,900,000; $3 ᒥᓕᐊᐸᓗᒃᑎᐊᖅ.  
 
ᑖᓐᓇ ᒥᓂᔅᑕᕆᔭᐅᔪᖅ ᐊᒡᒍᖅᑐᖅᓯᒪᔪᓂᒃ ᐊᑐᐃᓐᓇᕈᐃᔪᓐᓇᖅᐹ ᑕᓕᕖᓴᒃᑯᑦ ᐃᓅᓕᓴᐃᔾᔪᑎᓄᑦ ᐊᑐᖅᑐᕕᓂᕐᓂᒃ. 
ᒪᑯᐊ ᐅᒥᐊᕐᔪᐊᒃᑰᕆᐊᓖᑦ, ᐱᖁᑎᓪᓚᕇᑦ ᐊᐅᓚᑕᐅᓂᖏᑦ, ᐊᒻᒪᓗ ᑮᓇᐅᔭᖃᖅᑎᑦᑎᓂᖅ ᕿᑭᖅᑕᓂ 
ᐋᓐᓂᐊᕕᖕᒥ, ᓯᓚᑦᑐᕐᓴᕐᕕᒃ ᐊᒻᒪᓗ ᐃᖃᓗᓐᓂ ᐃᓕᓐᓂᐊᕐᕕᒃ ᐊᖏᓪᓕᒋᐊᕈᑎ. $3 ᒥᓕᐊᓐᐸᓗᒃᑎᐊᑦ 
ᑖᒃᑯᐊᖑᒻᒪᑕ. ᒪᑯᐊᓗ ᐃᖅᑲᓇᐃᔭᖅᑏ ᐃᓚᒋᔭᐅᖃᑕᐅᔪᒃᓴᐅᓪᓗᑎᒃ. 
 
ᑭᓯᐊᓂ ᑕᑯᔪᒪᔪᖓ ᐊᒡᒍᖅᑐᖅᓯᒪᔪᓂᒃ ᑖᒃᑯᐊ ᑮᓇᐅᔭᑦ $3 ᒥᓕᐊᐸᓘᖕᒪᑕ ᐊᒡᒍᖅᑐᖅᓯᒪᓗᑎᒃ 
ᓇᓗᓇᐃᔭᕐᓯᒪᔪᓂᒃ ᑕᑯᔪᒪᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
  
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᒪᓕᒐᓕᐅᖅᑎ. 
 
ᑖᒃᑯᑎᒍᓇ ᐃᖅᑲᓇᐃᔮᒃᓴᓂᒃ ᐃᓗᓕᖃᓐᖏᑦᑐᖅ. ᕿᑭᖅᑕᓂ ᐋᓐᓂᐊᕕᒃ ᒪᑯᓄᖓ ᐅᒻᒪᖅᑯᑎᓄᑦ ᑮᓇᐅᔭᖅᑐᕈᑎ 
$1.8 ᒥᓕᐊᓐ.  ᓯᓚᑦᑐᕐᓴᕐᕕᐅᑉ ᐅᒻᒪᖅᑯᑎᖓ $565,000. ᐊᒻᒪᓗ ᐅᒥᐊᕐᔪᐊᓄᑦ ᑰᒑᕐᔪᖕᒧᑦ ᐃᓚᓕᐅᒃᖢᒋᑦ 
$272,000. ᐊᒻᒪᓗ ᐃᓕᓐᓂᐊᕐᕕᐅᑉ ᐊᕐᓴᓐᓂᐅᑉ ᐃᓕᓐᓂᐊᕐᕕᖓ ᐊᖏᓪᓕᒋᐊᖅᑕᐅᓂᖓ $153,000.  
ᐱᖁᑎᓪᓚᕇᑦ ᐊᐅᓚᑕᐅᓂᖏᓐᓄᑦ ᐊᑐᖅᑐᐊᕈᑏ $340,000. ᒪᑯᐊ ᖃᕆᓴᐅᔭᓕᕆᓂᕐᒧᑦ ᑐᕌᖓᔪᑦ ᑕᓕᕖᓴᒃᑯᑦ 
ᐃᓅᓕᓴᐃᓂᖅ; $400,000. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᓄᓇᕗᖕᒥ ᓯᓚᑦᑐᓴᕐᕕᖕᒧᑦ ᐊᑐᖅᑐᒃᓴᐃ ᑐᑦᑕᕐᕕᖕᒥ, ᐅᕝᕙᓘᓐᓃᑦ ᓄᓇᓕᓕᒫᓂ 
ᓯᓚᑦᑐᕐᓴᕐᕕᓕᕆᕕᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓄᓇᕘᓕᒫᒥ. ᓯᓚᑦᑐᕐᓴᕐᕖᑦ ᐃᓐᓇᐃᑦ 
ᐃᓕᓐᓂᐊᕐᕕᖏᑦ ᓄᓇᕗᑦ ᒐᕙᒪᒃᑯᖏᑦ 22-ᖑᒻᒪᑕ ᓄᓇᓖᑦ ᓯᓚᑦᑐᓴᕐᕕᓖᑦ.  
 
ᓄᓇᓕᖕᓂ ᒐᕙᒪᓕᕆᓂᕐᒧᓪᓗ ᐱᔨᑦᑎᑦᑏᑦ 2007-08 ᐊᑐᕈᒫᕐᓂᐊᕐᑐᖏᓐᓂᒃ ᐊᖏᓪᓕᒋᐊᒋᐊᖃᓚᐅᕐᑐᑦ 
ᑲᔪᓯᑎᑕᐅᓂᐊᕐᒪᑕ ᑕᒪᒃᑯᐊ ᐱᔨᑦᑎᕈᑏᑦ ᐊᒻᒪᓗ ᐱᔨᑦᑎᕈᑏᑦ ᑕᒪᒃᑯᐊ ᓅᑕᐅᖕᒪᑕ ᐃᒡᓗᓂᒃ ᑲᒪᔩᑦ, ᐅᒻᒪᖅᑯᑏᓪᓗ 
ᐊᑐᖅᑐᕕᓃᑦ ᓯᓚᑦᑐᕐᓴᕐᕕᓐᓄᑦ ᑖᒃᑯᐅ ᓅᑕᐅᓯᒪᓂᑯᐃᑦ ᐅᕙᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. ᒪᒃᐱᒐᖅ 10, ᐱᖁᔭᒃᓴᖅ 11. ᓄᓇᓕᖕᓂ ᒐᕙᒪᒃᑯᓪᓗ 
ᐱᔨᑦᑎᕈᑏᑦ. $2,911,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓕᒫᕐᓗᒋᑦ. ᐱᔨᑦᑎᕈᑎᓄᑦ. $2,911,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐃᓂᕐᒧᑦ ᐱᑐᐃᓐᓇᐅᖏᑦᑐᓕᕆᓂᕐᒧᓪᓗ. ᐊᖏᖅᑕᐅᖄᖏᑦᑐᑦ. 
$1,900,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑭᑐᔪᖅᑐᕈᑎᒃᓴᐃᑦ. ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑎᒃᓴᓕᕆᓂᕐᒧᑦ ᐸᕐᓇᐅᑏᑦ. 
ᐱᑐᐃᓐᓇᐅᖏᑦᑐᒧᓪᓗ ᐱᔨᑦᑎᕈᑏᑦ. $1,900,000. ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ. ᐊᖏᖅᑕᐅᖅᑳᖅᓯᒪᖏᑦᑐᑦ. $6,395,000. ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᔅ ᐸᕋᐅᓐ, ᒥᔅ ᕼᐊᐃᓐᔅ ᐊᒻᒪᓗ ᒥᔅᑕ ᕌᕝᑕ. 
 
ᐊᓯᐊᓄᑦ ᓅᓐᓂᐊᓕᕋᑦᑕ. ᒥᓂᔅᑕ ᓯᒪᐃᓚᒃ ᐅᑎᖁᓂᐊᓕᕋᒃᑯᑦ ᑕᑉᐸᐅᖓ.  
 
ᖁᔭᓐᓇᒦᒃ, ᒥᓂᔅᑕ. ᖃᐅᔨᒪᑎᑦᑎᒍᒪᒐᒪ ᑖᓐᓇ ᒥᓂᔅᑕ ᓯᒪᐃᓚᒃ ᐊᑏ ᑖᒃᑯᐊ ᐱᓕᕆᔨᑎᑦ ᐅᖃᐅᓯᕆᓚᐅᕐᒥᒃᑭᑦ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᓴᐅᒥᓐᓂᑦ ᐲᑕ ᒫ ᐊᒻᒪᓗ ᑕᓕᖅᐱᓐᓂᑦ ᒥᔅᑕ ᒍᕇᓐ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓐᖓᓱᓚᐅᕐᒥᒋᑦᑎ.  
 
ᒪᒃᐱᒐᖅ 11 ᐱᖁᔭᒃᓴᖅ 11ᒥ. ᐱᕙᓪᓕᐊᔪᓕᕆᓂᖅ ᐊᒻᒪᓗ ᐃᖏᕐᕋᔪᓕᕆᓂᖅ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. 
ᐊᑐᖅᑐᒃᓴᐃᑦ. ᐃᖏᕐᕋᔪᓕᕆᓂᖅ. ᐊᖏᖅᑕᐅᕙᒌᖅᓯᒪᖏᑦᑐᑦ. $1,950,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᓪᓗᒋᑦ ᐃᖏᕐᕋᔪᓕᕆᓂᕐᒧᑦ. $1,950,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᐃᖅᑲᓇᐃᔭᕐᕕᓕᒫᓄᑦ. ᐊᖏᖅᑕᐅᕙᒌᖅᓯᒪᖏᑦᑐᑦ. $1,950,000. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᒐᖅ 12, ᐱᖁᔭᒃᓴᖅ 11. ᓄᓇᕗᑦ ᐃᒡᓗᓕᕆᔨᖅᔪᐊᒃᑯᖏᑦ. 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. ᐊᑐᖅᑐᒃᓴᑦ. ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ. ᐊᖏᖅᑕᐅᕙᒌᖅᓯᒪᖏᑦᑐᑦ. 
$8,959,000. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑕᐃᒪ ᒥᓂᔅᑕ ᐊᐱᕆᒍᒪᔭᕋ. ᒫᓐᓇᓵᖑᓚᐅᖅᑐᒥ ᓄᓇᓕᖕᓂᑦ ᐃᒡᓗᓕᕆᔨᒃᑯᑦ 
ᑲᑎᒪᑎᑕᐅᓚᐅᕐᒪᑕ ᑲᖏᖅᖠᓂᕐᒥ. ᐱᓕᕆᐊᖃᖅᑎᑕᐅᓪᓗᑎᒃ ᓄᑖᒥᒃ ᑕᒪᒃᑯᐊ ᐊᑭᓕᖅᑑᑕᐅᖃᑦᑐᑦ 
ᐊᑐᖅᑐᐊᖅᑐᓄᑦ ᐱᓕᕆᐊᕆᔭᐅᑉᓗᑎᒃ.  
 
ᑖᓐᓇ ᒥᓂᔅᑕᖃᐃ ᐅᖃᕈᓐᓇᖅᐸ, ᓄᑖᒥᒃ ᐊᑭᓕᖅᑐᐃᒍᑎᑖᕐᓂᐊᓕᕐᒪᖔᑕ ᐊᑐᖅᑐᐊᖅᑐᑦ ᐊᒻᒪᓗ ᖃᖓ 
ᑕᐃᒪᐃᖏᑉᐸ, ᖃᖓ ᑖᓐᓇ ᐊᑐᖅᑕᐅᓕᕐᓂᐊᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᒥᓂᔅᑕᖓᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᖅᑐᖅ ᐃᒡᓗᓕᕆᔨᒃᑯᓐᓂᑦ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ ᓄᖅᑲᖅᑐᖅ) ᐄ, ᑖᒃᑯᐊ  
ᑎᑎᕋᖅᓯᒪᔪᓂᑦ ᐊᕕᒃᑐᐃᓯᒪᖏᒻᒪᑕ ᑕᐃᒃᑯᐊ ᑲᑎᒪᔾᔪᑕᐅᓚᐅᖅᑐᐃᑦ ᐊᒻᒪᓗ ᖃᓄᐃᓕᖓᒋᐊᕋᔭᕐᒪᑕ ᑕᐃᒃᑯᐊ 
ᑎᑎᕋᖅᑕᐅᓯᒪᔪᐃᑦ ᑖᒃᑯᓄᖓ ᖁᑦᑎᖕᓂᖅᐹᒧᑦ ᑲᑎᒪᔨᐅᔪᓄᑦ ᑕᑯᔭᐅᒋᐊᖃᕋᔭᕐᒥᖕᒪᑕ ᐊᓯᔾᔩᒐᔭᕐᒪᖔᑕ ᒫᓐᓇᒃᑯᑦ 
ᓇᓗᓇᓪᓚᕆᒃᑐᖅ ᑕᒪᑦᓱᒪᓐᖓᑦ ᐃᒡᓗᓄᑦ ᐊᑭᓕᖅᑐᐃᓐᓂᐅᖃᑦᑕᖅᑐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᐊᓱᕈᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᖃᖓᒃᑯᑦ ᓂᕈᐊᓚᐅᕐᒪᖔᑕ ᑕᐃᓐᓇ report ᐱᔭᖓᑦ 
ᐊᒻᒪᓗ ᓈᒻᒪᒃᑑᔮᖅᐸ ᖃᖓᒃᑯᑦ ᐃᓚᖏᑦ ᐊᑐᓕᖅᑕᐅᓇᔭᖅᑑᔮᕐᒪᖔᑕ ᑕᐃᒃᑯᐊ rental scales-
ᕆᓚᐅᖅᐸᓪᓚᐃᖕᒪᑕ.  
 
ᒥᓂᔅᑕᖃᐃ timelines-ᖏᓐᓂᑦ ᑖᒃᑯᐊ changes-ᒋᐊᖃᕋᔭᖅᐸᑕ ᒫᓐᓇ rental rates-ᒋᔭᐅᔪᑦ 
ᑐᓴᕈᒪᓇᐅᒐᓗᐊᖅ ᒥᓂᔅᑕ ᖃᖓᓗ ᓂᕆᐅᒋᐊᖃᕋᔭᕐᒪᖔᑦᑕ. [ᖁᔭᓐᓇᒦᒃ.] 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᒥᓂᔅᑕ ᐊᑭᓱᒻᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᑭᑦᑕᕋᑕᕐᒪᑦ. ᑖᒃᑯᐊ ᐅᖃᐅᓯᕆᑲᐃᓐᓇᕋᒃᑮᓛᒃ ᑎᑎᕋᕐᓯᒪᔪᐃᑦ ᐃᒻᒪᖃ 
ᑕᕝᕙᓂ ᐅᑭᐊᑦᓵᖅ ᐊᓚᒃᑲᕋᔭᖅᑐᑦᓴᐅᕗᖅ ᑕᕝᕗᖓ ᖁᑦᓯᓂᕐᐹᓄᑦ ᑲᑎᒻᒪᔨᓄᑦ. ᐊᓚᒃᑲᕐᓯᓚᐅᖅᑎᓪᓗᒋᑦ ᑭᓯᐊᓂ 
ᐊᑭᑦᑐᕆᐊᕋᔭᕐᒪᖔᑦ ᐊᑭᑭᓪᓕᒋᐊᕋᔭᕐᒪᖔᑦ ᐅᕝᕙ ᐋᖅᑭᒋᐊᕈᑕᐅᒐᔭᖅᑐᓂ ᑕᐃᓐᓇ ᑎᑎᕋᕐᓯᒪᒐᔭᕐᒥᒻᒪᑦ 
ᐃᒪᐃᓕᖓᒐᔭᖅᑐᓃᓯᒪᓗᓂᓗ. 
 
ᑕᐃᒃᑯᐊ ᐊᓚᒃᑲᐅᒪᑎᓐᓇᒋᑦ ᓇᓗᓇᕈᔪᑦᑐᖅ ᐅᕙᓐᓄᑦ ᖃᖓᒃᑯᑦ ᐊᓚᒃᑲᕐᓂᖃᓪᓚᕆᒐᔭᕐᒪᖔᑦ ᑭᓱᓂ ᑕᐃᒃᑯᐊ 
ᑎᑎᕋᖅᑕᐅᓯᒪᔪᐃᑦ ᑕᑯᓯᒪᓕᕈᑦᑎᒍ ᑐᑭᓯᓇᕐᓯᔫᒥᒐᔭᖅᑑᒐᓗᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ: ᐄ, ᑖᒃᑯᐊ ᑮᓇᐅᔭᖏᑦ ᑕᒡᕙᓃᖃᑕᐅᓪᓗᑎᒡᓘᖕᒪᑕ ᑕᐃᒃᑯᐊ ᒪᑯᐊᓕ Forced Growth-ᓕᐊᐱᐅᖃᑦᑕᕐᒪᑕ 
ᑲᑐᔾᔨᖃᑎᒌᑦ ᐃᓚᖏᑦ ᑮᓇᐅᔭᓕᐅᖅᑐᑦ. ᑭᓯᐊᓂᓕ ᑕᐃᒃᑯᐊ Forced Growth-ᖃᖅᑑᔮᕐᐸᒃᑲᓗᐊᕐᕌᙵᑕ 
ᐆᒪᔪᓕᕆᔨ ᑮᓇᐅᔭᖃᕐᓂᖅ ᐊᔪᑦᑎᐊᖃᑦᑕᕐᖢᑎᒃ ᐱᓕᕆᑎᑕᕕᔾᔪᐊᕌᓗᒡᓗᑎᒃ. ᓲᕐᓗᑭᐊᖅ ᑮᓇᐅᔭᖅᑖᖃᑦᑕᙱᓚᑦ 
ᐃᓚᖏᑦ? ᒪᑯᐊᓗ ᐃᓚᖏᑦ ᐊᔪᙱᑦᑐᕕᔾᔪᐊᕌᓘᖃᑦᑕᕐᒪᑕ. ᐅᓇ $9 ᒥᓕᐊᓐ ᒪᕆᐊᓘᖕᒪᑦ ᐊᑭᑦᑐᕆᐊᕈᑕᐅᔪᖅ.  

ᒥᓂᔅᑕ ᑕᐃᓐᓇ ᑲᑎᒪᑎᑦᑎᓚᐅᕋᑦᓯ ᑖᓐᓇ ᐱᓪᓗᒍ ᐃᒡᓗᓕᕆᔨ ᓂᕈᐊᖅᑎᑕᐅᓚᐅᖅᑐᑕᓗ ᑕᐃᓐᓇ 
ᑲᑎᒪᓂᐊᕐᒪᑕᒎᖅ Rental Rates ᒥᒃᓵᓄᑦ ᐃᒻᒪᖄᓗ ᐊᓯᖏᓐᓂ. ᑕᐃᓐᓇᖃᐃ [ᐅᓂᒃᑳᖅᑕᖃᓚᖓᕙ 
ᐊᑐᓕᖁᔭᓕᐊᖃᖅᑐᓂ] ᐅᕝᕙᓘᕙ ᓴᓂᕐᕙᕐᓗᒍ ᖁᔭᓈᑐᐃᓐᓇᕆᐊᖃᕆᕙ? [ᖁᔭᓐᓇᒦᒃ.] 
 
ᐃᒃᓯᕙᐅᑕᖅ: [ᖁᔭᓐᓇᒦᒃ, ᒥᔅᑕ ᑰᓕ.] ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ ᑎᑎᕋᖅᑕᐅᓯᒪᔪᐃᑦ ᑕᑯᓚᐅᕐᓗᒋᑦ 
ᕿᒪᑐᐃᓐᓇᕈᒪᙱᑕᒃᑲᓕ ᑐᑭᓯᒋᐊᕈᑎᒋᑦᓯᐊᕈᒪᒐᑦᑎᒍ. ᑕᐃᒃᑯᐊᓗ ᓇᑭᑐᐃᓐᓈᕐᓯᒪᓚᐅᕐᒪᑕ ᑕᒪᒃᑯᓄᖓ 
ᐃᓪᓗᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᔪᐃᑦ ᑕᒪᓐᓇ ᒪᐅᖓᑐᐃᓐᓈᖁᓇᒍ ᑕᐃᒃᑯᐊ ᑲᑎᒻᒪᓂᖏᑦ 
ᑲᔪᓯᓂᖃᑦᓯᐊᓚᐅᕐᒪᑕ ᑎᑎᕋᕐᓯᒪᔪᓂᓪᓗ ᑕᑯᓯᒪᓕᕈᒪ ᑐᑯᓯᒪᓕᕈᑦᑕᐃᓛᒃ ᖃᓄᐃᓕᐅᕆᐊᕐᓂᕆᒐᔭᖅᑕᕗᑦ 
ᑐᑭᓯᓇᕐᓯᔫᒥᒐᔭᖅᑐᖅ.  
 
ᐃᒋᑐᐃᓐᓇᕈᒪᓂᐊᙱᑕᕋᓕ ᑕᐃᓐᓇ ᑎᑎᕋᖅᑕᐅᓯᒪᔪᖅ ᐊᑦᑑᑎ ᐃᓛ ᑐᑭᓯᓇᕐᓯᑎᑦᓯᒋᐊᕐᓗᓂᓗ ᐊᒻᒪᓗ 
ᖃᓄᐃᓕᖓᒋᐊᖃᕐᒪᖔᑕ ᓯᕗᓂᑦᓴᑎᓐᓂ ᑕᑯᑦᓴᐅᓂᖃᖅᑎᑦᓯᓚᖓᔪᑦᓴᐅᒥᒻᒪᑦ ᑕᒪᓐᓇ ᐃᒋᑐᐃᓐᓇᓂᐊᙱᑦᑕᕋᓕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᒪᒃᐱᒐᖅ 12. ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ. ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑮᓇᐅᔭᓕᕆᓂᕐᒧᑦ ᐊᐱᕆᒍᒪᔭᕋ. ᐱᕈᖅ ᐃᓛ 
ᐊᑭᑦᑐᕐᐸᓪᓕᐊᓂᐊᕐᐸᑦ ᑕᒡᕙᓂ ᑕᑯᙱᓐᓇᒪ. 
 
ᒪᒃᐱᒐᖅ 10-ᒥ ᓄᓇᓕᖕᓄ ᐃᑲᔪᕈᑕᐅᖃᑦᑕᖅᑐᓂᒃ, ᐃᖃᓗᖕᓄᑦ. ᑭᓯᐊᓂ ᑕᑯᒐᒪ ᐅᓄᕐᓯᒋᐊᖅᑕᐅᔪᓐᓇᖁᓪᓗᒋᑦ 
ᐃᒡᓗᓕᕆᓂᕐᒧᑦ ᐃᒡᓗᐃᑦ ᓴᓇᔭᐅᒐᔭᖅᑐᑦ ᐃᒪᓐᓇ ᐱᔨᑦᓯᕋᖅᑕᐅᓂᖏᓐᓄᑦ ᐊᑭᑦᑐᕆᐊᕈᑕᐅᓂᐊᖅᑐᑦ 
ᓇᓃᑉᐸᒃᑭᐊᖅ? ᐅᕙᓘᓐᓃᑦ ᓄᑕᐅᙱᑦᑐᒥ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐱᑕᖃᕐᐸᑦ $200 ᒥᓕᐊᓐᑲᓐᓂᕐᓃᒃ 
ᐃᒡᓗᓄᑦ ᓲᕐᓗ ᐊᑐᕆᐊᖃᕐᓂᐊᕐᐸ ᑮᓇᐅᔭᓂᒃ ᓄᓇᓕᖕᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓱᓕ ᐱᓕᕆᐊᕆᔭᕐᐳᑦ ᓄᓇᓕᖕᓂ 
ᒐᕙᒪᒃᑯᑦ ᐱᔨᑦᓯᕋᖅᑎᒃᑯᓪᓗ ᐱᓕᕆᖃᑎᒋᓪᓗᒋᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᒍᑎᒋᔭᐅᓂᐊᖅᑐᖅ ᐊᐅᔭᖅ ᐱᐊᓂᓐᓂᐊᖅᑰᒻᒪᑕ 
ᐅᑭᐅᒃᓵᒥᓘᓐᓃᑦ. ᑕᐃᒪᖃᐃ ᐸᕐᓇᒃᓯᒪᕚᓐ ᓴᖅᑭᑎᑦᑎᒋᐊᒃᓴᖅ ᐅᓂᒃᑳᖅᓯᒪᔪᓂᒃ. 
ᖃᓄᐃᓕᐅᒃᑲᓐᓂᕆᐊᖃᕐᓂᐊᕐᒪᖔᑕ ᐱᒃᑲᓐᓂᕆᐊᖃᕐᓂᐊᕐᒪᖔᑕᓘᓐᓃᑦ ᑮᓇᐅᔭᓂᒃ Hᐊᒻᓚᒃᑯᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᖏᑕᕗᑦ ᑖᓐᓇ ᓱᓕ ᒫᓐᓇ. ᑖᒃᑯᐊ 
ᐃᓪᓗᓕᐅᒃᑲᓂᕐᓂᐊᖅᑐᑦ ᐅᑭᐅᓄᑦ ᐱᖓᓱᓄᑦ ᐋᖅᑭᓱᖅᓯᒪᖅᑰᒻᒪᑕ ᐊᑕᐅᓰᑲᓪᓚᓪᓗᑎᒃ ᐊᐅᔭᐅᓂᐊᖅᑐᒥᒃ 
ᓴᓇᔭᐅᔾᔮᖏᒻᒪᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒪᑉᐱᒐᖅ 12, ᐱᖁᔭᔅᓴᖅ 11. ᐃᓪᓗᓕᕆᔨᕐᔪᐊᒃᑯᑦ. 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. ᐊᑐᖅᑐᔅᓴᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᐊᖏᖅᑕᐅᕙᒌᖅᓯᒪᖏᑦᑐᑦ. 
$8,959,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᕈᖅᐸᓪᓕᐊᓂᐊᖅᑎᓪᓗᒋᑦ ᐃᓪᓗᐃᑦ, ᐃᓛᒃ 
ᐊᒥᓱᓐᖑᖅᑎᑕᐅᓂᐊᖅᑎᓪᓗᒋᑦ ᐃᓪᓗᐃᓐ. ᑕᕝᕙᓂ ᐃᓚᓕᐅᑎᓯᒪᕕᓯᐅᒃ ᓯᕐᓗᐊᖅᑖᕈᑎᒋᔭᐅᒃᑲᓐᓂᕋᔭᖅᑐᓐ. ᓲᕐᓗ 
ᓯᓚᒦᑎᑕᐅᒋᐊᖃᖏᑦᑐᓄᑦ ᓯᕐᓗᐊᖅᑕᖃᕆᐊᖃᒻᒪᓐ ᓄᑖᓂᒃ ᐱᑕᖃᓕᕐᒪᓐ ᑕᒪᒃᑯᓂᖓ 
ᓯᓚᒦᑎᑕᐅᑐᐃᓐᓇᕈᓐᓇᖏᑦᑐᓂᒃ. ᑕᐃᒪ ᐃᓪᓗᓕᕆᔨᒃᑰᑦ ᐱᑕᖃᑉᐹᑦ ᓯᕐᓗᐊᖅᑖᖅᑎᑕᐅᒐᔭᕐᓂᖏᓐᓄᑦ. 
(ᑐᓵᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 
ᓴᓇᒍᑕᐅᔪᒃᓴᐅᓂᐊᖅᑐᑦ ᐊᑭᑐᔫᑎᓂᓪᓕᐅᓇ ᐅᖃᐅᓯᖃᖅᑰᒻᒪᑦ ᑲᑎᒪᔨ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᐊᖏᖅᑕᐅᕙᒌᖅᓯᒪᖏᑦᑐᑦ. 
$8,959,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᐃᓪᓗᓕᕆᔨᕐᔪᐊᑯᓐᓄᑦ. ᐊᖏᖅᑕᐅᕙᒌᖅᓯᒪᖏᑦᑐᑦ. $8,959,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᓪᓗᒋᑦ ᓄᓇᕘᒧᑦ ᐃᓪᓗᓕᕆᔨᕐᔪᐊᑯᓐᓄᑦ. ᐊᖏᖅᑕᐅᕙᒌᖅᓯᒪᖏᑦᑐᑦ. 
$8,959,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᒪᑉᐱᒐᖅ 9 ᐱᓕᕆᐊᕆᔭᕆᐊᖃᕋᑦᑎᒍ ᓱᓕ. ᒥᓂᔅᑕᖃᐃ 
ᐸᕐᓇᒃᓯᒪᓕᖅᐸ? ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐅᖃᐅᑕᐅᖃᐅᔪᒥᒃ ᑐᓂᓯᒍᓐᓇᖅᓯᕚ? 
ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᓱᓕ ᐅᑕᖅᑭᔭᒃᑲ ᑖᒃᑯᐊ ᐊᒡᒍᑐᖅᓯᒪᔪᑦ ᖃᓄᐃᖏᑦᑐᖅ 
ᐅᖃᐅᓯᕆᒍᒃᑭᑦ ᑖᒃᑯᐊ ᐃᓚᖏᓐ ᐃᖢᐊᒃᓴᖅᑕᐅᓂᕐᒧᑦ ᐱᑦᔪᑎᖃᑦᑐᑦ ᐊᐱᖅᑯᑎᒋᔭᐅᔪᒪᑉᐸᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᑕᒪᒃᑯᐊ ᐃᖢᐊᖅᓴᖅᑕᐅᖃᑦᑕᖅᑐᑦ ᐱᑦᔪᑎᒋᓪᓗᒋᑦ ᐃᖢᐊᖅᓴᖅᑕᐅᕈᑕᐅᖃᑦᑕᖅᑐᑦ ᐱᑦᔪᑎᒋᓪᓗᒋᑦ 
ᓄᑖᒥᖃᐃ ᓄᓇᕘᒻᒥ ᓇᔭᓐᖑᐊᓂᒃ ᐱᓕᕆᔨᑖᖃᑦᑕᕐᒪᑕ. ᑖᒃᑯᐊ ᓴᖅᑭᑎᑕᐅᓯᒪᓐᖏᑉᐸᑕ ᑖᓐᓇ ᑐᒃᓯᕋᐅᑎᒋᔭᖅᐳᓐ 
ᓴᖅᑭᑎᒍᓐᓇᖅᐸᖔ ᒫᓐᓇ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐊᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓴᖅᑭᑎᓐᓂᐊᓚᐅᖅᑕᒃᑲ 
ᑲᑎᒪᑎᓪᓗᑕ ᑖᒃᑯᐊ ᐱᐊᓂᒃᓯᒪᓐᖏᒻᒪᑕ. ᐱᓇᓱᐊᕈᓯᐅᓚᐅᖅᑐᒥᒃ ᐅᖃᓚᐅᕐᕋᒪ ᓴᖅᑭᑎᓐᓂᐊᖅᑕᕋᓗᐊᒃᑲ 
ᑲᑎᒪᔨᓗᒃᑖᓄᑦ ᐱᐊᓂᒃᓯᒪᓕᖅᐸᓐ, ᐊᖏᖅᑕᐅᓯᒪᓕᖅᐸᓪᓗ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᒥᐊᓇᐅᒐᓗᐊᖅ ᒥᔅ ᐸᕋᐅᓐᖑᓂᕋᖅᑲᐅᒐᒃᑭᓐ. ᒪᒥᐊᓇᖅ. ᒥᔅᑕ 
ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑐᑭᓯᑦᓯᐊᕆᐊᖃᕋᑦᑕ ᓱᓇᓂᒃ ᓂᐅᕕᕐᒪᖔᑦᑕ $1,500,000-ᕌᓗᐃᓐ ᑖᒃᑯᐊ 
ᐊᑭᑐᔪᒻᒪᕆᐊᓘᒻᒪᑕ ᑐᓂᔭᐅᒋᐊᖃᖏᒻᒪᑕᓗ ᑭᓯᐊᓂ ᐱᑦᔪᑎᖃᑦᑎᐊᕐᓗᑎᒃ.  
 
ᑕᒪᓐᓇ ᐸᕐᓇᒃᑕᐅᓯᒪᔪᖅ ᑕᐃᒪᓐᓇ ᐱᓕᕆᐊᖃᕈᑕᐅᔭᕆᐊᖃᕋᓗᐊᕐᒪᓐ. ᓱᒻᒪᓐ $1 ᒥᓕᐊᓐᑲᓐᓂᕐᓂᒃ 
ᑐᓂᒋᐊᖃᕐᐱᑎᒍᑦ ᒥᓂᔅᑕ? $542,000 ᑲᓂᕐᓂᓪᓗ? ᐃᒪᓐᓇ ᑐᓂᓯᒍᒪᓐᖏᑉᐸᑕ ᑖᒃᑯᓂᖓ ᐱᔾᔪᑎᒋᔭᒥᓂᒃ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓕᖓᒻᒪᑎ ᑖᒃᑯᐊ ᕿᒥᕐᕈᒐᑦᑕ ᑖᒃᑯᐊ 
ᐱᓕᕆᔨᑖᕐᓂᖅ ᐊᒻᒪᓗ ᐸᐸᑦᓯᓂᖅ ᑕᒪᒃᑯᓂᖓ ᐋᓐᓂᐊᖅᑐᓕᕆᔨᒃᑯᓐᓂ ᑕᒪᒃᑯᓂᖓ ᓴᓇᒋᐊᖃᕐᑕᑎᓐᓂ 
ᐋᖅᑭᓱᒋᐊᖃᕐᑕᑎᓐᓂ ᐱᓕᕆᐊᖃᕋᑦᑕ ᐋᓐᓂᐊᓯᐅᖅᑎᓂᑦ ᐱᓯᒪᐃᓐᓇᕋᓱᒋᐊᔅᓴᖅ ᑕᒪᒃᑯᓂᖓᓗ ᑕᕆᐅᑉ 
ᐊᑭᐊᓂᒦᖔᖃᑦᑕᖅᑐᓂᑦ ᐋᓐᓂᐊᑐᓕᕆᔨᑖᕆᐊᖃᕐᓂᖅ.  
 
ᑖᒃᑯᐊ ᐊᔾᔨᒌᓐᖏᑦᑑᑎᓂᑦ ᐃᓛ, ᐱᐊᓂᔅᓯᒪᓐᖏᓇᑦᑎᒍ ᐱᐊᓂᓪᓚᑦᑖᖅᓯᒪᓐᖏᓇᑦᑎᒍ ᑖᒃᑯᐊ ᓴᖅᑭᑎᑕᐅᓂᐊᖅᐳᑦ. 
ᐊᑐᖅᑕᐅᓂᐊᖅᑐ ᑖᓐᓇ ᐸᕐᓇᓯᒪᒍᑎᒋᔭᐅᓗᓂ ᐅᑭᐅᖅᑕᕐᑐᒥ ᐋᓐᓂᐊᓯᐅᖅᑎᑖᖃᑦᑕᓂᕐᒧᑦ ᐊᒻᒪᓗ 
ᐃᓕᓐᓂᐊᑎᑦᑎᖃᑦᑕᕐᓂᖅ ᑕᒪᒃᑯᓂᖓ ᐋᓐᓂᐊᖅᑐᓕᕆᔨᐅᓂᐊᖅᑐᓂᑦ. ᐄ, ᑕᒪᓐᓇ ᐱᔾᔪᑎᒋᓪᓗᒍ 
ᐊᖏᖅᑕᐅᒋᐊᖃᕐᑐᖅ. 

ᑐᒡᓕᐊᓂᑦᑕᐅᖅ ᑖᓐᓇ ᑕᐃᒪ ᐃᑲᔪᕆᐊᖃᕋᑦᑎᒍ ᐱᔨᑦᑎᕋᐃᓐᓇᕆᐊᖃᕋᑦᑕ ᓄᓇᓕᓐᓂ ᑕᐃᒪᓐᓇ ᑕᕆᐅᑉ 
ᐊᑭᐊᓃᖔᖅᑐᓂᑦ ᐃᖅᑲᓇᐃᔭᖅᑎᑖᓗᐊᕈᒪᖃᑦᑕᖏᒃᑲᓗᐊᕋᑦᑕ ᓄᓇᓕᓐᓂ ᐊᒥᒐᖃᑦᑕᖅᑐᑎᓪᓗ ᐋᓐᓂᐊᖅᑐᓕᕆᔩᑦ 
ᑕᐃᒪᓐᓇ ᐋᓐᓂᐊᖅᑐᓂ ᑲᒪᒋᐊᖃᓲᖑᒻᒪᑕ.  
 
ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ ᑖᒃᑯᐊ ᒪᕐᕉᒃ ᐱᔾᔪᑎᖃᕐᐳᑦ ᐃᑲᔪᖅᑐᖅᑕᐅᖁᓪᓗᒋᑦ ᑮᓇᐅᔭᑦ ᐱᒃᑲᓂᕐᓂᐊᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑖᓐᓇ ᓇᓗᓇᐃᖅᑕᕋᓗᐊᖓ ᓴᖅᖐᓗᐊᕐᖓᑦ $1,500-ᒥᑦ ᐱᓲᖑᓐᖏᓇᑦᑕ 
ᓯᓚᕐᔪᐊᒥ ᐱᔭᕇᖅᓯᒪᓐᖏᑦᑐᒥᑦ. ᓇᒻᒥᓂᖅ ᐱᓕᕆᕕᖃᕐᑐᓂ ᑮᓇᐅᔭᖅᑖᖅᑎᑕᐅᒃᑲᓐᓂᓲᖑᕙᑦ 
ᐱᔭᕇᖅᓯᒪᓐᖏᑦᑐᒧᑦ?ᓱᕐᓗ ᐊᑎᓕᐅᖅᓯᒪᔪᒥᑦ ᓯᒃᑭᔅᓴᐅᔪᒥᑦ ᐱᓯᒪᔪᑦ.  
 
ᒥᓂᔅᑕᐅᔪᖅ ᐅᑭᐊᔅᓵᒧᑦ ᐅᑕᖅᑭᔪᓐᓇᖅᑐᖅ $106 ᒥᓕᐊᓐ ᐱᑕᖃᕇᕐᖓᑦ ᐋᓐᓂᐊᖅᑐᓄᑦ ᑲᒪᔾᔪᑕᐅᔪᓂᑦ. 
ᐊᒥᒐᖅᓯᖏᑦᑐᕐᖑᓇ.  
 
ᐊᒥᒐᖅᓯᔪᕐᓕ ᐋᖅᑮᓂᕐᒧᑦ ᐸᕐᓇᒍᑕᐅᔪᒥᑦ ᒐᕙᒪᐅᔪᓄᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᒐᔪᓲᖑᔪᖅ ᑐᒃᓯᕋᖅᑐᖅ 
ᑕᖅᑲᒃᑯᓄᖓ ᐃᑲᔫᓯᐊᒃᑯᑦ ᑐᓂᕐᕈᓯᐊᒃᑯᓘᓐᓃᑦ ᑖᒃᑯᐊ. ᐅᑯᐊ ᓴᖅᑭᓛᑐᐃᓐᓇᕐᓗᒋᑦ ᐅᑯᓂᖓ 
ᐃᒪᐃᓕᐅᕆᐊᖃᕐᖓᑕ ᑕᐃᒪᐃᓕᐅᕆᐊᖃᓐᖏᒪᓪᓕ ᐃᑲᔪᕈᑕᐅᔪᓄᑦ ᑐᓂᕐᕈᑕᐅᔪᓄᓪᓗ ᑭᓯᐊᓂ ᒪᓕᒐᓕᐅᕐᕕᒻᒥ 
ᒥᓂᔅᑕᐅᔪᖅ ᐅᖃᕈᓐᓇᖅᐳᖅ ᐅᓇ ᐱᐅᓛᕐᖓᑦ. 
 
ᑭᖑᕝᕕᐅᑎᖃᑦᑕᖅᑐᑦ ᐋᓐᓂᐊᓯᐅᖅᑎᐅᔪᑦ ᓄᓇᕗᒻᒥᐅᓄᑦ ᖁᕕᐊᓱᒍᑕᐅᓐᖏᒻᒪᑕ. ᑎᑎᕋᖅᓯᒪᔪᓂᑦ ᐱᑕᖃᕐᒥᔪᖓ 
ᓴᖅᑭᕈᒪᓐᖏᑕᒃᑲ ᑕᐃᑲᓂ ᑲᖏᖅᓯᓂᕐᒥᑦ, ᑕᕆᐅᑉ ᐊᑭᐊᓃᓐᖔᖅᑐᑦ ᑎᑭᖃᑦᑕᖅᑐ ᐋᓐᓂᐊᓯᐅᖅᑏᓐᓇᐅᖏᑦᑐᒧᑦ 
ᑭᓯᐊᓂᑦᑕᐅᖅ ᑕᒪᒃᑯᐊ ᓇᒻᒥᓂᖅ ᐱᓕᕆᕕᖃᕐᑐᑦ ᖁᔭᓐᓈᖅᓯᓯᒪᔫᔮᖅᑐᑎᑦ ᓄᓇᓕᓐᓂ ᐃᖅᑲᓇᐃᔭᖅᑎᑦᑎᓂᕐᒧᑦ. 
 
ᑕᐃᒪᓕ ᒥᓂᔅᑕᐅᔪᖅ, ᐄ ᑐᑭᓯᔪᒍᑦ ᑕᒪᔅᓱᒥᖓ ᐋᖅᑭᔅᓯᒐᓱᑦᑐᑦ ᑭᓯᐊᓂ ᑳᓐᑐᕌᔾᔪᑎᔅᓴᐅᔪᓂᑦ ᐱᑕᖃᓐᖏᒻᒪᑦ 
ᑲᒻᐸᓂᐅᔪᓂᓪᓘᓐᓃᑦ ᐊᔪᐃᓐᓇᑲᓐᓂᖃᑦᑕᓂᐊᖅᑐᓂᑦ ᐱᑕᖃᕐᑑᔮᓐᖏᒻᒪᑕ ᓇᓗᓇᐃᖅᓯᒪᓐᖏᒻᒪᑕ.  
 
ᑕᑯᔪᒪᑦᑎᐊᖅᑐᖓᓕ ᑭᖑᕝᕖᖃᑦᑕᖅᑐᓂᑦ ᐅᕗᓐᖓᕈᓐᓇᖅᑐᒥᑦ, ᑕᕝᕙᓂ ᐅᓂᒃᑳᕈᓐᓇᖅᑐᒥᒃ ᐅᕙᑦᑎᓐᓄᑦ. ᑖᓐᓇ 
ᐱᔾᔪᑎᒋᓪᓗᒍ ᐃᒃᓯᕙᐅᑖᖅ ᑖᒃᑯᐊ ᓴᓂᕐᕙᖅᑕᐅᓯᒪᔫᒐᓗᐊᑦ ᐱᓕᕆᐊᒃᓴᕆᔭᖓᑦ ᑕᐃᓐᓇ ᐱᖅᑳᕆᐊᖃᖅᑕᖓ 
ᐱᔭᕇᕐᓗᒍ ᐸᕐᓇᒍᑕᐅᔪᖅ. ᓴᖅᑭᑕᐅᓚᐅᕐᓗᓂ ᑐᔅᓯᕋᓕᑕᐃᓐᓇᕐᓗᓂ  

ᐃᓚᒋᐊᖁᓪᓗᒋᑦ ᑕᖅᑭᓂᒃ ᐱᖓᓱᐃᓐᓇᑯᓗᓐᓂᒃ.  
 
ᑕᐃᒪᓕ ᒥᓂᔅᑕᐅᔪᖅ ᐅᑭᐊᔅᓵᖔᒧᑦ ᑖᓐᓇ ᑲᒪᒋᔭᐅᖁᓕᖅᑕᕋᓗᐊᕋ ᒥᓂᔅᑕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᖃᑎᒋᖏᑎᐊᖅᑕᕋ 
ᒪᓕᒐᓕᐅᖅᑎ.  
 
ᑖᒃᑯᐊ ᓯᕗᒧᐊᑦᑎᒐᓱᓪᓗᒋᑦ ᐱᓕᕆᓇᓱᓕᕋᐃᒐᑦᑕ ᐋᖅᑮᕙᒃᑲᑦᑕ ᓄᑖᓄᑦ ᐱᓕᕆᐊᖑᔪᓂᒃ ᑖᒃᑯᐊ 
ᐊᐃᕙᔾᔪᑎᒋᕙᑦᑕᕗᑦ ᒪᓕᒐᓕᐅᕐᕕᒻᒥ ᓄᑖᖑᔪᑦ ᐱᓕᕆᐊᖑᔪᑦ. 
 
ᓱᖅᑯᐃᓱᑦᑐᔅᓴᐅᒐᔅᓯ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᑕᐃᒪᐃᓕᖓᑐᐃᓐᓇᓚᐅᕐᖓᑦ ᐅᑕᖅᑭᓚᐅᕋᑦᑕ 
ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᖃᐃᑕᐅᓂᐊᖅᑐᓂᒃ. 
 
ᑕᐃᒪ ᓴᖅᑮᓯᒪᔪᒍᓪᓕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐱᕈᖅᐸᓪᓕᐊᓂᖏᓐᓄᑦ ᐊᑭᑭᓪᓕᑎᑦᑎᒋᐊᕋᓱᒃᑲᓗᐊᖅᑐᒍᑦ 
ᑕᐃᒃᑯᓄᖓ ᑭᖑᕝᕕᐅᑎᖃᖅᑕᖅᑐᓄᑦ ᐊᒥᒐᖅᓯᓂᑦᑎᓐᓄᑦ ᐋᓐᓂᐊᓯᐅᖅᑎᓂᒃ ᐊᒻᒪᓗ ᑕᐃᒃᑯᐊ ᓘᑦᑖᓂᒃ. 
 
ᐱᓯᒪᑦᑎᒐᓱᓐᓂᖅ ᑕᒫᓂ ᐱᐅᓯᕚᓪᓕᕈᑕᐅᒋᐊᖅᑐᖅ ᐱᓯᒪᑦᑎᔾᔪᑕᐅᒐᓱᐊᖅᑐᖅ ᓘᑦᑖᖑᔪᓂᒃ.  
 
ᒪᓕᒐᓕᐅᖅᑎᓄᑦ ᐊᐱᕆᔭᐅᓯᒪᒐᒪ ᑖᓐᓇ ᐸᕐᓇᒍᑕᐅᔪᒥᑦ ᐋᖅᑭᔅᓯᖁᔭᐅᓪᓗᖓ ᒥᓂᔅᑕᓄᑦ 
ᐊᖏᖅᑕᐅᖅᑳᕆᐊᖃᕋᔭᕐᒥᒻᒪᑦ ᕿᒥᕐᕈᒐᔭᖅᑐᒍᑦ ᐊᑐᓕᖁᔭᐅᔪᓂᒃ ᑖᒃᑯᓂᖓ. 
 
ᑖᓐᓇ ᑭᖑᕙᖁᒍᔅᓯᐅᒃ ᐊᕐᕌᒍᒃᑲᓐᓂᕐᒥᑦ ᑕᐃᒪᐃᒍᓐᓇᖅᑐᓯ ᑖᒃᑯᐊ ᐃᑲᔪᖅᑐᕆᐊᖃᕋᑦᑎᒍ ᐋᓐᓂᐊᓯᐅᖅᑏᑦ ᑎᓴᒪᑦ, 
ᑕᓪᓕᒪᑦ ᐱᔭᕇᕐᓂᐊᕐᒥᒻᒪᑕ, ᖃᓄᕐᓕ ᐃᑲᔪᖅᑐᓂᐊᖅᑭᑎᒍᑦ. ᐄ, ᑕᒪᒃᑯᐊ ᐃᓱᒪᒋᐊᕈᑕᐅᔪᑦ.  

ᑕᐃᒃᑯᐊᓕᑭᐊᖅ ᐃᓐᓄᔅᓯᒪᓐᖏᑦᑐᑦ ᐋᓐᓂᐊᓯᐅᖅᑎᐅᔪᑦ ᑕᐃᒃᑯᐊ ᐃᓐᓄᓐᖏᓐᓂᖅᓴᐅᑐᐃᓐᓇᕆᐊᖃᕋᔭᕐᖓᑕ 
ᑖᓐᓇ ᑭᖑᕙᖅᑎᒃᑲᓗᐊᕈᑦᑎᒍ ᐊᕐᕌᒍᒥᑦ. 
 
ᐃᖅᑲᓇᐃᔭᖅᑎᑦᑎᒋᐊᖃᕋᑦᑕ ᑕᐃᒃᑯᓂᖓ ᑭᖑᒡᕕᐅᑎᔅᓴᖃᑦᑕᖅᑐᓂᒃ ᓇᒻᒥᓂᖅ ᐱᖃᓚᐅᖅᑎᓐᓇᑕ. ᐄ, 
ᐱᔭᕆᐊᑐᔫᒐᓗᐊᖅ ᑭᓯᐊᓂ ᐊᓯᐊᒎᕐᕕᖃᖅᑑᔮᓐᖏᒻᒪᑦ. ᐃᓱᒪᒋᔭᐅᔪᓂᒃ ᑐᓴᕈᒪᑦᑎᐊᖅᑐᖓ ᑕᕝᕙᓐᖓᑦ 
ᑎᓕᔭᐅᔾᔪᑎᒋᓚᐅᖅᑕᕋ ᐸᕐᓇᒍᑕᐅᔪᒥᒃ ᐋᖅᑮᓂᐊᕐᓗᖓ. 
 
ᐊᖏᖃᑎᒋᓐᖏᑕᕋ ᒪᓕᒐᓕᐅᖅᑎᐅᔪᖅ. ᐊᐃᐳᕈᒥ ᒫᔅᓯᒥᓪᓘᓐᓃᑦ ᑮᓇᐅᔭᓂᒃ ᐊᑐᖅᑐᔅᓴᓂᒃ ᐱᑕᖃᓚᐅᓐᖏᒻᒪᑦ.  
 
ᑖᓐᓇ ᐅᖃᐅᓯᕆᕋᑖᖅᑕᕋᓗᐊᖓ ᐃᓱᒪᔅᓇᖅᓯᐅᕈᑎᒋᒃᑲᓐᓂᕆᐊᖃᕐᓂᐊᖅᑕᕗᑦ ᐃᑲᔪᖅᑐᐃᒍᑦᑕ 
ᐋᖅᑭᑦᑎᐊᖅᓯᒪᔪᓂᒃ ᐅᑭᐅᖅᑕᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᒐᓗᐊᖅᑐᖓ ᐃᕝᕕᑦ ᐱᒍᒪᔭᖓᓂᑦ. ᐊᖏᖅᑕᐅᖁᒐᕕᐅᒃ ᑖᓐᓇ 
ᐸᕐᓇᒍᑕᐅᔪᓂᒃ ᐱᑕᖃᖅᑎᓐᓇᒍ, ᐊᖏᖅᑕᐅᑐᐃᓐᓇᕐᓗᓂ ᑕᐃᒪᓕ ᐅᖃᖅᑲᐅᒪᓪᓗ ᐊᖏᖅᑕᐅᔪᖃᕐᓯᒪᓂᕋᐃᓪᓗᓂ, 
ᐊᖏᖅᑕᐅᓯᒪᓐᖏᒻᒪᑦ ᑖᒃᑯᓇᖓᑦ ᒪᓕᒐᓕᐅᖅᑎᓂᒃ. 
 
ᓴᖅᑮᖃᑦᑕᕐᖓᑕ ᓄᓇᕘᒥᐅᑦ ᐃᓱᒫᓗᒍᑎᒋᔭᖏᓐᓂᒃ. ᒥᓂᔅᑕᐅᔪᖅ ᓴᖅᑮᓚᐅᕐᓯᒪᓐᖏᒻᒪᑦ ᐅᖃᖅᓯᒪᓇᓂᓗ ᑖᒃᑯᐊ 
ᐋᓐᓂᐊᓯᐅᖅᑎᐅᔪᑦ ᓇᒦᒻᒪᖔᑖ.  
 
ᐊᑲᐅᓂᕐᓴᐅᒐᔭᖅᑐᖃᐃ ᐊᖏᖃᑎᖃᓐᖏᒃᑯᓂ ᐋᖅᑭᒃᓯᓗᓂ ᑲᑎᓪᓚᕆᓐᓂᕐᒪᖔᑖ ᐋᓐᓂᐊᓯᐅᕐᑏᑦ 
ᐃᖅᑲᓇᐃᔭᖅᑎᑖᖑᓂᐊᖅᑐᑦ ᑭᕙᓪᓕᕐᒥ, ᕿᑎᕐᒥᐅᓂ, ᕿᑭᖅᑖᓗᖕᒥ, ᐊᒡᒍᓪᓗᒋᑦ ᓄᓇᖏᑎᒍᑦ. ᑕᐃᒫᒃ 
ᐸᕐᓇᒍᓐᓇᖅᑯᑦ. 
 
ᓱᓕᓂᕋᓐᓂᐅᒐᓗᐊᖅ ᑕᐃᒪᐃᑦᑐᓇᒻᒥᔫᒐᓗᐊᖅ ᑭᓯᐊᓂ ᐸᕐᓇᒍᑕᐅᔪᖅ ᐅᑉᐱᓇᑦᑎᐊᖃᑦ. ᐄ ᓱᓕᓂᕋᖅᑐᓂᒃ, ᑖᓐᓇ 
ᐱᓕᕆᐊᕐᓴᒃᑎᐊᕚᓗᖕᒪᑦ. 
 
ᑕᐃᒪᓕ ᑖᒃᑯᐊ ᐊᖏᖅᑕᐅᓯᒪᓕᖅᑎᓪᓗᒋᑦ ᖃᑦᑎᐅᓂᐊᖃᑦ ᐋᓐᓂᐊᓯᐅᕐᑎᐅᔪᑦ ᖃᖏᖅᖠᓂᕐᒨᕋᔭᖅᑐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑕᖏᓪᓗᒍ ᑖᒃᑯᓄᖓ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 915-ᖑᒻᒪᑕ, ᑕᐃᒃᑯᐊᓗ 66-ᐳᓴᓐᑎᖏᑦ ᑕᕝᕙᓂ ᐃᓄᖃᕋᓗᐊᖅᑐᑎᒃ.  
 
ᐊᕐᕌᒍ ᑕᐃᒃᑯᐊᓕ 40-ᐳᓴᓐᑎᕈᔪᖏᓐᓂ ᐃᖅᑲᓇᐃᔮᖑᔪᑦ ᐃᓐᓄᖃᑦᑕᕐᓯᒪᓐᖏᑦᑐᑦ ᐊᒻᒪᓗ ᑕᐃᒃᑯᐊ 
ᐋᓐᓂᐊᓯᐅᕐᑎᐅᔪᓄᑦ ᐃᓂᐅᔪᑦ ᐊᒥᓱᓪᓗ ᐃᓐᓄᒃᓯᒪᓕᕐᑑᒐᓗᐊᑦ. 
 
ᖃᑦᑎᓪᓚᕆᐅᓂᖏᓪᓗᓕ ᖃᖏᕐᖠᓂᕐᒧᑦ ᑕᕝᕗᖓ ᑐᓂᔪᓐᓇᖅᑕᕋᓗᐊᒋᑦ ᑭᓯᐊᓂ ᑖᒃᑯᐊ ᑮᓇᐅᔭᑦ. ᑕᐃᒃᑯᐊ 
ᑭᖑᕝᕕᖅᑕᐅᒐᔭᕐᖓᑕ ᑭᖑᕝᕖᔨᐅᕙᒃᑐᓄᑦ. 
 
ᑕᐃᒃᑯᐊ ᐃᖅᑲᓇᐃᔭᖅᑎᐅᒐᔭᖅᑐᓄᑦ ᐱᔭᕇᓐᓂᐊᖅᑐᑦ ᐅᓪᓗᑐᐃᓐᓇᐅᓕᖅᑲᑦ ᑕᖅᑭᑲᓐᓂᕐᓂ 8-ᖑᔪᓄᑦ 
ᐃᓕᓐᓂᐊᑲᓐᓂᕋᔭᕐᒪᑕ, ᐃᓕᓐᓂᐊᕐᑎᑕᐅᒋᐊᖃᕐᖓᑕ ᐋᓐᓂᐊᕐᕕᐅᔪᓂ ᐋᓐᓂᐊᕕᓪᓚᕆᒻᒥ 
ᐃᖅᑲᓇᐃᔭᕈᓐᓇᓕᓚᐅᓐᖏᓐᓂᖏᓐᓂ.  
 
ᑕᒪᒃᑯᓄᖓ ᐃᑲᔪᖅᑐᐃᒍᑦᑕ ᓇᓗᓇᖏᑦᑐᖅ ᑕᒪᓐᓇ ᐸᕐᓇᒍᑕᐅᔪᖅ ᓯᕗᒧᐊᒃᐸᓪᓕᐊᒻᒪᑦ ᐋᖅᑭᒃᑕᐅᕙᓪᓕᐊᓗᓂ. 
ᐃᖅᑲᓇᐃᔮᒃᓴᓂ ᐃᓐᓄᐃᓯᒪᓐᖏᒃᑲᓗᐊᖅᑐᒍᑦ, ᑭᓯᐊᓂ ᐃᓐᓄᒍᒫᕐᓂᐊᕐᑐᑦ ᑭᖑᕝᕕᖅᑲᑎᖃᖃᑦᑕᖅᑐᓄᑦ 
ᓇᓂᓯᔪᓐᓇᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᓇᓗᓇᐃᕐᓯᕋᑖᕐᖓᑦ ᑖᓐᓇ ᐸᕐᓇᒍᑕᐅᔪᖅ ᐃᓚᖓ ᐃᒫᒃ ᑕᐅᕗᖓ 
ᑲᒪᒋᔭᐅᓂᐊᕐᓗᓂ ᓇᓗᔪᖓ ᐊᒥᓲᓂᕐᓴᐅᔪᑦ ᖃᑦᓯ ᐳᓴᓐᖏᒃᑭᐊᖅ ᐸᕐᓇᒍᑕᐅᔪᒨᒻᒪᑦ.  
 
ᑕᒪᒃᑯᐊ ᐸᕐᓇᒍᑕᐅᔪᑦ ᐱᐅᓯᕚᓪᓕᕈᑕᐅᓲᖑᒻᒪᑕ ᓄᑖᖑᔪᓪᓘᓐᓃᑦ ᐸᕐᓇᒍᑕᐅᔪᖅ. ᓇᓗᓇᐃᖅᓯᒪᓐᖏᑎᐊᕐᖓᓂᓛᒃ, 
ᖃᐅᔨᒪᓪᓗᖓᓗ ᒐᕙᒪᒃᑯᑦ ᑎᒍᓯᑐᐃᓐᓇᖃᑦᑕᓕᓂᐅᓕᕐᖓᑕ ᐃᒫᒃ ᐃᒪᐅᓕᔪᖃᑲᓪᓚᒃᐸᑦ ᓇᓪᓕᐅᒃᑯᒫᖃᖅᑑᔮᕋᑎᒃ, 
ᑕᒻᒪᖅᓯᒪᔪᖅᓯᐅᖅᑎᑐᐊᖑᔪᖅ ᑕᒪᒃᑯᓂᖓ ᖁᕕᐊᓱᒃᑲᔭᖅᐸᓪᓚᐃᖏᑦᑐᖅ ᓇᓗᓇᐃᖅᓯᒪᒍᑎᖏᑦ ᐱᑕᖃᖅᑎᓐᓇᒍ. 
ᑕᐃᒪᓕᖃᐃ ᑖᒃᑯᐊ ᐸᕐᓇᒍᑕᐅᔪᑦ ᐊᓯᔾᔨᑐᐃᓐᓇᕆᐊᓖᑦ, ᐊᖏᖅᑕᐅᓯᒪᓕᖅᑎᓪᓗᒋᑦ ᐊᒥᓲᓂᖏᑦ?  

ᐃᒃᓯᕙᐅᑖᖅ, ᖃᐅᔨᒪᓪᓚᕆᓐᖏᑦᑐᖓ ᐊᖏᖁᔭᐅᖕᒪᖔᑕ ᑕᑯᓯᒪᖏᑕᑦᑕᑦᑎᓐᓄᑦ. ᑕᐃᒪᓕ ᒥᓂᔅᑕᐅᔪᖅ ᑖᓐᓇ 
ᑐᐊᕕᐊᖃᒃᑲᓐᓂᕋᓱᒋᐊᖃᓕᖅᑑᒐᓗᐊᖅ ᐸᕐᓇᒍᑎᒋᔭᒥᓂ. ᓂᕆᐅᑐᐃᓐᓇᖏᓪᓗᓂ ᐊᖏᖅᑕᐅᓂᐊᕐᓂᕐᒥᓂᒃ. 
ᑖᓐᓇᖃᐃ ᑭᖑᕙᕆᐊᖅᑎᒻᒪᕆᓪᓗᒍ ᐸᕐᓇᒍᑕᐅᔪᖅ.  
 
ᓇᓗᓇᖅᑐᒻᒪᕆᐅᖕᒪᑦ ᒥᓂᔅᑕᐅᔪᖅ ᑐᑭᓯᒋᐊᒃᑲᓐᓂᕆᐊᖃᖅᑐᓂ. ᓄᓇᕗᒻᒥᐅᑕᐅᔪᓄᑦ ᐅᖃᖃᑦᑕᕋᑦᑕ ᑕᐃᒃᑯᐊᓗ 
ᐋᓐᓂᐊᕐᕕᖁᑎᖃᖅᑐᑎᒃ.  
 
ᑕᐃᒪᓕ ᒥᓂᔅᑕᐅᔪᖅ ᐅᖃᕈᓐᓇᖅᐳᖃᐃ ᖃᓄᑎᒋᐅᔪᖅ ᐱᔭᕆᐊᖃᕐᓂᐊᕐᒪᖔᑦ ᑕᐃᒃᑯᐊ ᐸᕐᓇᒍᑕᐅᔪᑦ 
ᐋᓐᓂᐊᓯᐅᖅᑎᖃᕐᓂᕐᒧᑦ ᐱᔭᕇᓕᕐᒪᖔᑕ. ᐃᓛᒃ ᑕᐃᒪᐃᓐᓂᐊᕐᓂᕋᖅᑐᓂ ᐱᒋᐊᖃᕈᓐᓃᕋᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ (ᑐᓵᔨᒃᑯᑦ): ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒐᔭᖅᑐᖓ ᑐᓂᓯᓗᖓ 
ᑐᑭᓯᔾᔪᑎᓂᒃ.  
 
ᐊᒻᒪ ᕿᒥᕐᕈᒐᑦᑕ ᔪᓚᐃ ᐃᓱᐊᓂ ᐱᐊᓂᒃᐸᑕ ᐊᖏᖅᑕᐅᓗᑎᒃᓗ ᒪᓕᒐᓕᐅᖅᑏᑦ ᒥᓂᔅᑕᖏᓐᓄᑦ 
ᐱᐊᓂᒐᓱᖕᓂᐊᖅᐸᕗᑦ ᑖᒃᑯᐊ ᐃᓚᐅᔪᓪᓗ ᐊᒻᒪᓗ ᑕᐃᒃᑯᐊ ᐃᓕᓐᓂᐊᕌᓂᒃᑐᑦ ᐃᖅᑲᓇᐃᔭᖅᑎᓐᓇᓱᒃᓗᒋᑦ. 
 
ᖁᕕᐊᓱᒐᔭᖅᑐᖓ ᑐᓂᔾᔪᑎᒋᓗᒋᑦ ᑕᐃᑯᖓ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᐅᓯᖃᕋᒪ ᐅᖃᓪᓚᒃᑲᒪ ᒪᓕᒐᓕᐅᖅᑎᐅᓪᓗᖓ ᑕᕝᕙᓂ ᒪᓕᒐᓕᐅᕐᕕᖕᒥ ᖁᕕᐊᓱᒃᑐᖓ 
ᑖᒃᑯᐊ ᐱᓂᐊᕐᓂᕋᖅᑕᖏᑦ ᓴᖅᑭᑎᓪᓗᒋᑦ ᐅᓂᒃᑳᓕᐊᖏᑦ ᐅᕙᓐᓄᑦ ᑐᓂᔾᔪᑎᒋᓂᐊᕐᓂᕋᓚᐅᖅᑕᖏᑦ 
ᐅᓂᒃᑳᓕᐊᖑᓯᒪᔪᑦ ᑕᒪᓐᓇ ᐱᒻᒪᕆᐅᖕᒪᑦ ᒥᓂᔅᑕ ᐊᖏᕋᖓ ᑕᐃᒪ ᐊᓯᖏᓐᓄᑦᑕᐅᖅ ᒪᓕᒐᓕᐅᖅᑎᓄᑦ ᑕᕝᕙᓂ 
ᑲᑎᒪᔪᓂᑦ ᑲᑎᒪᔨᕈᓯᐅᓄᓪᓗ ᑐᓂᔾᔪᑎᒋᔭᕆᐊᖃᖃᑦᑕᕐᒪᒋᑦ. 
 
ᐊᒻᒪ ᐊᑭᕋᖅᑐᓐᖏᑦᑐᖓ ᐃᖅᑲᓇᐃᔭᖅᑎᖅᑖᖑᓇᓱᐊᖅᑐᓂᒃ ᐋᓐᓂᐊᓯᐅᖅᑎᓂᒃ ᓇᔭᓐᖑᐊᓂᒃ ᑭᓯᐊᓂ 
ᐱᕕᖃᕆᐊᖃᕋᑦᑕ ᑕᒪᓐᓇ ᐱᕕᖃᖅᑎᓪᓗᒍ ᐊᒻᒪ ᑐᓂᔾᔪᑕᐅᔪᓐᓇᖅᐸᑕ ᑐᐊᕕᕐᓗᑎᒃ. ᐃᓛᒃ ᓱᓕᓇᓱᒃᖢᑕ 
ᐃᖅᑲᓇᐃᔭᕋᑦᑕ ᐊᒻᒪ ᐅᒃᑑᑎᒋᓗᒍ ᑕᒪᓐᓇ ᒐᕙᒪᒃᑯᑦ ᐊᒻᒪᓗ ᒥᓂᔅᑕᓪᓗ ᑐᒃᓯᕋᕐᕕᐅᒑᖓᑕ ᐱᔪᒪᔭᕋᖓᑕ 
ᐸᕐᓇᒍᑎᒋᔭᖏᓐᓄᑦ ᐃᓂᖓᑦᑎᐊᕆᐊᖃᕐᒪᑕ. 

ᐊᒻᒪᓗ ᓯᕗᓪᓕᐅᑎᑕᐅᔭᕆᐊᖃᖅᑐᑦ ᑕᒪᒃᑯᐊ ᐊᐱᖅᓱᓐᖏᑎᓪᓗᑕ ᑮᓇᐅᔭᓂᑦ ᐱᓚᐅᖏᓐᓂᖏᓐᓂᑦ 
ᐊᖏᖅᑕᐅᓚᐅᖏᓐᓂᖏᓐᓂᓗ ᑕᐃᒪ ᓱᕈᖅᑎᕆᓂᕐᒥᒃ ᐱᔪᒪᖏᓐᓇᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᒧᑦ ᐋᓐᓂᐊᖅᑕᐃᔪᓕᕆᔨᒃᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒃᐱᕈᓱᒃᑐᖓ, ᐃᓛᒃ ᐊᓯᔾᔩᓯᒪᒐᑦᑕ 
ᒪᓕᒐᓂᒃ ᐃᒫᒃ ᑕᖅᑳᓂᑐᐃᓐᓇᖅ ᑐᓄᐊᓂ ᐱᓕᕆᓇᓱᖕᓂᕐᒥᒃ ᑕᐃᒪ ᑕᐃᒃᑯᐊ ᐋᓐᓂᐊᓯᐅᖅᑎᓐᖑᕋᓱᒃᑐᓪᓗ 
ᑕᐃᒃᑯᐊ ᓄᓇᓕᖕᓂᑦ ᐅᑭᐅᖅᑕᖅᑐᒥ. 
 
ᑕᐃᒪ ᑕᐃᒃᑯᐊ ᐅᒃᑐᕈᒪᔪᓪᓗ ᐋᓐᓂᐊᓯᐅᖅᑎᓐᖑᕐᓂᕐᒧᑦ ᓇᔭᓐᖑᐊᓐᖑᕈᒪᓂᕐᒧᑦ ᑕᒪᒃᑯᐊ ᐋᖅᑭᒃᓱᕋᓱᐊᕋᑦᑎᒍᑦ 
ᑐᕌᖅᑕᐅᔪᒪᔪᓂᑦ ᐊᑕᐅᑦᑎᒃᑯᓪᓗ ᐱᔪᒥᓇᖅᑐᓂᒃ ᐃᖅᑲᓇᐃᔭᖅᑎᒃᓴᓂᒃ ᐃᓕᓐᓂᐊᖅᑎᓂᖏᓛᒃ ᐱᓇᓱᒃᓗᑕ 
ᐊᐅᔭᒃᑯᑦ, ᑕᒪᓐᓇ ᐱᐅᔫᖕᒪᑦ ᒪᒃᑯᒃᑐᓄᑦ ᐅᑭᐅᖅᑕᖅᑐᒥ. 
 
ᑕᒪᓐᓇ ᑭᖑᕙᖅᓯᒪᓗᐊᕐᒪᑦ ᐱᕕᖃᖅᑎᑦᑐᒪᒐᑦᑎᒍᑦ ᐊᒻᒪᓗ ᐱᐊᓂᒐᓱᒃᖢᑎᒍᑦ ᑖᒃᑯᐊ ᑖᑦᓱᒪᓐᖓᑦ ᑐᓂᔾᔪᑎᒋᓗᒋᑦ 
ᒪᓕᒐᓕᐅᖅᑎᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ, ᖁᔭᓐᓇᒦᒃ. ᒪᒃᐱᒐᖅ 9-ᒦᑦᑐᒍᑦ, ᐱᖁᔭᖅ 11. ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ 1.9-ᒥᓕᐊᓐ ᑖᒃᑯᐊ ᐃᖅᑲᓇᐃᔮᔅᓴᓄᑦ ᐃᓕᖓᔪᑦ. 
 
ᐃᒻᒪᖃ ᒥᓂᔅᑕ ᐅᓂᒃᑳᑦᑎᐊᕈᓐᓇᖅᐸᑦ ᓇᓗᓇᐃᖅᓯᒪᑦᑎᐊᓂᖅᓴᐅᔪᓂᑦ ᑐᑭᓯᑎᔾᔪᑎᔅᓴᓂᑦ ᐃᑲᔪᑕᐅᓂᐊᖅᑐᓂᑦ 
ᐅᕙᑦᑎᓐᓄᑦ ᑖᒃᑯᐊ ᖃᓄᖅ ᑮᓇᐅᔭᑦ ᐊᑐᖅᑕᐅᓂᐊᕐᒪᖔᑕ ᓱᓇᒧᑦ ᐅᕝᕙᓘᓐᓃᑦ ᐱᓇᓱᐊᕐᓂᕐᒥᑦ ᐋᓐᓂᐊᓯᐅᑎᓂᑦ 
ᐃᖅᑲᓇᐃᔭᖅᑎᒃᓴᓂᑦ ᑖᒃᑯᓄᖓ ᐃᓂᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᒥᓂᔅᑕᒧᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓇᓗᓇᐃᑦᑎᐊᕈᓐᓇᖅᐸ ᓱᓇᒥᑦ 
ᐊᐱᖅᑯᑎᖃᕐᒪᖔᖅ ᓇᓗᓇᐃᑦᑎᐊᕐᓗᓂᐅᒃ 1.9-ᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐅᖃᖅᑲᐅᔪᖓ ᑕᐃᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᑖᓐᓇ ᑐᕌᕋᓱᐊᕈᒪᔭᕗᑦ ᑕᕝᕙᓂ 
ᓴᖅᑭᑎᓯᒪᔭᕋ ᑕᕝᕙᓂ ᒪᓕᒐᓕᐅᕐᕕᒻᒥ ᓄᓇᕗᒧᑦ ᑐᕌᕐᓂᐊᖅᑐᑦ ᑖᒃᑯᐊ ᐃᓚᖏᑦ ᐱᓕᕆᐊᕆᔭᕗᑦ ᒫᓐᓇ ᑕᐃᒃᑯᐊ 
ᐊᔪᖅᓴᖃᑦᑕᖅᓯᒪᖅᑲᐅᒻᒪᑕ ᓄᓇᓖᑦ ᐃᖅᑲᓇᐃᔮᓄᑦ. 
 
ᐊᒻᒪᓗ ᐅᖃᐅᓯᕆᖅᑲᐅᔭᒃᑲ ᐅᓪᓗᒥ ᐃᒪᓐᓇ ᐱᔫᒥᓵᖅᑎᑦᑎᑲᓐᓂᖅᓴᐅᔪᒪᓪᓗᖓ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᑦ 
ᑲᓇᑕᒥᑦ  ᐊᒻᒪᓗ ᐊᒥᒐᖃᑦᑕᕋᑦᑕ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔮᑦ ᑲᓇᑕᒥ ᐱᔭᐅᓂᐊᕐᒪᖔᑕ.  
 
ᑕᐃᒪ ᖁᕕᐊᓱᑦᑐᖓ ᓴᖅᑭᑎᑦᑐᓐᓇᕈᒪᓪᓗᒍ ᑕᒫᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒐᒪ ᒥᓂᔅᑕ ᓴᖅᑭᑎᓯᒪᒋᓐᖏᒻᒪᖔᒋᑦ ᑖᒃᑯᐊ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫ ᐊᓯᖏᓐᓂ ᓴᖅᑭᑎᑦᑎᓇᓱᐊᕐᒥᒐᑦᑕ 
ᖃᐅᑉᐸᒧᑦ ᐊᒻᒪ ᓴᖅᑭᑎᑦᑐᓐᓇᖅᑕᕋ ᑐᑭᓯᔾᔪᑎᑦ ᐃᓄᑦᑎᑑᓕᖓᓗᒍ ᐊᒻᒪᓗ ᖃᓪᓗᓈᑎᑑᖓᑐᐃᓐᓇᕐᓗᒍ ᑭᓯᐊᓂ 
ᐱᓕᕆᔨᕗᑦ ᐃᖅᑲᓇᐃᔭᖅᑎᕗᑦ ᐱᓕᕆᔪᒻᒪᕆᐅᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᑦᑐᖓ ᑖᓐᓇ ᐱᔪᒪᑦᑎᐊᕐᓗᒍ ᓴᖅᑭᑎᑕᐅᑉᐸᑦ.  
 
ᐊᓯᐊᓄᑦ ᐊᐱᖅᑯᑎᒐᓄᑦ ᓅᓐᖏᓐᓂᕌᓐᓂ, ᖃᖓ ᑕᐃᒪ ᑐᕌᖅᑕᐅᓇᓱᐊᖅᑐᑦ ᐊᖏᖅᑕᐅᓚᐅᖅᐸᑦ ᐊᒻᒪᓗ ᖃᓄᖅ 
ᐊᑯᓂᐅᑎᒋᔪᖅ ᐊᖏᖅᑕᐅᓯᒪᑎᒋᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨ 
ᑲᑎᒪᑎᓪᓗᒋᑦ ᐱᓕᕆᐊᕆᓚᐅᖅᑕᕗᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ, ᖁᔭᓐᓇᒦᒃ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᐅᔪᒻᒪᕆᒃ ᑖᓐᓇ ᑭᓯᐊᓂ ᖃᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᐃ 25-ᒥ ᑲᑎᒪᑎᓪᓗᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᑖᓐᓇ ᐊᐱᖅᑯᑦ ᐱᔾᔪᑎᒋᒐᑦᑎᒍ ᑭᖑᓂᐊᓂ ᑖᒃᑯᐊ ᐃᖅᑲᓇᐃᔭᖅᑎᔅᓴᓂᑦ ᐱᓇᓱᐊᖃᑦᑕᖅᑐᑦ 
ᑎᒍᒻᒥᓇᓱᐊᖃᑦᑕᑐᓪᓗ ᐃᖅᑲᓇᐃᔭᖅᑎᓂᑦ. ᒥᓂᔅᑕ ᐅᖃᖅᑲᐅᒻᒪᑦ ᑕᒪᓐᓇ ᐱᐊᓂᑦᑑᒐᓗᐊᖅ ᑭᓯᐊᓂ 
ᐃᓕᖓᓕᕇᖅᑐᖅ ᑭᓯᐊᓂ ᓇᓗᓇᐃᖅᓯᔪᓐᓇᖅᐸᑦ ᐅᕙᑦᑎᓄᑦ ᐊᖏᓂᖅᓴᐅᔪᑦ ᑕᒪᒃᑯᐊ ᐃᓕᖓᔪᑦ ᑖᔅᓱᒧᖓ 
ᑐᕌᖅᑕᐅᒐᓱᐊᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑕᐃᓕᒪᓕᕆᔨᒃᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᑕᐃᒪ ᕿᒥᕐᕈᒐᑦᑎᒍ ᑮᓇᐅᔭᐃᑦ ᐱᔾᔪᑎᖃᕐᑐᑦ  
ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᑦ ᑲᓇᑕᒥ ᐊᒻᒪᓗ ᐊᓯᖏᑦ ᒪᑯᐊ ᐅᑎᖅᑎᖅᕕᐅᔪᓐᓇᕋᔭᖅᑐᑦ ᐃᓕᓐᓂᐊᕐᕋᔭᖅᑐᓄᑦ 
ᐋᓐᓂᐊᓯᐅᖅᑎᓐᖑᓐᓂᕐᒧᑦ ᓇᔭᓐᖑᐊᖑᓂᕐᒧᑦ ᐊᒻᒪᓗ ᐃᓕᓐᓂᐊᕐᑎᑦᑎᑲᓐᓂᕈᒪᓪᓗᑕ ᐱᐊᓂᒃᑳᖓᑕ 
ᐃᓕᓐᓂᐊᖅᑕᖏᓐᓂᒃ, ᐃᓕᓐᓂᐊᖅᑕᖏᑦ ᐃᓱᓕᐊᓂᒃᑳᖓᑕ. ᖃᓄᖅ ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᕋᔭᕐᒪᖔᑕ 
ᐊᔪᕈᓐᓂᓴᖅᑎᑕᐅᓗᑎᒃ ᐋᓐᓂᐊᕐᕕᓂ.  
 
ᐊᒻᒪᓗ ᐃᒪᓐᓇ ᖃᐅᔨᒪᔨᐅᓂᕐᒧᑦ ᐋᓐᓂᐊᓯᐅᖅᑎᐅᓂᕐᒧᓪᓗ ᐊᒻᒪ ᐊᐅᓚᔨᔪᒃᓴᐅᕗᖅ ᒪᓕᒐᓕᐅᖅᑎ 
ᐊᖏᖅᑕᐅᓯᒪᔪᖅ ᑕᒪᓐᓇ ᐃᓕᓐᓂᐊᕐᑎᑦᑎᓂᕐᒧᑦ ᑖᒃᑯᐊ ᖃᓄᖅ ᐃᓕᓐᓂᐊᖅᑎᒐᔭᖅᐱᑎᒍ ᐋᓐᓂᐊᓯᐅᖅᑏᑦ, 
ᓇᔭᓐᖑᐊᑦ ᐊᒻᒪᓗ ᐱᓯᒪᒃᑲᓐᓂᕋᓱᐊᖃᑦᑕᕐᓂᕐᒥᒃ ᐃᖅᑲᓇᐃᔭᖅᑎᓂᒃ ᑕᒪᒃᑯᐊᓗ ᓵᑕᐅᓯᒪᔾᔪᑎᒋᔭᕗᑦ 
ᐋᓐᓂᐊᓯᐅᖅᑎᖃᖃᑦᑕᓂᕐᒧᑦ ᓇᔭᓐᖑᐊᓂᒃ ᓄᓇᓕᓐᓂ ᐃᓕᖓᔪᓂᒃ.  
 
ᐊᒻᒪᓗᒃᑕᐅᖅ ᑖᒃᑯᐊ ᐱᓯᒪᓇᓱᐊᖏᓐᓇᖃᑦᑕᕋᑦᑎᒍ ᐋᓐᓂᐊᓯᐅᖅᑏᑦ ᓇᔭᓐᖑᐊᑦ ᓄᓇᓕᓐᓂ ᐃᓕᖓᓂᖏᑦ.  
 
ᐊᒻᒪᓗ ᑖᓐᓇ ᐃᓱᓕᒃᕕᒋᓯᒪᔭᖓ ᐱᔪᒥᓵᕈᑎᓂ ᔪᓚᐃ ᐱᒋᐊᓕᖅᑎᓪᓗᒍ ᐋᒌᓯ ᐱᒋᐊᓕᖅᑎᓪᓗᒍᓗ. ᐃᒃᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᒫᕈᒪᒐᒪ 2001-ᒥ 2002-ᒥ, ᓇᒻᒥᓂᕆᔭᐅᔪᓄᑦ ᐊᐅᓚᑕᐅᔪᓄᑦ 
ᐊᒻᒪᓗ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᐱᓯᒪᐃᓐᓇᕋᓱᐊᕐᓂᒥᓪᓗ ᐃᖅᑲᓇᐃᔮᓂᒃ.  
 
“. . . ᑖᒃᑯᐊ ᐱᓕᕆᐊᕐᖑᔪᑦ ᐊᒥᓱᑦ ᐃᓂᓪᓚᒃᑕᐅᒐᔭᕐᓂᖏᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᐊᒻᒪᓗ ᓴᖅᑭᑎᑦᑎᓗᑕ, 
ᐋᖅᑭᒃᓯᓗᑎᒃ ᐃᓕᓐᓂᐊᕐᕈᑎᔅᓴᖅ ᐱᓇᓱᐊᕈᑕᐅᖃᑦᑕᖅᑐᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐸᐃᑉᐹᑦ ᐊᒻᒪᓗ 
ᐃᓕᓐᓂᐊᕐᑎᑦᑎᓪᓗᑎᓪᓗ ᐃᖅᑲᓇᐃᔮᖅᑖᑎᑦᑎᓇᓱᐊᕐᓂᕐᒧᑦ. ᐃᓕᓐᓂᐊᕐᑎᑦᑎᓂᖅ ᓇᓗᓇᐃᔭᐃᓂᖅ ᐃᖅᑲᓇᐃᔮᓄᑦ 
ᐊᒻᒪᓗ ᐸᕐᓇᐃᕙᓪᓕᐊᓪᓗᑎᒃ ᓄᓇᓕᓐᓂ ᐋᓐᓂᐊᖅᑕᐃᓕᒪᔪᓕᕆᔨᐅᓂᕐᒧᑦ ᑲᔪᓯᓗᑎᓪᓗ ᑕᒪᑦᓱᒧᖓ.” 
 
ᑕᕝᕙ ᑖᒃᑯᐊ ᐅᖃᑦᑕᕐᓂᒃ ᓄᑕᐅᖏᑦᑐᒥ ᐃᓕᖓᓚᐅᖅᑐᓐ ᑖᒃᑯᐊᓴᐃᓐᓇᐅᒻᒪᑕ ᓄᑖᒧᑦ ᐸᕐᓇᒃᑕᐅᓇᓱᐊᖅᑐᑦ. 
ᑕᐃᒪ ᖃᓄᐃᓕᓚᐅᖅᐸᑦ ᑕᐃᓐᓇ ᓄᑕᐅᖏᑦᑑᓚᐅᖅᑐᖅ ᐸᕐᓇᒍᑕᐅᓯᒪᔪᑦ ᑖᒃᑯᐊᓴᐃᓐᓇᑦᑎᐊᖑᒻᒪᑕ ᒫᓐᓇᒧᑦ 
ᐸᕐᓇᒃᑕᐅᕙᓪᓕᐊᔪᓄᑦ.  
 
ᐃᒻᒪᖃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐅᕙᑦᑎᓐᓂᒃ ᓲᖅ ᑮᓇᐅᔭᓂᒃ ᐊᑐᖅᐱᑕ $1.5 ᒥᓕᐊᓐᓂᒃ ᐊᑐᕐᓂᖅᐱᑕ 
ᑕᐃᒃᑯᓄᖓ ᐃᓕᖓᓕᕇᓚᐅᖅᑐᓄᑦ ᐊᕐᕌᒍ ᐊᕐᕕᓂᓖᑦ ᐱᐊᓂᒃᓯᒪᓕᖅᑎᓪᓗᒋᑦ. ᖁᔭᓐᓇᒦᒃ, ᑖᒃᑯᐊᓴᐃᓐᓇᐅᒻᒪᑕ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᕿᒥᕐᕈᔭᕗᑦ 
ᓴᖅᑭᑎᓯᒪᔭᕗᑦ ᑕᕝᕙᓂ ᒪᓕᒐᓕᐅᖅᕕᐅᑉ ᐃᓗᐊᓂ ᐊᑦᔨᒌᖏᑦᑐᓄᑦ ᐱᓇᓱᐊᖅᑕᑎᓐᓂ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᑐᕌᕈᒪᔭᑦᑎᓐᓄᓪᓗ ᑮᓇᐅᔭᐃᑦ ᐱᓪᓗᒋᑦ ᐃᑲᔪᖅᑐᕈᑕᐅᒐᔭᖅᑐᑦ ᑖᒃᑯᓄᖓ.  
 
ᐊᒻᒪᓗᒃᑕᐅᖅ ᐊᓯᐊᒍᑦ ᑖᒃᑯᐊ ᐊᕐᕌᓂ . . . ᓄᓇᕗᑦ ᐊᓯᔾᔨᐸᓪᓕᐊᓚᐅᕐᒪᓐ ᐊᕐᕕᓂᓖᑦ ᐱᐊᓂᒃᓯᒪᓕᖅᑎᓪᓗᒋᑦ 
ᐅᑭᐅᑦ ᐊᒻᒪᓗ ᐊᖑᒻᒪᑎᓇᓱᒃᖢᑕ ᐊᒻᒪᑦᑕᐅᖅ ᐊᑦᔨᓴᐃᓐᓇᖓᓂᒃ ᐱᓕᕆᑎᓪᓗᑕ. ᐱᓕᕆᐊᖃᑦᑎᓪᓗᑕ 
ᐃᖅᑲᓇᐅᔭᖅᑎᑖᕋᓱᐊᖃᑦᑕᓂᕐᒧᑦ ᐱᑦᔪᑎᖃᑦᑐᑦ ᑎᒥᐅᔪᓂ ᐋᓐᓂᐊᓯᐅᖅᑎᓂᒃ. 
 
ᐊᒻᒪᓗ ᑐᕌᕋᓱᐊᖅᑕᕗᑦ ᑖᒃᑯᐊ ᐃᓗᓕᖏᑦ ᐊᖏᓂᖅᓴᐅᔪᒪᖁᓪᓗᒋᑦ ᐊᒻᒪᓗ ᑕᐃᒃᑯᐊ ᐃᓕᓐᓂᐊᕐᓂᐊᖅᑐᑦ 
ᐋᓐᓂᐊᓯᐅᖅᑎᐅᓂᕐᒧᑦ ᓇᔭᓐᖑᐊᖑᓂᕐᒧᑦ ᐃᓚᖏᓪᓗ ᐃᖅᑲᓇᐃᔭᕐᓂᐊᖅᑐᑦ ᐊᐅᔭᒃᑯᑦ ᑕᐃᒃᑯᐊᓗ 
ᐃᓕᓐᓂᐊᕐᕌᓂᒃᑐᑦ ᐱᐊᓂᒃᑳᖓᑕ ᑖᒃᑯᐊ ᓴᖅᑭᑎᑦᑎᕙᓪᓕᐊᓪᓗᑕ ᐊᒻᒪᓗ ᐃᓕᓐᓂᐊᕐᑎᒃᑲᓐᓂᕋᓱᒃᑐᑎᒍ 
ᖃᐅᔨᒪᓕᖅᑎᑦᑎᑲᓐᓂᕋᓱᐊᖅᖢᑕ ᓄᓇᓕᓐᓂ ᑖᒃᑯᐊ ᑲᔪᓯᒻᒪᑕ.  
 
ᑕᐃᒪ ᐅᑉᐱᕈᓱᒃᑐᖓ ᑖᒃᑯᐊ ᑐᕌᕉᒪᔭᕗᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᓐ ᓴᖅᑭᑎᑕᕗᓪᓗ ᑖᒃᑯᐊ 
ᑐᕌᕈᒪᔭᑦᑎᓐᓄᑦ ᐅᓂᒃᑳᓕᐊᓂ ᐱᕙᓪᓕᐊᑎᑦᑎᓂᕐᒥᒃ ᑕᒪᒃᑯᓄᖓ ᐋᓐᓂᐊᓯᐅᖅᑎᑖᕋᓱᓐᓂᕐᒧᑦ ᓇᔭᓐᖑᐊᓂᓪᓗ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ, ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ ᐊᖏᓂᖅᓴᐅᕌᔾᔪᒃᑑᒐᓗᐊᖅ ᐊᓯᖏᒋᐊᔾᔪᑎᒋᔮ. ᑖᒃᑯᐊ 
ᐃᓕᓐᓂᐊᖅᑏᑦ ᐱᑦᔪᑕᐅᑐᐃᓐᓇᖅᖢᑎᒃ ᐃᓕᔭᐅᓯᒪᒻᒪᑕ ᓄᑕᐅᖑᓪᓗᑎᒃ ᐃᒫᒃ ᖁᐊᖅᓵᕈᔪᑦᑐᖓ.  
 
ᓲᕐᓗ ᑖᓐᓇ ᐊᖏᖅᑕᐅᓚᐅᖅᓯᒪᒻᒪᑦ 2001 2002-ᒥ ᐸᕐᓇᐃᓂᕐᒧᑦ. ᑖᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ 
ᐃᖅᑲᓇᐃᔭᖅᑎᑖᖅᓯᒪᖏᑦᑐᑦ ᐱᓯᒪᐃᓐᓇᖃᑦᑕᖅᓯᒪᓪᓗᑎᓪᓗ ᐃᖅᑲᓇᐃᔭᖅᑎᓂᒃ.  

ᑕᒪᓐᓇ ᐅᖃᖅᑐᖅ ᑖᓐᓇ ᐊᖏᕈᑦᑎᒍ ᑕᐃᒪ ᐱᑕᖃᕈᓐᓃᖅᑑᖅ ᑖᒃᑯᓂᖓ ᑐᕌᖅᑕᐅᔪᒪᓚᐅᖅᑐᓂᒃ. ᑕᐃᒃᑯᐊᓕ 
ᐋᖅᑭᒃᑕᐅᓚᐅᖅᓯᒪᔪᑦ ᓇᒧᓐᖓᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓯᒪᙱᑕᕋ ᑕᐃᓐᓇ ᐅᖃᐅᓯᕆᔭᖓ 
ᑕᐃᑦᓱᒪᓂᓂᑕᖅ ᑕᐃᒃᑯᐊᓗ ᐱᒋᐊᕐᓯᒪᔭᕗᑦ ᓯᕗᓂᕐᒥ ᑕᐃᒃᑯᐊ ᐊᖏᓂᕐᓴᐃᑦ ᐱᒋᐊᕋᓱᐊᖅᑕᕗᑦ ᑲᓇᑕᐅ ᓯᓚᑖᓂ 
ᐋᓐᓂᐊᕐᓯᐅᑎᓂ ᓇᔭᖑᐊᓂᑦ ᐱᓂᓱᖃᑦᑕᖅᑎᓐᓂᒃ ᐱᓇᓱᐊᖃᑦᑕᕐᓂᕐᒥ. 
 
ᐊᒻᒪᓗ ᑕᒪᓐᓇ ᐃᓕᓐᓂᐊᖅᑎᑦᑎᓂᒃ ᓇᔭᙳᐊᖑᓂᕐᒧᑦ ᐊᑕᐅᑦᑎᒃᑰᖃᑦᑕᕐᒪᑕ. ᑕᐃᒪ ᐊᒥᓱᐃᑦ ᐱᒋᐊᕐᓯᒪᒐᑦᑎᒍ 
ᓄᑖᑦ ᑖᒃᑯᓐᓇᖓ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᒡᓚᒡᕕᖓᖕᓂ ᐊᒻᒪ ᓇᔭᙳᐊᑐᐃᓐᓇᓄᑦ ᑐᕌᙱᒻᒪᑕ ᐊᒻᒪᓗ 
ᑭᓯᐊᓂ ᐃᓱᒪᓕᕆᓂᕐᒧᓪᓗ ᐃᑲᔪᖅᑎᐅᓂᕐᒧᑦ ᐱᔪᑦ.  
 
ᐃᒃᐸᒃᓴᖅ ᐅᖃᓚᐅᕋᒪ ᑕᒡᕙᓂ ᓴᖅᑭᑎᑦᑎᕙᓪᓕᐊᓇᓱᒃᑲᑦᑕ ᐱᓕᕆᐊᒃᓴᐅᔪᓂ ᓄᓇᕗᒥ ᖃᐅᔨᒪᔨᐅᔪᓄᑦ ᓄᓇᕗᓐᒥ 
ᑕᒪᒃᑯᓂᖓ ᑕᒪᓐᓇᓗ ᐱᒪᑐᒃᑎᐅᖃᑦᑕᖅᑐ ᐃᑲᔪᖅᑎᐅᖃᑦᑕᖅᑐᑦ ᓄᓇᓕᖕᓂ ᓇᔭᙳᐊᓄᓪᓗ ᑕᐃᒪ 
ᐃᓕᓐᓂᐊᖅᑎᑦᑎᔾᔪᑎᒃᓴᐃ ᐊᒥᓱᑦ ᓴᖅᑭᓯᒪᖕᒪᑕ. ᑲᑐᔾᔨᖃᑎᒌᒃᖢᑕ ᓯᓚᒃᑐᕐᓴᕐᕕᖕᒥ ᐅᑭᐅᖅᑕᖅᑐᒥ ᐊᒻᒪᓗ 
ᐱᓇᓱᐊᕐᓂᕐᒥ ᓇᔭᙳᐊᓂᒃ ᐋᓐᓂᐊᕐᓯᐅᖅᑎᓂᒃ ᑕᒪᓐᓇ ᐊᖏᔫᖕᒪᑦ ᐱᓕᕆᐊᕆᓇᓱᐊᖅᑐᕗᑦ ᐊᒻᒪᓗ ᑲᓇᑕᓕᒫᒥ 
ᓇᔭᙳᐊᑦ ᐊᒥᒐᓗᐊᖃᑦᑕᓕᖅᑎᓪᓗᒋᑦ. 
 
ᑕᕝᕙ ᓴᖅᑭᕐᓯᒪᔭᕗᑦ ᐅᓂᑳᓕᐊᑦ ᓄᓇᔅᓯᐊᒥᓗ ᑕᕝᕙ ᐱᓕᕆᐊᕆᔭᕗᑦ ᐋᖅᑭᒃᓱᖅᑕᕗᑦ ᐱᓕᕆᐊᑦ 
ᖃᐅᔨᓴᕐᓯᒪᓪᓗᑎᒍ ᐃᓕᖓᔪᓪᓗ ᓇᒧᑦ ᐱᓇᓱᐊᖅᑕᕗᑦ ᐃᓕᔪᓐᓇᕐᒪᖔᑦᑎᒍ. 
 
ᓇᔭᙳᐊᓂᒃ ᑲᑎᕐᓱᐃᓇᓱᖃᑦᑕᕐᓂᕐᒥ ᐃᓂᓕᐅᕋᓱᖃᑦᑕᕐᓱᑕᓗ ᐃᖅᑲᓇᐃᔮᒧᑦ ᐊᒻᒪᓗ, ᑎᒍᒻᒥᓇᓱᒃᑲᑦᑎᕗᑦ 
ᑲᒪᒋᑦᑎᐊᕋᓱᒃᖢᒍ ᑕᒪᓐᓇ. ᑲᓇᑕᓕᒫᒥ ᐊᒥᒐᕐᖓᑕ ᓇᔭᙳᐊᓂᒃ ᐊᒻᒪᓗ ᑕᒪᓐᓇ ᓴᖅᑯᕐᒥᓚᑦᑖᕐᒪᑦ ᐊᒻᒪᓗ 
ᐃᓂᖃᖅᑎᓐᓇᖢᐊᒃᓗᑕ ᐃᓕᓐᓂᐊᖅᑐᓪᓗ ᐱᐊᓂᒃᑎᓐᓇᓱᐊᕐᖢᑎᒍ.  
 
ᒫᓐᓇ ᐃᒪᓐᓇᐃᓕᐅᖅᑎᓪᓗᒋᑦ ᓴᖅᑭᑎᑦᑎᖃᑦᑕᕋᑕ ᐱᔪᒻᒥᓵᕈᑎᓂᒃ ᑕᒪᓐᓇ ᐊᑑᑎᖃᓗᐊᖅᑑᔮᙱᒻᒪᑦ. ᑕᐃᒪ 
ᓇᔭᙳᐊᕗᑦ ᑲᔪᓯᔪᒪᒃᐸᑕ ᑲᔪᓯᓂᕐᒥᑦ ᑕᒡᕙ ᐃᑲᔪᖅᑐᕆᐊᖃᕋᑦᑎᒍ. 
 
ᑕᒪᓐᓇ ᐃᒪᓐᓇ ᐱᒋᐊᕐᓃᑦ ᐊᖏᓂᕐᓴᐅᓪᓚᑖᕋᓗᐊᕐᒪᑦ ᑕᐅᑐᑦᑕᒃᑯᓪᓕ ᑕᐅᑐᒐᓱᐊᕐᖢᒍᓗ ᐊᖏᓂᕐᓴᒥᑦ 
ᐱᔨᐅᒥᓵᕋᓱᐊᕐᓂᕐᒥᑦ ᒪᑯᓂᖓ ᐅᑭᐅᖅᑕᖅᑐᒥ ᐃᓕᓐᓂᐊᖅᑎᑦᑎᓇᓱᐊᕐᓂᕐᒥᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 



ᐊᐃᑉᐱᖅ, ᔫᓂ 5, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1633 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓘᓐᓇᑦᑎᐊᖏᑦ ᐅᖃᐅᓯᕆᓇᓱᒃᑕᒃᑲ ᒥᓂᔅᑕᐅᔪᖅ ᐅᖃᖅᑐᖅ 
ᐅᐸᓗᖓᐃᔭᐅᑎᓕᐊᕆᔭᐊᔪᖅ ᑖᓐᓇ ᐱᓕᕆᕕᒋᔭᐅᔪᒧᑦ ᐊᔾᔨᖃᙱᖕ ᐃᓛ ᐊᔾᔨᒌᖕᒪᒍ ᐊᐃᕙᐅᑎᐅᒋᙱᑕᕋᓗᐊᕋ 
ᑖᓐᓇ. ᐃᔨᒋᓂᕐᓴᐅᓇᓱᖕᒪᑕ ᒪᒃᑯᒃᑐᓂᖅ ᐃᓚᐅᑎᑕᐅᓇᓱᖁᓪᓗᒋᑦ ᐋᓐᓂᐊᓯᐅᑎᕈᕆᐅᕐᓴᓂᕐᒧᑦ 
ᐃᓕᓐᓂᐊᕐᕕᐅᓂᐊᕐᑐᒧᑦ. ᑖᓐᓇ ᐊᑭ $1.5 ᒥᓕᐊᓐᓂ ᐊᑭᖃᓕᕐᒪᑦ ᐅᕙᑦᑎᖕᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᖃᔅᓯᐅᒻᒪᖔᑕ ᐋᓐᓂᐊᓯᐅᑏᑦ 
ᐅᓪᓗᒥᒧᑦ ᑎᑭᓯᒪᓪᓗᒍ ᐃᓄᒃᓯᒪᙱᑦᑐᑦ 54-ᖑᔪᑦ ᐋᓐᓂᐊᓯᐅᑏᑦ ᐃᖅᑲᓇᐃᔮᒃᓴᖏᓐᓄᑦ ᑖᒃᑯᐊᓕ 
ᐃᓐᓄᒃᑕᐅᓯᒪᔪᑦ ᑕᐃᒃᑯᓇᙵᑦ ᐋᓐᓂᐊᓯᐅᑎᑖᖅᑎᑦᑎᔨᐅᖃᑦᑕᖅᑐᓂᒃ ᑎᒥᐅᔪᓂᒃ ᐊᒻᒪᓗᑦᑕᐅ 
ᑮᓇᐅᔭᖅᑐᕈᑎᒃᓴᐃᑦ ᑖᒃᑯᐊ ᓵᔅᓯᓃᑦᑐᓐ ᐃᑲᔪᕐᓱᐃᔾᔪᑎᐅᓂᐊᖅᑐᓐ ᐃᓐᓄᒃᑕᐅᖁᓪᓗᒋᑦ ᑖᒃᑯᐊ ᐃᓐᓄᒃᓯᒪᙱᑦᑐᑦ 
ᐋᓐᓂᐊᓯᐅᑎᒃᓴᐃᑦ ᐃᓂᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᑭᐅᔪᓐᓇᕐᓂᐊᖅᑕᕋ ᓂᐊᖅᑕᖓ ᒥᔅᑕ ᑰᓕᒥᒃ ᑭᐅᒃᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐊᐱᖅᑯᖕᒥ ᑐᓴᙱᖕᓇᒪ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒥᓂᔅᑕ ᐅᖃᕋᑖᕐᒪᑦ ᐊᐱᕐᓲᑎᓄᑦ ᑎᑭᓚᐅᙱᒃᖤᕐᒥᒃ ᑭᐅᓂᐊᕋᒥᒎᖅ 
ᒥᔅᑕ ᑰᓕᒧᑦ, ᓱᓕ ᐅᑕᖅᑭᒐᒃᑯ ᑕᐃᓐᓇ ᑭᒡᒍᓯ, ᑭᒡᒍᓯᕆᓂᐊᖅᑕᖓ ᐅᕙᓐᓄᑦ ᐅᑕᖅᑭᒐᒃᑯ ᒪᒥᐊᓇᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒃᐱᕈᓱᒃᑐᖓ ᑭᐅᖅᑰᖅᑲᐅᔭᕋ ᐃᓚᖓ. 
ᐃᓐᓄᒃᑕᐅᖁᓪᓗᒋ 54-ᖑᔪᑦ ᑕᐃᑯᓇᖓ ᐋᓐᓂᐊᓯᐅᑎᑖᕈᑕᐅᕕᐅᖃᑦᑕᖅᑐᓂ ᐊᒻᒪ 
ᐃᖅᑲᓇᐃᔭᖅᑎᐅᑲᐃᓐᓇᕐᓂᐊᖅᑐᓂᒃ ᓯᕕᑐᔫᒃᑯᑦ ᑖᒃᑯᐊ ᐋᓐᓂᐊᓯᐅᑎᑖᕈᑕᐅᓇᓱᒃᑐᓄᑦ.  
 
ᑎᑎᕋᕐᓯᒪᔪᑦ ᐊᑐᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᖅᑲᐅᙱᓐᓇᒃᑯ ᑖᓐᓇ., ᓇᓗᓇᐃᒃᑲᓐᓂᕐᓗᒍᖃᐃ 
ᐊᐱᖅᑯᑎᒐ.  
 
ᐅᖃᐅᓯᖃᖅᑲᐅᖕᒪᑦ ᓇᓗᓇᐃᕐᓯᒡᓗᓂᓗ ᑖᔅᓱᒥᖓ ᓄᑖᒥᒃ ᐋᓐᓂᐊᓯᐅᑎᑖᕈᑎᕋᓱᐊᕐᓂᕐᒧᑦ ᓄᓇᕗᒥ 
ᐋᓐᓂᐊᓯᐅᖅᑎᐅᖃᐃᓐᓇᕋᓱᓐᓂᕐᒧᓪᓗ. ᐱᓕᕆᔭᐅᔪᖅ ᐊᔾᔨᒋᖅᑰᔨᖏᑕᖓ ᑖᓐᓇ ᐅᐸᓗᖓᐃᔭᐅᑎ ᐊᕐᕌᒍᓄᑦ 
ᐊᒥᓱᓄᑦ ᑖᓐᓇᓴᐃᓐᓇᖅ ᐊᑐᖅᑕᐅᖃᑦᑕᖅᓯᒪᒻᒪᑦ ᐊᖏᖃᑎᒋᑦᑎᐊᖅᑕᕋᓗ. ᒪᒃᑯᓐᓂᖅᓴᓂᒃ 
ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᑦ ᑲᔪᖏᖅᓴᐃᓂᕐᒥᑦ, ᓇᒻᒥᓂᖅ ᐋᓐᓂᐊᓯᐅᖅᑎᑖᕈᓐᓇᕐᓂᐊᕋᑦᑕ ᐱᐅᒋᑦᑎᐊᖅᑕᕋ 
ᑖᓐᓇ. 

ᑭᓯᐊᓂ ᐊᐱᖅᑯᑎᒐ ᑖᔅᓱᒧᖓ ᐊᑭᖃᖃᓯᐅᑎᓂᐊᖅᐹ $1.5 ᒥᓕᐊᓐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᐱᕈᓱᑦᑐᖓ ᑖᓐᓇ $1.5 ᒥᓕᐊᓐ 
ᐊᑐᖅᑕᐅᓂᐊᖅᑐᖅ ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᑦ ᐅᐸᓗᖓᐃᔭᐅᑎᓕᐊᕆᔭᐅᓗᑎᒃ ᐊᐅᓚᔾᔭᑦᑕᐅᒋᐊᕐᓂᐊᖅᑐᓄᑦ. 
ᐊᒻᒪᓗᑦᑕᐅᖅ ᑕᐃᒃᑯᓄᖓ ᐃᓐᓄᒃᓯᕐᓂᒧᑦ ᐋᓐᓂᐊᓯᐅᖅᑎᓄᑦ ᐃᓄᖃᓐᖏᑦᑐᓄᑦ.  
 
ᐊᒻᒪᓗ ᐋᓐᓂᐊᓯᐅᖅᑎᔅᓴᖅᑖᕋᓱᒃᑲᑕ 54-ᓂᒃ ᐃᓐᓄᑦᑕᐅᔪᓐᓇᖁᓪᓗᒋᑦ ᑕᐃᒃᑲᓐᖓᑦ 
ᐋᓐᓂᐊᓯᐅᖅᑎᑖᕐᕕᐅᖃᑦᑕᖅᑐᓂᒃ. ᑕᕝᕙ ᑖᓐᓇ ᑕᕝᕗᖓ ᑐᕌᖓᔪᖅ ᑮᓇᐅᔭᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒪᒃᑮᓐᓄᒃ ᐅᖃᖅᓯᒪᒻᒪᑦ ᑖᓐᓇ ᓯᕗᓪᓕᖅ ᑭᑭᑲᐃᓐᓇᕐᓗᒍ, 
ᑭᐅᔭᐅᕙᓪᓕᐊᓐᖏᑦᑎᐊᕐᒪᑦ ᓯᕗᓪᓕᖅ ᑖᓐᓇ. ᓈᓴᐅᓯᕆᓂᐊᓕᖅᐳᖓ ᐅᐊᑦᑎᐊᕈ ᓇᒻᒥᓂᖅ. 
 
ᐅᖃᖅᓯᒪᒻᒪᑦ, ‘ᐅᐸᓗᖓᐃᔭᐅᑎᓕᐊᕈᓪᓗᒋᑦ ᑮᓇᐅᔭᖅᑐᕈᑎᒋᔭᐅᓂᐊᕐᒪᑕ ᐃᖅᑲᓇᐃᔭᖅᑎᒋᔭᐅᑲᐃᓐᓇᕐᓂᐊᖅᑐᓂᒃ.’ 
ᐊᒻᒪ ᖃᑦᑎᑖᓚ $1,742,000-ᒥᑦ ᑕᕝᕙᓐᖓᑦ ᐊᑐᖅᑕᐅᓂᐊᖅᐹ ᐃᖅᑲᓇᐃᔭᖅᑎᑖᕋᓱᓪᓗᑎᒃ 
ᐋᓐᓂᐊᓯᐅᖅᑎᐅᑲᐃᓐᓇᕐᓂᐊᖅᑐᓂᒃ ᐊᒻᒪ ᐋᓐᓂᐊᓯᐅᖅᑎᑖᕐᕕᐅᖃᑦᑕᖅᑐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐸᓗᖓᐃᔭᐅᑎ ᓇᓗᓇᐃᖅᓯᓂᐊᖅᑐᖅ 
ᐊᐅᓚᔾᔭᑦᑕᐅᒋᐊᕐᓂᐊᖅᑐᓂᒃ ᐃᖅᑲᓇᐃᔭᕐᓂᐊᖅᑕᑦᑎᓐᓂᒃ ᖃᓄᖅ ᑖᒃᑯᐊ ᐅᓄᕐᓂᕆᔭᖏᑦ ᑮᓇᐅᔭᐃᑦ 
ᐊᑐᖅᑕᐅᓂᐊᖅᑐᑦ ᐃᓐᓄᒃᓯᒐᓱᓪᓗᑎᒃ ᐋᓐᓂᐊᓯᐅᖅᑎᑖᕋᓱᓪᓗᑎᒃ. ᐅᐸᓗᖓᐃᔭᐅᑎᕗᑦ ᒪᓕᓪᓗᒋᑦ. 
 
ᐅᖃᖅᑲᐅᒐᒪ ᑮᓇᐅᔭᐃᑦ ᑖᒃᑯᐊ ᐃᑲᔪᕈᑎᐅᓂᐊᖅᑐᑦ ᑖᒃᑯᓄᖓ ᐊᒻᒪᓗᑦᑕᐅᖅ ᑕᐃᒃᑯᐊ ᓴᓇᖁᓪᓗᒋᑦ ᓘᑦᑖᑦ 
ᐱᓕᒻᒪᔅᓴᖅᑕᐅᖁᓪᓗᒋᑦ.  
 
ᑖᒃᑯᐊ ᐅᐸᓗᖓᐃᔭᐅᑏᑦ ᐃᔨᒋᓂᖅᓴᐅᒻᒪᑕ ᑖᒃᑯᓂᖓ ᐱᓕᕆᔭᐅᔭᕇᖅᐸᑕ ᐊᖏᖅᑕᐅᓯᒪᔪᑦ ᒪᓕᓪᓗᒋᑦ 
ᐅᖃᐅᓯᕆᔪᓐᓇᕐᓂᐊᕐᓂᐊᖅᑕᒃᑲ. 
 
ᐅᐸᓗᖓᐃᔭᐅᑎᕗᑦ ᐃᒪᐃᓕᖓᓂᐊᖅᑐᑦ ᐃᓐᓄᒃᓯᒪᓐᖏᑦᑐᑦ ᐋᓐᓂᐊᓯᐅᑏᑦ ᐃᓂᒋᔭᖏᑦ 
ᐃᓐᓄᑦᑕᐅᖏᓐᓇᖁᓪᓗᒋᑦ. ᐅᐸᓗᖓᐃᔭᐅᑏᑦ ᐊᔾᔨᒋᔾᔮᓐᖏᑕᖓ ᐃᓕᓐᓂᐊᕐᕕᒻᒥ ᐅᖃᖃᑎᖃᖃᑦᑕᕐᓂᖅ 
ᐃᓕᓐᓂᐊᖅᑐᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑖᕋᓱᕐᓂᖅ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓕᖅᑐᓄᑦ 
ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᑦ ᐊᒻᒪ ᓱᖏᐅᓯᖃᑦᑕᕐᓗᒋᑦ ᐋᓐᓂᐊᕕᒻᒥ ᐃᖅᑲᓇᐃᔭᓕᒻᒪᒃᓴᒃᑎᖃᑦᑕᕐᓗᒋᑦ. 
 
ᐊᒥᓱᑲᓪᓚᐅᒻᒪᑕ ᐅᐸᓗᖓᐃᔭᐅᑎᕗᑦ ᐱᓕᕆᕕᑦᑎᓐᓂᑦ ᐅᖃᐅᓯᕆᖅᑲᐅᔭᒃᑲ ᐅᓪᓗᒥ. ᐊᒻᒪᓗᑦᑕᐅᖅ ᑕᐃᒃᑯᐊ 
ᐃᓱᒫᓘᑎᒋᔭᖓᑦ ᐅᑕᖅᑭᔭᕆᐊᖃᕐᓂᕐᒧᑦ ᐅᐸᓗᖓᐃᔭᐅᑏᑦ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ. 

ᑖᒃᑯᐊ ᑮᓇᐅᔭᐃᑦ ᐅᓄᕐᓂᖅᓴᐅᔪᑦ ᐊᑐᖅᑕᐅᓂᐊᖅᑐᑦ ᐃᓐᓄᒃᓯᓗᑎᒃ ᐃᓂᖃᓐᖏᑦᑐᓂᒃ ᐃᖅᑲᓇᐃᔮᒃᓴᓂᒃ 
ᐋᓐᓂᐊᓯᐅᖅᑎᑖᕈᑕᐅᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᖃᐅᔨᔪᒪᔪᖓ ᑕᕝᕙᓐᖓᑦ $1,542,000-ᓂᒃ 
ᓇᓗᓇᐃᖅᓯᑦᑎᐊᕐᓗᓂ ᖃᑦᑎᑖᓚ ᑕᕝᕙᓐᖔᖅᑐᑦ ᐊᑐᖅᑕᐅᓂᐊᖅᐸᑦ ᐃᖅᑲᓇᐃᔭᓚᐅᑲᐱᓪᓚᓐᓂᐊᖅᑐᓄᑦ ᐊᒻᒪ 
ᐋᓐᓂᐊᓯᐅᖅᑎᑖᕐᕕᐅᕙᑦᑐᓄᑦ? ᐱᔭᕐᓂᖅᐸᓪᓚᐃᔪᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᕐᓂᖅᓴᖅ $1.5 ᒥᓕᐊᓐ ᑖᒃᑯᐊ 
ᐃᓐᓄᒃᓯᔾᔪᑕᐅᓂᐊᖅᑐᑦ ᐃᓄᖃᓐᖏᑦᑐᓄᑦ. ᑕᐃᒪᓕ ᐅᐸᓗᖓᐃᔭᐅᑎᕗᑦ ᓴᓇᔭᕇᖅᐸᑦ ᐅᐸᓗᖓᐃᔭᐅᑎᕗᑦ 
ᐃᔨᒋᓂᖅᓴᐅᓂᐊᖅᑐᖅ ᑭᓐᖒᒪᔭᐅᔪᓄᑦ ᐃᓐᓄᑦᑕᐅᖃᑦᑕᕐᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕿᓐᖑᔭᖅ ᐃᓕᓴᕆᓚᐅᓐᖏᓂᓐᓂ ᐃᒻᒪᖃ ᒥᓂᔅᑕᓗ 
ᐅᖃᖃᑎᒌᓪᓗᓄᒃ ᖃᐅᔨᒋᐊᕈᓐᓇᕐᓂᐊᖅᑐᒍᒃ ᐅᓄᕐᓂᖅᓴᐃᑦ ᖃᑦᑎᑦᑖᓚᐅᒻᒪᖔᑕ. ᐅᖃᕈᒪᓐᖏᒻᒪᑦ ᐃᓘᓐᓇᖏᑦ 
ᑕᕝᕗᖓ ᐊᑐᖅᑕᐅᓂᐊᕐᒪᖔᑕ.  
 
ᒫᓐᓇᐅᓂᖓᓂ ᐃᓕᓴᖅᓯᔪᒪᓪᓗᖓ ᓯᕿᓐᖑᔭᕐᒥᒃ ᓄᖅᑲᕐᕕᔅᓴᕗᑦ ᖃᓪᓕᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᖅᑕᖃᒻᒪᑦ. ᓄᖅᑲᐸᓪᓕᐊᔪᒪᓕᖅᑐᑎᒃ. ᐱᖁᔨᕗᖔᓪᓗ 
ᐊᐃᕙᐅᑕᐅᔪᓐᓇᕋᓂ. ᓈᒻᒪᓴᖅᑐᑦ. ᐃᓵᒋᑦᑎ. ᐊᑭᕋᖅᑐᖅᑐᓐ. ᐱᖁᔨᕗᖔ ᑲᔪᓯᔪᖅ. ᓂᑯᕕᓐᓂᐊᓕᖅᐳᖓ 
ᓄᖅᑲᐸᓪᓕᐊᓂᐊᕐᓕᕋᑦᑕ.  
 
ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ, ᒥᔅᑕ ᒍᕇᓐ ᐊᒻᒪᓗ ᒥᔅᑕ ᒫ. ᑕᑯᓛᕆᕗᒍᑦ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑎᔾᔪᑎᖏᑦ 
ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ ᐱᖁᔭᒃᓴᖅ 11-ᒥ 
ᐊᒻᒪ ᐅᖃᕈᒪᔪᑦ ᓄᖅᑲᕈᒪᓕᕐᓂᕐᒥᓂᒃ ᐊᒻᒪ ᐅᖃᖅᑎᑦᑎᔩ, ᐱᖁᔨᕗᖓ ᐅᓂᒃᑳᓕᐊᖏᑦ ᑲᑎᒪᑐᐃᓐᓇᑎᓪᓗᒋᑦ 
ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐱᖁᔨᕗᖔᖅᑕᖃᕐᖓᑦ. ᐊᐃᐲᔪᖃᒻᒪᖔᖅ. ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᒥᔅᑕ 
ᑯᐊᒃ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐃᑎᑦᑎᕗᖓ ᑲᑎᒪᔨᕋᓛᓐ ᐱᖁᑎᕐᔪᐊᓕᕆᓂᕐᒧᑦ 
ᐃᓪᓗᓕᕆᓂᕐᒧᓪᓗ ᐱᕙᓪᓕᐊᔪᓕᕆᓂᕐᒧᑦ 10:30 ᐅᓪᓛᑯᑦ ᓇᓄᕐᒥ ᑲᑎᒪᓛᖅᑐᑦ. 
 
ᑲᑎᒪᔾᔪᑎᔅᓴᑦ ᔫᓐ 6, 2007: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

• ᒪᓕᒐᒃᓴᖅ 12 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 11 

• ᓴᖅᑭᖅᑎᑕᐅᔪᖅ ᑎᑎᖅᑲᒃ 49 - 2(4)  

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 10 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᐊᒃ. ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᕐᓕᕐᒥᔪᖅ ᖃᐅᓇᓱᓐᓂᖓᓂ. ᔫᓐ 6, 
1:30-ᐸᑦ ᐱᒋᐊᓛᕆᓪᓗᑕ.  
 
ᐃᖅᓱᒃᑎ 
 
>>ᑲᑎᒪᓂᖅ ᓄᖅᑲᖅᑐᖅ 18:09ᒥ 



 

 

 


